
რა აგურია; ყველა ერთად კი ამ ისტორიის მნიშვნელოვანი 
ნაწილი. გვარსახელთა ისტორიული, ეთნოგრაფიული და 
ენათმეცნიერული შესწავლა საშუალებას გვაძლევს გა- 
ვარკჭიოთ საქართველოში ისტორიულად მიმდინარე არა- 
ერთი პროცესი. ამავე დროს, ყველას აინტერესებს თავისი 

გვარის ისტორია. სამწუხაროდ, ქართული გვარების საუ- 
კუნეების სიღრმეში წარმოქმნა მავანისა და მავანის მიერ 
კითხვის ნიშნის ქვეშ იქნა დაყენებული –– ეს სოციალური 
ინსტიტუტი რუსეთიდან შემოტანილად მიიჩნიეს. წინამ- 
დებარე ნაშრომი ამ „აღმოჩენის“ უარსაყოფად დაიწერა. 

წიგნში მკითხველი არაერთი ქართული გვარის ისტორიას 
გაეცნობა, რომელთაც საფუძველი საუკუნეების წინ ჩაყ- 
რიათ. 

რედაქტორები: აკად. მიხეილ ქურდიანი 

პროფ. ჯუმბერ ოდიშელი 

რეცენზენტები: აკად. ზურაბ ჭუმბურიძე 

პროფ. ვ -ულიეტა რუხაძე 

პროფ. ანრი ბოგვერაძე 

შეკვეთა M 820, ტირაჟი 100 

ფასი სახელშეკრულებო 

აიწყო და დაიბეჭდა ს/ს კეგელში 

ვაჟა-ფშაველას.295



სქართუელი სახელეყიინა და გვარების შეახებ 

მელიდება ძიელი ტომეიი დაიწერ.ას და მაინც 

არ იქნეს ამას ურეჯლი მრელი სიღრმე: სიუს. 

ხით ეს მეტად საისტერენო უბასი ქართული 

ესისა, სადაც ქართველი ერის ისტორიის, ესა 

თე ის მხარყა ასახული“ 

აკაკი შანიძე 

დღემდე ქართველი მეცნიერებისათვის ცხადი იყო, რომ ქართუ- 
ლი გვარსახელები დიდი ხნის წარმოქმნილია. ჩვენ ვართ იმ ერებს 
შორის (ბერძნები, იტალიელები, ფრანგები, ინგლისელები, გერმანე- 
ლები, ჩინელები...), რომლებშიც საზოგადოების ეს სოციალური ერ- 
თეული საუკუნეებს ითვლის. მოულოდნელად ქართველი ავტორი 
(გ.ხორნაული, ქართული გვარების საკითხი, –- „ონომასტიკური 
კრებული", თბ,, 1994, გვ. 82-89) ქართული გვარსახელების შესახებ 
ახალ დასკვნას გვთავაზობს: ქართველებს გვარები საერთოდ არ 
გვქონდა და სულ ახლახანს, XIX ს-ის მეორე ნახევრიდან ის რუ- 
სებმა დაგვიწესეს და მისი ფორმირება საბოლოოდ XX ს-ის 30- 
იან წლებში მოხდაო. ეს დასახელებული ავტორის წერილის დედა- 
აზრია. უმჯობესია მის ნაწერს თავიდან ბოლომდე გავყვეთ და დავ- 
რწმუნდებით, რომ ეს „აღმოჩენა“ მხოლოდ აკვიატებულ აზრებს ეყ- 
რდნობა და არაფერი აქვს საერთო მეცნიერებასთან. 

საქმეში ჩახედულთათვის ცნობილია: მეცნიერება ანთროპონი- 
მების შესახებ შედარებით ახალგაზრდა მეცნიერებაა, ერთი უბრა- 
ლო მიზეზის გამო –– ანთროპონიმების სრულყოფილ კვლევას კომ- 
პლექსური ცოდნა სჭირდება. მკვლევარი უნდა ფლობდეს მეცნიე- 
რების რამდენიმე დარგის, მათ შორის, პირველ რიგში, ენათმეცნიე- 
რების, ისტორიისა და ეთნოგრაფიის საფუძვლებს. სამწუხაროდ, ამ 
სფეროში, სწორედ ამ მიზეზით, ასეთი კვლევა-ძიების დეფიციტს 
განვიცდით. არადა, ანთროპონიმების ცალკე ენათმეცნიერული, 
ცალკე ისტორიული და ცალკე ეთნოგრაფიული შესწავლა ერთგვა- 
რი დაუკმაყოფილებლობის გრძნობას იწვევს და დიდია ცდუნება 
„დაუკრეფავში გადასვლისა". ალბათ მიმიხვდით, ზემოთ დასახელე- 
ბული ენათმეცნიერი ვალდებული იყო მხოლოდ ლინგვისტურად შე- 
ესწავლა ქართული გვარსახელები. მან ეს საქმე გააკეთა თუ არა,ან- 
და როგორ გააკეთა, ვერაფერს გეტყვით (თუმცა, ჩემი რწმენით, 
განსახილველ წერილში ის საერთოდ არ შეეხო ქართულ გვართა 
ენათმეცნიერული კვლევის ასპექტებს). მხოლოდ იმას აღვნიშნავ, 
რომ გ.ხორნაული დიდი რიხით შეიჭრა სხვა მეცნიერებათა კვლევის 

სფეროში (ისტორია, ეთნოლოგია) და იმდენი გაუგებრობა შემოგვ- 
თავაზა, რომ მისი დასკვნები ისტორიული და ეთნოლოგიურიმეცნი- 
ერების თვალსაზრისით ანტიმეცნიერულია და ანტიეროვნულიც. 

მანამ ძირითად სათქმელს ვიტყვით, კიდევ ერთი პატარა ექს- 
კურსის გაკეთება დაგვჭირდება. მეცნიერი, რომელიც გვარსახელის 
კვლევა-ძიებას იწყებს, რა თქმა უნდა, პირველ რიგში უნდა ერკვეო- 

დეს რა არის გვარსახელი. გ.ხორნაულის სტატიის გაცნობამ დაგ- 
ვარწმუნა, რომ მას გვარსახელის შესახებ საერთოდ წარმოდგენა 
არა აქვს. მეცნიერებაში არსებობს ამ სოციალური ტერმინის ზოგა- 
დი განსაზღვრება. მოკლედ, გვარსახელს უწოდებენ საზოგადოების 
პირველადი უჯრედის –- ოჯახის მემკვიდრეობით სახელს, რომე- 
ლიც თაობიდან თაობაზე გადადის. ჩვენ გვგონია, ეს განმარტება მა- 
ინცდამაინც მთლად ზუსტი და სრულყოფილი არაა. იგი შეიძლება 
მიესადაგებოდეს იმ ქვეყნების გვარსახელებს, სადაც ის შედარებით 
ახალი, XVIII-XIX სს-ის წარმონაქმნი მოვლენაა, მაგრამ არავითარ 
შემთხვევაში იმ ქვეყნებს, რომლებშიც საუკუნეების განმავლობაში 
ტრადიციულად გადაეცემა თაობიდან თაობას. მოკლედ, აქ იმას აღ- 
ვნიშნავ, რომ გვარსახელი ქართული სინამდვილისათვის მხოლოდ 
ოჯახის –– ამ პირველადი სოციალური უჯრედის დამახასიათებელი 

მოვლენა არ არის. ის უფრო დიდი სოციალური ერთეულის რამდენი- 
მე ათეული და ხშირად ასეული ოჯახის სახელწოდებაა; სახელწოდე- 
ბა იმ სოციალური ორგანიზმისა (ერთეულისა), რომლებიც თავიან- 
თი გვარის წარმომავლობას ერთი პიროვნებიდან ანგარიშობენ და 
აქვთ საერთო თვითშეგნება ნათესაობის შესახებ. საქართველოში 
გვარსახელს ერთგვარი ფსიქოლოგიური დატვირთვაც აქვს. ასე 
რომ, გვარსახელი ჩვენში მხოლოდ ერთი ან რამდენიმე ოჯახის სა- 
ხელწოდება როდია. ის ოჯახზე უფრო მსხვილი ნათესაური გაერთი- 
ანების მემკვიდრეობითი სახელწოდებაა. ამ გაგებით გვარსახელის 
განმარტება თითქოს უახლოვდება პირველყოფილი გვარის (007) 
განმარტებას. მაგრამ, თუ ღრმად ჩავუკვირდებით, გვარსახელი 
პირველყოფილი გვარისაგან ბევრი სხვა ნიშნითაც განსხვავდება, 
რომლის შესახებ აქ მსჯელობის ადგილი არაა. აღვნიშნავთ ჩვენში 
გვაროვნული გვარისა და გვარსახელის მხოლოდ ერთ ხურო ნი- 
შანს. როგორც ერთი, ისე მეორე სოციალური უჯრედისათვის დამა- 
ხასიათებელი იყო ეგზოგამია – გვარის შიგნით ქორწინების აკრ- 
ძალვა. აქვე, ბარემ იმასაც ვიტყვით, რომ ამ ნიშანს უაღრესად დიდი 
მნიშვნელობა აქვს ქართული გვარსახელების წარმოშობის კვლევის 

თვალსაზრისით. მოკლედ, ეგზოგამიურობის შენარჩუნება იმის და- 
მადასტურებელია, რომ ჩვენში მოხდა ტრადიციული გადასვლა 
გვაროვნული გვარისა (ინი/) გვიანდელ გვარში (#0ი3ვ/ი(ხI” იი») 

და გვიანდელი გვარისა –- გვარსახელში (ძIმMIIMIM). ქართული 
ეთნოგრაფიული მასალების გააზრებას ამ დასკვნისაკენ მივყავართ. 
ტრადიცია ეგზოგამიისა საკმაოდ მყარი იყო. მიუხედავად იმისა, 
რომ მართლმადიდებელი ეკლესია შვიდი თაობის შემდეგ დაქორწნი- 
ნების ნებას რთავდა, ქართველისათვის წარმოუდგენელი იყო თავის 
მოგვარეზე დაქორწინება, გვარსახელი იმითაც განსხვავდება პირ- 
ველყოფილი გვარისაგან, რომ ეს უკანასკნელი კლასობრიობამდე- 
ლი (და ადრეკლასობრივი) საზოგადოების მდგრადი სოციალური 
ერთეული იყო, საერთო წარმომავლობისა და ნათესაობის თვალ- 
საზრისით; პირველს ეს ნიშანთვისება აღარ ახასიათებს. კლასობრი- 
ვი საზოგადოების გვარსახელი შეიძლება წარმოიშვას და გარკვეუ- 
ლი ხნის, თუგინდ საუკუნეების შემდეგ, სხვადასხვა სოციალური, 
პოლიტიკური მოვლენების შედეგად, გაქრეს, ახალი გვარსახელები 
წარმოიქმნას, ერთი გვარსახელი რამდენიმე ახალ გვარსახელად და- 
იშალოს, დედა-გვარს შტო-გვარები გამოეყოს და ისინი იურიდიუ- 
ლად ახალ გვარსახელებად გაფორმდნენ. დავასკვნით, რომ გვარსა- 
ხელი არის ის მემკვიდრეობითი სახელი, რომელიც სულ ცოტა სამი 
თაობის განმავლობაში მაინც გადაეცემა თაობიდან თაობას. 

თავიდანვე უნდა აღვნიშნო, რომ იძულებული ვარ დასახელებუ- 
ლი ავტორის „ნაღვაწიდან"“ ვრცელი ამონაწერები მოვიყვანო. ფაქ- 

ტიურად მოგვიხდება მთელი სტატიის ციტირება. ავტორი ასე იწ- 
ყებს: „დამკვიდრებულია აზრი, თითქოს გვარები უხსოვარი დროი- 
დან მომდინარეობენ. სინამდვილეში კი ქართული გვარებიც ისევე, 
როგორც ბევრი სხვა ხალხებისა, გვიან ჩამოყალიბდა“. მეცნიერი 
ასეთი სტილით და ასე არ უნდა წერდეს. სად, ან ვის მიერ არის დამ- 
კვიდრებული ასეთი აზრი, ის წყაროს, ლიტერატურას უნდა უთი- 
თებდეს. ისტორიზმის შემგრძნები მეცნიერი არასოდეს დაწერს: 
„უხსოვარი დროიდან“. ისტორიამ არ იცის, რა იყო ე.წ. „უხსოვარ 
დროს“. ასეთი ტერმინები, თუ არ ვცდები, მხოლოდ ზღაპრებში და 
სხვა ლიტერატურულ ნაწარმოებებში იხმარება. დავანებოთ ამას 
თავი. ყველაზე მთავარი ისაა, დასაწყისიდანვე ავტორი გვმოძღვ- 
რავს და გვეუბნება, რომ ახალ სიტყვას ამბობს ქართული ანთროპო- 
ნიმების კვლევის საქმეში –– ქართველებს გვარები არა გვქონდა და 
ის ჩვენში გვიან ჩამოყალიბდაო. შემდეგ მოდის ერთგვარი ექსკურ- 
სი, თუ როდის გაჩნდა ევროპის ქვეყნებში გვარსახელები და წერს: 
„საქართველოში ამ ტალღამ (გვარების გავრცელების ტალღამ! -– 
რ.თ.) აღორძინების დასაწყისში, XVI საუკუნისათვის მიაღწია, რო- 
გორც ამას ისტორიული დოკუმენტები მოწმობენ (რომელი საისტო- 
რიო საბუთები მოწმობენ XVI საუკუნისათვის საქართველოში გვა- 
რების გავრცელების ტალღის მოდღწევას, ეს ავტორის საიდუმლოე- 

ბად რჩება –– რ.თ.). მონგოლთა ბატონობით დაკნინებული და მიწას- 
თან გასწორებული საქართველო ამ დროიდან იწყებს ეკონომიურ და 
კულტურულ აღმასვლას, მიუხედავად სპარს-ოსმალთა მოძალები- 

სა. თურქთაგან ბიზანტიის იმპერიის დამხობისა და ამით გაწყვეტი- 
ლი კავშირის შემდეგ დაიწყო ახლებური კონტაქტები ევროპასთან. 
ამას განაპირობებდა თვით ევროპაში დაწყებული მძლავრი სოცია- 
ლური გარდაქმნები, კაპიტალისტური წარმოების ჩასახვა-განვითა- 
რება. მსოფლიო სავაჭრო-საქარავნო გზაჯვარედინებზე მყოფი სა- 
ქართველო ძალაუნებურად ჩართული იყო ამ პროგრესულ პროცე- 
სებში და თითქმის ყველაფერზე ახდენდა რეაგირებას. დიდაქტიკუ- 
რი იდეების აღზევება იყო და გამოძახილი პოვა, გვარის სიახლე იყო 
და ისიც უყურადღებოდ არ დარჩენიათ. ამ დროისათვის რუსეთთან 

მყარდება კონტაქტები, სადაც ასევე ჩასახვას იწყებს გვარი. ევრო- 
პასთან, რუსეთთან კავშირები უწყობდა ხელს სამკომპონენტიანი 
წოდების (სახელი, მამის სახელი, გვარი) ჩამოყალიბებას. მანამდე 
(ქრისტემდე) საქართველოში ერთშემადგენლობიანი წოდება უნდა 
ყოფილიყო ძირითადად, შემდეგ –-– ორშემადგენლობიანი: სახელი, 
წოდება ან მამის სახელი, ან მეტსახელი" (გვ. 82). 

საიდან დავიწყო არ ვიცი. არც ის ვიცი, რომელი გამოვარჩიო და 
გავხადო მკითხველის ყურადლების ლირსად. გ.ხორნაულის გაგე- 
ბით, გვარის (გვარსახელის) წარმოქმნა-გავრცელება ამა თუ იმ ქვე- 
ყანაში ტალღისებურად ხდებოდა. ის XI ს-ში წარმოიქმნა ჩრდილო- 
ეთ იტალიაშიო. ამ ტალღებმა XVI ს-მდე ევროპა დაფარა და რო- 
გორც იქნა XVI ს-თვის საქართველოსაც მოაღწიაო. გ.ხორნაულის ამ 
ფრაზებიდან ისე გამოდის, რომ გვარსახელის გავრცელება უბრალო 
მოდასთან, მოდის აყოლასთან იყო დაკავშირებული და მის წარმოქ- 
მნას საზოგადოების სოციალურ განვითარებასთან არავითარი კავ- 
შირი არ ჰქონია. თურმე საქართველო XVI ს-დან იწყებს ეკონომიკურ 
და კულტურულ აღმავლობას. ნამდვილად ეს ქართულ ისტორიოგ- 
რაფიაში „აღმოჩენად“ უნდა მივიჩნიოთ. აქამდე კი სულ სხვა რამ 
იყო ცნობილი. გ-.ეხორნაულით ევროპულ აღორძინებას ქართული 
აღორძინება არ ჩამორჩა და ჩვენშიც ეს აღორძინება XVI ს-ში დაიწ- 
ყო. მკითხველს შევახსენებ, რომ XVI ს. იყო საქართველოს ისტორი- 

ის ერთ-ერთი შავბნელი პერიოდი, არამარტო პოლიტიკური, არამედ 
ეკონომიკური და კულტურული თვალსაზრისით. XVI ს-ში საბოლო- 
ოდ გაფორმდა საქართველოს დაშლა სხვადასხვა სამეფო-სამთავ- 
როებად (წვრილ პოლიტიკურ ერთეულებად). ამ დროს დასამარდა 
ერთ-ერთი მსხვილი და ძლიერი პოლიტიკური ერთეული -- სამცხე- 
საათაბაგო და დაიწყო ნგრევა, საქართველოს ამ პროვინციაში, ქარ- 
თული სოციალური სისტემისა, და შესაბამისად, ქართული კულტუ- 

რისა და შეგნების დაღმასვლა. ამ დროიდან იწყება გაპარტახებულ, 

პოლიტიკურად, ეკონომიკურად და კულტურულად დაცემულ სა- 
ქართველოში დემოგრაფიული კატასტროფა, თითქმის ერთგვარო- 
ვანი მოსახლეობის შეცვლა და სხვადასხვა ეთნოსების შემოსახლე- 
ბა. გ.ახორნაულის თქმით, თურმე ბიზანტიის იმპერიის დამხობას 
არავითარი როლი არ უთამაშია საქართველოს ისტორიაში, პირი- 

ქით, ამ დროიდან ევროპასთან ახლებული კონტაქტები დაწყებულა. 
არ ვიცი, ავტორს რა საისტორიო წყაროები და საბუთები გააჩნია ამ 
„დებულების“ დასასაბუთებლად, იქნებ ის ისტორიკოსებს მიაწო- 
დოს. პირიქით კი იყო. ჩვენი ყველა უბედურების ერთ-ერთი მიზეზი 
ბიზანტიის იმპერიის დაცემა და მის ტერიტორიაზე მძლავრი მაჰმა- 
დიანური იმპერიის შექმნა იყო. ამ დროიდან ფაქტიურად ჩვენ კონ- 
ტაქტს ვეღარ ვამყარებდით ევროპასთან და ჩაკეტილ, დაჩეხილ, ცი- 
ვილიზებული სამყაროსაგან მოწყვეტილ ქვეყანას არაფრის მიღება 
აღარ შეეძლო და, მათ შორის, ევროპიდან გვარის გავრცელების მო- 
დაც გამორიცხულია. ჩანს, გ.ხორნაული ზოგიერთი ქართული სა- 
ხელმწიფოებრივი ერთეულის რუსეთთან სპორადულ კავშირს გუ- 
ლისხმობს. რუსეთი ნამდვილად იყო ევროპისაკენ საქართველოს 
გასვლის ერთ-ერთი საშუალება, მაგრამ თავად აზიური ქვეყანა – 
რუსეთი ჩვენ ამის საშუალებას ნაკლებად გვაძლევდა. თურმე მსოფ- 
ლიო სავაჭრო-საქარავნო გზაჯვარედინზე მყოფი საქართველო ძა- 
ლაუნებურად ჩართული იყო ევროპაში მიმდინარე პროგრესულ 
პროცესებში და თითქოს ყველაფერზე ახდენდა რეაგირებას და არც 
გვარსახელი –– ევროპაში დაბადებული ახალი ფენომენი, დარჩენი- 
ათ ქართველებს უყურადღებოდ. თურმე ამ პერიოდში რუსეთთან 
დამყარებულ კონტაქტებს, სადაც ასევე წარმოქმნას იწყებდა გვა- 
რი, დიდი მნიშვნელობა ჰქონდა საქართველოსათვის. აქ მხოლოდ 
იმას აღვნიშნავთ, რომ XVI საუკუნისათვის რუსეთში გვარსახელი 
კვლავ უცნობი იყო. ეს სოციალური კატეგორია პრივილეგირებულ 
ფენას პეტრე I-მა დაუმკვიდრა. იმდროინდელ და არა მხოლოდ იმდ- 
როინდელ დოკუმენტებში რუსები მხოლოდ სახელითა და მამის სა- 
ხელით, ან მეტსახელით („პროზვიშჩეთი") არიან ჩაწერილი. მემკ- 
ვიდრეობითი სახელის (გვარსახელის) წარმოქმნა რუსეთში მხოლოდ 
XIX ს-ის მეორე ნახევართანაა დაკავშირებული და ოქტომბრის გა- 
დატრიალების შემდეგაც კი მთელ მასებს გვარები არ ჰქონდათ. 

ევროპას რაც შეეხება, არ შეგვიძლია მოკლედ არ აღვნიშნოთ, 
რომ მემკვიდრეობითი სახელი აქ წარმოიქმნა არა XI საუკუნეში, 
არამედ საკმაოდ ადრე. ძველ რომში ძველი წელთაღრიცხვის 600 
წლის შემდეგ ერთწევრიანი ანთროპონიმული სისტემა შეიცვალა 
ორწევრიანით, რომელიც შედგებოდა ინდივიდუალური სახელისა 

(„პრენომენ") და მემკვიდრეობითი სახელისაგან (საგვარო სახელი- 
საგან –– „ნომენ გენტილე"). ძვ.წ. 300 წლის შემდეგ ძველ რომში ან- 
თროპონიმული სისტემა სამწევრიანი ხდება: სახელსა და მემკვიდ- 
რეობით სახელს მეტსახელი (თიკუნი) ემატება, ე.წ. „კოგნომენ" ეს 
უკანასკნელი შემდეგ გვარის დანაყოფის სახელწოდებად იქცა, რო- 
მელიც ასევე მემკვიდრეობით გადაეცემოდა და რომელიც ფაქტიუ- 
რად მეორე მემკვიდრეობით სახელწოდებად გარდაიქმნა. ამ ე.წ. 
კოგნომებმა (გვარის დანაყოფის სახელებმა) შემდეგ უმეტესად 
ახალ გვარებს ჩაუყარეს საფუძველი (იხ. CIICICMსI IMIII9IხIX IIMCIL V 
Mმი0/ის MII02, M., 1986,C. 370-373; )1)IIVII#. სIIM0IILM VI, III0/I, IIIX061ს1 
I 06სIM2II ქ0000I(CII I ალIIIII I 1IIM2, უი600801 C I0IხC(C000 8.IC. 

ჩისს!I2, M., 1988,C, 187-190). თუ დავაკვირდებით, ქართული ანთ–- 
როპონიმული სისტემა ბევრ რამეში წააგავს ძველი რომის ანთრო- 
პონიმულ მოდელს. ამ შემთხვევაში განსაკუთრებით ვგულისხმობთ 
ქართულ გვარში მეორე მემკვიდრეობითი სახელის – გვარის დანა- 
ყოფის სახელის გაჩენას, რომელიც ჩვენში საკმაოდ ტრადიციულია 
და რომელიც ზოგჯერ ახალ გვარსახელად გარდაიქმნებოდა. დავს- 
ძენთ: მეცნიერთა მიერ შენიშნულია, რომ აღნიშნული ანთროპონი- 
მული სისტემა ძველ რომაელებს ეტრუსკებისაგან ჰქონდათ შეთვი- 
სებული და რომაული საგვარსახელო ფორმულა თავისი ორწევრია- 
ნი სახით (სახელი+გვარსახელი) საფუძვლად დაედო ბევრ თანამედ- 
როვე ანთროპონიმულ მოდელს. 

დასახელებული ავტორის მტკიცებით, ევროპასთან და რუსეთ- 
თან კავშირები თურმე ხელს უწყობდა სამკომპონენტიანი წოდების 
(სახელი, მამის სახელი, გვარსახელი) ჩამოყალიბებას. მანამდე კი 
(ქრისტემდე) საქართველოში ძირითადად ერთშემადგენლობიანი 
წოდება უნდა ყოფილიყო, შემდეგ კი ორშემადგენლობიანი (სახელი- 
თა და წოდებით ან მამის სახელით, ან მეტსახელით). არავითარი 
მეცნიერული არგუმენტაცია მის ამ „დებულებას“ არ ახლავს. უფრო 
დავაზუსტოთ გ.ხორნაულისებური ქართული ანთროპონიმული მო- 
დელი. „ქრისტემდე" (ქრისტეს დაბადებამდე თუ საქართველოში 
ქრისტიანობის გავრცელებამდე? – რ.თ.) ქართველებს, მისი სიტყ- 
ვებით რომ ვთქვათ, მხოლოდ „ერთშემადგენლობიანი წოდება“ 
ჰქონდათ. აქ რას ნიშნავს „წოდება", ვერ გეტყვით. დღესაც ქართვე- 
ლი ქართველს სახელით მიმართავს. ასე იყო ყოველთვის. ჩვენი წი- 
ნაპრები ერთმანეთს სახელითა და მამის სახელით არ მიმართავდ- 
ნენ, ანდა სახელითა და მეტსახელით, ან სახელითა და წოდებით. ან- 
და, საერთოდ, რა კავშირი აქვს მიმართვის ფორმულას ანთროპონი- 
მულ მოდელთან, ვერაფერს ვიტყვით. ქართული გვარების უარმყო- 
ფელს რომ გაეთვალისწინებინა შესაბამისი ეთნოგრაფიული ლიტე: 

რატურა, ალბათ არ დაწერდა იმას, რაც დაწერა. მეცნიერულად არ- 
გუმენტირებული არ არის და არავითარ წყაროსა და საბუთს არ ეყ- 
რდნობა ქართული ანთროპონიმული მოდელის გ.ხორნაულისეული 

კლასიფიკაცია და მის მიერ გამოყოფილი პერიოდები (1. ქრისცემ- 
დე; 2. ქრისტიანული პერიოდი; 3. XVI (XVII) ს-დან 192! წლამდე – 
ისე, საინტერესოა, XVI-XVII სს-დან 1921 წლამდე ქრისტიანები არ 
ვიყავით? – რ.თ. 4. საბჭოთა პერიოდი). ავტორის მიერ გამოყოფი- 
ლი სამი (თუ ოთხი?) პერიოდი უაღრესად ხელოვნურია და მხოლოდ 
ახირებულ ვარაუდს ემყარება (აბა, სხვა რა არის მისი წინადადება: 
„მანამდე (ქრისტემდე) საქართველოში ერთშემადგენლობიანი ნო- 
დება უნდა ყოფილიყო ძირითადად"). გ.ხორნაული ვერ განასხვა- 
ვებს ერთმანეთისაგან მიმართვის ფორმას და პიროვნების მოხსენი- 
ებას. ქვემოთ ჩვენ ვნახავთ, რომ ქართველთა მიერ ქრისტიანობის 
მიღებამდე და მიღების შემდეგაც, პიროვნებას ახსენებდნენ სახე- 
ლითა და მამის სახელით, ანდა სახელითა და მამიშვილობით (გვარის 
დანაყოფის სახელით). გვარით პიროვნების მოხსენიების (და მიმარ- 
თვის) პრაქტიკული საჭიროება არ იყო. რაც შეეხება მიმართვას, 
არავინ არასდროს სახელითა და მამის სახელით და მამიშვილობით 
არ მიმართავდა, არც გვარით. ზემოთაც აღვნიშნეთ, რომ, როდესაც 
ერთი ადამიანი მეორეს მიმართავდა, მიმართავდა მხოლოდ სახე- 
ლით. მაგრამ, როდესაც ქართული ონომასტიკის შესახებ განმაზო- 
გადებელი ნაშრომი იწერება (მითუმეტეს, როდესაც ავტორს აქვს 
პრეტენზია ეთნოისტორიული თვალსაზრისითაც შესწავლისა), აუ- 
ცილებლად უნდა გათვალისწინებული იყოს ჩვენი მთიანეთის ეთ- 
ნოგრაფიული მონაცემები, რომ ძველად საქართველოში პიროვნე- 
ბებს მხოლოდ ერთი სახელი როდი ერქვათ. ფშავის, ხევსურეთის, 
მთიულეთის, გუდამაყრის, ხევის ეთნოგრაფიულ მასალებზე დაყრ- 
დნობით ვ.ბარდაველიძეს ნაჩვენები აქვს, რომ ჩვენში პიროვნებას 
რამდენიმე სახელი ერქვა. ერთი სახელი იყო ჯვარისა (სალოცავის), 
რომელსაც დაბადებისთანავე დედა არქმევდა შვილს (ვაჟსაც და 
ქალსაც). მეორე სახელი იყო სულისა, რომელსაც დაბადებიდან რამ- 
დენიმე თვის შემდეგ არქმევდნენ. ეს იყო წინაპრისა ან გარდაცვლი- 
ლი ნათესავის სახელი. მესამე სახელი იყო თიკუნი ანუ ზედმეტი სა- 
ხელი და მონათვლის შემთხვევაში ერქმეოდა მეოთხე, ნათლობის 
სახელიც (იხ. ვ.ბარდაველიძე, ქართველი ხალხის რელიგიური აზ- 
როვნების ისტორიიდან (მრავალსულიანობის კონცეფცია) –- „მი- 
მომხილგელი“, I, 1949). დ.ბაქრაძე წერდა: „გურიაში იშვიათი არ 
არის, როცა ერთსა და იმავე ადამიანს ორი სახელი ჰქვია, ერთი ნათ- 
ლობისა, და ერთიც შერქმეული“ (დ.ბაქრაძე, არქეოლოგიური მოგ- 
ზაურობა გურიასა და აჭარაში, ბათუმი, 1987, გვ. 128). სხვათა შო– 

რის, ერთზე მეტი სახელის რქმევის ტრადიცია ფეოდალური პერიო- 
დის ქართულმა წყაროებმაც შემოგვინახა. აქ შეიძლება გავიხსენოთ 
„ლაშა-გიორგი“, „დავით-სოსლანი“ და სხვ. სოსლანი და ლაშა, რა 
თქმა უნდა, ნათლობამდელი სახელები იყო ამ პიროვნებებისა, გი- 
ორგი და დავით კი ნათლობის სახელები. ბოლო დრომდე ყველა ქარ- 

თველს ხომ ორი სახელი მაინც ერქვა: ერთი –– ოფიციალური, ქრის- 
ტიანული (ნათლობისა) და მეორე –- ზედმეტი სახელი. 

ახლა გ.ხორნაულის „სადისერტაციო მაცნეში“ ჩავიხედოთ. „ქარ- 
თული ანთროპონიმიის“ მეორე ანუ ქრისტიანულ პერიოდში სახელს 
ერთვოდა ზედწოდება ან მეტსახელი. გასაოცარი ისაა, რომ ჩამოთ- 
ვლილ მაგალითებს შორის ასახელებს „დავით აღმაშენებელს“ ; „გი- 
ორგი ბრწყინვალეს“. კი, ბატონო, „აღმაშენებელი“, „ბრწყინვალე“, 
„თავდადებული“ „ზედნოდებებია“ შესანიშნავი ქართველი მეფეები- 
სა (თანაც ამ ეპითეტებით ისინი შთამომავლებმა შეამკეს და არა თა- 
ნამედროვეებმა), მაგრამ მათ გვარები არა ჰქონდათ? ისინი ბაგრა- 
ტიონები არ იყვნენ? ქართული საისტორიო წყაროები და საბუთები 
მათ გვარსახელით – ბაგრატიონით არ მოიხსენიებენ? ეს სახელი – 
„ბაგრატიონი“ მემკვიდრეობითი სახელი (ანუ გვარსახელი) არ იყო? 
იქვე, ბაგრატიონებთან დაკავშირებით ახალ კურიოზს გვთავაზობს 
ავტორი: „ქართული ანთროპონიმიის" ქრისტიანული პერიოდი 

ორად („ა“ და „ბ") აქვს გაყოფილი. „ბანის“ ქვეშ წერს: „სახელს ემა- 
ტება მამის სახელი ან მამად ჩამომავლობა, ან თანამდებობა: იოანე 
საბანისძე, ვახუშტი ბაგრატიონი, აშოტ კურაპალატი" (გვ. 29). კი, 
ბატონო, დავუშვათ, რომ „იოანე საბანისძეში" „საბანისძე“ მამის სა- 

ხელია, მაგრამ „ვახუშტი ბაგრატიონში“ „ბაგრატიონი“ რაღაა? რო- 

გორც ჩანს, ესაა გ.ხორნაულისებური „მამად ჩამომავლობა". სახე- 
ლი თუ მემკვიდრეობით გადადის თაობიდან თაობაზე, ის გვარსახე- 
ლი არაა? თუ გინდ „მამად ჩამომავლობა“ („გვარსახელის“ შესატყ- 
ვისი ერთ-ერთი დიალექტური ფორმა, სიტყვა) უწოდე მას და თუ 
გინდ სხვა რამე. ამასთანავე, გასაოცარია, XVIII ს-ის პირველი ნახევ- 
რის მოღვაწის –– ვახუშტი ბაგრატიონის სახელი და გვარი ჩვენმა 
ავტორმა როგორ მოახვედრა „ქართული ანთროპონიმიის“ მისეული 
პერიოდიზაციის მეორე პერიოდში, რომელიც, თურმე, ქრისტიანო- 
ბის მიღებიდან XVI (XVII) ს-მდე გრძელდებოდა. რაც შეეხება „აშოტ 
კურაპალატს“, ის VIII-IX საუკუნეების მოღვაწე იყო და მისი გვარიც 
(გ.ხორნაულისებური „მამად ჩამომავლობა“) ხომ ბაგრატიონი იყო? 
„კურაპალატი“ კი ბიზანტიის იმპერიის ხელისუფალთაგან ბოძებუ- 

ლი მაღალი ტიტული იყო. 
ქრისტიანობამდელი და ქრისტიანობის შემდგომი პერიოდის 

ქართულ ანთროპონიმიაში განსხვავება უდავოდ იყო. ოღონდ საქმე 

ეხება მხოლოდ სახელების რქმევას. ქრისტიანობის მიღებამდე ქარ- 
თველ ხალხში ძირითადად ადგილობრივი, ქართულ-ქართველური 
სახელები იყო გავრცელებული (სოციალურად დაწინაურებულ წრე- 
ებში ზოგიერთი მეზობელი ქვეყნის ანთროპონიმები გვხვდებოდა, 
მაგალითად, სპარსული). ქრისტიანობის მიღების შემდეგ ფართოდ 
მოიკიდა ფეხი კანონიზებულმა ქრისტიანულმა (ებრაულმა, ბერძ- 
ნულმა) სახელებმა. მაგრამ საუკუნეების განმავლობაში ქართულ- 
ქართველური სახელები კვლავ წარმოადგენდა რქმევის სახელებს. 
მათ ერთგვარად მეორე პლანზე გადაინიეს და ე.წ. ზედმეტ სახელე- 
ბად (თიკუნებად) იქცნენ. მოსახლეობა ხშირად უფრო ამ თიკუნებს 
გამოიყენებდა, ვიდრე ოფიციალურ კანონიზებულ ქრისტიანულსსა- 
ხელებს. ამის ერთგვარი დადასტურებაა ქართული გვარსახელების 
ძირები. ბევრ ქართულ გვარსახელს საფუძვლად ხომ ასეთი არაქ- 
რისტიანული სახელები უდევს საფუძვლად. ქართულ ანთროპონი- 
მიაში ქრისტიანობამ სწორედ ამ თვალსაზრისით რომ გაავლო ხაზი, 
ეს შენიშნულია მეცნიერებაში (იხ. ალ. ღლონტი, ქართველური საკუ- 
თარი სახელები, თბ., 1986; ზ.ჭუმბურიძე, დედაენა ქართული, თბ,., 
1987) და გ.ხორნაული ვალდებული იყო ამ თვალსაზრისით გამოეხა- 
ტა თავისი დამოკიდებულება. 

გ.ხორნაულს საქმე იქამდე მიყავს, რომ თურმე დღევანდელი 
ქართული ანთროპონიმული მოდელი (სახელი+მამის სახელი+გვარ- 
სახელი), რომელიც ასახვას პოულობს ოფიციალურ იურიდიულ დო- 
კუმენტებსა და სხვა სახის წერილობით საბუთებში, რუსთაგან (და 
ევროპელთაგან) შეგვითვისებია. არაა ეს ასე. ჯერ ერთი, ბერძენთა 
გამოკლებით, ევროპელთათვის საბუთში პიროვნების მამის სახე- 
ლით ჩაწერა უცნობია. მართალია, ევროპაში გვქონდა სამწევრიანი 
(და, ხშირად, ოთხწევრიანი) ანთროპონიმული მოდელი, ორი სახე- 
ლისა და გვარსახელის შეთანაწყობით, მაგრამ არავითარ შემთხვე- 
ვაში ეს კომპლექსი მამის სახელს არ გულისხმობდა. მეორე, არა ერ- 
თი და ორი საისტორიო სახის საბუთი გაგვაჩნია, რომლებშიც პი- 
როვნებანი სახელით, მამის სახელით და გვარსახელით არიან მოხსე- 
ნიებულნი. ამ საკითხის შესახებ ჩვენ სპეციალური წერილი („ქარ- 
თული ანთროპონიმული მოდელის შესახებ“) გვქონდა დაბეჭდილი 
გაზ. „ლიტერატურულ საქართველოში" (M26, 1991 წ., 28 ივნისი) და 
აქ სიტყვას აღარ გავაგრძელებთ. მხოლოდ ორიოდე მაგალითს მო- 
ვიყვანთ ძველი ქართული საისტორიო საბუთებიდან. XII ს-ის სა- 
ბუთში „დაწერილი ჭიაბერისა მღვიმისადმი“ ვკითხულობთ: „...ჩემსა 
ჟინოვნისა ქონებასა შინა ვჰკადრე და მოვავსენე ღმრთისა სწორსა 
მეფეთ-მეფესა თამარს და მათ მიერ ბრძანებითა და კითხვითა გკად- 
რე და მოგახსენე შენ, წმინდასა შიოს, და შენთა ცრემლთა მიერ აღ- 

შენებულთა უდაბნოსა მღუიმესა, და მუნ-შინა დამკუიდრებულთა 
მამათა და ძმათა ჟინოვნით მიხითარაისძენი დავითის შვილნი ოქ- 
რაი და მახარაი, ბრაჭი და იოვანე...“ (ქართული ისტორიულისაბუ- 
თების კორპუსი, I, თბ., 1984, გვ. 96). „გიბედნიერნენ ღმერთმან მიუ- 
კუნისამდე ჟინოვნით მიხითარაისძენი დავითის შვილნი: ოქრაი, მა- 
ხარაი, ბრაჭი და იოვანე..." (იქვე). აი, ასეთი გახლდათ ქართული ან- 
თროპონიმული მოდელი XII ს-ში. თანამედროვე ყაიდაზე ის ასე დაი- 
წერებოდა: ოქრაი, მახარაი, ბრაჭი და იოანე დავითის ძე მიხითარაი- 
ძეები. ამ საბუთში „დავითის შვილნი" ოთხი ძმის: მახარეს, ბრაჭის, 
იოანეს და ოქრაის მამის სახელია, მიხითარაისძე კი გვარსახელი. 
როგორც ვხედავთ, ქართველებს გვარსახელი და ანთროპონიმული 
მოდელი რუსებისაგან კი არ შეუთვისებიათ, არამედ ის, რაც დღეს 
რუსეთშია, პიროვნების ჩაწერა სახელით, მამის სახელით და გვარ- 
სახელით, ჩვენთან XII ს-ში იცოდნენ. ასე რომ, XII ს-ში ჩვენ გვარე- 
ბიც გვქონდა და ჩამოყალიბებული ანთროპონიმულის სისტემაც. ერ- 
თმანეთის პარალელურად მოქმედებდა ორწევრიანი (სახელი+გვარ- 
სახელი) და სამწევრიანი (სახელი+მამის სახელი+გვარსახელი) ანთ- 
როპონიმული მოდელი. ვინმემ ეჭვი რომ არ შეიტანოს „მიხითარაის- 
ძის" გვარსახელობაში და არ გვითხრან: რა იცით, თუ ის მემკვიდრე- 
ობით ბრაჭის, ოქრაის, მახარეს და იოვანეს შვილებზეც გადავიდაო, 
ჩვენ შეიძლება არაერთი სხვა მაგალითი მოვიყვანოთ ქართული მემ- 
კვიდრეობითი სახელის თაობიდან თაობაზე და საუკუნიდან საუკუ- 
ნეზე გადასვლისა. მაგალითად შეიძლება ტოხაიძეების (ტოხაძეე- 
ბის, შემდეგდროინდელი ტოხიშვილების) და ჭარმაულების გვარები 
მოვიყვანოთ. 1189/1200 წლებით დათარილებულ „დაწერილში მღვი- 
მის კრებულისა ტოხაისძეებისადმი" ვკითხულობთ: „...ესე დაწერი- 
ლი და სიმტკიცე დაგიწერეთ და მოგავსენეთ ჩუენ, მღვიმისა ლავრი- 
სა ყოველმან კრებულმან... თქუენ, ტოხაისძეთა: იოვანეს, ნიკო- 
ლოზს, ნიანიას და ყოველთა მომავალთა სახლისა თქუენისათა და 
ნათესავთა მიუკუნისამდე და უკუნით-უკუნისამდე“ (ქისკ, I, გვ. 83). 
„საწირველოი გბოძებოდა სიგლითა მკუიდრად კერიკე კახთა მეფი- 
საგან და ჩუენცა მოგეცით და მოგავსენეთ სამამულოდ და მკედრად, 
ამად, რომე თქუენისა გვარისა მოძღუარი ყოფილიყო კვრიკე კახ- 
თა მეფისაი, ბასილი ტოხაისძე, და მას მისითა მოძღურობითა შე- 
მოეწირვინა წმინდისა შიოსთჯს, რჩევით, მთათა შინა დაოთი და ბარ- 
თა შინა რუეთი" (იქვე). ამ ციტატაში დასახელებულია იოვანე, ნიკო- 
ლაოზ და ნიანია ტოხაიძეების წინაპარი ბასილი ტოხაისძე, რომელ» 
საც გაცილებით ადრე, XI ს-ის დასაწყისში, კახეთ-ჰერეთის მეფის 
კვირიკე III-ის დროს უცხოვრია. ტექსტში ხომ პირდაპირაა ნათქვამი 
თქვენი გვარის კაცი ბასილ ტოხაიძე კვირიკე კახთა მეფის მოძღვა- 

რი იყოო. ტოხაიძის გვარს ატარებდა ბასილი XI ს-ის დასაწყისში, 
ტოხაიძის გვარს ატარებდნენ მისი მემკვიდრეები თითქმის ორი სა- 
უკუნის შემდეგ, XII ს-ის დასასრულს. ყველაზე საგულისხმო ისაა, 

რომ ტოხაიძეების გვარი თითქმის ყველა მომდევნო საუკუნის სა- 
ბუთში და, რაც მთავარია, ამავე რეგიონშია დასახელებული. 
1260/ 1270 ნწ. ორ საბუთში გვხვდება ტოხაიძიძეების გვარი (ქსძ,!II, გვ. 
165, 169). ერთ-ერთ მათგანში ვკითხულობთ: „...ესე დაწერილი და- 
გიწერეთ ჩუენ, ბურჯულთა კავთულამა და თევდორემა და ჩუენთა 
შვილთა ბასილამა და მშუიდამა. დაგუეჭირა ჰავისა ჟამისაგან და ხა- 
რაჯობისაგან და ავიღეთ თქუენ, მოძღურისაგან დემეტრესაგან 
ტოხუაისძისაგან სამოცი თეთრი, დეკენბერსა ათსა..." იმავე რეგი– 
ონში ტოხაძეების გვარი ფიქსირებულია 1579 წ. საბ'უთში (ქსძ,!III, გვ. 
199). გვიან პერიოდში ტოხაძეების გვარის ფინალი (-ძე) სხვა ფინა- 
ლით (-შვილი) შეცვლილა. XVIII ს. დასაწყისის აღწერაში ქორდს და 
მატანს მითითებულია შესაბამისად ოთხი და ორი კომლი „ტოხაშვი- 
ლი აზნაურშვილი“ (ივ.ჯავახიშვილი, სეიძ, I, 1967, გვ. 71). 

სამწევრიანი ანთროპჰონიმული მოდელითაა დასახელებული 
1297/98 წწ. საბუთში ჭარმაულების გვარი: „მოვიდა ჩუენ წინაშე 
ჭარმაული ჭაჭნიაშვილი გრიგოლ...“ (ქისკ, I, გვ. 183). „დაგუაჯერა 
ღმერთმან და ვისმინეთ ჰაჯაი და მოვსენებაი ჭაჭნიაშვილისა გრი- 
გოლ ქჭქარმაულისაი და მიუბოძეთ ჟინოვნის პირს სოფელი ლაუ- 
შაი..“" (იქვე). „ჰქონდეს ჭარმაულსა ჭაჭნიაშვილსა გრიგოლს, 
შვილთა და ყოველთა მომავალთა მისთა შუანის ჭევს სოფელი ლაუ- 
შაი" (იქვე). დღევანდელ პირობებში ეს პიროვნება ასე ჩაიწერებოდა: 
გრიგოლ ჭქაჭნიას ძე ჭარმაული. ჭარმაულების გვარი არაერთგზის 
გვხვდება მომდევნო საუკუნეების საბუთებში. მაგალითად, ჭარმაუ- 
ლების გვარი დასახელებულია 1516-1537, 1537, 1628, 1675, 1678, 
1718 წლების დოკუმენგებში (ქსძ,!III, გვ. 257, 488, 580, 699; ტ. IV, გვ. 
136). 1779 წლის ანტონ I-ის წყალობის წიგნში ვკითხულობთ: „...მო- 
გიბოძეთ სუეტიცხოვლის აღაიანის სოფლის მეღალეობა და მეკუ- 
ლუხობა ყოვლისა კაცის შეუცილებლად... ამოწყვეტილის აზნაურშ- 
ვილის... ჭარმეულის სახლში ძველითგანვე ნაქონი სახელო მეჯინი- 

ბეთუხუცესობა..." (თ.ჟორდანია, ქრონიკები,!III, თბ., 1967, გვ. 365). 
საბუთიდან აშკარაა, რომ ჭარმეულებმა (ჭარმაულებმა) არსებობა 
XVIII ს-ის დასასრულს შეწყვიტეს. ქართული საისტორიო საბუთები 
კი საშუალებას გვაძლევს დავასკვნათ, რომ ჭარმაულების გვარ» 
ხუთ საუკუნეზე მეტი ხნის განმავლობაში გადადიოდა მემკვიდრეო- 
ბით თაობიდან თაობაზე. 

საყურადღებოა 1780 წლის „სიგელი ანტონ კათალიკოზისა ბოძე- 
ბული თაზიშვილებისადმი" („საქართველოს სიძველენი", ტფ., ტ.III, 

13



1910, გვ. 167), რომელშიც ვკითხულობთ: „მტკიცე და უცვალებელი 

წიგნი და სიგელი დაგიწერეთ და გიბოძეთ თქვენ, ჩვენის ეკლესიის 
აზნაურშვილთ, თაზიშვილებს, მგალობლის ზაზაშვილს თეოდოსის, 
იორამიშვილს სვიმონს და მოსეს, მოსეს შვილთ პაატას და ზუ- 
რაბს...“ საბუთიდან აშკარაა, რომ საუბარია თაზიშვილების გვარსა- 
ხელზე. რაც შეეხება მასში მოხსენიებულ ზაზაშვილს, იორამიშვილს 
და მოსეშვილს, ისინი მამის სახელებია. საკათალიკოსო აზნაურები 
თაზიშვილები „დასტურლამალსა" და გიორგიევსკის ტრაქტატის 
დანართშიც არიან მოხსენიებულნი (ქსძ, II, 486). ყველაზე ადრინდე- 
ლი საბუთი, რომელშიც თაზიშვილების გვარია მოხსენიებული, 1634 
წელს განეკუთვნება (ჰალ, II, გვ. 270-271). ასე რომ, ზემონახსენებ 
საბუთში პიროგნებები მოხსენიებულნი არიან გვარსახელით, მამის 
სახელით და სახელით, ე.ი. ჩვენ საქმე გვაქვს სამწევრიან ანთროპო- 
ნიმულ მოდელთან. სამწევრიანი ანთროპონიმული მოდელით პი- 

როვნებათა მოხსენიება იშვიათი არ იყო ქართულ საბუთებში. მაგა- 
ლითად, 1691 წლის დოკუმენტში დასახელებულია „წოდორელი ხუ- 
ციანთ მარკოზაშვილი ივანე". ამ შემთხვევაში „ხუციანთ" (ხუციშვი- 
ლი) გვარსახელია, მარკოზაშვილი –- მამის სახელი, ივანე –– საკუ- 
თარი სახელი. 

ახლა 1774 წლის ერთ საბუთში ჩავიხედოთ („წყალობის წიგნი 
იმერეთის მეფის სოლომონ I-ისა ბოძებული კარის მწირველ ონოფ- 
რე ჯაფარიძისათვის"): „გიბოძეთ სევას გლეხი დემეტრაშვილი, და- 
თუას შვილები გოგიტა და ივანიკა, ბერუკი და მისი შვილი გელიტა 
და მისი ძმის წული ქრისტესია, მათის ცოლ-შვილით... კიდევ კაჭუნი 
დემეტრაშვილი" („საქართველოს სიძველენი“!,III, გვ. 253). რაჭის სო- 
ფელ სევაში დემეტრაშვილები ნახსენები არიან 1785, 1808 წლების 
საბუთებში (იქვე, გვ. 255, 263). დემეტრაშვილები სევაში აღირიცხე- 
ბოდნენ 1904 წელსაც. კომენტარის გარეშეც ცხადია, რომ ვსაუბ- 
რობთ გვარსახელზე (დემეტრაშვილზე), რომლის წარმომადგენელ- 
ნიც, გვართან ერთად, ჩაწერილი არიან მამის სახელითაც. ყოველი- 
ვე ეს კი ხდებოდა მაშინ, როდესაც რუსებს ჯერ საქართველოში ფე- 
ხი არ ჰქონდათ დადგმული. 

ჩვენამდე მოაღწია მორიგე ლაშქრის რამდენიმე ნუსხამ. 1774 
წლის ერთ-ერთ ნუსხაში („ჟინვანიდამ და არანისიდამ“) პიროვნება- 
ნი ჩაწერილი არიან გვარსახელით, მამის სახელით და სახელით. რაც 
ყველაზე მთავარია, ის გვარები, რომლებიც ამ დოკუმენტში არიან 
მოხსენიებული, დღესაც მკვიდრობენ ჟინვანში, არანისსა და მათ 
მიმდებარე სოფლებში (მაგალითად, ჩინთში), ოღონდ, როგორც 
სხვაგან, აქაც გვარსახელებს ფინალები შეუცვლიათ“(-ურ-3>-შვილი, 
-ძე->შვილი). მაგალითები: „ჯინვანიდამ ჯაბნიაური ქურციკის შვი- 

ლი გელია"; „ჟინვანიდამ ბოგანო ჩინთელი მანგაური ზურაბის შვი- 

ლი დემეტრე“; „ჟინვანიდამ სისველაური ბერის შვილი გიორგი"; 
„არანისიდამ ზანდუკელი გიორგის ყმა თეთრაული ბერის შვილი 
მამუკა“; „არანისიდამ ზანდუკელი ზურაბის შვილი მამუკას ყმა 
მოძმერაძე შიოს შვილი ბერი"; „ზანდუკელი ოთარის შვილი გლა- 
ხას ყმა მოძმანაძე ქრისტესიას შვილი პეტრე"; „ზანდუკელი გიორ- 
გის ყმა ლომიძე გამახარეს შვილი რუხი"; „ზანდუკელი გიორგის 
ყმა ხიტალიძე გამიხარდის შვილი მამუკა"; „ზანდუკელი გიორგის 
ყმა უთურგაძე პაპას შვილი ჩიტა"; „ზანდუკელი პაპუნას შვილი გი- 
ორგის ყმა ჭინჭარაძე ცოცხალას შვილი დათუნა“ (ივ.ჯავახიშვილი, 
სეიძ, წ. II, 1974, გვ. 118-120). XVIII ს-ის მეორე ნახევრის სოფ. არბოს 
მორიგეთა ნუსხიდან: „ბუზალაძე მამუკას შვილი ბერი“; „გვიმრაძე 
დავითის შვილი დეკანოზი გიორგი"; „ხიზანი სახასო სურამელი ჯო- 
ბაძე ზურაბას შვილი ოქრუა“"; „კაპანაძე სეხნიაშვილი სვიმონა“ და 
სხვ. (დოკუმენტები...II, ნ6. ბერძენიშვილის რედაქციით, თბ.,, 1953, გვ. 
81-82). ვფიქრობთ, კომენტარი ალარ სჭირდება იმას, რომ მოყვანილ 
მაგალითებში პირველი კომპონენტი გვარსახელია, მეორე -–- მამის 
სახელი და მესამე –– სახელი. ამასთანავე, როგორც ზემოთ აღვნიშ- 
ნეთ, აღნიშნულმა გვარსახელებმა უკვე XIX ს-ის დასაწყისიდან სუ- 
ფიქსები შეიცვალეს: ჯაბნიაურები ჯაბნიაშვილებად იწერებიან 
(გადმოსახლებულნი არიან ხევსურეთიდან. ძირი-გვარია გაბური), 
მანგაურები –– მანგოშვილებად, სისველაურები –– სისველაშვილე- 
ბად (ძირი-გვარია ზარიძე. გადმოსახლებული არიან ღუდიდან), 
თეთრაულები –- თეთრუაშვილებად (მთიულეთიდან. ადრინდელი 
გვარია ბუჩუკური), მოძმერაძეები (მოძმანაძეები) –– მოძმანაშვი- 
ლებად, ლომიძეები –– ლომაშვილებად, ხიტალიძეები -–– ხიტალიშ- 
ვილებად (ხევსურეთის სოფელ ხიტალედან. თავდაპირველი გვარია 
არაბული), უთურგაძეები –– უთურგაშვილებად, ჭინჭარაძეები – 
ჭინჭარაშვილებად (ადრინდელი გვარია ჭინჭარაული). 

ქართული საბუთებით არაერთი გვარის ისტორიის გარკვევის სა- 
შუალება გვეძლევა. მაგალითად, დიდი ხნის ისტორია აქვს დედაბ- 
რიშვილების გვარს. 1412 წლიდან მოყოლებულიეეს გვარი მოხსენიე- 

ბულია არაერთგზის (XV ს. | ნახ., 1509, 1542, 1578, 1626-1647, 1656, 
1682, 1700... წლები). 1412 წ. „სითარხნის წიგნში, მიცემული შოთა, 
სიაოშ და მირიან ზევდგინიძეთა მიერ გიორგი დედაბრიშვილისად- 
მი“ კონკრეტულად ვკითხულობთ: „ქ ჩუენ, პატრონთა შოთაზნან 
და სიაოშ და მირიან, ესე უკუნისამდინ ჟამთა გასათავებელი წიგნი 
და სიგელი გიბოძეთ თქუენ, მღვიმისა ყმათა, დედაბრიშვილთა: მოძ- 
ღვარსა გიორგის და თქუენთა შვილთა: მღვდელსა მახარებელს და 
ნაცვალსა და ყოველთავე გუარისა თქუენისა მომავალთა...“ (დო- 

პუმენტები, I, ნხბბერძენიშვილის რედაქციით, ევ. 1). რაც ყველაზე 
მთავარია, საისტორიო დოკუმენტებში ფიქსირებული ეს გვარი იმ 
დასკვნის საშუალებას გვაძლევს, რომ აღმოსავლეთ საქართველოში 
გვარის მაწარმოებელი -შვილი და -იან სუფიქსები ერთმანეთს ენაც- 
ვლება. 1531 წ. დედაბრიშვილები დედაბრიანებად არიან ჩაწერილი. 
-იან ფორმანტით გვხვდება ერთ-ერთ საბუთში ტატიშვილების გვა- 
რიც –- „ტატიანი“ (საქართველოს სიძველენი,!III, გვ. 27). 

ორიოდე სიტყვით „მცხეთისშვილების" შესახებ. როგორც ირკვე- 
ვა, 1470 წლამდე ეს საეკლესიო სამოხელეო თანამდებობა ივანიას- 
ძეების პრეროგატივა ყოფილა, ისე რომ, „მცხეთისშვილობა“ და 
„ივანიასძეობა" ერთმანეთის იდენტური ტერმინები იყო. უდროოდ 
გარდაცვლილი ივანიასძის მამული (აქ სახელი დაკონკრეტებული 

არაა. არც იყო საჭირო. ლაპარაკია გვარზე) დავით V ქართლის კათა- 
ლიკოსს უწყალობგბია ქადაგ დიმიტრი მაღალაძისათვის. ისიც უძე- 
ოდ გარდაცვლილა და საყდრიშვილობა, როგორც ტექსტშია –– ივა- 
ნიასძეობა (ივანიასძედ დასვა), კვლავ მაღალაძეთა გვარის კაცი- 

სათვის, მღვდელ მახარებელ მაღალაძისათვის უბოძებია („საქართ- 
ველოს სიძველენი“, III, გვ. 13), უბოძებია ივანიასძისეული და დი- 

მიტრისეული მამული: ოჩლიურში –– ორი კომლი სვანიანები, გორს 
–– ფუშრუკაული არმაზი და დიაკონისძენი (გვ. 14). საყურადღებოა, 
რომ ქართლში 1470 წლისათვის ორი კომლი სვანიანის გვარს ატა- 
რებდა და არა სვანიძისას (ან სვანიშვილისას). ესეც ერთ–ერთი და- 
მადასტურებელია იმისა, რომ ქართლშიც გვარების საწარმოებლად 
-იან(-ან) ფორმანტი იყო გავრცელებული. ფუშრუკაული და დიაკო- 
ნიძეც გვარსახელებია. ასევე ცვლიდნენ ერთმანეთს -ძე და -შვილი 
სუფიქსები. მაგალითად, ზემოთ დასახელებული მაღალაძეები 1472 
წლის საბუთებში მაღალაშვილებად არიან ჩაწერილი. საბოლოოდ 
დამკვიდრდა მაღალაშვილი. არაერთი შემთხვევა გვაქვს, როდესაც 
ქართულ საისტორიო საბუთებში ერთი და იგივე პიროვნების გვარი 
ხან ჩაწერილია -ძე და ხან -შვილი სუფიქსებით. 1776 წ. 24 მაისის სა- 
ბუთში ნახსენებია „იოვანე თათქირიძე“. იმავე წლის 16 ივნისის სა- 
ბუთში იგივე პიროვნება „იოვანე თაქთაქიშვილადაა“ ჩაწერილი 

(დოკუმენტები..., II, ნხბბერძენიშვილის რედ,, გვ. 94, 96). ორივე სა- 
ბუთში განხილულია ერთი და იგივე დავა. დოკუმენტების ურთიერ- 
თშეჯერებით აშკარაა, რომ თაქთაქიშვილების გვარის ადრინდელი 
ფორმა იყო თათქირიძე. 1715 წლის რუისის სამწყსოს დავთარში სო- 
ფელ ზემო.-ძვიმლეთში გვხვდება „ფეხაშვილი ნასყიდა“ და „ფეხაძე 
ლაზარე“. რუისელი რაზმიაშვილები ჩაწერილი არიან რაზმაძეება- 
დაც. მაგალითად, ერთი და იგივე პიროვნება –- თევდორე 1690 
წელს რაზმაძედ ჩაუწერიათ, ხოლო 1696 წელს –– რაზმიაშვილად. 

ეთნოგრაფიული მასალებითაც რუისელი რაზმიაშვილების ადრინ- 
დელი გვარია რაზმაძე. გადმოსახლებული არიან რაქიდან დაახლ. 
XVII ს. შუა ხანებში. 1700 წლის ერთსა და იმავე საბუთში ერთი და 
იგივე პიროვნება ხან ჭილიკაძედ და ხან ჭილიკაშვილად იხსენიება. 
სოფელ დიღომში 1690 წლის ორ სხვადასხვა საბუთში ერთი და იგი- 
ვე კაცი –– ესტატე მოხსენიებულია მარინდაულადაც და მარინ- 
დაშვილადაც (პალ, II, გვ. 79, 207, 404). 1793 წლის ბატონყმობის 
წიგნში ძმები ჯერ „ჯინჭარაძე გიორგად და თევდორედ“, შემდეგ კი 
„ჯინჭარაშვილ გიორგად და თევდორედ“ მოიხსენებიან (დოკუმენ- 
ტები..., II, ნ-აბერძენიშვილის რედ. გვ. 168-169). ალ. ჭინჭარაულს 

გარკგეული აქვს, რომ რაზიკაშვილის გვარის თავდაპირველი ფორ- 
მა იყო „რაზიკაული" (ალ. ჭინჭარაული, ვაჟა-ფშაველას“ ზოგი პერ- 
სონაჟის საკითხისათვის, „ონომასტიკა"-I, თბ., 1987, გვ. 349). უფრო 
მეტიც, გიორგიევსკის ტრაქტატის შემდეგ ქართველი თავადაზნაუ- 
რები თავიანთ გვარებს რუსული სუფიქსითაც იფორმებენ. მაგალი- 
თად, 1794 წ. დოკუმენტში ლუარსაბ ზაზას შვილი (ე-ი. ზაზას ძე) 
თარხნიშვილი, იქვე, ორი სტრიქონის შემდეგ თარხანოვად არის 
მოხსენიებული (დოკუმენტები...,II, გვ. 172). 

არც ისაა სწორი, რომ ქრისტემდე „საქართველოში ერთშემად- 
გენლობიანი წოდება უნდა ყოფილიყო“. გაუგებარია, რას ნიშნავს ეს 
„წოდება“. ქრისტემდე და ახლაც, პიროვნებას მხოლოდ სახელით მი- 
მართავდნენ. ხოლო როცა პიროვნებას მოიხსენიებდნენ, მას სახე- 
ლითა და მამის სახელით მოიხსენიებდნენ, შემდეგ -–– სახელითა და 
მამიშვილობით. გვარით მოხსენიება საჭირო არ იყო. პიროვნების 
მოხსენიების ასეთი ორწევრიანი მოდელი (მამის სახელი+სახელი; 
მამისშვილობა+სახელი) არაერთია ცნობილი ქართული ფოლკლო- 
რულ-ეთნოგრაფიული მასალებით. ასეთ შემთხვევაში საჭირო არ 
იყო გვარსახელების მოხსენიება. ის ისედაც ცნობილი იყო ამა თუ იმ 
სოფლის, თემის თუ სხვა რიგის ტერიტორიული ერთეულისათვის. 
ზემოთ თქმულის დასადასტურებლად უპრიანი იქნება გაგვეხსენე- 
ბინა ერთი ქართული ხალხური ლექსი „ლუის ლუხუმი“, რომელშიც 
ლუხუმის მამის სახელია ლუი. ეთნოგრაფთათვის, ვინც სისაურთა 
(ლიქოკელთა) გვარით დაინტერესებულა, ცნობილია ამ გვარის სა- 
ფუძველჩამყრელი „სანაგის სანაგი". ერთ ხევხურულ გადმოცემაში 
სოფ. მუცოს ადრინდელ მკვიდრთა შორის მოიხსენიება „არღუმის 
ჩარღუმი“. მსგავსი მაგალითების მოყვანა არაერთი შეიძლება თუ- 
შური ფოლკლორიდან. ეს მომენტი ჯერ კიდევ ჩვენი საუკუნის და- 
საწყისში შეამჩნიეს: „თუშური გვარების დაბოლოებანი არიან: შვი- 
ლი, ძე, ური, ული და იანი. ხშირად გვარის მაგიერ ლექსებში მოხსე- 
ნიებულია მამის სახელი ამნაირად: ქავთარ ლუხუმის ძე, მიქელ ზუ- 

რაბის ძე ან ციგუს სულთანი (ე.ი. ციგუს ძე სულთანი), ხოსიკის ივა- 
ნე (ე.ი. ივანე ხოსიკის ძე), აბალოს დავითი (ე.ი. დავით აბალოს ძე...“ 
(„ძველი საქართველო“, II, ტფ., 1911-1913, გვ. 115). თანამედროვე 
სამეცნიერო ლიტერატურაშიც იგივეს აღნიშნავენ: „..თუშეთში, 
როცა კაცი ან ქალი მამისახელით მოიხსენიებოდა, მას ძე და ასული 
არ ერთვოდა, იყო მხოლოდ მამისახელი ნათესაური ბრუნვის ფორ- 

მით. ამის უხვ ილუსტრაციებს ხალხურ პოეზიაში ვადასტურებთ“ 
(გ.ცოცანიძე, თუშეთში გავრცელებული გვარები და სახელები საეკ- 
ლესიო ჩანაწერების მიხედვით, „ონომასტიკა I", თბ., 1987, გვ. 322). 
ალ.ჭინჭქარაულის სამართლიანი მოსაზრებით სახელდების მთაში 
ბოლო დრომდე შემორჩენილი ასეთი სახე ნაშთია ძველი ქართული 
სახელდების წესისა, რომლის უძველესი ნიმუშები შემორჩენილი 

გვაქვს უძველეს ლიტერატურულ ძეგლებსა და სახარების ტექსტებ- 
ში (ალ.ჭინჭარაული, დასახელებული ნაშრომი, გვ. 324). 

ხალხურ სამეტყველო ენაში დღესაც ორწევრიანი სისტემაა გამე- 
ფებული, ოღონდ მამის სახელს მამისშვილობა (გვარის დანაყოფის 
სახელი) ცვლის. მაგალითად, სოფელ ძველანაგაში მოსახლე ჩალა- 
ბაშვილების გვარი ხუთ ძირითად მამიშვილობად (დანაყოფად) იყო- 
ფა: „ღოღაძიანი“, „ზურიკიანი“, „კაკლიჭიანი“, „ქიტელაანი", „აპრი- 
სიანი“. ჩვეულებრივ იტყოდნენ: „ღოღაძიანთ დათა“, „ქიტელაანთ 
გიო", „კაკლიჭიანთ გიორგი“ და სხვ. გვარსახელით პიროვნებას იშ- 
ვიათად მოიხსენიებდნენ. გვარსახელი მხოლოდ ოფიციალურ დო- 
კუმენტებში ფიგურირებდა. აქ ს.მაკალათიას დავესესხები: „სრო- 
ფელში თითოეულ საგვარეულოს მისი ერთი უბანი უჭირავს, რომ- 
ლის სახელსაც ეს უბანი ატარებს. გვარი შედგება რამდენიმე კომ- 
ლისაგან. თითოეული კომლი ატარებს თავის განსაკუთრებულ სა- 
ხელწოდებას, რომელიც დაკავშირებულია წინაპრისა თუ ოჯახის 
უხუცესი პაპის ან მამის სახელთან, ზოგჯერ წარმოშობის ადგილ- 
თან და სხვ. ამ მხრივ სოფელში მოსახლე გვარები, მაგალითად, 
ლობჯანიძეები იყოფიან: ხოშიტიანი, ნანუკიანი, ლაშხეენი, ზვიადე- 

ენი, ჯოტეენი, სვაწეენი, ჯოჯოენი და სხვ.; გობეჯიშვილები: ქაოზე- 
ენი, ნასხიდეენი, გოტოიანი, გივიტიანი, ქუტუნეენი, ჯამოეენი, 
ოთუკეენი და სხვ.; გოგრიჭიანი: ჩხუტეენი, ლეჩხუმელეენი, საგიეე- 
ნი, მამუჩიანი და სხვ. მხოლოდ ამ კომლობრივი სახელით შეიძლება 
აქ ადამიანის მონახვა. მაგალითად, თქვენ თუ იკითხავთ ივანე ლობ- 
ჯანიძეს, მას ვერ გიჩვენებენ. უნდა იკითხოთ ივან ზვიადეენთ ლობ- 
ჯანიძე, რომელი სახელით ეს კომლია ცნობილი და მაშინ კი გაიგე- 
ბენ. მათში გვარს არ იხსენიებენ და ხშირად არ იციან ამა თუ იმ პი- 
რის გვარი, არამედ ჩვეულებრივ იტყვიან: მიხა ერმილეენთი, მამუ- 
კო ნინუკიანთი და სხვ." (ს.მაკალათია, მთის რაჭა, თბ., 1987, გვ. 50). 

გ.ხორნაულს სურს თავისი „დებულება“, ქართული გვარების 
სულ ახლახანს წარმოშობის შესახებ, ახალ-ახალი საისტორიო და 
ეთნოგრაფიული მასალით განამტკიცოს. ის წერს: „ქართულ ისტო- 
რიულ წყაროებში არის შემთხვევები, როცა სახელს მამის სახელი, 
წოდება ან ზედმეტი სახელი ერთვის. ისინი ჩვენს მკვლევარებს ხში- 
რად შეცდომით გვარებად მიაჩნდათ და მიაჩნიათ დღესაც“ (გვ. 83). 
ასეთი შემთხვევები მართლაც არის, მაგრამ ეს იმას არ ნიშნავს, რომ 
ქართველებს გვარსახელები არ გვქონდა. მეცნიერის მოვალეობაა 
ერთმანეთისაგან გამიჯნოს გგარსახელი და მამის სახელი. დასახე- 
ლებული პიროვნება ვერ ახერხებს ამას. მამის სახელით, პროფესი- 
ით ანდა ზედმეტი სახელით პიროვნების მოხსენიება განპირობებუ- 
ლი იყო სხვადასხვა ფაქტორებით. დღესაც საქართველოს სოფლებ- 
ში, როდესაც ამა თუ იმ პიროვნებას ახსენებენ, მას გვარითა და სა- 
ხელით როდი ასახელებენ. აქ არ იყო ამისი პრაქტიკული მოთხოვნი- 
ლება, მითუმეტეს ერთი ან რამდენიმე გვარით დასახლებულ სო- 
ფელში. ზემოთაც აღვნიშნე და აქაც გავიმეორებ, რომ ქართულ სო- 
ფელში პიროვნებას მოიხსენიებენ სახელით და მამის სახელით ანდა 
მამიშვილობით. ხშირად ესეც არ იყო საჭირო და ესა თუ ის პირი 
მხოლოდ ზედმეტი სახელით მოიხსენიებოდა. ზოგჯერ კი, თუ კაცს 
გამორჩეული პროფესია ჰქონდა, სახელითა და პროფესიით მოიხსე- 
ნიებდნენ. ვიმეორებთ, ეს სულაც არ ნიშნავს იმას, რომ ქართველებს 
გვარები არა გვქონდა. პიროვნებათა ასეთი ფორმით მოხსენიება 
დოკუმენტებშიც ხდებოდა. 

გ-ხორნაული ჩასჭიდებია „პირთა ანოტირებული ლექსიკონის“ 
პირველი ტომის წინასიტყვაობის ერთ ადგილს: „პირთა ანოტირებუ- 
ლი ლექსიკონის“ წინასიტყვაობაში შემდგენელ-რედაქტორები 
გაკვირვებულები წერენ (ხაზგასმა ჩვენია –– რ.თ.): „ისტორიული 
გვარ-სახელების სიცოცხლის ხანგრძლივობა იზომება ხშირად ერთი 
თაობით. ეს მოვლენა განსაკუთრებით კარგად ჩანს პატრონიმიული 
მოდელის გვარსახელებში. მრავალი მაგალითი მოიპოვება იმის საი- 
ლუსტრაციოდ, რომ მამა და შვილი სხვადასხვა გვარსახელით აღი- 
ნიშნება (მაგ.: რომელიმე გაბრიელა ბათიაშვილის (უ.ი. ბეთიაშვილი 
–- რ.თ.) შვილის, განონას, გვარსახელია გაბრიელაშვილი“ (გვ. 83). 

ზემოთ ჩვენ ნათქვამი გვქონდა, თუ რა არის გვარსახელი. ის 
არის მემკვიდრეობითი სახელი, რომელიც სულ ცოტა სამ თაობას 
მაინც გადაეცემა. რა თქმა უნდა, „პირთა ანოტირებული ლექსიკო- 
ნის“ შემდგენელ-რედაქტორებს გვარსახელის განსაზღვრება შეეშა- 
ლათ. ერთი თაობის სახელი გვარსახელი არ არის,ის მამის სახელია. 
რამდენადაც ჩვენ დაწვრილებით შევისწავლეთ მნიშვნელოვანი და 
საჭირო გამოცემის „პირთა ანოტირებული ლექსიკონის" ორი ტომი, 

დავასკვნით: ქართულ საისტორიო საბუთებში პირთა მამის სახე- 
ლით მოხსენიების მხოლოდ მცირე შემთხვევები გვაქვს. ერთეულ 
შემთხვევებზე ხომ მეცნიერები თავიანთ დასკვნებს არ- აგებენ. 
გ-.ხორნაული თავიდანვე არამეცნიერული გზით წავიდა. მრავალ- 
რიცხოვან და ზღვა მასალაზე თვალები დახუჭა (თუ საერთოდ უნა- 
ხია ისინი) და ერთეულ, გამონაკლისს შემთხვევებზე ააგო თავისი 
„თეორია“. _ 

გ-.ხორნაული ქართული საისტორიო წყაროებისა დასაბუთების 
სრულ უცოდინარობას ამჟღავნებს, როცა წერს, რომ „ისტორიულ 
დოკუმენტებზე დაკვირვება ყოველთვის ნათლად გვიჩვენებს: თუ 
თავადები, მოწინავე ფენა საზოგადოებისა აჰყვა მოდას (როგორც 
ეს ჩვეულებრივ ხდება ხოლმე) და ისიც კანტი-კუნტად, ახლებურად 
იკეთებდნენ წოდებას, დაბალი ფენებისათვის ეს ახლებური მოდა 

დიდ საჭიროებას არ წარმოადგენდა და კვლავ ძველებურად განაგრ- 
ძობდა სახელდებას. ივ.ჯავახიშვილის მიერ გამოქვეყნებულ XVIII ს- 
ის დემოგრაფიული დოკუმენტების კრებულში, სადაც დასახელე- 
ბულნი არიან მეკომურეთა თავკაცები, არცერთ მათგანს გვარი არა 
აქვს. სახელთან ერთად მეორე კომპონენტად მოყვანილია მხოლოდ 
ან მამის სახელი, ან ხელობის, ან ზედმეტი სახელი (სადაურობით, 
ფიზიკური ნაკლის) და მისთანები" (გვ. 84). შემდეგ მოაქვს 44 მაგა- 
ლითი ამოწერილი „საქართველოს ეკონომიური ისტორიის ძეგლე- 
ბის" პირველი წიგნიდან, მაგალითად, ასეთები: „გამიხარდი ავთან- 
დილის შვილი“, „მახარა საღირას შვილი“, „ხახონა იმერელი", „გოგია 
მეღვრეკელი“, „თუში გიორგი“, „ჯავახი პაპუნა“, „უსტია მზარეუ- 

ლი“, „ფეტვია გზირი", „შიო ტაბარუკი“, „დათუნა კუტი“, „გიორგი 

ნაბიჭვარი“, „წითური პაპია" და მისთანანი. ძირითად სათქმელს სა- 
ნამ ვიტყვი, ორიოდე სიტყვით ბოლოს დასახელებული „წითური პა- 
პიას“ შესახებ. ავტორს ეს მაგალითი ამოწერილი აქვს პანკისის აღ- 
წერიდან (გვ. 68). „წითური", როგორც ჩანს, გ.ხორნაულს ადამიანის 
ფიზიკური მდგომარეობის გამომხატველი ჰქონია. ეს რომ ასე არაა 
და რომ ის ნამდვილად გვარია, იმავე აღწერიდან დასტურდება. იქვე, 
„წითური პაპუას“ (შეცდომით „პაპიად“ წაიკითხა) გარდა მოხსენიე- 
ბული არიან „ნასყიდა წითური“ და „წითური წითურისშვილი". 

გვარსახელების წარმოქმნა, რაც საქართველოში ღრმა-სოცია- 
ლური პირობებით იყო განპირობებული, გ.ხორნაულს ევროპიდან 
შემოსულ ახალ მოდად მიაჩნია. მოვლენის ამაზე მეტად გაუბრალო- 
ება წარმოუდგენელია. იქნებ, საერთოდ, საზოგადოების პროგრესი, 
წინაკლასობრივი საზოგადოებიდან კლასობრივ საზოგადოებაზე 
გადასვლაც მოდა იყო? მოდა ხომ არ იყო ქართული სახელმწიფოებ- 
რიობის ჩამოყალიბება? თანაც ჩვენი თავადაზნაურობა მხოლოდ 

კანტი-კუნტად აყოლია გვარების გავრცელების მოდას. იქნებ 
გ.ხორნაულს გადაეხედა ქართული თავადაზნაურული გვარების ის- 
ტორიისათვის, რომელიც მეტ-ნაკლებად შესწავლილია ქართულ ის- 
ტორიოგრაფიაში (ო.სოსელია, გ.ჯამბურია, ნ.შოშიაშვილი, დ.კლდი- 
აშვილი...), ანდა ვახუშტი ბაგრატიონის ნაშრომში ჩაეხედა, ანდა გი- 
ორგიევსკის ტრაქტატი გადაეთვალიერებინა. არაერთი ფეოდალუ- 
რი ქართული საგვარეულოს შესახებ დაწვრილებითი ინფორმაციე- 
ბია ქართულ-“ენციკლოპედიაში. თითოეული თავადაზნაურული გვა- 
რის ისტორია სინამდვილეში საუკუნეებს ითვლის. დაბალი ფენები- 
სათვის კი ეს ახლებური მოდა თურმე დიდ საჭიროებას არ წარმოად- 
გენდა და კვლავ ძველებურად განაგრძობდა სახელდებას, ე.ი. გვარ- 
სახელები მათ არ ჰქონდათ. როგორც აღვნიშნეთ, ხორნაულს ამ თა- 
ვისი „დებულების“ დასადასტურებლად ამონაწერები მოაქვს XVIII ს- 
ის აღწერის დავთრიდან (როგორც აღვნიშნეთ, 44 მაგალითი). მაგ- 
რამ ივ.ჯავახიშვილის მიერ გამოცემულ აღწერის დავთარს თუ 
თვალს გადავავლებთ, რომელიც 270 ნაბეჭდ გვერდს შეიცავს, დავ- 
რწმუნდებით, რომ მასში გვარსახელებია ფიქსირებული. 

სანამ XVIII ს-ის დასაწყისის აღწერის დავთარში ჩავიხედავთ, არ 
შეიძლება არ ითქვას, რომ საბუთში დასახელებული პიროვნება, 
ვთქვათ, „გიორგი კარიჭას შვილი“ სულაც არ ნიშნავს იმას, რომ გი- 
ორგი არის კარიჭას ძე, კარიჭას შვილი. ეს უბრალოდ გვარსახელის 
დაწერის მაშინდელი ფორმა იყო. საინტერესოა, მკვლევარმა რატომ 
ვერ შეამჩნია, მაგალითად, გარე კახეთის ერთ-ერთ სოფელში გოგი- 
ლასშვილების 23 კომლი? აღწერის დავთარში გოგილაშვილები ასე- 
თი ფორმით არიან ჩაწერილი: „გოგილას შვილი ხუცია“, „გოგილას 

შვილი გიუნა", „ოქრუა გოგილას შვილი“; „ოსია გოგილას შვილი", 

„სამუკა გოგილას შვილი“ (გვ. 24) და სხვ. იქნებ გვითხრას გ.ხორნა- 

ულმა, რომ აღწერის დავთარში შეტანილი 23 კომლი „გოგილას შვი- 
ლი?? „გვარი არ არის? და იმის მტკიცება დაგვიწყოს, ეს „გოგილას 
შვილები“ ერთი ვინმე გოგილას ძენი არიანო? სხვათაშორის, ქარ- 
თული გვარების უარმყოფელ მეცნიერს „საქართველოს ეკონომიუ- 
რი ისტორიის ძეგლების“ (წ. I) გამომცემელთა ბოლოსიტყვა რომ 
ენახა, ამოიკითხავდა: „გვარების მართლწერისას ნათესაობითი 
ბრუნვის სანიანი გვარები ორად გავყავით: იმედას შვილი, ოდანას 
შვილი, ბეროს შვილი; შეკვეცილი სანიანი გვარები კი: ირემაშვილი, 
ჟამუტაშვილი, საგინაშვილი –– ერთად დავწერეთ" (გვ. 272). საერ- 
თოდ, ცნობილია, რომ ქართულ ხელნაწერებში, გვარსახელის დაწე- 
რის მართლწერა არავითარ კანონზომიერებას არ ემორჩილება. ნა- 
თესაობითი ბრუნვის ს-ანიანი ფორმა შეიძლება ორნაირად იყოს ჩა- 
წერილი (ვთქვათ „იმედასშვილი“ და „იმედას შვილი“). ასევე ითქმის 

შეკვეცილ ს-ანიან გვარებზე: „ჟამუტა შვილი“ და „ჟამუტაშვილი". 

ჩვენი აზრით, რადგან ორივე შემთხვევაში საქმე გვაქვს გვარსახელ- 
თან, უმჯობესი იყო გამომცემლებს ნათესაობითი ბრუნვის ს-ანიანი 
გვარები ორად არ გაეყოთ, ცალ-ცალკე არ დაეწერათ გვარის ფუძე 
და ფორმანტი, ანდა ყველა შემთხვევაში გვარსახელის დაწერის 
დედნისეული ფორმა დაეცვათ და არ მოეხდინათ მათი ცალ-ცალკე 
უნიფიცირება. იმასაც უნდა გაესვას ხაზი, რომ, რა თქმა უნდა, თავ- 
დაპირველი ფორმა გვარსახელის დაწერისა „ს“-ანიანი ფორმა იყო, 
რომელიც მხოლოდ გვიან, თანდათან იქნა ხმარებიდან გამოდევნი- 

ლი. გ.ხორნაული კი წერს, რომ „ივ.ჯავახიშვილის მიერ“გამოქვეყნე- 
ბულ XVIII ს-ის დემოგრაფიული დოკუმენტების კრებულში, სადაც 
დასახელებულნი არიან მეკომურეთა თავკაცები, არც ერთ მათგანს 
გვარი არა აქვს" (გვ. 84). როგორც ჩანს, ავტორს ზერელედაც არა 
აქვს ეს წიგნი წაკითხული და ფეოდალური საქართველოს არც ერთ 
სხვა აღწერის დავთარსა და სულთა მატიანეს არ იცნობს. გადავშა- 
ლოთამ წიგნის 183-ე გვერდი, საიდანაც იწყება ქსნის ხეობის 1774 წ. 
მოსახლეობის აღწერა, რომელიც აღწერის შესანიშნავი ნიმუშია იმ 
თვალსაზრისით, რომ აქ პიროვნებები დასახელებული არიან გვარ- 
სახელით, მამის სახელით და სახელით. მოვიყვანოთ მაგალითები. 
ჭურთისხევს ილურთკარს 15 კომლი ილურიძე მკვიდრობდა: „ილუ- 
რიძე ნიკოლოზის შვილი, თავი გ, მლვდელი გივი, კიკოლა და იოსებ"; 
„ილურიძე ბიბილას შვილი, თავი ა, გიორგი“, „ილურიძე შიოს შვილი, 

თავი ბ, ტუხია და ბაცაცა", „ილურიძე შიოს შვილი, თავი ბ, ლომკაცი 
და ილური“ და სხვ. ჭურთისხევს ბუჯიანთ კარს (გვ. 184): „ბუჯიძე 
გიორგის შვილი, თავი ა, ღვთისავარ", „ბუჯიძე ნადირის შვილი, თა- 
ვი დ, ბერუა, ღ–თისია, პეტრე და მუსა". ჭურთისხევს დორეულთ- 
კარს: „დორეული ოქროპირის შვილი ნინია“; შველიეთს: „შერმადინი 
ქიტიას შვილი თადილა და ოთარა", „შერმადინი ქიტიას შვილი იმე- 
და“; გავაზს: „ბუთხუზი ქოროღლის შვილი, თავი დ, მამუკა, ვეფხია, 
ბუთხუზი და ბერი" (გვ. 185); თინიკაანთკარს: „თინიკაანთ დათუნას 
შვილი, თავი ვ, გელა, გიორგი, ბერი, იმედა, ზურაბ და დათუნა“ (გვ. 

188); შატაკთ კარს: „შატაკანთ ბალიას შვილი წიკვლია“ (გვ. 190); ჩი- 
ტიანთკარს: „ჩიტიანთ ბერის შვილი კაცია" (გვ. 190). 

XVIII ს. პირველ მეოთხედში, თიანეთის სოფ. ჯიჯეთში ათი კომლი 
ჯანგირაშვილი მკვიდრობდა (გვ. 49). ოთხი კომლი ჯანგირაშვილი 
დუშეთის მახლობლად სოფ. არღუნშიც ცხოვრობდა (გვ. 133). ორი– 
ვე სოფელში ჯანგირაშვილები დღესაც მოსახლეობენ. ' ვეკითხები 
ქართული გვარსახელების უარმყოფელ ავტორს: რა ნიშნით არ 
თვლით ჯანგირაშვილს გვარსახელად? 

რადგან ზემოთ თიანეთის რეგიონი ვახსენეთ, აქვე ვიტყვით, რომ 

დღევანდელი დაბა თიანეთის ახლოს იყო სოფელი თანგანთკარი. 
აშკარაა, რომ თანგანთკარში თანგიაშვილები მკვიდრობდნენ. დღეს 
ეს გვარი, რამდენადაც ვიცი, აღარ არღებობს. XVIII ს-ის დასაწყისის 
აღწერის დავთრით ამ სოფელში მხოლოდ ერთი ოჯახიღა ცხოვრობ- 
და თანგიაშვილებისა. უმეტესობას თანგანთკარში ფშავ-ხევსურე- 
თიდან მიგრირებული სხვადასხვა გვარები წარმოადგენდნენ. ერწო- 
ში იყო სოფელი ბოროტაძეები. XVIII ს-ის დასაწყისში ამ სოფელში 
აღარცერთი ბოროტაძე აღარ მკვიდრობდა. ისინი (აგრეთვე, თანგი- 
აშვილები) კახეთში იყვნენ გადასახლებულნი. ამავე რეგიონიდან შე- 
იძლება დავასახელოთ სოფელი მაკუქჭაძენი. XVIII ს-ის პირველ მე- 
ოთხედში მასში ოთხი კომლი მაკუჭაძე კვლავ მკვიდრობდა. საუკუ- 
ნის ბოლოს კი ყველა მაკუჭაძე ახმეტაში გადასახლდა. ეს ოიკონიმე- 
ბი 1722 წლის „ღმრთაების გუჯარშიცაა" ნახსენები (ქსძ, II, გვ. 366). 

ამავე რეგიონიდან „ღმრთაების გუჯარში" სხვა ოიკონიმებიცაა 
ფიქსირებული, რომლებიც გვარის სახელს ატარებდნენ: ჯიღაურნი 
(თავის დროზე ჯიღაურთა გვარით დასახლებული; ისინი XVIII ს-ის 
დასაწყისში უკვე გარე კახეთის სოფელ ბერთუბანში იყვნენ გადა- 
სახლებულნი); დევენაანთკარი (დღევანდელი დევენაანთხევი. XVIII 
ს-ის პირველ მეოთხედში ორი კომლი დევნაშვილი კვლავ მკვიდრობ- 
და. უფრო ადრინდელი, XVII ს. II ნახევრის ერთი საბუთით კათალი- 
კოსმა ღვთაების ტაძარს ერწოში განუახლა დევენაანთკარისა და იქ 
მოსახლე დევნაშვილთა წყალობა –– პალ, !II, გვ. 65); ნადირაანთკარი 

(დღევანდელი ხევსურთსოფელი; მკვიდრობდნენ ნადირაშვილები); 
ბერაკაანთკარი (მკვიდრობდნენ ბერაკაშვილები), ჯოთენური 
(ცხოგრობდნენ ჯოთენურები. 1584 წ. ერთი საბუთით ჯოთენურები 
ახმეტაში დიდი ხნის გადასახლებულები ჩანან); ჩეკურნი (დღევან- 
დელი ჩეკურაანთგორი; ცხოვრობდნენ ჩეკურაშვილები). არაგვის 
ხეობის მთისწინა ზოლიდან: ლაფანაანთკარი (ლაფანაშვილების 
სოფელი. ლაფანაანთკარში ლაფანაშვილები 1460, XVI ს. II ნახევრის, 
1660 და 1689 წლების საბუთებში არიან დასახელებულნი); ბულაჩა- 
ური (ბულაჩაურთა გვარის სოფელი). ერწო-თიანეთისა და მის მო- 
საზღვრე რეგიონებში ანთროპონიმული წარმოშობის ტოპონიმების, 
გვარსახელის მატარებელი სოფლის სახელების შესახებ მნიშვნე- 
ლოვანი მასალაა მოყვანილი გ.ბედოშვილის წიგნში „ერწო-თიანე- 
თის ტოპონიმია“ (თბ., 1980). თითოეული ეს ანთროპოოიკონიმი შეს- 
წავლილია ქრონოლოგიურ ჭრილში და ნაჩვენებია, რომ მათი მნიშვ- 
ნელოვანი რაოდენობა ფიქსირებულია ფეოდალური პერიოდის ქარ- 
თულ საისტორიო საბუთებში, ე.ი. რამდენიმე საუკუნისანი არიან 
(იხ. აგრეთვე, რ.თოფჩიშვილი, აღმოსავლეთ საქართველოს მთიელ- 
თა მიგრაცია XVII-XX სს., თბ., 1984). 

თითქმის მთელი საქართველო მოფენილი იყო გვარსახელური 
წარმოშობის ოიკონიმებით. ასეთ ტოპონიმებს ხომ მეცნიერები ანთ- 
როპოოიკონიმებს უწოდებენ. ამ საკითხს განსაკუთრებული ყურად- 
ღება მიაქცია ივანე ჯავახიშვილმა, რომელიც წერდა, რომ „...უძვე- 
ლეს ხანაში თავისდათავად, იბადება აზრი, რომ მოსახლეობაც სა- 
ქართველოში გვაროვნებათა მიხედვით უნდა ყოფილიცო დაშენებუ- 
ლი" (ივ.ჯავახიშვილი, თხ%., ტ. VI, თბ., 1982, გვ. 138). თუმცა ასეთმა 
ე.წ. მონოგენური დასახლების სოფლებმა ჩვენს დრომდეც მოაღწია. 
ქართულ მეცნიერებაში ისიცაა შენიშნული, რომ სვანეთში მონოგე- 
ნური დასახლებების რღვევა საკმაოდ ადრე დაიწყო. მაგალითად, 
XIII ს-ის პირველ ნახევარში სვანეთის სოფელ სეტში ოთხ გვარზე 
ნაკლები არ ცხოვრობდა (ჯაფარიძე, სეტიელი, მუშკუდიანი, ხერგი– 
ანი) (იხ. რ.ხარაძე, ალ.რობაქიძე, სვანეთის სოფელი ძველად, თბ,., 
1964, გვ. 47-48). თავისთავად ცხადია, ეს სოციალური პროცესი ბარ- 
ში ბევრად უფრო ადრე იყო განხორციელებული. მიუხედავად ამისა, 
როგორც აღვნიშნეთ, ერთი გვარით დასახლებული სოფლები (მი- 
თუმეტეს, გვარის სახელის მატარებელი ოიკონიმები) გვიან პერიო- 
დამდე არაერთი შემოგვრჩა. 

გვარით სახელდებული არაერთი სოფელი შეიძლება დავასახე- 
ლოთ დღევანდელი და ისტორიული საქართველოს სხვადასხვა კუთ- 
ხიდან. ჩვენ მხოლოდ ზოგიერთ მათგანს ჩამოვთვლით. 1781 წ. მთი- 
ულეთის აღწერიდან: ბენიანთკარი, ბეგოთკარი, მიდელათკარი, 
სვიანანთკარი, ციხიანთკარი, შარუმიანთკარი, ზაქათკარი, კაი- 
შაურთკარი, ჯაღუმიანთკარი, სეთურთკარი, ჭიკათკარი, ამირთ- 
კარი, ქავთურთკარი, რომლებშიც შესაბამისად ბენიაიძეები, ბეგო- 
იძეები, მიდელაურები, სვიანაიძეები, ციხიშვილები-ციხიაურები, 
შარმაიძეები, ზაქაიძეები, კაიშაურები, ჯაღმაიძეები, სეთურიძეები, 
ჭიკაიძეები, ამირიძეები და ქავთარაძეები მკვიდრობდნენ. აღნიშნუ- 
ლი აღწერით სეთურთკარში 17 კომლი სეთურიძე მკვიდრობდა, ჭი- 
კათკარში – 13 კომლი ჭიკაიძე, ამირთკარში – 15 კომლი ამირიძე. 
1774 წლის აღწერით კი მთიულეთის სოფელ ქავთურთკარს და მის 
მეზობელ რამდენიმე სოფელში 40 კომლამდე ქავთარაძე მოსახლე- 
ობდა. ამით არ ამოიწურებოდა არაგვის ხეობაში ოიკონიმები, რომ- 
ლებიც გვარის სახელს ატარებდნენ. რადგან გ.ხორნაული მთიუ- 
ლეთ-გუდამაყარს მეტ-ნაკლებად იცნობს და ამ რეგიონის ტოპონი- 
მების სპეციალისტად ითვლება, მას კიდევ შევახსენებ რამდენიმე 
ანთროპოოიკონიმს 1774 წ. აღწერიდან: როსტიანთკარი (მოსახლე- 
ობდნენ როსტიანი), დათვიანთკარი, ბექიანთკარი (მემკვიდრეობ- 

დნენ ბექიაურები, ახლანდელი ბექიშვილები), ყველანთკარი (ყვე- 
ლაიძეები), ნადიბანთკარი (ნადიბაიძე), ჩოქურნი (ჩოქური), კობი- 

ანთკარი (კობაიძე), ძმიანთკარი, ბატატიანთკარი; ხანდოში: ჯუ- 
ხარაანთკარი, ვეშაგურთკარი, ჯირაურთკარი. ცოტა უფრო ქვე- 
მოთ, არაგვის ხეობის მთისწინა ზოლიდან, შეიძლება პავლეური და- 
გვასახელოთ, რომელიც თითქმის მთლიანად პავლეურებით იყო და- 
სახლებული. ყველა ზემოთ ჩამოთვლილი ანთროპოოიკონიმი ძირი- 
თადად XVIII ს-ის დასაწყისით და შუა ხანებით თარიღდება. თუ ამით 
არ დაკმაყოფილდება გ.ხორნაული, შეიძლება მთიულეთის კიდევ 
ერთი სოფლის სახელი შევახსენოთ, რომელიც XVIII ს-ში უკვე ნა- 
სოფლარად იყო ქცეული და მისი მკვიდრნი ზემო მლეთაში და ქსნის 
ხეობის სოფელ ყანჩავეთში იყვნენ გადმოსახლებულნი. ლაპარაკია 
გაგაძეების საგვარეულო სოფელ გაგაძენზე. ზემო მლეთის ზევით, 
ალპურ ზონაში დღესაც ჩანს ეს ნასოფლარი. რაც ყველაზე მთავა- 
რია, ტოპონიმი „გაგაძენი“ ნახსენებია XIV-XV სს. მიჯნის „ძეგლი 

ერისთავთა"-ში (ქსძ, II, გვ. 106). უფრო ადრინდელ, 1260/67 წლების 
დაწერილში დასავლეთ საქართველოში გვხვდება: სოფელი „ჯიქე- 
ფონი“. ს.ჯანაშია ამ ოიკონიმის შესახებ აღნიშნავდა: „მისი ქართუ– 
ლი, წარმოების თვალსაზრისით, შესატყვისია ჯიქთ-უბანი...“ ჯიქ- 
თუბანი, რომელიც დღეს ვაკე-იმერეთშია, XVI ს-ის საბუთშიცაა და- 
სახელებული (პალ,!!I, გვ. 10). რა თქმა უნდა, ეს ტოპონიმი იმაზე მი- 
უთითებს, რომ მასში გვარად ჯიქიები (თუ ჯიქიძეები) მკვიდრობდ- 
ნენ. 

ქსნის ხეობის სოფლებიდან დავასახელებთ ილურთკარს (1774 წ. 
15 კომლი ილურიძე მკვიდრობდა), ბუჯიანთკარი (11 კომლი ბუჯი- 
ძე), დორეულთკარი (14 კომლი დორეული), ქენქანთკარი (34 კომ- 
ლი ქენქაძე), მიდელანთკარი (1 1 კომლი მიდელაშვილი), თინიკანთ- 
კარი (17 კომლი თინიკაშვილი. ასეთი სახელწოდებით ნასოფლარი 
დასახელებულია ტანას ხეობაში 1695 წ. საბუთში – პალ, II, 596); 
პავლიანთკარი (10 ოჯახი პავლიაშვილი); შატაკთკარი (შატაკიშვი- 
ლების სოფელი; ჩიტიანთკარი (ჩიტიშვილების სოფელი). 

სამცხეში გვქონდა და არის სოფელი მინაძე, რომელიც თავის 
დროზე, მინაძეებით იყო დასახლებული. ქართლის სოფლებიდან: 
სარმანიშვილის კარი, ზადიანთკარი, ბაჩანთკარი, ხადურიანთ- 
კარი, ყიფიანთკარი, ბარნაბიანთკარი, ელბაქიანთკარი, ინაური. 

არაგვის ხეობის დაბლობის სოფლებიდან: ზოტიკიანთკარი, ბიჩ- 
ლინგაურთკარი, ქუბრიანთკარი, გრიგოლაანთკარი, კობიანთკა- 
რი, ჩრდილელიანთკარი, დუდაურთკარი, ინიანთკარი, პირმისა- 

ანთკარი, ბუჩანთკარი, ყარსიმაანთკარი, ბანცურთკარი, თანდი- 
ლაანთკარი, კოტორაანთკარი, ნავდარაანთკარი. XVI ს-ის საბუ- 
თით ქვემო ქართლში იყო სოფლები ბუჟღულეთი და აბრამეთი, 
რომლებშიც შესაბამისად ბუჟღულაშვილები და აბრამიძეები მო- 

სახლეობდნენ. 172! წ. აღწერით აბრამეთში სამი კომლი აბრამიძე 
კვლავ მკვიდრობდა (ე.თაყაიშვილი, მასალანი საქართველოს სტა- 
ტისტიკურის აღწერილობისა მეთვრამეტე საუკუნეში, თბ., 1907, გვ. 
75, 77). 

ახლა იმერეთში გადავინაცვლოთ: საკოპაძეორ, დვალიშვილები, 
კიკნაველეთი, ლელაძისეული, მახარათუბანი, კენჭაშვილები, 
თაბაგრები, ნებიერეთი... ამ უკანასკნელ სოფელში ნებიერიძეების 
მკვიდრობა დასტურდება 1628 წლის საბუთით (პალ, II, 560). მთიანი 
აჭარის ოიკონიმიიდან: ვაშაყმაძეები, მახარაშვილები, მეკეიძეე- 
ბი, ხოზრევანიძეები, ხუციშვილები, შავაძეები, აბულაძეები, გო- 
ბაძეები, მელაძეები, ცენტერაძეები, ირემაძეები, სტეფანაშვი- 

ლები, ცინცხალაშვილები, ღორჯომელაძეები, მგელაძეები, ცი- 
ვაძეები, ინწკირველები, ხაბელაშვილები, ლომსიანიძეები, გი- 
ორგაძეები, ხალვაშები... სამეგრელოში გვარის სახელის მატარე- 

ბელი ოიკონიმი ბევრი გვაქვს. მხოლოდ ზოგიერთ მათგანს ჩამოვთ- 
ვლით: სამიქავო, საკაჭარავო, საბოკუჩავო, საგვაზაო, საელიავო, 
ლეხაინდრავო, ლეძაძამე, საჩიქობაო, სახარბედიო, სადვამიჩაო, 

საქორქიო, საწულეისკირო, ლესიჭინე, ლეწურწუმე, ლეჯიქ 
არ შეიძლება არ გავიხსენოთ პ.ცხადაიას ნაშრომი „ლე-ე და ხეთი | სა- 
ო აფიქსების შემცვლელი ანთროპოტოპონიმები მთიან·სამეგრელო- 
ში“ („ტოპონიმიკა“, I, 1976, გვ. 352-396). საგულისხმოა, რომ მარტო 
მთიანი სამეგრელოს ტოპონიმიაში მეცნიერმა ათასამდე ანთროპო- 
ტოპონიმი დაითვალი». ავტორი წერს: „ამათგან ლე-ე აფიქსებით გა- 
ფორმებულია 450 სახელი (ე.ი. 45%). თითქმის ყველა შემთხვევაში 
ფუძე წარმოადგენს ადამიანის გვარს, რომელიც ზოგჯერ ფონეტი- 
კურად არის სახეცვლილი" (გვ. 357). ისიც უაღრესად საყურადღე- 
ბოა, რომ მთიან სამეგრელოში გვარის სახელით ნაწარმოები არა 
მარტო სოფლის სახელები გვაქვს, არამედ უბნის სახელწოდებებიც: 
„დამოწმებულ ტოპონიმთათვის ამოსავალია გვარი, რომელიც დამ- 
კვიდრებულია, ან იყო დამკვიდრებული დასახელებულ სოფელსა 
თუ უბანში“ (გვ. 358). ამ თვალსაზრისით მნიშვნელოვანი მასალაა 
მოყვანილი გ.ელიავას წიგნში „აბაშისა და გეგეჭკორის რაიონების 
ტოპონიმიკა“, თბ., 1977. მაგალითად, სოფელ კიწიის უბნები შემდეგ 
სახელწოდებებს ატარებენ: „ლემირცხვიე" (მირცხულავების უბანი), 
„ლეძაგანე“ (ძაგანიების უბანი), „ლექუთელე" (ქუთელიების უბანი), 
„ლებარამე“ (ბარამიების უბანი), „ლეკაკულე“ (კაკულიების უბანი), 
„ლეწიფურე" (წიფურიების უბანი) – გვ. 153-155, აქვე იმასაც აღვ- 
ნიშნავ, რომ სამეგრელოს ბევრი ანთროპოოიკონიმი საისტორიო სა- 

ბუთებშიც არის შეტანილი. მაგალითად, 1642 წლის დოკუმენტით 
ლევან II დადიანმა მთაწმინდის ხარების ღმრთისმშობელს სოფელ 

ლესარეში შესწირა ხჭაბაი სარია (პალ,!II, გვ. 7). 1621 წლის საბუთში 
სამეგრელოში ფიქსირებულია სოფლები „საქუჩულორიო“ და „ნაგ- 
ვაზაუ" (ქსძ,!III, გვ. 412, 413). ასეთი პრეფიქსიანი (ნა-) ოიკონიმები 
სამეგრელოში დღეს არაერთი გვაქვს. „ნაგვაზაუ" მიუთითებს იმა- 
ზე, რომ ადრე ამ სოფელში გვაზავები ცხოვრობდნენ, რომ ეს სოფე- 
ლი ოდესღაც გვაზავებით იყო დასახლებული და სოფელს ეს სახელი 
შეერქვა მას შემდეგ, რაც გვაზავები აქედან აიყარნენ და სხვაგან გა- 
დასახლდნენ. 

ქართულ მეცნიერებაში შენიშნულია, რომ ანთროპოტოპონიმე- 
ბის ამოსავალი ერთ შემთხვევაში თუ თვით ანთროპონიმია (გვარსა- 
ხელია), როდესაც სიმონიშვილებით დასახლებულ სოფელს ჰქვია 
სიმონეთი, გვაზავებით დასახლებულს – საგვაზაო, ილურიძეებით 
დასახლებულს –– ილურთკარი, ზარიძეებით დასახლებულს –- ზა- 
რიძეები, მეორე შემთხვევაში ტოპონიმი (სოფლის სახელი) თვით 
ხდება ამოსავალი ანთროპონიმის (გვარსახელის) საწარმოებლად. 
ასეა მიღებული ოიკონიმ ყანჩავეთიდან გვარსახელი ყანჩაველი, ჩო- 
ხიდან –– ჩოხელი, ლიჩიდან -–– ლიჩელი და სხვ. (იხ. ბ.ჯორბენაძე, 
ტოპონიმთა კლასიფიკაციისათვის, იკე, ტ. XXV, თბ., 1986, გვ. 20-21, 
28-30. სხვათა შორის, ეს მნიშვნელოვანი ნაშრომი გ.ხორნაულს სა- 
დოქტორო დისერტაციის – „ქართული ონომასტიკის საკითხები“ 
– გამოყენებული ლიტერატურის სიაშიც კი არა აქვს შეტანილი). 

ორიოდე სიტყვით უნდა შევჩერდეთ შიდა ქართლის კიდევ ერთი 
სოფლის სახელზე – „ჩოჩეთი“. ეს სოფელი პირველად 1031-1033 
წლების მელქისედეკ კათალიკოსის მოსახსენებელში არის მოხსენი- 
ებული (ქისკ, I, თბ., 1984, გვ. 26). რა თქმა უნდა, სოფლის სახელი 
იმაზე მიუთითებს, რომ მასში ჩოჩიშვილების გვარისანი მკვიდრობ- 
დნენ, რომლებიც შემდეგ შიდა ქართლის მთიან მხარეში –– დვალეთ- 
ში ასახლებულან და რომლებიც მოგვიანო პერიოდში აქ ოსთა მიგ- 
რაციის შემდეგ გაოსებულან. მათი განაყრები ხევში XVIII ს-ში ჩოჩო- 
ურის გვარს ატარებდნენ. 

ამრიგად, ქართულ ტოპონიმიაში ასახულია დასახლების ტიპიც, 
რომელიც საქართველოში საუკუნეების წინ იყო ჩამოყალიბებული. 
იმედია, ონომასტიკოსი გ.ხორნაული იმის მტკიცებას არ დაგვინ- 
ყებს, რომ დასახლების ტიპიც რუსების რომელილაც სუკაზითაა“ 
შექმნილი. 

მნიშვნელოვანია, რომ გვარსახელის მატარებელი ტოპონიმებით 
მოფენილი იყო სამხრეთ-დასავლეთი საქართველო. 1886 წ. ართვი– 
ნის მხარე რუსეთის იმპერიის შემადგენლობაში შედიოდა და 1886 წ. 
აღწერა აქაც ჩატარდა. საყურადღებოა, რომ ქართველი მაჰმადია- 
ნებით დასახლებული ეს მხარე, სადაც გვარები უკვე აღარავის 

სჭირდებოდა, კვლავ ინარჩუნებდა ქართული გვარებისაგან ნანწარ- 
მოებ სოფლის სახელებს. ამ სოფლებში ხომ ბევრნი ამ გვარისანი 
აღარც ცხოვრობდნენ, ანდა გვარს ფუნქცია აღარ ჰქონდა. ყოველი- 
ვე ეს ხომ იმაზე მიუთითებს, რომ თურქთაგან დაპყრობამდე და გა- 
მაჰმადიანებამდე აქაურ ქართველებში გვარსახელები დიდი ხნის 
წარმოქმნილი იყო. აი, ისინი: მახლუძე, დეპანიძე, თურმანიძე, ტო- 

კაძე, გელსაძე, გოგებიძე, გოგელიძე, გოგიანიძე, პოპაძე, ურუ- 
მიძე, არუშიძე, კატაკიძე (ალბათ, ქადაგიძე – რ.თ.), ნიკობაძე, 
დუღაბიძე, ლასურიძე, ხილვაძე, გურვაძე, კოპაძე, ხილაძე, არე- 
მაძე, ფუტკარაძე, თულაძე, ჯარბიძე, ჩიკორიძე, დავითიძელარ, 
გორგაძელარ, აბნაძე, ზიალიძე, კოკლიძე, კუმაშიძე, მაჩხატიძე, 
ნიოლიძე, ლიონიძე, შუბლაძე, ჩხაპიძე... 

ვფიქრობთ, ამ მრავალრიცხოვანი ანთროპოოიკონიმების მოტა- 
ნა საკმარისია იმის ნათელსაყოფად, რომ ქართველებს გვარები 
რუსთა შემოსვლამდე დიდი ხნით ადრე გვქონდა. 

ამ მხრივ ფრიად მნიშვნელოვანია ის მასალები, რომელიც თავის 
წიგნში აქვს მოყვანილი გ.ბოჭორიძეს („მოგზაურობა სამცხე-ჯავა- 
ხეთში", თბ., 1992). წიგნში საყურადლებო მასალაა მოცემული სამც- 
ხე-ჯავახეთის არა მარტო ისტორიული გეოგრაფიისა და ტოპონიმი- 
კის, არამედ ანთროპონიმების შესახებაც. თითოეული წარწერა, რო- 
მელიც გ.ბოჭორიძემ გადმოიღო, მნიშვნელოვანია იმ მხრივაც, რომ 
მათში გვხვდება ქართული გვარსახელები და სახელები. ერთ-ერთ 
წარწერაში იკითხება: „ქრისტე, ორბიძეს ნიკოლოზს გალატოზთ 
უხუცესს შეუნდვენ ღმერთმან, ამინ" (გვ. 26). ეპიგრაფიკული ძეგ- 
ლის სხვა მაგალითი: „ქ., მე თოვაძემან ზაალ აღვაშენე...“ (გვ. 37). 
ზარზმის ეკლესიის წარწერიდან: „ქ. ამისა აღმაშენებელსა წინამძღ- 
ვარსა ხურციძესა გაბრიელს შეუნდვენ ღმერთმან“ (გვ. 146). „ქრის- 
ტე, ვარძიისა ღმრთისმშობელო, შემიწყალე მე წინაშე ძისა შენისა 
ფრიად ცოდვილი ბლორძელი ბრ“–“ (გვ. 199). ზედა თმოგვის ეკლესი- 
ის წარწერიდან: „ქრისტე, შეიწყალე სული ფარსმან ერისთავთ- 
ერისთავისაი იოვანეს ძისაი ჭიმჭიმელისაი“ (გვ. 215). ამ შემთხვევაში 
ერისთავთ-ერისთავის სახელია ფარსმან, მამის სახელი –- იოვანე 
და გვარსახელი –-– ჭიმჭიმელი. საყურადღებოა, რომ ყველა ეს წარ- 
წერა სამცხის ეკლესიებზე ასომთავრულით და ზოგჯერ ხუცური- 
თაც არის შესრულებული. გ.ბოჭორიძის წიგნი იმ მხრივაცაა საყუ- 
რადლებო, რომ ავტორმა ჩაიწერა და დააფიქსირა არა მარტო ქართ- 

ველ მართლმადიდებელთა და ქართველ კათოლიკეთა გვარსახელე- 
ბი, არამედ ქართველ მაჰმადიანთა გვარებიც. მიუხედავად იმისა, 
რომ ქართველ მიჰმადიანებში გგარსახელს ფუნქცია აღარ ჰქონდა, 
ყველა მათგანს კარგად ახსოვდა თავისი გვარი, შორეული წინაპრი- 

28



საგან თაობიდან თაობას გადმოცემული. ვიმეორებთ, ამ მხრივ ნიგ- 
ნში ზღვა მასალაა მოტანილი. ეს, რა თქმა უნდა, იმაზე მიუთითებს, 
რომ ქართველებს მაჰმადიანობის მიღებამდე დიდი ხნით ადრე 
გვარსახელები ჰქონდათ და მაჰმადიანურ სარწმუნოებაზე გადასვ- 
ლამაც ვერ ამოაგდო ისინი, იმდენად ძლიერი იყო ქართველ ხალხში 
მემკვიდრეობითი სახელის (გვარსახელის) ტრადიცია. გ.ბოჭორიძეს 
რამდენიმე ასეული გვარი აქვს მოყვანილი თავის წიგნში. ჩვენ მხო- 
ლოდ რამდენიმე მათგანს ჩამოვთვლით: ოქროპირიძე, შარავტნდიძე, 
გოჩიაძე, მახარაძე, ონიაძე, ჭეჭელაძე, ღონიაძე, თეთრაძე, ხუციშ- 
ვილი, ტატაძე (ტატიშვილი), კუჭიაძე, ისპირიანი, თამაზიანი, პაწა- 
კიანი, ხმალაძე, გვარამაძე, ტუღუშაძე, კოტაძე, ყაყუნაშვილი, ნადი- 
რაძე, გოგალაძე, კაპანაძე, ზურაბაძე, ჩიტაძე, ბიბინაშვილი, დადა– 
ძე, ტოტორაძე, გორგაძე (იმერელი გორგაძეები აქედან, ჯაყისმანი- 
დან გადასახლებულან), ბარათაშვილი, ავალიშვილი, კანჭაძე (იგივე 
კანჭათი), ბერიძე, აბულაძე, პეტაშვილი (პეტათი), ელაშვილი (ელა– 
თი), ბაქრაძე, კანჩაძე, კიკნაძე, ვარდიძე, ცენტერაძე, ლორთქიფა- 
ნიძე, კოკობაშვილი, მუსხელიშვილი (ბეგი), კოტეტიშვილი, მაისუ- 
რაძე, ბოლქვაძე... ასპინძაში გ.ბოჭორიძისათვის უთქვამთ: „ერთმა 
ბერმა კაცმა მითხრა: ზუბალა არის ჩემი გვარიო“ (გვ. 18). ბოლოს 
ერთ ციტატას მოვიყვან ნ.მარის ნაშრომიდან: „8 /Iგე6მსციIIXII (სოფე- 
ლი დლევანდელი თურქეთის ტერიტორიაზე – რ.თ.) IIM6101C# 
დიMIM/IIV 100 2036 IM X0VI2/36. M6019ხ1I6 00 LიV3!IMCM%01! 02:2MIVIVI)III C26# 
8C IIმ308010L. “I10M/ხM+0 #0Mი Cი00CIII6, 0! C006I2X0I C80I0 
L0V31IILCXVI0 ძ)2MMVIVI0" (11.7. Mგიი,/MI68IVII% 0063/%I) ც III0ცხსითაI0 
" 1ICი2ი0X6XIM, C.-II., 1911,C. 5. იხ. აგრეთვე, 25, 26, 31-32, 36). 

სრული გაუგებრობაა გ-.ხორნაულის მსჯელობა, რომ XVI ს- -თვის 
თავადაზნაურებში გვარების წარმოქმნა მოხდა კანტი-კუნტადო. 
ორიოდე მაგალითი: აზნაური გარაყანიძეები რაჭიდან წარმომავ- 
ლობენ და განსახლებუღნი იყვნენ აღმოსავლეთ საქართველოშიც. 
ეს აზნაურული გვარი პირველად 1260/67 წლების საბუთშია დასახე- 
ლებული (პალ, I, 602). აქედან მოყოლებული ეს გვარი თითქმის ყვე- 
ლა საუკუნის საბუთებში რამდენიმეჯერაა შეტანილი. გარაყანიძეე- 
ბის გვარს ქართლში სოფელიც ჰქონდათ დაფუძნებული. სამთავი- 
სის სამწყსოს დრამისა და შესავლის წიგნის (XV ს.) XVII ს-ის დანარ- 
თში დასახელებულია სოფელი „გარეყანთუბანი" (ქსძ,!!II, 205). შედა- 
რებით გვიან წარმოიქმნა ბარათაშვილების გვარი, რომელთა წინაგ- 
გვარიც, როგორც ცნობილია, ქაჩიბაძე იყო. ბარათაშვილის გვარი 
პირველად 1484 წ. საბუთში გვხვდება (პალ, I, 391). გვიანფეოდალურ 
პერიოდში ბარათაშვილების გვარს ათამდე სხვადასხვა გვარი გამო- 
ეყო (ორბელიშვილი –– იგივე ორბელიანი, ყაფლანიშვილი, აბაშიშვი- 

ლი, გოსტაშაბიშვილი, გერმანოზიშვილი...). იქნებ ბარათაშვილთა 
გვარიდან სხვადასხვა შტო-ნაყარი გვარების წარმოქმნაც რაიმე მო- 
დასთან იყო დაკავშირებული? არა, ახალი გვარსახელების წარმოქმ- 
ნას, როგორც თავადაზნაურთა, ისე გლეხთა შორის, ღრმა სოცია- 
ლური მიზეზები განაპირობებდა. 

გ-ხორნაული გვმოძღვრავს, რომ „ამ პერიოდში (გულისხმობს 
XVIII საუკუნეს, რ.თ.) არამც თუ „მდაბიოთ“, თავადსაც ბევრს ჯერ 
კიდევ არა ჰქონდა გვარი" (გვ. 84), რის დასადასტურებლადაც ვა- 

ხუშტი ბაგრატიონს იხმობს, მოაქვს რა ციტატა მისი ნაშრომიდან, 
რომელსაც საკუთარ, მისთვის სასურველ, ინტერპრეტაციას აძ- 

ლევს. ვახუშტი ჩამოგვითვლის ქართველ მთავართა ძველ გვარებს. 
ჩამოთვლილი აქვს 35 ასეთი გვარი და ამბობს „სხვანი მრავალნიო“. 

გ-ხორნაული ხელოვნურად წყვეტს ვახუშტის აზრს და წერს, რომ 
სხვა მრავალთ გვარები არა ჰქონდათო. სინამდვილეში მეცნიერი, 
რამდენიმე მთავართა შესახებ, რომლებიც ერისთავობით იხსენიე- 
ბიან (ქართლის ერისთავი, სურამელი, ხორნაბუჯის ერისთავი, კალ- 
მახის ერისთავი, მაჭის ერისთავი, პანკისის ერისთავი, სამცხეს გუ- 
ზანის ერისთავი, წუნის ერისთავი) ამბობს, რომ მათი გვარები ჩვენ- 
თვის ცნობილი არააო. სხვას არაფერს ნიშნავს მისი სიტყვები: „რო- 
მელნი ერისთობით იწერვიან და გუარნი არა წარიწერებიან ცხადად 
საცნობელად“ (ქც, IV, გვ. 28). ვახუშტი შემდეგ აგრძელებს, რომ 
თავდაპირველად ასევე გვარი არ იყო დადიანი. ის სამეფო სამოხე- 
ლეო თანამდებობა იყოო. 

განსახილველი სტატიის ავტორი, აქედან გამომდინარე, ასკვნის, 
რომ „როგორც ვხედავთ, ვახუშტი ბატონიშვილი მძიმე დღეში 
ვარდება (5I6 –– რ.თ.) იმის გამო, ვისაც გვარი არა ჰქონდა ჯერ გა- 
ფორმებული და იმასღა წერს, გვარს არ მოიხსენებენ, ზოგი უბრა- 
ლოდ ერისთავად მოიხსენიება, ზოგი სხვა თანამდებობითო. ხაზგას- 
მით ამბობს, დადიანიც არ არის გვარი, არამედ თანამდებობაო. ვა- 
ხუშტი ბატონიშვილი (ბაგრატიონი) თავისი სამეფო დინასტიის 
სიძველისდამიხედვით და რუსეთში უკვე გვარიანი თავადების 
მიხედვით, რასაც ის იქ ხედავდა თავისი ცხოვრებისა და მოღლღვა- 
წეობის დროს ვერ დაუშვებდა, რომ ქართველ თავადებსაც გვარე- 
ბი არა ჰქონდა“ (გვ. 85). მეცნიერებაში მკრეხელობის სხვა მსგავსი 
ფაქტის მოყვანა წარმოუდგენელია. ჯერ ერთი, გ.ხორნაულის მიერ 
მოყვანილ ციტატაში სულაც არაა საუბარი თავადების შესახებ. ვა- 
ხუშტი მხოლოდ ქართველ მთავართა გვარების შესახებ საუბრობს. 
თავადობის სოციალური ინსტიტუტი კი შედარებით გვიან წარმოქმ- 
ნილი მოვლენაა (XV ს.), თუ ისტორიამ არ იცის უბრალოდ ადრეფეო- 
დალური პერიოდის ზოგიერთი რეგიონის ერისთავის გვარი, ეს იმას 

30



დალური პერიოდის ზოგიერთი რეგიონის ერისთავის გვარი, ეს იმას 
არ ნიშნავს, რომ მათ გვარები არა ჰქონდათ. მაშინ ერისთავად ხან 
ერთი და ხან მეორე გვარის წარმომადგენელი შეიძლება მჯდარიყო. 
მაგალითად, „ქართლის ცხოვრების“ მიხედვით, ცნობილია არტანუუ- 
ჯის ერისთავი გვარად აბუსერიძე (ქც, I, გვ. 293, 300, 302), ქართლის, 
–- არჩილის'დროს, -–– ადარნასე ადარნასიანი.(ქც, I, გვ. 242), თუხა- 
რისის ერისთავი -- ბეშქენ ჯაყელი (ბაგრატ გიორგის ძის მეფობის 
დროს) –– (ქც, I, გვ. 298), ოძრხის ერისთავი – ბივრიტიანი (ქც, I, გვ. 
185, 189, 200, 204), ჰერეთის ერისთავნი –– კოლონკელისძენი (ქც,!II, 
გვ. ), ხორნაბუჯის ერისთავნი –– მახატლისძეები (ქც,;!!, გვ. 55, 130). 
27-ე-28-ე გვერდების იქითაც რომ გაეხედა გ.ხორნაულს, 3ქ-37-ე 
გვერდებზე, ნახავდა: ვახუშტი ბაგრატიონი საკმაოდ ვრცლად მიმო- 
იხილავს ქართველ თავადთა გვარების ისტორიას, საქართველოს 
პროვინციების მიხედვით. ცნობილია, რომ საქართველოში ბევრი 
სამოხელეო თანამდებობა, დროთა განმავლობაში (გვიან ფეოდა- 
ლურ პერიოდში), გვარსახელად იქცა. ასე იქცნენ გვარებად ერისთა- 
ვი, ამილახვარი, ამირეჯიბი... 

ვრცლად შევჩერდებით დადიანზე. დადიანი პირველად ნამდვი- 
ლად გვარი იყო. შემდეგ ეს გვარი სამოხელეო თანამდებობად იქცა. 
ის ყველა ისტორიკოსისათვის ცნობილია. დადიანის გვარის თანამ- 
დებობად გადაქცევის შემდეგ ოდიშის მთავარ დადიანთა თავდაპირ- 
გელი გვარი ლიპარტიანი იყო, გვიანდელი დადიანებისა – ჩიქოვანი. 
ნ.ბერძენიშვილმა გაარკვია, რომ „დადიანი" თავდაპირველად მართ- 
ლაც გვარი იყო და შემდეგ მოხდა ამ საგვარეულო სახელწოდების 
თანამდებობის სახელად გარდაქმნა. ნ.ბერძენიშვილი წერდა: „...გვი- 
ან ხანაში (ვთქვათ, ლევან II დადიანი ან სხვა რომელიმე) ტერმინი 
დადიანი უკვე „საგვარეულო სახელწოდება“ აღარაა ისევე, მაგალი- 
„თად, როგორც არაა „საგვარეულო სახელწოდება“ „გურიელი“ ან 
„შარვაშიძე“. ყველა ესენი ამ გვიან ხანაში მხოლოდ პოლიტიკური 
შინაარსის ტერმინებია, თანამდებობის („მთავრის“) აღმნიშვნელია. 
ამიტომაც იყო შესაძლებელი, მაგალითად, რომ ზოგიერთი „გურიე- 
ლი" „დადიანიცპ“ იყო და პირუკუ (=„დადიან“- „გურიელი"), როცა ესა 

თუ ის გურიელი ოდიშსაც ფლობდა, ანდა როცა ესა თუ ის დადიანი 
გურიასაც იჭერდა” (ნ.ბერძენიშვილი, სის, I, გვ. 339). ჩვენი მხრით 
შეიძლება დავუმატოთ იერუსალიმის ჯვრის მონასტრის აღაპებში 
მოხსენიებული „ლომა დადიანი-გურიელი" (XIV ს. პირველი ნახევა- 
რი) –– იხ. ე.მეტრეველი, გვ. 153), ნ.აბერძენიშვილისავე დასკვნით, 
„დადიანის საგვარეულო სახელწოდებას“ საფუძვლად უდეგს მამა- 

კაცის საკუთარი სახელი „დად" (გვ. 140-141), რომელიც საშუალო 

საუკუნეების სვანეთში გავრცელებული სახელი იყო. XIII-XIV სს. 

სვანეთში დადისძეების (დადის შვილთა) გვარიც მკვიდრობდა. იმავე 
სვანეთის XIV ს. მეორე ნახევრის სულთა მოსახსენიებელში ჩაწერი- 
ლია „ერისთავთ-ერისთავი გიორგი დადიანი" (პ.ინგოროყვა, გვ. 
157). ამ შემთხვევაში, რა თქმა უნდა, „ერისთავ-ერისთავი" თანამდე- 
ბობაა გიორგისა, რომლის გვარიც იყო დადიანი. ჯვრის მონასტრის 
აღაპებში იკითხება: „აღაპი და პანაშვიდი ერისთავისა შერგილ და- 
დიანისა“ (XIII ს.). „აღაპი და პანაშვიდი ერისთავ-ერისთავის გიორგი 
დადიანისა", რომელიც 1348 წელს გარდაცვლილა (ე.მეტრეველი, გვ. 
145, 146) როგორც ჩანს, საჭიროა კიდევ ერთხელ დავესესხოთ 
ნ.ბერძენიშვილს და კიდევ ერთი ციტირება მოვახდინოთ: „ორბელი- 
ანი (საერთოდ გულისხმობს -იან(-ან) ფინალიან გვარებს –- რ.თ.) 
იმის მოწმობაა, რომ „საგვარეულო სახელწოდება" სხვაგანაც სა- 
ქართველოში, ისევე როგორც სვანეთში და სამეგრელოში, ადამია- 
ნის საკუთარ სახელთან დაკავშირებით, გვარის სახლის მეთაურის 
სახელთან დაკავშირებით იწარმოებოდა და ამ პირის მიკუთვნებას 
აღნიშნავდა ხსენებული კრებულისადმი" (გვ. 341). ბარემ აქვე ვიტყ- 
ვით, რომ ქართულ საისტორიო საბუთებზე და წერილობით ძეგლებ- 
ზე დაკვირვება გვაძლევს დასკვნის საშუალებას, რომ ქართული 
გვარსახელების მაწარმოებელი თავდაპირველი სუფიქსი -იან(-ან) 
იყო -ეთ, -ურ(-ულ) და -ელ სუფიქსებთან ერთად. პირველი სამი სუ- 
ფიქსით იწარმოებოდა გვარები, რომლებსაც საფუძვლად მამაკაცის 
სახელები ედოთ, მეოთხე სუფიქსით – ტოპონიმისმიერი გვარსახე- 
ლები. პირველ ეტაპზე -ძე ფორმანტს (შემდეგ -შვილს) მხოლოდ მა- 
მისძეობის (მამისშვილობის) მწარმოებლის ფუნქცია ჰქონდა და 
მხოლოდ შემდეგ, როდესაც -იან(-ან), -ეთ, -ურ სუფიქსიანი გვარე- 
ბიდან ახალი გვარები გამოიყო, სხვანაირად რომ ვთქვათ, აღნიშნუ- 
ლი ფინალიანი გვარების მამისშვილობები იურიდიულად ახალ გვა- 
რებად რომ გაფორმდნენ, ჯერ -ძე და შემდეგ -შვილი სუფიქსებმა 
თანდათან ქართული გვარსახელის მწარმოებლის ფუნქცია იკის- 
რეს, ადრე არსებულ სხვა (ზემოთ დასახელებულ) სუფიქსებთან ერ- 
თად. ამ დასკვნის საშუალებას გვაძლევს ქართული ეთნოგრაფიული 
მონაცემების გააზრებაც. 

ამ გრცელი ექსკურსის შემდეგ გავაგრძელოთ. ქსნის ერისთავე- 
ბის გვარი ქვენიფნეველი იყო, რომლებიც აქ დამკვიდრებამდე ბიბი- 
ლურის გვარს ატარებდნენ. არაგვის ერისთავები თავდაპირველად 
(XIII ს-დან XVI ს-მდე) შაბურისძეები იყვნენ, რომლებიც მემკვიდრე- 
ობით ფლობდნენ ამ სახელოს. XVI ს-დან არაგვის ერისთავობა სიდა- 
მონიძეების ხელში გადავიდა. X ს-დან მოყოლებული რამდენიმე საგ- 
ვარეულო ფლობდა რაჭის ერისთავთა სახელოს: ბაღვაშები, ბაღვაშ- 
თა გვარიდან შტონაყარი გვარი –- კახაბერისძეები, ჭარელიძეები 

(XIV ს-ში), ჩხეტიძეები (1488 წლიდან). ერისთავი გვარად შედარებით 
გვიან იქცა. ერისთავის გვარს (თუუ ნოდებას) მხოლოდ ერთი – ერის- 
თავი ატარებდა, დანარჩენები, მისი სახლიკაცები და შვილები ერის- 
თავისძვილებად ინერებოდნენ (და იწოდებოდნენ). 1783 წლის 

ქართლ-კახეთის თავადებისა და აზნაურების ნუსხაში შემთხვევით 
კი არ წერია „თავადი ერისთვისშვილი ერისთავი" (ქსძ, II, 483). იგივე 
შეიძლება ითქვას ამილახორ-ამილახორიშვილებზე (ძირი-გვარი 
ხედგენიძე), ამირეჯიბ-ამირეჯიბიშვილებზე (ძირი-გვარი ჩიჯავაძე) 
და სხვ. 

ასევე აგდებით ეკიდება გ.ხორნაული იოვანე ბაგრატიონის ნაძ.. 
რომს, რომელიც, თურმე, აკვიატებული რწმენის ნაყოფი ყოფილა. 

„რუსეთთან შეერთების შემდეგ (1801 წლიდან), როცა ყველაფე- 
რი რუსულ კანონებს დაუქვემდებარეს, გვარი, ჩანს, აუცილებლად 
გამოცხადდა" (გვ. 85). ჯერ ერთი, საქართველო რუსეთს არ შეერთე- 
ბია. ის რუსეთმა დაიპყრო და არც რუსულ კანონებს დაუქვემდება- 
რებია გვარსახელი საქართველოში. გ.ხორნაული განაგრძობს: „გვა- 

რი აუცილებელი იყო დაბალი ფენის წარმომადგენლებისთვისაც“ 
(გვ. 86). 

ზემოთ მოყვანილი გვქონდა რამდენიმე ციტატა XI-XIII სს-ის სა- 
ქართველოში გვარსახელების შესახებ. ყველა ქართული საისტო- 
რიო წყარო, საბუთი, ეთნოგრაფიული მონაცემი მიუთითებს, რომ 
ქართველ ხალხს გვარსახელები ოდითგანვე ჰქონდა. თავი რომ და- 
ვანებოთ დღეს უკვე გამოქვეყნებულ მოსახლეობის აღწერის მასა- 
ლებს XVII-XVIII საუკუნეებისა, რომლებშიც გვარსახელებია ფიქსი- 
რებული და ეს გვარები იმავე სოფლებში მკვიდრობენ, როგორც აღ- 
წერის დავთრებშია შეტანილი, შეიძლება დავასახელოთ არა ერთი 
ქართული საისტორიო საბუთი. გვარსახელია ფიქსირებული IX ს-ის 
მეორე ნახევრით დათარიღებულ, ჩვენამდე მოღწეულ პირველ ქარ- 
თულ წერილობით ძეგლში: „დაწერილი ფავნელისა მღვიმისადმი" 
(ქისკ, !, გვ. 17-19). საბუთში ვკითხულობთ: „მას ჟამსა, ოდეს ბარ- 
დავს შევიბენით, ერთი ლომისა მსგავსი ფავნელი მკვდარი დარჩა 
და ერთი ცოცხალი. ესე უარესი წამეკიდა: ერთი უხუცესი შვილი 
ქავთარ შინა მამიკუდა. ვთხოვენ ჩემნი მკუიდრნი მამული მეფესა 
და მიბოძა, რომე ტყუენი დავივსნე და მკუდრისა სული ვაურვო. 
ვთხოვენ ოთხი სოფელი ცხევერეთი, გუელდისითურთ, გავაზნელნი 
კოტმითურთ, ქუემო გუელდეს ორი გლეხი: შულლიასძე და ტარი- 
კასძე“ (ქისკ, I, 17-18). აზრი ნათელია. ტექსტიდან ჩანს, რომ ფავნე- 
ლის გვარის წარმომადგენელს ორი ვაჟიდან ერთი ბარდავის ბრძო- 
ლაში დაღუპვია, მეორე ცოცხალი გადარჩენილა. მაგრამ ფავნელს 
უარესი წაკიდებია: უფროსი შვილი, სახელად ქავთარი, შინ მოჰკვ- 

დომია. ფავნელს მეფისათვის უთხოვია, მათი კუთვნილი მამული -– 
ოთხი სოფელი მეფეს კვლავ ებოძებინა, რათა ტყვეები დავიხსნა და 
მკვდრის სული ვაურვოო. მეფეს ფავნელისათვის უბოძებია აგრეთ- 

ვე სოფელ ქუემო გუელდეს ორი გლეხი: შულლიასძე და ტარიკასძე. 
საბუთიდან აშკარაა, შულლიასძე და ტარიკასძე გვარსახელებია. შე- 
იძლება შემოგვედავონ, რომ შულლიასძე და ტარიკასძე გვარსახე- 
ლები არ არის, საქართველოში ასეთი ფორმის -ძე სუფიქსიანი სახე- 
ლებიც იყო გავრცელებულიო (მაგალითად, ხევსურეთში: ბერიძე, 
ნანაიძე, თამარიძე...). ამ შემთხვევაში კომლის მხოლოდ მამაკაცის 
სახელით მოხსენიება გამორიცხულია, რადგან საბუთში ლაპარაკია 
გლეხის ორ კომლზე, რომელსაც მემკვიდრეობა ჰქონდა მიწაზე და 
ფეოდალ ფავნელთა საგვარეულოსათვის საჭირო იყო მის გლეხებ- 
საც მემკვიდრეობითი სახელი (გვარსახელი) ჰქონოდათ. ასეთ შემთ- 
ხვევაში, ფავნელთა შემდეგი თაობებიც ადვილად დაასაბუთებდნენ 
ტარიკასძეთა და შულლიასძეთა მათდამი კუთვნილებას. მეორე, არ- 
ცთუ ისე გავრცელებული იყო -ძე სუფიქსიანი სახელები, რომ ორი 
გლეხიდან ორივეს ასეთი სახელი ეტარებინა. არც იმის თქმა შეიძ- 
ლება, თითქოს საბუთში გლეხები მამის სახელით არიან მოხსენიე- 
ბული. არც ერთი ქართული დოკუმენტი არ იცნობს პიროვნების (თა- 
ნაც საგლეხო კომლის) მოხსენიებას მხოლოდ მამის სახელით. ასე 
რომ, ჩვენ საქმე გვაქვს, IX ს-ში ტიპიურ მემკვიდრეობით სახელებ- 
თან (გვარსახელებთან), რომლებიც მემკვიდრეობით გადადიოდა 
მამიდან შვილზე. 

არაერთი გვარსახელია დასახელებული 1071/80 წლების საბუთ- 
ში „დაწერილი ნიკოლაოს წმინდისა წინამძღვრისა“ (ქისკ, I, 39-44). 
მასში გვხვდება გვარები: ლიპარიტისძე, წირქუალელისძე, დებორი- 
ანისძე, კასალისძე, ჯინჭარაისძე, ჯიჯონიძე, წორბელი, აბულათა- 
ისძე, კეპოისძე, აქშემოისძე, ქველაისძე, შუბავთი, რუსისძე, ცისკა- 
რაისძე, პკკდილიანი, ნერჩელი, კლარჯეთი, სგოჯაისძე, ოტაბოისძე, 
კოროფხიშვილი, ეფრემისძე, ჭარტლისძე, სქელაეთი, კვიკაისძე, 
ფარსმანისძე, გუნაფაისძე, ზოსქელელი... 

1104-1118 წლების „სიგელი დავით მეფისა ნიანია ნიანისძისადმი“ 

(გვ. 50-51): „აწცა მოვიდა ჩუენ წინაშე არიშიანი და გუეჰაჯა, რაი- 
თამცა გაუშუით და გავათავისუფლეთ ნიანია, გრიგოლ მაოვრებ- 
ლისა შვილი, მისითა მამულითა ვეძისჭვევითა. 

დაგუაჯერა ღმერთმან და ვისმინეთ მოვსენებაი და ჰაჯაი არიში- 
ანისი და გაუშუით ნიანია ნიანიასძე, გრიგოლ მაოვრებლისა შვილი, 
მისითა მამულითა ვეძისვევითა...“ საბუთიდან აშკარაა, რომ ნიანია 
გვარად არის ნიანიასძე, რომლის მამასაც ერქვა გრიგოლი და ჰქონ- 
და ზედწოდება (მეტსახელი) „მაოხრებელი". ასე რომ, აღნიშნულ სა- 

ბუთში პიროვნება მოხსენიებულია სახელით, მამის სახელითა და 
გვარსახელით. არიშიანი კი, როგორც ცნობილია, XI-XII სს-ში ჰერე- 
თის დიდებულ აზნაურთა გვარი იყო. 7 

1170 წლის სიგელში გიორგი მეფისა მღვიმისადმი გვხვდება გვა–- 
რი -ეთ სუფიქსით (ლიპარიტეთი) – ქისკ, !, 68. „ლიპარიტეთის“ 

მსგავსი გვარების შესახებ ქართულ ისტორიოგრაფიაში მნიშვნე- 
ლოვანი გამოკვლევა გაგვაჩნია (იხ. ვ,·დონდუა, „ლიპარიტეთისა" და 
ანალოგიური გვარსახელებისათვის ქართულ ისტორიულ წყაროებ- 
ში –- „საისტორიო ძიებანი“, I, 1967, გვ. 101-140). სხვათა შორის, ამ 
ნაშრომში ვ.დონდუა წერს: „ეს სათაური გულისხმობს ერთ წყებას 
გვარების მნიშვნელ სახელებისას, რომლებიც ჩარჩენილია XI-XII-XIII 
საუკუნეთა ძეგლებში დამახასიათებელი -ეთ სუფიქსით..." დავს- 
ძენთ, რომ ვ.დონდუას -ეთ სუფიქსიანი მხოლოდ რამდენიმე მაგა- 
ლითი აქვს მოტანილი. მას შემდეგ კი არაერთი ქართული საისტო- 
რიო საბუთი გამოვლინდა, რომლებშიც გვარსახელები აღნიშნული 
სუფიქსით არის გაფორმებული. ამ თვალსაზრისით ტბეთის სულთა 
მატიანისა და იერუსალიმის ჯვრის მონასტრის აღაპების დასახელე- 
ბაც იკმარებდა. ქართული გვარსახელები დიდი ხნის წარმოქმნილად 
მიაჩნდათ ივ.ჯავახიშვილს, ს.ჯანაშიას და ნ.ბერძენიშვილს. ეს უკა- 
ნასკნელი მცირე მოცულობის ნაშრომში „გურიის ისტორიულ-გეოგ- 
რაფიული შესწავლისათვის“ წერდა: „ქვეყნის თავგადასავლის არა– 
ნაკლები სიძველის მაჩვენებელია მხარეში უხვად დაცული საგეოგ- 
რაფიო სახელები და ადამიანთა ძველი გვარსახელები (ხაზგასმა 
ჩვენია –– რ.თ.). საჭიროა მათი ზედმიწევნით შეგროვება, დახარის- 
ხება, მკაცრი სამეცნიერო ხერხებით გაანალიზება და ჩვენ მოვიპო- 
ვებთ არაერთ ძვირფას ცნობას ამ მხარის სამეურნეო ეკონომიურის 
თუ პოლიტიკურ-კულტურული და ეთნიკური წარსულის შესახებ. 

კერძოდ, ერთხელ კიდევ უეჭველობით დავიდასტურებდით ამ მხა- 
რეში ზანურს (და შეიძლება, კიდევ უფრო ადრინდელ) სუბსტრატს, 
რომელზედაც გარკვეულ დროს გაიშალა სხვა მოძმე ქართველური 
ტომი, შევიცნობდით აწინდელი გურულის რთულ ეთნიკურ შედგე- 
ნილობას“ (სის, V, 65). ' 

1200 წლის „დაწერილში მლვიმის კრებულისა, ზოსიმესადმი“ 
გვხვდება გვარები: კვირიკაისძე, გარისელაისძე, ივანბერი წუერგრ- 
ძელიძე, სტეფანეთი (სტეფანესძე), როსტომისძე, მჭედლისძე, ბა- 
სილ თავაური, ბრუკაული ნიკოლაოზ. 

1200 წ. საბუთში: „ესე დაწერილი დაგიწერეთ ჩუენ, ვარაისძეთა 
კუირიკე და ბასილმან შენ, გიორგი მუშერისძესა“. ეს საბუთი სხვ» 
მხრივაცაა მნიშვნელოვანი. მასში უშუალოდ საუბარია იმაზეც, რომ 
კარაისძე გვარია: „აწ დღეისითგან წაღმართ არავინ იყოს ჩუენისა 

გუარისა, არცა ჩუენ, კუირიკე და ბასილი და არცა ჩუენნი შვილ- 
ნი და მომავალნი ამის სახლისანი. და ვინცა, რამანცა გუარმან 
ჩუენმან დღისით გთხოვოს და ანუ გერჩოდეს, კრულმცა, არს დაუ- 
საბამოისა ღმრთისა პირთა მკუდარი და ცოცხალი“ (გვ. 93). 

XIII ს-ის შუა წლების დაწერილში ვარაისძეთა გვარი სხვა გვარებ- 
თან ერთად (ბურჯული, ტოხუაისძეები, წამალაისძეები) კიდევაა 
დასახელებული: „..ესე დაწერილი დაგიწერეთ ჩუენ, ბურჯულთა: 
კავთულამა და თევდორემა და ჩუენთა შვილთა: ბასილამა და მშუ- 
იდამა. დაგუეჭირუა ჰავისა ჟამისაგან და ხარაჯობისაგან და ავი- 

ღეთ თქუენ მოძღუარისაგან დემეტრესაგან ტოხუაისძისაგან სა- 
მოცი თეთრი დეკენბერსა და გაგიჩინეთ ოცი კრკაი ტკბილი წელი- 
წადსა შიგა მზაი, რომე უსიტყუელადა ჭელთა მოგავჭსენებდეთ, ვიდ- 
რემდისცაღა ამა თეთრსა შენსა ველთა მოგავსენებდეთ. ამისი მოწა- 
მენი არიან ვარაისძე ებაი და წამალაისძე ი –აი“ (ქისკ, I, 94). 

1195/96 წლების თამარ მეფის სიგელში მღვიმისადმი სოფელ 
სხალტბაში დასახელებული არიან გლეხნი ქოსაისძენი „მიწად ერთი 
და კუამლად ორი, სვიმონ და გიორგი და იაბერი და შვილნი და შვი- 
ლიშვილნი მათნი..." (ქისკ, I, 100). ამავე საბუთში დასახელებულია 
სხვა გლეხიც, გვარად ქაჩაბურაისძე. · 

1247/60 წწ. იხსენიებიან: ჩაფქვაისძეები, ვერხუაისძეები, უნდი- 

ლაისძეები, უჩურისძე ინაი, ბოჭოისძე ვეფხაი (ქისკ, I, 135). 
1259 წ. საბუთიდან: „...დაგიწერე და მოგაჭსენე დაწერილი ესე 

თქუენ, ყოველთა მამათა თუალსა და მნათობსა წმინდასა მამასა ში- 
ოხ და მღუიმეს შინა დამკუიდრებულთა წმინდათა მამათა, მე აბუ- 
ლეთისძემან, ძაგანამან, ძემან ერისთავთ-ერისთავისა იოვანეს- 
მან... (გვ. 139-140), ვფიქრობთ, ყოველგვარი ახსნა-განმარტების 
გარეშეც ცხადია, რომ საქმე გვაქვს საომწევრიან ანთროპონიმულ 
მოდელთან. პიროვნება საბუთში თავის თავს ასახელებს სახელით, 
მამის სახელით და გვარსახელით (ძაგან იოვანეს ძე აბულეთისძე). 
ამასთაწავე, ჩანს, რომ ქართლის ერისთავობა მაშინ აბულეთისძეე- 
ბის სახელო ყოფილა. 

1259/93 წლების „დაწერილში იაკობ დეკანოზისა ხახულის 
ღმრთისმშობლისადმი“ იმერეთში, არგუეთსა და რაჭაში დასახელე- 
ბულნი არიან გვარები: ქიჯგუსძე, ვაშიბერისძე, ხაკოსძე, ხელისძე, 
არსენისძე, გოგლისძე, ტირღილუსძე, ღილუსძე, ჯალალუსძე, ბო- 
გუერაისძე, ღავთუსძე, მიქაისძე, დათუისძე, გვერექისძე, ბერიანის- 
ძე (ქისკ, I, 143). 1260 წ. საბუთში („დაწერილი კახა თორელისა რკო- 
ნის ღმრთისმშობლისადმი") –– მორბედისძე, ხოხალაისძე, აბუსაის- 
ძე, გუერაისძე (ქისკ, I, 148- 149). 1260-1267 წ. საბუთში გვხვდებიან: 

ქობულისძე ბეღე, კვედუროსძე, ციბალასძე, კუპრასძე (ქისკ, I, 161- 

162). 1260/67 წლების დოკუმენტში „დაწერილი თამარ დედოფლისა 
გელათისადმი“ ვკითხულობთ: „ემენელისძის ასულმან, ვიყიდე სო-- 
ფელი ჯიქეფონე ცოტნე გარაყანისძისაგან" (იქვე, 163). გარაყანის- 

ძეებზე ზემოთ გვქონდა საუბარი. ემენელისძეც ტიპიური გვარსახე- 
ლია. 

1281/82 წ. „დანერილში ნიკოლაოზ ქართლისა კათალიკოზისა 
არვანბეგ საბაისძისადმი" ვკითხულობთ: „და უკუნის ჩუენ მოვედით 
და ყოველნივე საქონებელნი მცხეთისანი მოვიკლენით და შეუბანიც 
დავიჭირეთ. და თქუენ მოხუედით და ღლმრთისსწორთა სიგელნიც 
მოიხუენით სამამულოდ ბოძებულობისანი. და შეუბანსა აბუსერეთ 
საერისთავოი და ბეგარი ზედა სდებოდა და იგი მათგან გეყიდა, და 
გელათისა რავდენიმე ცუილი და ბეგარი ზედა სდებოდა, იგი მათგან 
გეყიდა. ესე ყუელაი წინაი დავიდევით და აღარ ეგებოდა ამისი შეც- 
ვალებაი, ამად, რომე დიდი წანაგები ჩანდა და მონასყიდიც იყვენით 
გელათის და აბუსერეთაგან“ (ქისკ,I, 177-178). ამავე საბუთში დასა– 
ხელებულნი არიან: ზოსიმე ივანისძე, მახასძე, დემეტრე ფროძმძელი, 
გუარამისძე გუირგუინაი, მარკოზ თადეოზისი, ხეხელისაძე არს- 
ლან, იბო ობლისძე. 

ახლა ერთი წუთით ჩავკრათ თვალი „ქართლის ცხოვრებაძი“. 
„მატიანე ქართლისაიში" ტაო-კლარჯეთის მთავრის ბაგრატ ! კუ- 
რაპალატის დროს (826-876 წწ.) იხსენიებიან ძმები გაბრიელ და 
სამოელ დონაურები: „და ქორეპისკოპოსი იყო გაბრიელ დონაური, 

ძმა სამოელ ქორეპისკოპოზისა" (ქც, I, 257). ეს უკანასკნელი -–– სა- 
მოელ დონაური ქორეპისკოპოსის თანამდებობაზე გაბრიელზე ად- 
რე, IX ს-ის დასაწყისში იყო. „და ქითარ მოკუდა კახთა ქორეპისკო- 
პოსი გაბრიელ დონაური, დაჯდა ქორეპისკოპოსად ფადლა არევმა- 
ნელი...“ (გვ..259). ვახუშტი ბაგრატიონი მთავართა ძველ გვარებს 
შორის დონაურების (და აგრეთვე სხვა გვარებს: არელმანელი, ბა–- 
ღუში –- ლიპარიტისძე, მარუშისძე, ქაჩიბაძე, კავკასიძე, ჯაყელი, 
ირუფაქისძე, კორინთელი, მახატელი, შარვაშიძე...) გვარსაც მოიხ- 
სენიებს (ქც, IV, 27-28). X ს-ის პირველ ნახევარში „ქართლის ცხოვ- 
რებაში" დასახელებული არიან კახი აზნაურები: გოდერძი მ რი, 
მამა ყანჩაელი, დაჩი კორინთელი, დაჩი და ივანე სხვლოსელნი, ძმე- 
ბი სარა და გრიგოლ ფხუენელნი (ქც, !, 269). არაფერს ვიტყვით 
გვარსახელ მგდეურის შესახებ. რაც შეეხება ყანჩაელს, კორინ- 

თელს, სხვილოსელს, ფხუენელს, ესენიც გვარსახელებია. ყველა ეს 
გვარი სადაურობის ტიპის ქართული გვარია. ისინი ნაწარმოებია - 
ელ სუფიქსით. ეს აზნაურები კახი აზნაურები არიან, მაგრამ წარმო- 
მავლობით –– ქართლელები. მათ გვარებს საფუძვლად უდევთ სოფ- 
ლების სახელები (ოიკონიმები), რომლებიც ქართლში იყო მაშინაც 

და ახლაც. ყანჩაეთი, კორინთა, სხვილოსი და ფხვენისი შიდა ქართ- 
ლის სოფლებია. როდის უნდა წარმოქმნილიყო ზემოთ ჩამოთვლილი 
აზნაურული გვარსახელები კახეთში? ამის შესახებ პირდაპირი მი- 
თითებაა „ქართლის ცხოვრებაში“. ჯუანშერი მოგვითხრობს, რომ 

მეფე არჩილმა (VIII ს. | ნახევარი) კახეთში თავისი ტაძრეულები დაა- 
სახლა და აზნაურობა უბოძაო: „ამის შემდგომად მოვიდა არჩილ კა- 
ხეთად, და ყოველთა ტაძრეულთა მისთა მიუბოძა კახეთი, და აზნა- 
ურ ყვნა იგინი“ (ქც, I, 243). 

აქვე არ შეიძლება ერთი ამონაწერი არ მოვიყვანოთ ა.ბოგვერა- 
ძის წიგნიდან „ქართლის პოლიტიკური და სოციალურ-ეკონომიკუ- 
რი განვითარება IV-VIII საუკუნეებში" (თბ., 1979): „ამასთან დაკავში– 
რებით ყურადღებას იქცევს „ელ“ სუფიქსით ნაწარმოებ ფეოდალუ- 
რი გვარსახელების გამოჩენა VIII-IX სს-ში, რომელიც ნ.ბერძენიშვი- 
ლის დაკვირვებით იმის მაჩვენებელია, რომ ინდივიდის გვარსახელი 
კოლექტივთან ურთიერთობით კი აღარ ხასიათდება, არამედ აზნა- 
ურთა მიერ, იმ პუნქტის მფლობელობას უკავშირდება, რომლებიც 
თავიანთი მხრით შესაბამის ქვეყნებს განასახიერებენ. ამის მკაფიო 
მოწმობაა გვარსახელი ჩორჩანელი. მწერალი საგანგებოდ განმარ- 
ტავს, რომ ჩორჩანელი იმ დიდკაცის, „რომლისა ტაძარნი შენ იყვნეს 
სანახებსა ჩორჩანისა და ზანავისა", მეორე სახელია, და ძნელი მი- 
სახვედრი არაა, ის დაბა ჩორჩანის სახელიდან იწარმოება. ასეთი 
გვარების მქონე ფეოდალების მომრავლება განსაკუთრებით შესამ- 
ჩნევია IX საუკუნიდან (ტბელი, საზუერელი, ყანჩაელი, კორინთელი, 
სხვილოსელი, ფხუენელი და სხვ.) და უნდა ჩაითვალოს ტეხილის 

მაჩვენებლად, როგორც ფეოდალური „ქვეყნის“, ასევე ფეოდალური 
„სახლის“ განვითარების თვალსაზრისითაც. როცა რომელიმე პირს 
„ელ“ სუფიქსით ნაწარმოები სახელი უჩნდება მისი მფლობელობის 
უმთავრესი პუნქტიდან და შემდეგ მისი მემკვიდრეებიც ამ სახელით 
იხსენიებიან, -- ეს იმას უნდა ნიშნავდეს, რომ ამიერიდან უკვე მთა- 
ვარია ინდივიდის არა გვართან მიმართება, არამედ ამა თუ იმ ქვეყ- 
ნისა და მისი პოლიტიკური ცენტრის მფლობელი წინაპრისაგან ჩა- 
მომავლობა. ამრიგად, „ელ" სუფიქსით წარმოებული გვარების გაჩე- 
ნა ფეოდალური სახლის შიგნით ინდივიდუალური უძრავი საკუთრე- 
ბის შემდგომი განვითარების, და ამის შესაბამისად, ძველი დიდფეო- 
დალური სახლების რღვევისა და ახლების, მაგრამ უკვე სხვა საფუძ- 
ველზე, წარმოქმნის მაჩვენებელია, მემკვიდრეობითი უძრავი სა- 
კუთრების ანუ სამამულო სისტემის გაბატონების მაჩვენებელია“ 
(გვ. 139-140). 

იმავე მოსაზრებას იზიარებს და განავითარებს დ.მუსხელიშვი- 
ლი: „ამ მოვლენის –– მთავრების მიერ პოლიტიკური ხელისუფლების 

მიტაცების –– გამოვლენად თვლიდა ნ.ბერძენიშვილი -ელ სუფიქსით 
დაბოლოებული ფეოდალური გვარების გაჩენას ძველ -იან და -ურ 
„სუფიქსებით გაფორმებულ გვარსახელებისაგან განსხვავებით, 
რომლებიც ინდივიდის ინდივიდთან (წინაპართან) ან კოლექტივთან 
(გვართან) დამოკიდებულებას გამოხატავდა და არა მინის საკუთრე- 
ბასთან (ნ.ბერძენიშვილი, სის, წ. VIII, გვ. 124- 126; შდრ. ა.ბოგვერაძე, 
დასახ. ნაშრომი, გვ. 139-140). ეს გვარსახელები ქართულ წყაროებ- 
ში IX ს-დან და განსაკუთრებით X ს-დან მრავლდება. ამ მხრივ ფრი- 
ად დამახასიათებლად მიმაჩნია, რომ უძველესი ფაქტი ამგვარი 
გვარსახელის არსებობისა კვლავ არჩილის (ე.ი.VIII ს-ის პირველი ნა- 
ხევარი –– რ.თ.) სახელთანაა დაკავშირებული, როდესაც „გოდერძი- 
ანნი ტბელნი და მათ თანა სხუანიცა აზნაურნი მამეანნი“ (ქც“ა, I, 
248) მის ნეშტს ერწოში მარხავენ. ეჭვი არ არის, ეს აზნაურები კახე- 
ლები არიან, ალბათ, სწორედ არჩილის მიერ მიწაზე დასხმულ ტაძ- 
რეულთაგან და ერთ-ერთი ამათგანის „სახლის" წარმომადგენელთა 
ორგვარი გვარსახელით აღნიშვნა („გოდერძიანნი ტბელნი“) თუ, ერ- 
თი მხრივ, ტაძრეულთა „აზნაურ ყოფის“ აქტის სოციალურ ბუნებას 
გვიხსნის, მეორე მხრივ, კიდევ ერთხელ გვიმოწმებს, რომ სწორედ 
არჩილის „რეფორმები“ აღნიშნავს დიდ ტეხილს საქართველოს სო- 
ციალური განვითარების პროცესში“ (დ.მუსხელიშვილი, ფეოდა- 
ლიზმის ხანის საქართველოს ისტორიის პერიოდიზაციისათვის, 
„მაცნე", ისტორიის... სერია, M2, 1980, გვ. 161-162). 

ეჭვი არაა, რომ ქვეყანაში მომხდარმა სოციალურმა ტეხილმა გა- 
მოიწვია -ელ სუფიქსიანი გვარსახელების წარმოექმნა. არც იმაში შე- 
იძლება ვინმემ ეჭვი შეიტანოს, რომ ახალი გვარსახელი „ტბელი“ მი- 
ღებულია ადრინდელი გვარიდან – „გოდერძიანნი“ და, როგორც 
ჩანს, დროის გარკვეულ მონაკვეთში ისინი ორი გვარსახელით („გო- 
დერძიანი-ტბელი" ) მოიხსენიებიან. აქვე შეიძლება სხვა მაგალითიც 
გაგვეხსენებინა საქართველოს ისტორიიდან. მხედველობაში გვაქვს 
ქსნის ხეობაში ერისთავად დამჯდარი „ბიბილურ-ქვენიფნეველი". 

„ძეგლი ერისთავთა“ ხომ პირდაპირ გვეუბნება, რომ აღნიშნულ ფე- 

ოდალურ ერთეულში დამკვიდრებულ ქვენიფნეველთა ადრინდელი 
გვარი ბიბილური იყო. ქსნის ხეობაში გაერისთავების შემდეგ ისინი 
იმ პუნქტის სახელის მიხედვით, სადაც მათ რეზიდენცია ჰქონდათ 

(ქვენიფნევი), იღებენ ახალ ფეოდალურ გვარსახელს – ქვენიფნევე- 
ლი. ასე რომ, სოციალური სტატუსის შეცვლასთან პირდაპირ იყო 
დაკავშირებული გვარსახელის შეცვლაც. 

გარდა ზემოთ დასახელებული ჩორჩანელის, ტბელის, ქვენიფნე- 
გელის გვარსახელებისა, ასეთი ფეოდალური სახლების (გვარების) 
ტიპიური ნიმუშები იყო აგრეთვე თორელთა და ჯაყელთა გვარები, 

ლი ქართულ ისტორიოგრაფიაში (ნ.შოშიაშვილი, თორელთა ფეოდა- 
ლური სახლის ისტორია და შოთა რუსთაველი, კრებ.: „შოთა რუსთა- 

ველი“, თბ., 1966; დ.კლდიაშვილი, ჯაყელ-ბოცოსძეთა საგვარეუ- 
ლოს ისტორიისათვის (XI-XII სს.), „მაცნე", ისტორიის... სერია, M3, 
1979, გვ. 83-96). აი, რას წერს ჯაყელთა გვარის შესახებ დ.კლდიაშ- 
გილი: „ჯაყელთა საგვარეულოს შესახებ ყველაზე ადრეულ ცნობებს 

ალის ეკლესიის წარწერა გვაწვდის. იგი პალეოგრაფიულად და მას- 
ში მოხსენიებული პირების მიხედვით XI ს-ის | ნახევრით თარიღდე- 

ბა, წარწერებიდან ირკვევა, რომ ჯაყელები XI ს-ში ფოცხოვის ხეო: 
ბაში სახლობენ და ალში საგვარეულო ეკლესიას იშენებენ. ალის 
წარწერის ცნობებს ავსებს ნარატიული წყაროების ცნობები და ამ 

მხარის ეპიგრაფიკული ძეგლები, რომელთა საფუძველზე შესაძლე- 
ბელი ხდება XI-XII ს-ის ჯაყელთა გენიალოგიის მიახლოებითი აღდ- 
გენა“ (გვ. 96). ასე იყო ქართული გვარსახელების წარმოქმნა გადა- 
ჯაჭვული ფეოდალური სოციალური ურთიერთობის მოვლენებთან. 
ოღონდ, დავუმატებთ იმას, რომ „ელ" სუფიქსიანი ქართული გვარე- 
ბის წარმოქმნა რომელიმე აზნაურის მხოლოდ ამა თუ იმ პუნქტის 
ფლობას როდი უკავშირდება. ზემოთ დასახელებული გვარები – 
ყანჩაელი, კორინთელი, სხვილოსელი, ფხვენელი – კახელ აზნაურ- 
თა გვარები იყო. ეს აზნაურები „ქართლის ცხოვრების" მიხედვით 
როდი ფლობდნენ სოფლებს: ყანჩაეთს, კორინთას, სხვილოსს, ფხვე- 
ნისს. აშკარაა, რომ აღნიშნული გვარები ამ გვარების საფუძვლის 
ჩამყრელთა ქართლიდან კახეთში მიგრაციის დროს წარმოიშვა. 
თუმცა, არც ისაა გამორიცხული, რომ ყანჩაელის, კორინთელის, 
სხვილოსელის, ფხუენელის გვარები აღნიშნული სოფლებიდან გად- 
მოჰყოლოდათ მიგრანტ აზნაურებს. ე.ი. თავდაპირველად, მართ- 
ლაც, ეს აზნაურული გვარები მფლობელნი იყვნენ ზემოთ დასახე- 
ლებული ქართლის სოფლებისა. მაგრამ ქართულ სინამდვილეში 
გვაქვს სხვა შემთხვევებიც, როცა -ელ სუფიქსიანი გვარები „კო- 
ლექტივგთან ურთიერთობით“ ხასიათდება. მაგალითად, ლიქოკელე- 
ბი ხევსურეთში, ლიქოკში მკვიდრობდნენ, ჩოხელები კი გუდამაყრის 
სოფელ ჩოხის მკვიდრნი იყვნენ. ამ გვარებს კი აზნაურთა სოცია- 
ლურ წრესთან არაფერი ჰქონდათ საერთო. ამასთანავე, როგორც 
ეთნოგრაფიული მონაცემებით ირკვევა, ლიქოკელებისა და ჩოხე- 
ლების გვარები მხოლოდ კოლექტივთან მიმართებაში იყვნენ წარ- 
მოქმნილი და წინაპარ ინდივიდთან (ერთ წინაპართან) დაკავშირე- 
ბულნი არ იყვნენ. სხვანაირად რომ ვთქვათ, ლიქოკელები და ჩოხე- 
ლები ერთი საერთო წინაპრისაგან არ მომდინარეობენ. ისინი შეყრი- 
ლი გვარები არიან. ერთ ხეობასა და ერთ სოფელში მკვიდრობამ ოთ- 
ხი სხვადასხვა გვარისანი ერთ გვარში გააერთიანა. აქაც უდავოდ 

გარკვეულ სოციალურ მოვლენებთან გვქონდა ხაქმე. 
გვაქვს სხვა შემთხვევებიც -ელ სუფიქსით გვარსახელების ნარ- 

მოებისა. მიგრანტი თავის ახალ გვარს იმ სოფლის სახელზე -ელ 
ფორმანტის დართვით აწარმოებდა, საიდანაც ის იყო გადმოსახლე- 
ბული. ასეთი გვარები კი შეიძლება სხვადასხვა სოციალური წრის 
წარმომადგენლებიც ყოფილიყვნენ. ქართული გვარსახელების გან- 
ვითარებამ იქით წაგვიყვანა, რომ არაერთმა ამ -ელ სუფიქსიანმა 
გვარმა მოგვიანო პერიოდში სხვა ქართული სუფიქსებიც დაირთო. 
ასეთ გვარებს შორის შეიძლება დავასახელოთ: დიღმელაშვილი (გა- 
დასახლებულნი გარე კახეთში სოფელ დიღმიდან. ძირი-გვარი გენე- 
ბაშვილი). მაჩხანელი (მცხეთა. ადრინდელი გვარია ბოსტაშვილი. 
გადმოსახლებულან ზემო მაჩხაანიდან). კოშკელაშვილი (სოფელ 
კოშკიდან. გვიან კოშკელოვებად იქცნენ); მარტყოფლიშვილი (ზემო 
მაჩხაანი, მარტყოფელი ტაბლიაშვილების შთამომავალნი); ჯარიაშ- 
ნელიშვილი (სოფ. ჯარიაშენიდან. ადრინდელი გვარი გოგიაშვილი); 
შელდელაშვილი (შაქრიანი. ძირი-გვარი დალიკაშვილი); გრემელაშ- 
ვილი (შალაური. ძირად ძამუკაშვილი); ეგრისელაშვილი (ქვემო ქარ- 

თლის სოფ. ეგრისიდან. ძირი-გვარი ბერიძე); ბოგველიშვილი (კონ- 
დოლი. სოფ. ბოგვიდან გადასახლებული ჩიბუხაშვილის შთამომა- 
ვალნი)... გვაქვს სხვა შემთხვევებიც -ელ ფინალიანი გვარსახელების 
წარმოქმნისა. ერთი პროვინციიდან მეორე პროვინციაში გადასახ- 
ლებული გვარსახელს იფორმებს ახალი სამოსახლო პუნქტის სა- 
ხელზე -ელ ფორმანტის დართვით. მაგალითად შეიძლება ლეშკაშე- 
ლის გვარი მოვიყვანოთ, სამეგრელოდან მოსული ბერიძე დასახლდა 
ადგილ „ლეშკაშში" და მივიღეთ სადაურობის მაწარმოებელი სუ- 

ფიქსიანი გვარსახელი --– ლეშკაშელი (იხ. რ.თოფჩიშვილი, ლეჩხუ- 
მური გვარსახელები, თბ., 1993, გვ. 17). 

გრცელი ექსკურსის შემდეგ ისევ გავაგრძელოთ „ქართლის 
ცხოვრების“ დათვალიერება. „მატიანე ქართლისაში“, XI ს-ის პირგე- 

ლი ნახევრის ამბების თხრობისას გვხვდება „იოვანე ბანელი ხარტუ- 
ლარი“ (ქც, I, 292). ხომ არ არის იოვანე ბანელი ეპისკოპოსის გვარი 
ხარტულარი? სამხრეთ-დასავლეთ საქართველოში ასეთი ტოპონი- 
მისმიერი -არ სუფიქსიანი გვარები, ჩანს, სხვებიც გვქონდა. მაგალი- 
თად, 1516 წლის საბუთში („კათალიკოზის სამწყსონი თავადნი და 
სოფელნი სამცხე-საათაბაგოში") გვხვდება გვარები: სამძივარი (ეს 
გვარი პირველად 1187 წ. თამარ მეფის სიგელშია დასახელებული – 
„არსენ სამძივარი“ –- ქისკ, I, 79), სლესარი (მომდინარეობს სოფ. 
სლესადან. სლესარების შთამომავალნი უნდა იყვნენ ქართლელი აზ- 
ნაურები სრესელები. საყურადღებოა, რომ 1674 წლის ტატიშვილე- 
ბის გაყრის განჩინებაში „მოწმედ და დამხდურად" დასახელებულია 

„ცლესარი ებიტა" (ქსძ, IV, 134). სამცხედან გადმოსულები ისევ სლე- 
სარების (ფოტენიკური ვარიანტით „ცლესარი" ) გვარს ატარებდნენ. 
ქართული ენისათვის ხომ უცხო არ იყო აც“ და „ს“ თანხმოვნების მო- 

ნაცვლეობა. მაგალითად, ცუხიშვილი -–- სუხიშვილი. ჩანს, XVII სის 
შემდეგ გვარსახელი საბოლოოდ გაფორმდა სრესელად);; ხერთვისა- 
რი; ხახულარი (ქსძ, III, 242-244) –– შდრ. გვარსახელები: თაბაგარი, 
ხოტივარი, კოჩივარი, კუტივარი (გაღმა ჩუნეშში კუტივაძეთა ზო- 
გი წარმომადგენელი კუტივარად იწერებოდა 1904 წელს). „ტბეთის 
სულთა მატიანეში“ ორი გვარი გვხვდება -არ სუფიქსით. ესენია: 
წანგ-არ-ი და გუნდ-არ-ი (გუნდ-არ-ეთ და გუნდ-არ-ი-ძე ფორმებ- 
თან ერთად. გუნდარეთი და გუნდარიძე ორმაგ სუფიქსიან გვარსა- 
ხელებად მიგვაჩნია). ჩანს, ზოგჯერ გვარსახელში -არ სუფიქსს -ერ 
სუფიქსი ცვლიდა. ამ ფორმანტით იყო გაფორმებული ღობიერის 
გვარი (მოხსენიებულია იერუსალიმის ჯვრის მონასტრის აღაპებში 
XV ს-ში –– „მურვან ღობიერი“ (იხ. ე.ემეტრეველი, მასალები იერუსა- 
ლიმის ქართული კოლონიის ისტორიისათვის, თბ., 1962, გვ. 160). ეს 

გვარი 1516 წლის საბუთში „კათალიკოსის სამწყსონი და თავადნი და 
სოფელნი სამცხე-საათაბაგოში“ არის მოხსენიებული: „ღობიერნი, 
სასაფლაოთა, მონასტრითა და კარის ეკლესიითა დიასამიძეთა 
აქუს“ (ქსძ, III, 243). აქვე იმასაც დავსძენთ, რომ -არ სუფიქსიანი 
ქართული გვარსახელები ძირითადად იმავე დროს უნდა იყოს წარ- 
მოქმნილი, როდესაც -ელ სუფიქსიანები. ამ ორ სუფიქსს ხომ ერთი 
დატვირთვა და შინაარსი ჰქონდა (იხ. ა.შანიძე,ვინაობის სუფიქსი არ 
ქართულ ენაში დაბეჭდილი ა.შანიძის წიგნში „ქართული ენის 
სტრუქტურისა და ისტორიის საკითხები“, I, თბ., 1957). 

ე.თაყაიშვილს ხობის მონასტრის მაცხოვრის ხატის წარწერაში 
ამოუკითხია: „ყოველთა ღმერთო, ღმრთისა სიტყვაო, კაცთა ცხოვ- 
ნებათა და მოწყალებათა კაც ქმნილო, შენის ხატისა სურვილთი მამ- 
კობელი კახაბერისძეთ ასული თეონილა". XIII ს-ის ამ ასომთავრულ 
წარწერაში გასაგებად წერია „კახაბერისძეთა ასული თეონილა“. 
მრავლობითი რიცხვი („კახაბერისძეთა ასული") პირდაპირ მიუთი- 
თებს იმაზე, რომ კახაბერისძე გვარსახელია. მამის სახელი ამ შემთ- 
ხვევაში გამორიცხულია. 

ახლა „პირთა ანოტირებული ლექსიკონის“ უკვე დაბეჭდილი ორი 
ტომიდან მოვიხმოთ სათანადო მასალები, რომლებშიც აურაცხელი 
მაგალითია მოტანილი ქართული გვარსახელებისა. ისინი კი გ.ხორ- 
ნაულს ვერ შეუმჩნევია, მიუხედავად იმისა,“რომ პირველი ტომი 
ხელში სჭერია. აბაზაძეების გვარი პირველად ნახსენებია 1297 
წელს, შემდეგ – 1440, 1606, 1613, 1635, 1700 წლებში. აბაშიძეების 
გვარი ქართულ საისტორიო საბუთებში პირველად 1488 წელსაა 

ფიქსირებული. 1401 წელს იხსენიებიან ფალავანდიშვილები. ორივე 
დასახელებული გვარი არაერთგზისაა ფიქსირებული, არამარტო 
XV, არამედ ყველა მომდევნო საუკუნის საბუთებში. ამ გვარებზე ყუ- 
რადღება იმიტომ გავამახვილეთ, რომ ზოგიერთი თავადაზნაურუ- 
ლი გვარისაგან განსხვავებით, მათ ჩვენამდე მოაღწიეს. 1260 წლი- 
დან ფიგურირებს საისტორიო საბუთებში აბესაძეების გვარი. ახლა, 
ჯავახიშვილთა გვარის შესახებ. ცნობილია, რომ ჯავახიშვილები 
თორელთა მთავრული გვარიდან წარმომავლობენ. თორელთა გვა- 
რიდან ჯავახიშვილების გვარი საკმაოდ ადრე წარმოშობილა. „კახა 
თორელ- ჯავახიშვილი“ ნახსენებია 1305-08 წწ. დოკუმენტში, „ივანე 
ჯავახიშვილი“ -- 1338 წელს. შემდეგ იგივე „თორელ- ჯავახიშვილი" 

და „შალვა ჯავახიშვილი“ –– 1339 წელს. 1345 წელს დასახელებულია 
„გამრეკელ ჯავახიშვილი". 

აფაქიძეები პირველად მოხსენიებულნი არიან იერუსალიმის 
ჯვრის მონასტრის აღაპებში XIV-XV სს. მიჯნაზე –– „ჯავახ აფაქიძე" 
(ე.ემეტრეველი, დასახ. წიგნი, გვ. 123), შემდეგ –– 1432 წელს. ირკვე- 
ვა, რომ ისინი სვანი აფაქიანების შთამომავალნი ყოფილან, რომლე- 
ბიც სვანეთის სულთა მატიანეებში XIII ს-ის ტექსტებში არიან დასა- 
ხელებულნი (პ.ინგოროყვა, სვანეთის საისტორიო ძეგლები, ნაკვეთი 
2, თბ., 1941, გვ. 121, 128 და სხვ.). საისტორიო საბუთებში ჭავჭავაძე- 
თა გვარიდან პირველად 1438 წელს ფაროდი ჭავჭავაძე გვხვდება. 
ამავე საუკუნიდანაა ფიქსირებული გუგუნავების გვარი. 1460 ნელ- 
საა ნახსენები ჟურულების აზნაურული გვარი. 1432 წლიდან იხსენი- 
ებიან რაჭველი აზნაური ბაქრაძეები. 1433 წელს საისტორიო საბუ- 
თებში.პირველად არის ნახსენები იაკობიძეების გვარი. საბუთის მი- 
ხედვით გელათის მოლარეთუხუცესს იაკობ იაკობიძის (ჰყავს სახ- 
ლიკაცები: რომანოზ, შალვა, ოქროპირ) წინაპრებისათვის – იაკო- 
ბიძეთა გვარისათვის 120.000 კირმანეული თეთრი გაუჩენია სისხ- 
ლის ფასად, როდესაც ოქროპირ იაკობიძე ციხისთავ ფულარიანს 
მოუკლავს (პალ, II, 394). იაკობიძეები –– მამასახლისი ფრიდონ და 
მისი ძმები: გიორგი, პაპუნა, შვილები: სულხან, ლომი, თევდორე, ნი- 
კოლოზ და სეხნია 1631 წლის საბუთშიც არიან დასახელებული (იქ- 
ვე, გვ- 395). ინასარიძეების გვარი პირველად გვხვდება XIII ს-ში; ისი– 
ნი ლეჩხუმელი ფეოდალები იყვნენ. ლეჩხუმში XIII-XIV სს. ეკლესიის 
წარწერაში გვხვდება ეს გვარი: „აღვაგეთ ეკუდერი ესე ჩუენ ინასა- 
რიძემან გიორგიმ და თანამეცხედრემან ჩხეტიძის ქალმა ანამ...“ 
(ე.თაყაიშვილი, არქეოლოგიური ექსპედიცია ლეჩხუმ-სვანეთში 
1910 წელს, პარიზი, 1937, გვ. 14). ინასარიძეები მოხსენიებულნი 
არიან XVII ს-ის წარწერაშიც. ინასარიძეები სამცხეშიც იყვნენ გან- 
სახლებულნი. ბოცოსძეთა' გვარი გადაბმულად იხსენიება საისტო- 

რიო საბუთებში XIII-XIV-XV-XVI საუკუნეებში. შემდეგ წყვეტენ არსე- 
ბობას. გელოვანები XIII-XIV სს. დოკუმენტში არიან დასახელებული, 
მაჭავარიანები –– 1452 წელს, მიქელაძეები („მანგასარ მიქელაძე აზ- 
ნაურშვილი") –– 1326 წელს. აზნაურ თულაშვილთა წინაპარი თულა- 
ძეები 1287-88 წლებში არიან პირველად დასახელებუღდნი. ამ გვარში 
ფინალი -ძე -შვილი ფინალით XV ს-ში (1493 წლიდან) შეიცვალა. და- 
სავლეთ საქართველოს არაერთი თავადაზნაურული გვარის ისტო- 
რია შესწავლილი აქვს ო.სოსელიას. მრავალი მათგანი საისტორიო 
საბუთებში საკმაოდ ადრეა დასახელებული. 1413-1444 წწ. საბუთში 
არიან შეტანილი ჩიჯავაძეები, ღოღობერიძეები, გოშაძეები..“ თუმ- 
ცა, როგორც ო.სოსელიას აქვს დადგენილი, ჩიჯავაძეები X ს-ში 
ჩნდებიან, ღოღობერიძეები კი თავიანთ ათვლას 1253 წლიდან იწყე- 
ბენ. XIV ს-შია პირველად ნახსენები (ნიგოეთის წმინდა გიორგის საყ- 
დრის წარწერაში) ნაკაშიძეთა გვარი. ი.ბაგრატიონი კი ამ გვარის ის- 
ტორიას 1231 წლიდან იწყებდა. იგივე ავტორი 1271 წლიდან იწყებდა 
ფაღავების გვარის ისტორიას, თუმცა პირველად დოკუმენტში XVI 
ს-ში არიან სახელდებულნი. ო.სოსელიას სამართლიანი დაკვირვე- 
ბით ფაღავები ბაღუაშებიდან წარმომავლობენ. ასევე ბაღვაშებიდან 
მომდინარეობენ მხეიძეები (იგივე მხეციძეები, ფხეიძეები). მხეიძეე- 
ბი ათვლას XI ს-დან იწყებენ. XI-XII სს. მოღვაწე იყო „მხეციძე ბეშ- 
ქენ“, მოლარეთეხუცესი; XIII-XIV სს-თა ღვთისმშობლის ხატის წარ- 
წერაში დასახელებულია „მხეციძე ფირან" დოკუმენტში კი პირვე- 
ლად 1326 წ. იხსენიებიან. ჩხეტიძეებიდან წარმომავლობენ ჩხეიძეე- 
ბი. ამ საგვარეულოს ჩვენთვის ცნობილი პირველი წარმომადგენე- 
ლია რუსი ჩხეტიძე, რომელიც XIII ს-ში მოღვაწეობდა. ძველ ფარჯა- 
ნიანთა შთამომავალნა არიან ჯაიანები. ჯაიანი კი პირველად XV ს- 
ის საბუთშია ნახსენები. ამავე საუკუნის საბუთში პირველად არიან 
დასახელებული აგრეთვე გუგუნავები, მაჭუტაძეები, აბაშიძეები, 
ლორთქიფანიძეები, იაშვილები, რომელთა გვარებს ბეგრად ადრე, 
XV ს-ზე ორი-სამი საუკუნით წინ ჩაეყარა საფუძველი. მართალია, 
აგიაშვილები პირველად XVII ს-ში არიან დასახელებული, მაგრამ იო- 
ანე ბაგრატიონის მიხედვით მასხარაშვილებისაგან მომდინარეობენ. 
უფრო ადრე კი ომათმანიძეები იყვნენ. ჩვენ მხოლოდ მოკლედ აღვ- 
ნიშნეთ ზოგიერთი თავადაზნაურული გვარის ისტორია. ვფიქრობთ, 

მაგალითების მოყვანა საკმარისია, გ.ხორნაულის „ნააზრევის“ საწი- 
ნაალმდეგოდ, რომ ქართველ თავადაზნაურობაში გვარები XVI ს-დან 
კანტიკუნტად კი არ გაჩნდა, არამედ ისინი ადრეფეოდალური პერი- 
ოდიდანვე არსებობდნენ ჩვენში. დაბეჯითებით უნდა ითქვას, რომ 
საქართველოს დღევანდელ და ისტორიულ ტერიტორიაზე უგვარსა- 
ხელოდ არ იყო არც ერთი ჯერ მთავარი, შემდეგ თავადი და აზნაუ- 

რი:იგივე შეიძლება ითქვას ქართველ გლეხობაზეც. საქართველოში 
რომ შოთა რუსთაველის ეპოქაში გვარები არსებობდა, ამის დადას- 
ტურებას ვნახულობთ „ვეფხისტყაოსანში“: „ძე დიდებულთა დიდ- 
გვართა, ზრდილი მეფეთა შვილობით“ (100! 3 სტროფი). აქ ხომ პირ- 
დაპირ ნათქვამია დიდებულთა დიდ-გვარის შესახებ. რა თქმა „უნდა, 
დიდებულთა დიდ-გვარების გვერდით იმდროინდელ საქართველო- 
ში ჩვეულებრივი, გლეხური გვარებიც არსებობდა. 

რადგანაც მხატვრულ ლიტერატურაზე ჩამოვარდა საუბარი, ახ- 
ლა ქართულ აგიოგრაფიულ ძეგლშიც ჩავიხედოთ. პროფ. ზ.ჭუმბუ- 
რიძემ პირად საუბარში ჩვენი ყურადლება მიაქცია „გრიგოლ ხანძ- 
თელის ცხოვრების" ერთ მონაკვეთზე, რომელშიც დაფანჩულის 

მემკვიდრეობით სახელზე (გვარსახელზეა) საუბარი. ცნობილია, 
რომ გიორგი მერჩულე X ს-ის მოღვაწე იყო, რომელმაც აღწერაVIII 
ს-ის ბოლო პერიოდისა და IX ს-ის პირველი ნახევრის მოღვაწის გრი- 
გოლ ხანძთელის ცხოვრება. ერთ მონაკვეთში, როდესაც ნაწარმო- 
ებში ალწერილია აშოტ კურაპალატის დროინდელი (ე.ი. IX ს-ის 20- 
იან წლებამდე პერიოდის) ამბები, ავტორი წერს: „ხოლო იყო ვინმე 
აზნაური დიდებული წინაშე აშოტ კურაპალატისა და ერქვა მას სა- 
ხელი გაბრიელ დაფანჩული, და ან ნათესავთა მისთა ჰრქვიან და- 
ფანჩულნი“ („ქართული მწერლობა“, I, თბ., !987, გვ. 540). შემდეგ 
„ამისთვისაცა, მსგავსად აღთქმისა, ხანძთას შინა ელოცვების ყო 

ველთა დაფანჩულთა ვიდრე დღევანდელად დღემდე“ (გვ. 542) 
ორი აზრი არ შეიძლება არსებობდეს, სწორია ზ.ჭუმბურიძე, როც: 
დაფანჩულში გვარსახელი დაინახა: გიორგი მერჩულე პირდაპირ 
გვეუბნება: ეხლაც (ე.ი. ერთი საუკუნის შემდეგ) გაბრიელ დაფანჩუ- 
ლის ნათესავნი (ე.ი, ამ შემთხვევაში, შთამომავალნი) დაფანჩულის 
გვარს ატარებენო. 

ყოველივე ზემოთ თქმული იმას როდი ნიშნავს, რომ დროთა გან- 
მავლობაში საქართველოში ახალი გვარსახელები და, მათ შორის, რა 
თქმა უნდა, თავადაზნაურული გვარები არ წარმოიშობოდა. ხდებო- 
და ზოგიერთთა აღზევება და ზოგიერთთა დამცრობა. ზოგიერთ თა- 
ვადაზნაურულ გვარს კი ახალი შტო-გვარები გამოეყოფოდა, რომ- 
ლებიც იურიდიულად ახალ გვარებად ფორმდებოდნენ. მაგრამ მხო- 
ლოდ ფეოდალიზმის დროს. თავადაზნაურული გვარი მხოლოდ ფე- 
ოდალური სისტემის პროდუქტი იყო. კაპიტალიზმის დროს ამ სოცი- 
ალური ფენის გვარსახელები აღარ წარმოიქმნებოდა. ამდენად. 
გ.ხორნაულის აბსურდული განცხადება, – XVIII ს-ის ბოლოს ბევრ 

თავადაზნაურს გვარი არ ჰქონდაო, –– სრული ნონსენია. XIX ს-დან 
საქართველოში ვრცელდება კაპიტალისტური ურთიერთობანი და 
ეს საზოგადოებრივი სისტემა ამ დროიდან უკვე გამორიცხავდა თა- 

·ვადაზნაურული გვარსახელების წარმოქმნას. საერთოდ, ხაზგასმით 
უნდა ითქვას, რომ მრავალი ქართული თავადაზნაურული გვარის 
ჩამოყალიბება XIII-XIV სს-ში მოხდა, რაც დაკავშირებული იყო აღ- 

ნიშნულ დროს საქართველოში აზნაურთა ფენის სოციალურ მდგო- 
მარეობაში მნიშვნელოვან ცვლილებებთან. მიწათმფლობელობის 
ფორმების ერთგვარი შეცვლის შედეგად შეუძლებელი ხდება წვრი- 
ლი ფეოდალური სახლების დამოუკიდებელი არსებობა; აშკარაა ამ 
წვრილი ფეოდალური სახლების გამსხვილების ტენდენცია. განვი- 

თარდა მიწის საერთო-საგვარეულო საკუთრება. შეიქმნა აზნაურთა 
ისეთი ფენა, რომელიც სოციალურად ადრინდელი აზნაურებისაგან 
განსხვავდებოდა. ხდება მსხვილი სათავადო სახლების ჩამოყალიბე- 
ბა. აზნაურთა ფენა დიდებული აზნაურების, თავადებისადმი დამო- 
კიდებულებაში მოექცა (გ.აკოფაშვილი, ცვლილებები აზნაურთა 
ფენის სოციალურ მდგომარეობაში XIII-XIV სს. საქართველოში, – 
ისტორიის ინსტიტუტის შრომები, ტ. IV, ნაკვ. 2, 1959). 

ახალი გვარსახელების წარმოქმნის სოციალური პროცესი მიმ- 
დინარეობდა გლეხებშიც, რაც რიგი სხვადასხვა ფაქტორებით იყო 
განპირობებული. ახალი გვარსახელების წარმოქმნა, უფრო სწო- 
რად, ერთი დედა-გვარიდან რამდენიმე შტო-ნაყარი გვარის გამოყო- 
ფა ყველა ქვეყნის გვარებისათვის დამახასიათებელი საერთო მოვ- 
ლენა იყო. სწორედ ამ თვისებითაც განსხვავდებოდა კლასობრივი 
საზოგადოების გვარი წინაკლასობრივი საზოგადოების გვარისაგან. 

მცირე ხნით შევჩერდეთ რამდენიმე გლეხურ-გვარზე, რომლებიც 
გ-ხორნაულს XIX ს-ში, საქართველოს რუსეთთან „შეერთების" შემ- 

დეგ, წარმოშობილად, რუსეთის ხელისუფლების მიერ დაკანონებუ- 
ლად მიაჩნია. ედილაშვილების გვარი დღეს მკვიდრობს ბორჯომის 
ხეობასა და შიდა ქართლის სოფელ ბრეთში. ეს გვარი პირველად 
1464 წლის საბუთშია დასახელებული. XV ს-ის საბუთშია ასევე პირ- 
ველად ფიქსირებული რაჭაში შერაზადიშვილების გვარი. იმერეთის 
სოფელ მესხეთს ახალაძეები 1484-1510 წლების საბუთში არიან ფიქ- 
სირებული, აღვსაბაძეები –– 1467 და 1492 წლებში. დიღომში დღეს 
სხვა მრავალრიცხოვან გვარებთან ერთად მკვიდრობენ მძევაშვი- 
ლები, გეგელიშვილები და თეთრაშვილები. სამივე ეს გვარი დიღმის 
ძირძველი მკვიდრი გვარია. თეთრაშვილები და მძევაშვილები ადრე 
თეთრაძისა და მძევაძის გვარებს ატარებდნენ (როგორც სხვაგან, 
აქაც გვარის მაწარმოებელი -ძე სუფიქსი -შვილი სუფიქსით შეიცვა- 
ლა). სოფელ დიღომში 1382 წლის საბუთში დასახელებულნი არიან 
გიუნა, მამისიმედი, ზოსიმე და ხუცესი ივანე თეთრაძეები. აქედან 
მოყოლებული, თეთრაძეები არაერთგზის იხსენიებიან დიღმის 
მკვიდრებად, მაგალითად, 1505-1525 წლების დოკუმენტში. ამავე 

საბუთში, დიღმის .მცხოვრებლებად დასახელებულნი არიან მზევა- 
ძეები. ეს გვარი, დიღომს, მზეოსძის ფორმით, ფიქსირებულია 1441 
წლის საბუთშიც (პალ, I, 214). ესაებრ მზეოსძე ჩაწერილია 1466 
წლით დათარიღებულ საბუთში (გვ. 243), დიღომს სამი კომლი მზე- 
ვაძე გვხვდება 1421 წლის დოკუმენტშიც (გვ. 216). დიღომში „მზევა- 
ძის ვენახი“ ნახსენებია 1542 წლის საბუთში (პალ, I, 328). XVIII ს-ის 
ალწერის დავთარში თეთრაშვილების გვარის წინაპრები კვლავ 
თეთრაძის გვარით არიან დასახელებულნი. 1441 წელს არის ნახსე- 
ნები დიღომში გეგელიშვილების გვარიც (პალ, I, 214). აგრეთვე: 
1466, 1559, 1606-32, 1669, 1673, 1690, 1696, 1753, 1784 წლების საბუ– 
თებში. სამივე გვარი დიღმის მკვიდრად დასახელებულია 1703-24 

წლებით დათარიღებულ ქართული სამართლის ძეგლში „დასტურ- 
ლამალი“: „დიღმელი თეთრაძე“, „თეთრაძე შავერდა“, „დიღმელი გე- 
გელაშვილი გიორგი", „გეგელაშვილი თამაზა“, „ზევაძე გოსტამა“ 
(ქსძ, II, 244, 247, 249). „დასტურლამალში“ სხვა გვარებიცაა დასახე- 
ლებული, რომლებიც ახლაც სოფ. დიღომში მკვიდრობენ. ესენია: მა- 
რიამულები, შოშიტაშვილები, გილაურები, სოზიაშვილები, ნიჭე- 
ლაშვილები (ახლა მიჭელაშვილები). ყველა ეს გვარი დიღომში XVII 
ს-ის საბუთშიცაა დასახელებული, დიღომში და ატენში რამდენიმე 
საუკუნის მანძილზე მკვიდრობდა თბილელაშვილების გვარიც. ისი- 
ნი 1399-1419, 1413 წლების დოკუმენტში თბილელისძეებად არიან 
ჩაწერილი. თბილელაშვილები ამ ორ სოფელში გვხვდებიან 1476- 
1511, 1559, 1574, 1519-30, 1647, 1660,.1700 წლების საბუთებში. 

სოფ. კარსანში (მცხეთასთან) ეფრემიძეების (ეფრემაძეების) 
გვარსახელი ფიქსირებულია 1439 და 1651 წლების საბუთში, ე.ი. 212 
წლის ხანგამოშვებით. პირველი საბუთით ეფრემიძეს მეფე ალექსან- 
დრე უწყალობებს აზნაურ ქარსიძეს, მეორეთი –– ერთ-ერთ აზნა- 
ურს, დავით ქარსიძეს გაყრის დროს წილში ერგო ეფრემაძე ეფრემა 

(პალ, II, 162). 
ქართლის მკვიდრი აზნაურები იყვნენ ქვლივიძეები, რომლებიც 

აქედან გარე კახეთშიც გადასახლებულან. ისინი შედარებით გვიან 
არიან გააზნაურებულნი. ქვლივიძეები პირველად 1397 წელს იხსე- 
ნიებიან. ამავე წლის საბუთში დასახელებულნი არიან ოდიშელიძეე- 
ბიც, რომლებიც დღესაც არიან განსახლებულნი არაგვის ხეობის 
მთისწინა ზოლში. ისტორიული ძაგნაკორას მცხოვრებლებად ოდი- 
შელიძეები აღრიცხულნი არიან 1519-1530 და 1579 წლებში. შერგი.· 
ლაშვილები პირველად 1405 წელს არიან მოხსენიებულნი. 1452 წელს 
ჩხარის მკვიდრებად გვხვდებიან ავჟანდაძეები. 1579 წლის საბუთში 
ფიქსირებულია სოფელი „კვერნაძენი" (გვ. 223), რაც, რა თქმა უნდა, 
იმაზე მიუთითებს, რომ მასში კვერნაძეთა გვარისანი მკვიდრობდ- 

47



ნენ. 1623 წლის საბუთში დასახელებულია სოფელი „დედუკაძენი“, 
რა თქმა უნდა, დედუკაძეებით დასახლებული, რუისის მკვიდრი გვა- 
რი უმეკაშვილი, პირველად 1382 წლის საბუთში არის ფიქსირებული 

(პალ, I, 207). 1429-52 ნლების დოკუმენტში არიან შეტანილნი კაპანა- 
ძეები (იქვე, გვ. 272), 1439 წელს –– ქარციძეები (გვ. 293). სამცხეში 
გავრცელებული გვარი იყო ბალახაშვილი (ხან ბალახაძედ იწერე- 

ბოდნენ). ეს გვარი პირველად XIV ს-შია სახელდებული (გვ. 384). იმე- 
რელი ბოგვერაძეები პირველად 1259-93 წლების დოკუმენტში არიან 
დასახელებული, მესხეთელი ბურქულაძეები – 1484-1510 წლებში, 
გეგებერიები –– 1455-1474 წლებში, ნიკორწმინდაში მცხოვრები გე- 
გეშიძეები –– 1544 წ., გიორგაძეები –– პირველად 1392 წელს, შემ- 
დეგ: 1495, 1558, 1620 წლებში, ხორხომელიძეები -– XIII-XIV სს. მიჯ- 
ნის დოკუმენტში, გოშქოთელიანები –- XIII-XIV სს. მიჯნაზე, XIV ს- 
ში, გრძელიძეები – XIV-XV სს. მიჯნაზე და 1558 და 1621 წლებში, 
დევდარიანები – XIV ს-დან, XV, XVI საუკუნეებში და ა.შ. გურიის 
ერთ-ერთი ძველი გვარია დოლიძეების გვარი. დოკუმენტში ძმები 
დოლიძეები: ვარდია, გოგია, მამესწარა, მიქია და მათი შვილები: მა- 
მისა, მახარებელი მოხსენიებულნი არიან 1465 წელს. ეს გვარი ფიქ- 
სირებულია 1558 ნლის საბუთშიც. 1463-78 წლების საბუთში არიან 
აღნიშნული: ღაღანიძეები, ძაგანიშვილები, ერაძეები (ბობოთს 
მცხოვრებნი). სოფელ ბობოთში ერაძეების გვარი უფრო ადრინდელ 
ბაგრატ IV-ის (1360-93 წწ.) სიგელშიც არიან დასახელებულნი. დილ- 
მელი ერემაძეები –– 1453 და 1582 წლებში; რუისელი თავბერისძენი 
– 1413, 1447, 1530, 1559, 1669 ნლებში; კახაბერიძეები –– 1326 წლი- 
დან; ქადაგიძეები –– 1420 წლიდან. 1515-1535 წწ. დოკუმენტში დასა- 
ხელებულნი არიან გლეხები: მოდებაძეები, კუპატაძეები, ბრეგუაძე- 
ები. აკთანდილაშვილებზე თვალის გაყოლება 1465 წლიდან ხერხდე- 
ბა. აზნაური ასათიანები პირველად XV ს-ში არიან დასახელებულნი, 
შემდეგ: 1510, 1578, 1650, 1700 წლებში. 1545 წლის ერთ საბუთში ჩა– 
მოთვლილი არიან რაჭაში მცხოვრები გლეხები: მჭედლიძე, მურუ- 
ზიძე, გეგეშიძე, დონაძე, გურაბანიძე, კიკვიძე, ხელმოკლიძე, კაცი- 
თაძე, კაბილაძე, კობახიძე, ჭონაძე, სტაჟაძე, მოწონელიძე, ვაწაძე, 
ნობერიძე, ჭუხულაშვილი, ზაზიაშვილი, ჟღამაძე, კენჭაძე, მაღრია- 
ნი, ხიხაძე, მლვდელაძე, ქარიზაშვილი, ფოფხაძე, ფანჯარაძე, დვა- 
ლაძე, კიკაულიანი, გვენცაძე, ივანტბელიძე, ბუაძე. ამ გვარების 
უმეტესობა ხომ დღესაც მკვიდრობს რაჭაში. 1458 წ. რაჭაში პირვე- 
ლად დასახელებულია გამყრელიძეების აზნაურული გვარი. რაჭისა- 
ვე აზნაური გიგაშვილები (ღებელები) გვხვდებიან 1492-1497, 1503, 
1513, 1595 წლების საბუთებში. იმავე პერიოდშია (1484-1510) ფიქსი- 
რებული სამეგრელოში აზნაურ თოფურიძეების გვარი (,კაციბერ 

თოფურიძე"). ყიფიანები XIV-XV სს. მიჯნიდან გვხვდებიან. ბედელი- 
ძეებზე თვალის გადეგნება ხერხდება XIV ს-დან 1690 წლამდე (პალ, I, 
495), ბერიძეებზე – 1411 წლიდან და ა.შ. 

დლეს ლეჩხუმში განსახლებული გვარების უმეტესობა საქართ- 
ველოს ამ რეგიონში უკვე მკვიდრად ცხოვრობდა XV-XVI სს-ში. აღ- 
ნიშნულ საუკუნეთა საისტორიო საბუთებში, ძირითადად ლეჩხუმის 
იმავე სოფლებში, რომლებშიც დღესაც მოსახლეობენ, ფიქსირებუ- 
ლია მუშკუდიანების, ცხვედიანების, მაღრიანების, ასათიანების, 
სვანიძეების, მურცხვალაძეების, ლაჭყეპიანების, მამარდაშვილე- 
ბის, სიმსივეების, ჩაკვეტაძეების, გოირბელიძეების, სილაგაძეების, 
ყრუაშვილების, ყურაშვილების, ქარსელაძეების, დაშნიანების და 
სხვათა გვარსახელები (იხ. რ.თოფჩიშვილი, ლეჩხუმური გვარსახე- 
ლები, თბ., 1993). ვრცლად შევჩერდებით ერთ-ერთი ძველი ლეჩხუ- 
მური გვარის –– გელოვანების შესახებ. გელოვანები ძირითადად იყ- 
ვნენ თავადები. მცირე ნაწილი აზნაურთა წოდებას ეკუთვნოდა. ამ 
გვარისანი ქვემო სვანეთსა და რაჭაშიც მოსახლეობდნენ. როგორც 
სხვა არაერთი ლეჩხუმური გვარი, გელოვანებიც ზემო სვანეთიდან 
იყვნენ მიგრირებულნი. შედარებით გვიან მოსულან ქვემო სვანეთის 
სოფ. შკედიდან ლაჯანაში მცხოვრები გელოვანები. რაც შეეხება 
სპათაგორელ და ჟოშხელ გელოვანებს, ისინი ლეჩხუმის ერთ-ერთ 
თავდაპირველ მოსახლეებად მიიჩნევიან. ჩანს, ამ უკანასკნელთა 
მიგრაცია სვანეთიდან საკმაოდ დიდი ხნის წინ მოხდა. ლეჩხუმში გე- 
ლოვანები ნახსენები არიან 1656 წლის საბუთში. 1766 წლის საბუთ- 
ში დასახელებული არიან მოურავი ქაიხოსრო გელოვანი და მისი 
შვილები: ბერუკა და მანუჩარი. ლეჩხუმის ღვთისმშობლის ხატის 
ერთ-ერთ წარწერაში ე.თაყაიშვილმა ამოიკითხა „ხატის მომჭედელი 
გელუანი სულა და თანამეცხედრე მისი დეუდარიანის ქალი ყაზმი..." 
საისტორიო საბუთებში გელოვანების გვარი სხვადასხვა ფონეტი- 
კური ფორმით გვხვდება: „გელოანი“, „გელოვანი", „გელუანი“, „გე- 

ლუვანი", „გელიანი“. გელიანი დათურარ და გელიანი თვალაი ნახსე- 
ნები არიან ზემო' სვანეთში XIV-XV სს. მიჯნის საბუთში (პალ, |, 622). 
სვანთა ერისთავი გელუანი (გელოანი) აბესალომ დასახელებულია 

1455-78 წწ. დოკუმენტში (იქვე, 623). მოურავი გელოვანი ადაი XIV ს. 
სამოკეთეო დაწერილში გვხვდება. ხოლო გელოვანი დათვაი ნახსე- 
ნებია XIV ს-ის გაუყრელობის დაწერილში (გვ. 623). ყველაზე ადრინ- 
დელი საბუთი, რომელშიც გელოვანების გვარია ნახსენები, XIII-XIV 
საუკუნეებისაა. ესენი არიან ივანე და ხუერგო გელოვანები (გვ. 623- 
624). საინტერესოა 1600-1637 წწ. საბუთი, რომელშიც დასახელებუ- 
ლი არიან: ფაცა, სულა, გიორგი, ბაკუ, ბესია, ისლამ, ხუნა გელოვა- 
ნები (გვ. 624). ამრიგად, ერთსა და იმავე რეგიონში (სვანეთი, ლეჩ- 

ხუმი) გელოვანების გვარი გადაბმულად მოიხსენიება XIII ს-დან მო- 

ყოლებული დღემდე. 
მსგავსი მაგალითების მოყვანა შორს წაგვიყვანს. ოღონდ, ერთ 

რამეს უნდა გაესვას ხაზი, პირველად ამა თუ იმ საუკუნეში, რომე- 
ლიმე გვარის მოხსენიება იმას როდი ნიშნავს, რომ სწორედ მაშინ 
წარმოიქმნა ეს გვარი. მანამ, სანამ საისტორიო საბუთში მოხვდებო- 
და, ყველა გვარს წარმოქმნისა და განვითარების საკმაოდ გრძელი 
გზა ჰქონდა გავლილი. ისიც გასათვალისწინებელია, რომ ყველა სა- 
ისტორიო საბუთმა როდი მოაღწია ჩვენამდე, რომელშიც ესა თუ ის 
გვარი პირველად იყო მოხსენიებული. 

ქართული გვარსახელების შესწავლის თვალსაზრისით საინტე- 
რესო სურათს იძლევა სვანეთის XIII საუკუნის სულთა მატიანეები, 
რომლებიც კარგა ხანია გამოცემულია და ყველა მეცნიერისათვის 
ხელმისაწვდომია. სვანეთის სულთა მატიანეებში მოხსენიებული 
გვარები დღესაც იმავე სოფლებში არიან განსახლებულნი, ნაწილი 
კი დასავლეთ საქართველოს მთისწინეთსა და ბარის ზოლში ჩასახ- 
ლებულა. პ.ინგოროყვას მიერ გამოცემულ „სვანეთის საისტორიო 

ძეგლებიდან" ამოვიწერთ მხოლოდ ზოგიერთ მათგანს: ქალდიანი 
(დღევანდელი ქალდანები), დევდარიანი, უბილიანი (დღ. ვიბლიანი. 
შდრ. უბილავა), ცხვიმიანი (დღევანდელი ჩხვიმიანი), ქელბაგიანი, 
გობეჩიანი (დღევანდელი გობეჩია), აფაქიანი (დღევანდელი აფაქია- 
აფაქიძე), ფანჯიკიანი (დღ. ფანჯიკიძე), ქურდიანი (გვარს საფუძვ- 
ლად უდევს ძველ საქართველოში გავრცელებული მამაკაცის სახე- 
ლი „ქურდია“. ეს „სახელი ფიქსირებულია „სერაპიონ ზარზმელის 
ცხოვრებაში"), ლიპარტიანი, რატიანი, ღოღელიანი (დღეს ლეჩხუმში 

მოსახლენი), ნაკვეხელიანი (ლეჩხუმში მოსახლე ლაკვეხელიანთა 
წინაპრები), გოლბიანი, ჩიქოვანი, წერედიანი, კუარაცხელიანი (დღ. 
კვარაცხელია), ბენდელიანი, გოგორელიანი, სანიგიანი (დღ. სანიკი- 
ანი, იგივე სანიკიძე), ჭაბუკვანი (ჭაბუკიანი), გოშუანი, ნაკიანი (ახ- 
ლა ნაკანები), ჩხუმიანი, გულედიანი (დღ. გულედანი), გურეჩიანი 
(დლ. გურჩიანი), გიგიანი (იგივე გიგანი), წიფურიანი (დღ. წიფურია), 
ჭითიანი, მეიფარიანი, ხაზალიანი (დღ. ხაზალია), მუშკუდიანი, 
კგირკველიანი (დღ. კვირკველია), ჯამბურიანი (დღ. ჯამბურია და 
ჯამბურიძე), გვარამიანი (დღ. გვარამია), გაბლიანი, ბებიანი (დღ. ბე- 
ბია), ხვერგუანი (დღ. ხორგუანი), უშუხვანი (დღ. უშხვანი), ჟორუჟო- 
ლიანი, კახიანი, ჯაფარაისძე, ხერგიანი... ახლა ვ.სილოგავას მიერ 
გამოცემულ „სვანეთის წერილობითი ძეგლების“ პირველი ტომიდან 
(თბ., 1986) ამოწერილ იმ გვარსახელებს შემოგთავაზებთ, რომლე- 
ბიც დღესაც აგრძელებენ არსებობას: გოშქოთელიანი (დღ. გოშხე- 
თელიანი, 1299-1327 წწ., XIV ს. | ნახ., XV ს.), გელუანი (დღევანდელი 

გელოვანი. XIII-XIV სს.), ავალიანი (XIV ს.), ჩარკვიანი (XV ს., XV ს., 
XVI-XVII სს.), მარეგიანი (იგივე მარგიანი. XIV ს. | ნახ., XV ს.), იოხელი- 
ანი (XIV ს. | ნახ.), ფალიანი (XIV ს. | ნახ. XIV-XV სს. მიჯნა), ჯაფარია- 
ნი (იგივე ჯაფარიძე, XV ს.), კორძიანი (იგივე კორძაია. XIV ს. | ნახ.), 
ყიფიანი (XIV ს. I ნახ.), მარგველიანი (XIV ს. | ნახ.), მაჭავარიანი (XIV 
ს. | ნახ.), ინასარიანი (XIV ს. | ნახ.), გაბუნიანი (დღ. გაბუნიების წინაპ- 
რები; XIV ს. ! ნახ.), ამროლიანი (XIV ს. II ნახ.), ქურდიანი (XIV ს. | ნახ.), 
ხერგიანი (XV ს.), ონიანი (XIV-XV სს.), ჩარგასიანი (ჩარგაზიების წი- 
ნაპრები. XIV ს.), გადრანი (XVI ს.), გოჩუანი (XVIII ს.), გურჩიანი (XV- 
XVI სს.), ნავარიანი (XVIII ს.), კვიციანი (XV-XVI), კვანჭიანი (XVI-XVII 
სს.), ჭანტჟურიანი (ჭანტურიების წინაპრები. XV-XVI სს.), პაიკელანი 
(დღ. პაკელიანი; XVI-XVII სს.), ცინდელიანი (XV-XVI სს.) და ა.შ. იგივე 
გვარსახელები ფიქსირებული მოგვიანო პერიოდის, XVII-XVIII საუ- 
კუნეების სვანურ დოკუმენტებში, რომლებშიც ბევრი ისეთი გვარია 
შეტანილი, რომლებიც წინა საუკუნეების საბუთებში ვერ მოხვდნენ: 
ჩართველიანი (ჩართოლანი), კაჭარანი (დღ. კაჭარავა), დადვანი, 
მილდანი, ცალანი... 

არაერთი სვანური გვარების შესახებ საუბრობს მამისა ბერძნიშ- 
ვილი ნაშრომში „სვანური დოკუმენტები როგორც წყარო XIV-XV სა– 
უკუნის სვანეთის სოციალური ისტორიისათვის" („ქართული. წყა- 
როთმცოდნეობა",!II, თბ., 1968, გვ. 105-132). რამდენიმე ამონაწერი 
აღნიშნული ნაშრომიდან: „მესტიის ოთხთავის მინაწერთა ერთ წყე- 
ბაში იხსენიებიან ჯაფარიძეები, კერძოდ, ამ საგვარეულოს რამდე- 
ნიმე სხვადასხვა წარმომადგენელი: ჯაფარიძე (ან მჯაფარიანი) მა- 
მისა, პირანთელ, ივანე; ჯაფარიძე კახაბერ და მისი ძენი ასლან და 
ტაიბულა; ჯაფარიძე პირანთელ და მისი შვილები დოდილ, ივანე და 
ასლან. ამასთან გარკვევით ჩანს, რომ ეს საგვარეულო, დანარჩენ 
მცხოვრებლებთან შედარებით, უპირატეს მდგომარეობაშია" (გვ. 
108). „ჯაფარიძეთა აღზევების ხელსაყნელ ხანად XIV-XV სს. უნდა 
ვივარაუდოთ" (გვ. 108). „ლანჩვალში (ამჟამად მესტიის ჩრდილო- 
დასავლეთი უბანი) არის ეკლესია, რომელიც ღვთისმშობლის სახე- 
ლობისაა და, გადმოცემით, მისი აღმშენებელი პაპი ჩართულარი ყო- 
ფილა. ეს ეკლესია ხელოგნებათმცოდნეების აზრით, XIII-XIV საუკუ– 
ნეებისაა და XV ს-ში საფუძვლიანად გადაკეთებული და მოხატული“ 
(გვ. 109). ავტორს მესტიის ოთხთავის წარწერიდან მოყვანილი აქვს 
ციტატა: „თავად ვითა შენისა გუარისა ...სა სახლსა ჰქონებია, ეგრე 
მელომედ დაგაყენოთ", რასაც უკეთებს შემდეგ კომენტარს: „იმას 
მიუთითებს (ეს გამოთქმა -–– რ.თ.), რომ ვახთაგიანის გვარის სახლს 
მანამდეც ჰქონებია მელომის ხელი" (გვ. 115). „ჯაფარიძე და იოსე- 
ლიანი ის გვარები ყოფილა, რომელთა სისხლი ყველაზე მეტად ფა- 

სობდა“ (გვ. 119). 
სვანეთზე საუბარს ერთი ციტატის მოყვანით დავასრულებთ: 

„სოფ. უღლავის წმ. გიორგის ეკლესია (ჯგგრაგ) აშენებულია ძმების 
ანტონ და მიქაელ უმფრიანების მიერ (XIV ს.). ამ სოფელში დღესაც 
მხოლოდ უმფრიანები ცხოვრობენ. ეკლესიაც და სასაფლაოც მხო- 
ლოდ მათ ეკუთვნით. სოფ. ლაღამში (დაბა მესტია) მაცხოვარის ეკ- 
ლესია აუშენებია და მოუხატავს შალვა ქირქიშლიანს (XIV ს.); ლენ- 
ჯერის მუხურის მთავარანგელოზის ეკლესია აშენებულია და მოხა- 
ტული იველდიანის მიერ (XV-XVI სს.) ამ ეკლესიის კაცი (ლავმი 
მ–არე) ახლაც ილდანები არიან" (მ.ჩართოლანი, ისტორიისა და 
კულტურის ძეგლები სვანეთში, კრ. „სვანეთი!II“, თბ., 1979, გვ. 108). 

ქართველებს გვარსახელები ოდითგანვე რომ გვქონდა, შესანიშ- 
ნავად ჩანს, „ტბეთის სულთა მატიანის" უნიკალური ძეგლიდან. 
მკითხველს შევახსენებთ, რომ იგი XII-XVII სს-ის მანძილზე დაწერი- 
ლი მოსახსენებლების ერთად თავმოყრილი ნუსხაა. ტბეთის საყდა- 
რი, სადაც სულთა მატიანის ეს ძეგლი შეიქმნა, სამხრეთ-დასავლეთ 
საქართველოს ერთ-ერთ ისტორიულ პროვინციაში –- შავშეთში 
მდებარეობდა. შავშეთის პროვინცია დღეს საქართველოს საზღვ- 
რებს გარეთ, თურქეთშია, მაგრამ ტბეთის საყდრის შემწირველნი 
შავშეთს გარეთაც – კლარჯეთში და აჭარაშიც იყვნენ. მატიანე აჭა- 
რიდან მაჭახლის ხეობის ხუთი სოფლის -–– ჩიქუნეთის, ჩხუტუნეთის, 
ევფრატის, ზედვაკის, ხერთვისის –– შემომწირველებსაც ჩამოთვ- 
ლის. როგორც „ტბეთის სულთა მატიანის“ გამომცემელი თ.ენუქიძე 
ადნიშნავს, მასში „დაცულია მდიდარი ონომასტიკონი, რომელიც 
მრავალმხრივაა საყურადლებო, როგორც საისტორიო მასალა". ძეგ- 
ლის 588 მოსახსენებელში, რომლის ძირითადი ფენა (160 მოსახსენე- 
ბელი) განეკუთვნება XII-XIII საუკუნეებს, ხოლო დანარჩენი ფენები 
XIII-XVII საუკუნეებს, დასახელებულია 348 გვარი და 21 გეოგრაფიუ- 
ლი სახელი (ტბეთის სულთა მატიანე, თ.ენუქიძის გამოცემა, თბ., 
1977, გვ. 33. იხ. აგრეთვე, მ.შანიძე, ზოგიერთი გვაროვნული სახელი 
ტბეთის მატიანეში, –– „მრავალთავი IX“, თბ., 1981, გვ. 50-56). საყუ- 
რადღებოა, რომ „ტბეთის სულთა მატიანეში" ქართული გვარსახე- 
ლები წარმოდგენილია თითქმის ყველა იმ სუფიქსით, რომლებიც 
დღესაც აწარმოებენ ქართულ გვარებს. ესენია: -ძე, -ეთ, -შვილი, - 
ურ(-ულ), -ფხე, -ტი, -ში, -არ. რაც ყველაზე მთავარია, „ტბეთის 
სულთა მატიანეში“ XII-XII საუკუნეების ფენებში ფიქსირებული 
გვარსახელები დღესაც აგრძელებენ არსებობას იმავე სოფლებში 
(იხ. ნ.კახიძე, მაჭახლის ხეობა, ბათუმი, გვ. 8-11). 

ძეგლის გამომცემელი თ.ენუქიძე წერდა: „ტბეთის სულთა მატი- 
ანის ძეგლში დასახელებულმა რიგმა გვარსახელებმა და (როგორც 

ქვემოთ დავინახავთ) ტოპონიმებმა საუკუნეებს გაუძლეს და დღე- 
საც „მოქმედ“ გვარებად და ტოპონიმებად გვევლინებიან" (გვ. 42). 
„რაც ყველაზე მთავარია, სულთა მატიანებში მოხსენიებული პი- 
როვნებანი ძირითადად დაბალი ფენების, გლეხობის წარმომადგენ- 
ლები არიან" (გვ. 34). ინტერესმოკლებული არ უნდა იყოს, „ტბეთის 
სულთა მატიანედან" რამდენიმე გვარი ჩამოვთვალოთ. -ეთ ფინალი- 
ანები: ბეჩიეთი, გათენიეთი, გიორგაეთი, დოლიეთი, ვაცაეთი, თავ- 
ხელეთი, მეფუტკრიეთი, სირაეთი, ცხადაეთი... -ძე სუფიქსიანები: 
ახალასძე, გაბრიჩისძე, გათენასძე, გიორგასძე, გორგასძე, დოლიძე, 

ვაცაძე, კაკალისძე, ლომდერისძე (ახლანდელი ლონდარიძე), მელა- 
ძე, ნიქატაძე, ქადაგიძე, ჩიმაგასძე, ძნელასძე, წიქარისძე... -შვილი 
ფორმანტიანი: დვალიშვილი, მიქაშვილი, ოქოტაშვილი... ქართული 
გვარსახელების შესწავლის თვალსაზრისით აღნიშნულ ძეგლს გან- 
საკუთრებული მნიშვნელობა აქვს იმ მხრივაც, რომ, როგორც ჩანს, 
თავდაპირველად შესაძლებელი იყო ქართველებს სუფიქსების მი- 
ხედვით განესხვავებინათ ქალისა და კაცის გვარები. ჯერ კიდევ დი- 
დი ხნის წინ შემჩნეული იყო, რომ ასეთი ფუნქცია ზანურში და და- 
სავლეთ საქართველოს სხვა ქართველთა მეტყველებაში ჰქონდა - 
ფხე (-ხე) სუფიქსს (იხ. II.ც. M6ნინინიII3ლ, 2ILCICMIC (ხ0MIIXIსMსI6 
0%09Vყ2IIII9 8 10XM0M28M03CM2X #M000XIIMC6CMIIX #3ხIM2X VI ქ00M5MM006 – 
06. ,,II0M9+M# 2M2/L. 11.9. M8გდი2, 4I., 1939, C. 152-159), მაგალითად, 
მამაკაცის გვარს კახიძეს შეესატყვისებოდა ქალის გვარი კახიფხე. 
შესაბამისად: წულაძე –– წულაფხე, ხინიკაძე -– ხინიკაფხე, თურქია 
–-– თურქიხე, ქოიავა –- ქოიახე, ჩიჩუა –– ჩიჩუხე. „ტბეთის სულთა 
მატიანეში" -ფხე-ზე დაბოლოებული ორი გვარია ფიქსირებული, 
ორივე ქალისა: „მაძაფხე ხათუთა“ და „შერაფხე ცხორება". -ფხე სუ- 
ფიქსითაა ქალის გვარები ფიქსირებული XIII-XIV სს. „მატიანე სუა- 
ნეთისა კრებისაი"-ში: „ხალინა გურასაფხე", „სუკვაი ბეუთმანიფხე”, 
„მამქან ათარიფხე", „მ–რმ გოგორელიფხე”, „თოვლაი მიქელიფხე", 
„მარიამ რუმბიფხე”, „უჩინარიფხე სუკაი", „თუმა ჩხუმიფხე“ (პ.ინ- 
გოროყვა, გვ. 117, 121, 122, 129, 131, 133...), ამავე სუფიქსითაა ქალ- 
თა გვარები გაფორმებული შედარებით მოგვიანო პერიოდის (XV- 
XVIII სს) საოჯახო-საგვარეულო სულთა მოსახსენებლებში: გურ- 

ჩიფხე (გურჩიანი), დაჩქელაფხე (დადიჩქელიანი), ჯაფარიფხე (ჯა- 
ფარიძე), ორაფხე (ორიანი), რუჩეგიფხე (რუჩეგიანი), გადრაფხე 
(გადრანი), ცალაფხე (ცალანი)... მდედრობითი სქესის გამოხატვის 

ფუნქცია შეუძენია გარკვეულ ეტაპზე -ურ(-ულ) სუფიქსსაც. ტბე- 
თის სულთა მატიანეზე დავვირვება და იმერეთისა და კახეთის ეთ- 
ნოგრაფიული მონაცემები ამ დასკვნის საშუალებას იძლევა. ერთი 
ოჯახის წევრი მამაკაცები ჩაწერილი არიან -ეთ და -ძე სუფიქსებით, 

ქალები -ურ სუფიქსით. მაგალითები: „გაბრიჩაული მარინე”, „გერ- 
ძაული ცხოვრება”, „კირკიტული ნათელი", „მიქელაური გუანცა”, 

„ჯოიური ნათელი", „გიორგაული"... 
ქართული გვარსახელების ისტორიის კვლევისათვის განსაკუთ- 

რებული მნიშვნელობა აქვს ე.მეტრეველის მონოგრაფიას „მასალე- 
ბი იერუსალიმის ქართული კოლონიის ისტორიისათვის" (თბ., 1962). 
განსხვავებით „ტბეთის სულთა მატიანისაგან", იერუსალიმის 
ჯვრის მონასტრის აღაპებში, რომელთა სხვადასხვა ფენა XII-XVII სა- 
უკუნეებით თარიღდება, ძირითადად პრივილეგირებული ფენების 
გვარსახელებია მოხსენიებული. ჩვენ აქ იმის ადგილი არა გვაქვს მი- 
მოვიხილოთ ყველა ის მასალა და დასკვნა, რომელიც დასახელებულ 
წიგნშია მოცემული, მხოლოდ მოკლედ აღვნიშნავთ ზოგიერთ იმ 
გვარსახელს, რომელსაც მრავალი საუკუნის ისტორია აქვს და რომ- 
ლებიც დღესაც განაგრძობენ არსებობას. გარკვეულია, რომ საუკუ- 
ნეების სიღრმეში იღებს სათავეს ამაშუკელების გვარი. XIII-XIV საუ- 
კუნეთა მიჯნის აღაპში დასახელებულია ვაჩე ამაშუკელის მეუღლე 
ვანენა" (გვ. 126). იმავე პერიოდის აღაპში სხვა ამაშუკელიცაა ფიქ- 
სირებული (“ნიანია ამაშუკელი" (გვ. 147). XII ს-დან გვეძლევა საშუ- 
ალება თვალი გავადევნოთ გარაყანიძეთა და ჭილაძეთა გვარებს. 
გარაყანიძეებზე სიტყვას აღარ გავაგრძელებთ, რადგან ამ გვარის 
შესახებ სხვა ადგილზე გვაქვს საუბარი, რაც შეეხება ჭილაძეებს, 
ე.მეტრეველს მათ შესახებ თქმულს დავესესხები. XIII ს. ალაპში მოხ- 
სენიებულია რა „მზექალი ჭილაძის ასული", ავტორი წერს: „ამგვა- 
რად ჭილაძეთა გვარის წარმომადგენელთა მოხსენიების უძველესი 
შემთხვევები ჯვრის მონასტრის აღაპებმა შემოგვინახა...” „აქამდე 
უძველესად ითვლებოდა ტყვირის ეკლესიის აღმაშენებელი, XIV ს. 
დამლევისა და XV ს. დამდეგის მოღვაწენი, ძმები: ქველი, კახაბერი 
და ჩუბინი (იხ. ე.თაყაიშვილი, არქეოლოგიური მოგზაურობა სამეგ- 
რელოში, – „ძველი საქართველო” ,!!!, გვ. 4). ჭილაძეები კი, როგორც 
ჩანს, XIII-XIV საუკუნეებში ძლიერი მთავრები იყვნენ და ფლობდნენ 
დიდ მხარეს გურიასა და სამეგრელოს შუა" (გვ. 141). ჯვრის მონას- 
ტრის აღაპებმა გამოავლინა აგრეთვე გვარი, რომელიც აქამდე სხვა 
საისტორიო საბუთებით თითქმის ცნობილი არ იყო. ესაა ფალქოზი- 
ძეების გვარი: „ნუსხის ამ ნაწილში დასახელებული პირები XI-XIII სა- 
უკუნეების მოღვაწენი არიან. ამ დროის ფარგლებში უცხოვრიათ 
ფალქოზიძეებს“ (გვ. 127). ეს უკანასკნელი გვარი XIII ს-ის „მატიანე 

სვანეთის კრებისაი"-შიც არის დასახელებული: „მუხლუხაი ფალგო- 
ზისძე" (პ.ინგოროყყვა, II, გვ. 117). გასარკვევია, ხომ არ არიან ფარ- 
ქოსაძეები ფალქოზიძეების შთამომავალნი? ჩვენი მხრივ დავუმა- 
ტებთ: ფალქოზიძეებისა და გარაყანიძეების გვარები ხომ არ მოდი- 

ოდა მარუშიანთა ცნობილი გვარიდან? ჯვრის მონასტრის აღაჰების 
მიხედვით, მამაკაცის სახელი „მარუშიანი”, როგორც ერთ, ისე მეო- 
რე გვარში ტრადიციული სახელი იყო. ამ მოსაზრებას გამოგვათქმე- 
ვინებს ის ტრადიცია, რომელიც ქართველ ხალხში არსებობდა. ესაა 
ახალ გვარსახელში ადრინდელი გვარის სახელად ქცევის ფრადი- 
ცია. ჯვრის მონასტრის აღაპები სხვა გვართა ისტორიასაც ჰფენს 
ნათელს. აშკარაა, რომ ჯავახიშვილების გვარის თორელთა გვარი- 
დან გამოყოფას საფუძველი XIII ს-ში ჩაჰყრია“ (გვ. 123, 153). 

ე.მეტრეველმა შეისწავლა აგრეთვე ჯიბისძეთა გვარის ისტორია. 
ჯიბისძეები, დავით და ივანე მოღვაწეობდნენ XI ს-ის პირველ ნახე- 
ვარში. ისინი ხელნაწერთა შემქმნელნი იყვნენ. დავითი ყოფილა ივა- 
ნეს ბიძა; ისინი ჯერ შატბერდში მოღვაწეობდნენ და შემდეგ გადა- 
სულან შავ მთაზე(ე.მეტრეველი, შავი მთის მწიგნობრული კერის ის- 
ტორიისათვის XI ს-ის პირველ ნახევარში, –– „მუზეუმის მოამბე", 
XX-8, 1959). ჯიბისძე, რა თქმა უნდა, ტიპიური გვარსახელია. ბიძა 
(დავითი) და ძმისწული (ივანე) ამ მემკვიდრეობითი სახელის (ჯიბის- 
ძე) საერთო მატარებელნი არიან. 

არაერთი ქართული გვარსახელია ფიქსირებული სინის მთის 
სულთა მატიანეში. შეიძლება დავასახელოთ: თაითაძე, მარკოზიძე„ 
ხუცურიძე, ჯაყელი (“ს-ლა ჯაყელთასა ყუარყ“უარესა და ძეთა 
მ–თთა შ–ს ღ–ნ"), დადიანი (გიორგი, შერგილი, ვამეყი), გენდებასძე, 
ციციშვილი, ჭაურაცისძე, მაჭუტაძე, ზედგინიძე, ვაჩინასძე, ხუნ- 
ტუსძე, ბურდიაშვილი, კალმახელი, უგნოძე, შაშვაშვილი, გიორგას- 
ძე, სენლჯლსძე, ქვრციკისძე, გურიმგულია, სარიმანისძე, საღირისძე, 
ახალასძე, ლასურისძე, კოპასძე, ზაქისძე, კავკასისძე, თურმანისძე, 
თათაძე, ვაბნიძე და სხვ. (ივ. ჯავახიშვილი, სინის მთის ქართულ 
ხელნაწერთა აღწერილობა, თბ., 1947, გვ. 241-251). სიცხადისათვის 
მოვიყვანთ ერთ ტექსტს: „ს–ლსა მოძღ–არსა ჩიდანისძესა დიონისი–- 
ოს შ-ს ღ–-ნ; მეუღლე ყოფილსა მისსა მართას შ–ს ღ–ნ და ძეთა 
მთ–თა იოვანეს ჩიდანისძეთა შ–ს ღ“–ნ. და ამას მატიანისა ვ–-ლითა 
მწერელსა ჩიდანისძესა ელია ყ–ფილსა ელისეს შ–ს ლ“-ნ“ (გვ. 244). 
კიდევ ერთი ამონაწერი: „ს–ლსა იორდანეს ჩიდანისა შ–ს ღ–ნ“ (გვ. 
245). აშკარაა, რომ მამა -–– დიონისიოსი და მისი შვილი -–– იოვანე ერ- 
თი და იგივე მეორე სახელს ანუ მემკვიდრეობით სახელს (გვარსა- 
ხელს) ატარებენ. დიონისიოსი მამისაგან მიღებულ მემკვიდრეობით 
სახელს (ჩიდანისძეს) გადასცემს თავის შვილსაც. იმავე ტექსტში 
მოხსენიებული ელია (ელისე) ჩიდანისძე (სულთა მატიანის "კელით 
მწერელი”), როგორც ჩანს, ამ გვარის გვერდითი შტოს წარმომადგე- 
ნელი იყო. დიონისიოსის და იოვანეს მემკვიდრე რომ ყოფილიყო, 
ამის შესახებ აუცილებლად იქნებოდა თქმული. სხვა მოსახსენებელ- 

ში ფიქსირებულია „იორდანე ჩიდანი“ (და არა ჩიდანისძე), რაც გვა- 
ფიქრებინებს, რომ აღნიშნული გვარის თავდაპირველი ფორმა უნდა 
ყოფილიყო ჩიდ-ან-ი (მსგავსად ფილფ-ან-ის, გადრ-ან-ის...) და შემ- 
დეგ დამატებია -ძე ფინალი. სინის მთის სულთა მატიანეში პიროგნე- 
ბა სამკომპონენტიანი ანთროპონიმული მოდელითაც არის შეტანი- 
ლი (გვარი+სახელი+მამის სახელი): „სულსა მარაკისძესა ჭაოვანსა 
ჯავარას შვილსა ღმერთმან შეუდოსა“ (გვ. 250). 

საყურადღებოა, XVIII ს-ის პირველი მეოთხედის კახეთის მოსახ- 
ლეობის აღწერისა და 1801 წლის კახეთის მოსახლეობის აღწერის 
შედარება. მართალია, ამ აღწერებს ჩვენამდე სრულყოფილი სახით 
არ მოუღწევია, მაგრამ ზოგიერთი სოფელი არის როგორც ერთ, ისე 
მეორე აღწერაში. ორივე აღწერის მემკვიდრეობითი სახელები 
(გვარსახელები) ერთმანეთს ემთხვევა. ორიოდე მაგალითი: სოფელ 
შილდაში გლეხები ცეცხლაშვილები მოხსენიებულნი არიან 1665 
წლის საბუთში (დოკუმენტები, I, ნ.ბერძენიშვილის გამოცემა, გვ. 
369). ცეცხლაშვილები სოფ. შილდაში შეტანილი არიან XVIII ს-ის |! 
მეოთხედის აღწერის დავთარში („გოშფარ ცეცხლაშვილი, გიორგი 
ცეცხლაშვილი,ივანე ცეცხლაშვილი“ -–– ივ.ჯავახიშვილი, სეიძ, |, 59- 
60). ცეცხლაშვილები შილდაში ჭავჭავაძეების ყმებად დასახელე- 
ბულნი არიან 1801 წლის აღწერაშიც (გ-ბოჭორიძე, „საქართველოს 
არქივი"»III, გვ. 179). იგივე შეიძლება ითქვას, შილდელი ტურიკაშვი- 
ლების, ჩახტაურების და სხვათა შესახებ. ამრიგად, გვიანფეოდა- 
ლურ პერიოდში, ჩვენს ხელთ არსებული საისტორიო მონაცემებით, 

შილდელ ცეცხლაშვილებზე, ტურიკაშვილებზე, ჩახტაურებზე და 
სხვებზე თვალყურის გადევნება ხერხდება თითქმის საუკუნენახევ- 
რის მანძილზე. ვფიქრობთ, აღარავითარი მტკიცება აღარ სჭირდება 
იმას, რომ საქმე გვაქვს მემკვიდრეობით სახელთან, ე.ი. გვარსახელ- 
თან. 

თიანეთში 1610 წლის საისტორიო საბუთში შეტანილი არიან გო- 
გიტა და გიორგი ზამთარაულები (დოკუმენტები, I, 363). ეს გვარი 
თიანეთში 1675 წ. საბუთშიცაა დასახელებული (ბერუკა, ვეფხია 
ზამთარაულები). ზამთარაულები თიანეთში მკვიდრობდნენ XVIII ს- 
ის პირველ მეოთხედშიც. საერთოდ, ზამთარაულები თიანეთში (აგ- 
რეთვე, კახეთის სოფელ იყალთოში) მთიულეთიდან იყვნენ მიგრი- 
რებულნი. აქ დღესაც მიუთითებენ ნასოფლარ „ზამთრეულს“ (ცხა- 
გატის თემში, "ცეცხლიჯვრის“ სალოცავის მახლობლად). ამ შემთხ- 
ვევაშიც, აშკარად, მემკვიდრეობით სახელს (გვარსახელს) ვხედავთ. 

1648 წელს ძაგნაკორის მკვიდრებად დასახელებულია ბიბიანის 
გვარი (პალ, I, 310). ძაგნაკორაშივე XVIII ს-ის | მეოთხედის მოსახლე- 
ობის აღწერაში შეტანილია „ბიბიაშვილი გახუტა სალთხუცესი" 

(ივ.ჯავახიშვილი, სეიძ, I, გვ. 50). ბიბიაშვილის გვარი ("სულხან ხიმ- 

შიაშვილის ყმა ძაგნაკორელი ბიბიაშვილი გიორგი") მოხსენიებულია 

1774 წლის მორიგე ლაშქრის ნუსხაში (ივ. ჯავახიშვილი, სეიძ,!II, გვ. 
(18). ძაგნაკორასთან ახლოს, სოფელ ბულაჩაურში აგრძელებდნენ 
ბიბიაშვილები ცხოვრებას |1801 წელსაც: "ბიბიაშვილი გრიგოლ 
ობოლი”, “ბიბიაშვილი ივანე", "ბიბიაშვილი ზაზა“ (გ.ბოჭორიძე, გვ. 
141). ამ შემთხვევაშიც აშკარად საქმე გვაქვს გვარსახელთან. 

შესაძლებლობა გვაქვს ერთმანეთს შევადაროთ გვიანფეოდალუ- 
რი პერიოდის ზემო ქართლის XVII ს-ის დამდეგის, XVII ს-ის მეორე 
ნახევრისა და 1715 წლის აღწერის დავთრები. XVII ს. დასაწყისში 
სოფ. ღვერთეთში ცხოვრობდნენ კოჭატაძეები. ეს გვერი სოფელ 
ღვერთეთში შეტანილია 1715 წლის რუისის სამწყსოს დავთარშიც. 
XVII ს-ის დასაწყისში ღვერთეთში ხუთი ოჯახი გვრიტიძე იყო ჩანე- 
რილი (ივ.ჯავახიშვილი, სეიძ, II, 83), 1715 წელს -– სამი კომლი. ასე- 
ვე ცხოვრობდნენ აღნიშნულ სოფელში ერთი საუკუნის შემდეგ ხრი- 
კაძეები, მესხები. ახლა, სოფელ თორმანეულის XVII ს. დასაწყისისა 
და 1715 წლის აღწერები შევადაროთ. ამ სოფელში, ერთ საუკუნეზე 
მეტი ხნის განმავლობაში, თვალი ედევნება ხუციშვილების, გრიგა- 

ლაშვილების, ხახანაშვილების, ნანიტაშვილების, ჯოხაძეების, კიტ- 
რაძეების მკვიდრობას. სოფელ აბანოში ერთი საუკუნის შემდეგ, 

კვლავ ცხოვრობდნენ: კოკოლაშვილები, ბათლომაშვილები, ტაბა- 

ტაძეები, ლიპარიტიშვილები, ზუბიაშვილები, სუხიტაშვილები, ბე- 

ჟიტაშვილები, კობალაძეები, ზუბიტაშვილები, კვესაძეები... ვფიქ- 
რობთ, ამ თვალსაზრისითაც მსგავსი მაგალითების მოყვანა საკმა- 
რისრია. ცხადია, რომ დასახელებულ სოფლებში, ერთი და იმავე სოფ- 

ლებში თვალი ედევნება ერთსა და იმავე მემკვიდრეობით სახელს 
(გვარსახელს), რომელიც, რა თქმა უნდა, ამ დროის განმავლობაში, 

ოთხ.თაობას მაინც გადაეცემოდა. 

ქართული გვარსახელების საკითხს ახლა სხვა კუთხითაც უნდა 

შევხედოთ. გვაქვს დასავლეთ საქართველოს 1904 წლის აღწერა. ამ 
აღწერით, გურიაში კალანდაძეები და სიხარულიძეები 150-ზე მეტი 
ოჯახის რაოდენობით ცხოვრობდნენ. სიხარულიძეები პირველად 
XIV-XV სს. მიჯნაზე „ტბეთის სულთა მატიანეში" არიან მოხსენიებუ- 
ლი. გურიაში სიხარულიძეები სწორედ აქედან, შავშეთიდან არიან 
გადმოსახლებულნი. ქვემო აჭარაში, აკავრეთის ხევში არის სოფელი 

„სიხალიძები", რომელიც, თავის დროზე, სიხარულიძეებით იყო და- 

სახლებული. “სიხალიძეები“ სიხარულიძეების ქვემო აჭარულის გა- 
მოთქმის ფორმაა, რადგან, ცნობილია, რომ ამ დიალექტში „რ“ ბგე- 
რა იშვიათად გამოითქმის და მას „ლ“ ბგერა ენაცვლება. გურიაშივე 
დოლიძეების რაოდენობა 135 კომლს აღწევდა. სამეგრელოში არა- 

ერთი დიდი გვარი იყო, რომელთა კომლობრივი რაოდენობა ერთ 
ასეულს აჭარბებდა. სამეგრელოს სოფელ ლესიჭინეში სიჭინავების 
2607 ოჯახი მკვიდრობდა. კვარაცხელიების რაოდენობა 245 ოჯახს 
აჭარბებდა. ორასი კომლი იყვნენ შენგელიები და კიდევ ერთი ამდე- 
ნი შენგელია იმერეთში ცხოვრობდა. დანელიები სოფელ ნაჯახოუში 
165 კომლს აღწევდნენ. გვასალიები სოფელ ხორში 120 კომლი იყვ- 

ნენ, ჭანტურიები და შონიები -–– 140 და ა.შ. 
ახლა რაჭას გადავხედოთ. რეხვიაშვილების რაოდენობა (სოფ. 

ჭიორაში) 92 კომლი იყო, ლობჟანიძეებისა –- 76, მეტრეველებისა – 
105, კობახიძეებისა (სოფ. ნიკორწმინდაში) –– 106. ეს იმ დროს, რო- 

ცა რაჭიდან ამ გვარების წარმომადგენელთა მიგრაცია XVIII-XIX სს- 
ში ინტენსიურად მიმდინარეობდა აღმოსავლეთ საქართველოში. 
არაერთი მოგვეპოვება ასეთი მრავალრიცხოვანი გვარები იმერეთ- 
შიც. 1904 წლის აღწერით, ზემო იმერეთში, 170 კომლი გელაშვილი 
მკვიდრობდა. ორი ამდენი გელაშვილი კი ბორჯომის ხეობასა და ში- 
და ქართლში იყო მიგრირებული. სოფელ გაღმა კაცხში 122 კომლი 
მოდებაძე ცხოვრობდა. მაჭარაშვილების რაოდენობა კორბოულში 
115 ოჯახი დავითვალეთ. მაღრაძეები, მუმლაძეები და ვაშაკიძეები 
ცალ-ცალკე 110 ოჯახზე მეტი იყვნენ. სოფელ უხუთში ხურციძეები 
და დვალიშვილები ერთად სოფელ დვალიშვილებში 100 კომლზე მე- 
ტი აღირიცხებოდნენ. იმერეთში მრავალრიცსოვნებით გამოირჩე- 
ოდნენ აგრეთვე გაფრინდაშვილები, ყავილაშვილები, გაჩეჩილაძეე- 
ბი, ჭუმბურიძეები (მოხსენიებულნი არიან 1578 წელს), ბერაძეები, 
კუპატაძეები, ლომიძეები, ბარბაქაძეები, ცერცვაძეები, გველესია- 
ნები, ტყეშელაშვილები. რაც შეეხება კაპანაძეებს, ზემო იმერეთში 
მათი რაოდენობა 300 კომლი იყო. თუ იმასაც გავითვალისწინებთ, 
რომ ყველა ამ გვარის ნარმომადგენელი დიდი რაოდენობით იყო 

მიგრირებული ბორჯომის ხეობასა და აღმოსავლეთ საქართველოს 
სხვადასხვა რეგიონში, ვფიქრობთ, სავსებით გასაგები უნდა იყოს, 

რამდენი თაობისა და რამდენი საუკუნის წარმოქმნილ-ნწარმოშობი- 
ლი უნდა ყოფილიყო თითოეული ზემოხსენებული გვარსახელი. 

1886 წლის საოჯახო სიებით კახეთის სოფელ ჯუგაანში 80-80 
კომლი კიკილაშვილი და ალადაშვილი მკვიდრობდა. ხევსურეთში 
1873 წლის აღწერით 200 კომლი არაბული ცხოვრობდა, ჭინჭარაული 
– 190, გოგოჭური –– 125, წიკლაური –– 105. ამავე დროს, ისიც გა- 
სათვალისნინებელია, რომ ამ ხევსურული გვარების უმეტესობა 
მთისწინეთსა და ბარში იყო მიგრირებული. 

ქართული საისტორიო საბუთებით გვეძლევა საშუალება დავად- 
გინოთ არაერთი ქართული გვარსახელის ასაკი. თუმცა, ამ ასაკის 

განსაზლვრა მაინც მიახლოებითია, რადგან ჩვენ არა გვაქვს ისეთი 

საბუთები შემორჩენილი, რომლებშიც ამა თუ იმ გვარის ნარმოქმნა 
იქნებოდა დაფიქსირებული. ამ მხრივ შესანიშნავ წყაროს წარმოად- 
გენს დასავლეთ საქართველოს XVI-XVII სს-ის საეკლესიო საბუთები 
(იხ. ქსძ, ტ. III). 1578 წლის ქუთაისის საყდრის გამოსავლის ბეგარის 
დავთარში დასახელებულია მრავალი გვარი (თითოეული გვარსახე- 
ლი ათეულობით კომლი), რომლებიც იმავე სოფლებში მკვიდრობდ- 

ნენ 1842-1843 და 1904 წლებში და ცხოვრობენ დღესაც. მაგალითად, 
შეიძლება დავასახელოთ რუხაძეები, ქაშიბაძეები, ბიბილაშვილები, 
აფრიდონიძეები, ტაბიძეები, მელაძეები, კუტივაძეები, ჩიბ'ურდანი- 

ძეები, სვანიძეები, გერაძეები, კაშმაძეები, გორგიძეები, აბუდალა- 
ძეები (ახლა აბდალაძეები), სირბილაძეები, დიდბარიძეები, სანიკი- 
ძეები (სანიკიანები). სოფელ მაღლაკში 1578 წლის საეკლესიო დავ: 
თარში შეტანილი არიან ჟორუჟოლიანები, ხაზარაძეები და შალაბე- 
რიძეები. ეს გვარსახელები ამავე სოფელში ფიქსირებულია 1842 

წლის აღსარების მთქმელთა დავთარში და 1904 წ. აღწერაში. ზუს- 
ტად იგივე შეიძლება ითქვას ფარცმანაყანევში მცხოვრები კილაძე- 
ებისა და ლალაძეების, პატრიკეთელი ნარჩომაშვილების (ნარჩემაშ- 
ვილების) შესახებ. 1578 წ. საბუთში გურიის სოფელ ბახვს დიდი რა- 
ოდენობით არიან დასახელებული ანდღულაძეები, დოლიძეები, ქი- 
ქოძეები, ჯინჭარაშვილები, მჭედლიძეები (შემდეგდროინდელი ჭე- 
ლიძეები). ეს გვარები ამ სოფელში მუდმივად მკვიდრობდნენ აგ- 
რეთვე XVII, XVIII, XIX საუკუნეებშიც და დღესაც. კიდევ ერთ მაგა- 
ლითს მოვიყვანთ გურიიდან. 1414 წლის საბუთში სოფ. ოცხანაში 
დასახელებული არიან კალანდაძეები. ამავე სოფელში ეს გვარი და 
მეგრელიძეები, თავართქილაძეები, ციკვინაძეები (იგივე ლომთათი- 
ძეები) არაერთგზის გვხვდებიან XVI ს-ის საბუთებში. დასახელებუ- 

ლი გვარები დღესაც მკვიდრობენ ამ სოფელში, რომელიც ახლა ხი- 
დისთავის სახელს ატარებს. ახლა მაგალითები სამეგრელოდან. 
ხობში XVI ს-ში ცხოვრობდნენ: ცხომარიები, ჭანტურიები, შონიები, 
კუარაცხელიები. იგივე გვარები ხობის 1904 წლის აღწერაშიც არიან 
შეტანილი. 1621 წ. საბუთით ნაგვაზაუში აღრიცხული არიან: სურმა- 
ვები (ჩანერილი არიან სურმაად), ჯანაშიები (ჩაწერილი არიან ჯავ- 
ნაშიებად). სოფ. ხიბულაში 1621 წელს ცხოვრობდნენ: ქარცხიები და 
ქავთარიები. ორივე ეს გვარი 1904 წლის ხიბულის აღწერაშიც არის 
შეტანილი. საცაიშლო გამოსავლის დავთარში (1616-1621 წწ.) 
გვხვდებიან: შონიები, ბერიები, ბუკიები, წარბაიები, ლატარიები, 
კუტალიები, გეგებერიები, ქორიები, წულაიები, მეუნარგიები, ხვი- 
ჩიები, გვაზავები (გვაზაა), ნაჭყეპიები, გაბელიები, საღარაიები, ტუ- 
რავგები (ტურაა), აფხაზავები, ბერქაიები, ვართაგავები, ხაზარიები... 
დასახელებული გვარები დღესაც მკვიდრობენ სამეგრელოს იმავე 

სოფლებში. 1621 წლის საბუთში სოფელ ჩხარში აღრიცხული არიან 
აბულაძეები და ნიკოლაძეები, რომლებიც იმავე ჩხარში 1904 წ. ალ- 
წერაშიც არიან ფიქსირებულნი. 1621 წ. სოფელ ბუეთში ბრეგაძეე- 
ბის რვა ოჯახი ცხრვრობდა. 1843 წელს იგივე გვარი ბუეთში 24 კომ- 
ლი დავითვალეთ.. საკოპაძეოში (ბაღდათი) 1578 წ. მკვიდრობდნენ 
რობაქიძეები, გოგნაძეები, გოგსაძეები, კოპაძეები... სოფლის სა- 
ხელს ამ უკანასკნელი გვარის სახელი დაედო საფუძვლად. ეს გვარე- 
ბი აქ მკვიდრობას აგრძელებდნენ XVII, XVIII, XIX და XX საუკუნეებში. 
რაც შეეხება კოპაძეების გვარს, მის სიძველეზე მიუთითა ე.მეტრე- 
ველმაც. მირიან კოპაძე XIV ს. | ნახევრის აღაპშია დასახელებული 
(ე.მეტრეველი, გვ. 162). ე.ამეტრეველი წერდა: "კოპასძენი ძველი 

გვარია. ბერთას სახარების XIV-XV საუკუნეების მინაწერებში მოხ- 
სენიებულნი არიან: ამბრი, შუბა და ზავრა კოპაისძენი" (გვ. 125). 
სოფ. კოპაძე მდებარეობდა სამცხეშიც, სოფ. აწყურთან, რომელშიც 
1886 წ. 5 ოჯახი მაჰმადიანი ქართველი მკვიდრობდა. 

რაჭის სოფლებიდან ორიოდე მაგალითს მოვიყვანთ. 1621 წ. საეკ- 
ლესიო დავთარში სოფ. ბარში დასახელებული არიან გიორგობიანე- 
ბი, მაგრაქველიძეები, გრძელიძეები, ჩლაჩაძეები (ჩლაჩიძეები), გუ- 
ელებიანები (გველებიანები), სულაძეები, მკერვალიშვილები (კერ- 
ვალიშვილები), ციხისელები (იხ. ქსძ, III, 397-399). ყველა ეს გვარი 
სოფ. ბარში აღრიცხულია 1904 წელსაც. რაც შეეხება უკანასკნელად 
დასახელებულ ციხისელების გვარს (1904 წელს –– 20 ოჯახი), მათი 
ძირი-გვარი შინდაგურიძე უნდა ყოფილიყო. ბარის ღვთისმშობლის 
ეკლესიის ერთ-ერთ ხუცურ წარწერაში ვკითხულობთ: "შინდაგური- 
ძე –– მოძღვარი ციხისა, დეკანოზი. ციხისელობა ციხისა შენებისათ- 
ვის გამომყოლია“ (გ.ბოჭორიძე, რაჭა-ლეჩხუმის ისტორიული ძეგ- 
ლები და სიძველეები, თბ., 1994 წ., გვ. 20). გ.ებოჭორიძემ ყურადღება 
მიაქცია რაჭის ისტორიულ ძეგლებზე მოთავსებულ ეპიგრაფიკულ 
წარწერებს, რომლებშიც ამოიკითხა არაერთი გვარი, რომლებიც აქ 
დღესაც მკვიდრობენ. სოფელ ფარახეთის XVII ს-ის მთავარანგელო- 
ზის ეკლესიის კედლებზე ამოიკითხა (წარწერები შესრულებულია 
ასომთავრულით): “ტოგონიძეთა დიდთა.. შეუნდოს ღმერთმან", 
"გელბახიანსა შეუნდოს ღმერთმან..." "“ტაბუცაძეთა დიდთა შეუნ- 
დოს ღმერთმან", "ვაშაბერიძეს შეუნდოს ღმერთმან", “ერაძეს შეუნ- 
დოს ღმერთმან" (გვ. 21 1-213), იმავე ეკლესიის წარწერებში მოხსენი- 
ებულნი არიან არიშიძეები, თუღულაშვილები, ცინარიძეები, ცერგე- 
ლაძეები და შოთაძეები. ეს გვარები XX ს-ში ფარახეთში უკვე აღარ 
ცხოვრობდნენ. ისინი სხვაგან იყვნენ გადასახლებულნი. გ.ბოჭორი- 
ძეს მიუქცევია ყურადღება იმ გარემოებისათვის, რომ აღნიშნული 
გვარების ფარახეთში მკვიდრობა შემონახულია, როგორც აქ 

მცხოვრები ხალხის გადმოცემებში, ისე ტოპონიმებძი: "არიშაული", 
“სათურღულაო", “ცინარეული", “ცერგელაური”, "შოთაური" (გვ. 
214). გ.ბოჭორიძემ რაჭაშივე ერთ-ერთი ეკლესიის ოთხთავის XIV-XV 
საუკუნეების პალეოგრაფიული ხელით შესრულებულ წარწერაში 
ამოიკითხა „რაფიელ ბუაძე" (გვ. 87). მანვე აღნიშნა, რომ „ბუაძეთა 
გვარი ადგილობრივ, როგორც ეს ზევითაც აღვნიშნეთ, დღეს 60 
კომლამდე არის“ (გვ. 88). 1493 წ. აშენებულ და მოხატულ სოფელ 
ბეთლევის ეკლესიის წარწერებიდან: “ჯუარის მამა კვტაშვილი იოა–- 
ნე”, "თაყა კუტაშვილი და უთრუთ...”, “მამილა ფონჯავიძე", “მიქა სი– 
რასძე“ (გვ. 152-153). 1904 წ. ეხ გვარები რაჭაში კვლავ მკვიდრობდ- 
ნენ ბეთლევსა და მის მეზობელ სოფლებში (ზემო კრიხში, ველევში, 
შხპვანაში). ფონჯავიძეები (ფანჯავიძეები) ზემო კრიხში ნახსენები 
არიან 1752 წლის -დოკუმენტშიც. ამავე სოფელში კვიტაშვილები 
(კვირტაშვილის ფორმით), აგრეთვე მესხები და გუბერიძეები ფიქ- 
სირებულნი არიან XVII ს. შეწირულობის წიგნში. ცნობისათვის, აზ- 
ნაურ კვიტაშვილთა ადრინდელი გვარი ორალელისძე იყო. ამ ორი 
გვარით არიან ისინი ჩაწერილნი 1463 წლის საბუთში ("საქართვე- 
ლოს სიძველენი",!I!I, 1910, გვ. 434). 

რაჭის სოფელ სხვავას „ძელი ჭეშმარიტის“ ეკლესიის XIII ს-ის 
წარწერებში (ხუცური წარწერა) ვკითხულობთ: “წმინდაო გაბრიელ, 
შეიწყალე ვარდან გიონაისძე. მათსა ხელოსნობასა საძირკველი ჩა- 
იდვა" (გ.ბოჭორიძე, გვ. 188). გიონაიძეები უნდა იყვნენ 1904 წლის 
აღწერაში იმავე სოფელში მოსახლე გონაძეების წინაპრები. ჩანს, 
გვარსახელმა ფონეტიკურად სახე იცვალა: გიონაისძე-– >გონაძე. 
1843 წლის რაჭის სოფელ სხვავას წმინდა გიორგის ეკლესიის აღსა- 
რების მთქმელთა დავთარში შეტანილი არიან საეკლესიო და უჩინო 
აზნაური გონაძეები. 

საქართველოში ახალი გვარსახელის წარმოქმნა რომ ჩვეულებ- 
რივი მოვლენა იყო, კარგად ჩანს ქართული საისტორიო საბუთებითა 
და ეთნოგრაფიული მონაცემებით. მხოლოდ ორიოდე მაგალითს მო- 
ვიყვანთ. რაჭის სოფელ ჯვარისას მკვიდრნი იყვნენ ბოჭორიშვილე- 
ბი. ეს გვარი ჯვარისაში პირველად 1637 წლის საბუთშია ნახსენები 
(თ.ჟორდანია, ქრონიკები, II, გვ. 451-452). ბოჭორიშვილები შეტანი- 
ლი არიან რაჭის სოფელ ჯვარისას წმინდა გიორგის აღსარების 
მთქმელთა დავთარში წყმგ (1843) წელს. აქვე მკვიდრობდნენ ისინი 
1904 წლის ალწერით (ქუთაისის სახ. არქივი, ფ. 8, ან. 1, საქ. M817). 
ეთნოგრაფიული მონაცემებით, ბოჭორიშვილების ადრინდელი გვა- 
რი ოქროსცვარიძე ყოფილა (იხ. გ.ბოჭორიძე, რაჭა-ლეჩხუმის ისტო- 
რიული ძეგლები და სიძველეები, თბ., 1994, გვ. 292). იგივე გადმოცე- 
მა აქვს დადასტურებული ჯვარისადან ოკრიბაში გადასახლებულ 

ბოჭორიშვილებში ქუთაისის დიალექტოლოგიის ინსტიტუტის მეც- 
ნიერ თანამშრომელს დავით შავიანიძეს. გ.ბოჭორიძესვე აქვს ფიქ- 
სირებული ტყეშელაშვილების ადრინდელი გვარი: "გადმოცემით 
იგი (ბზვანის წმინდა გიორგის ეკლესიაში დაცული დაბალ ვერცხლ- 
ზე ნაჭედი წმინდა გიორგის ხატი -–– რ.თ.) მოტანილია აფხაზეთიდან 
კოზოლაძეების მიერ, რომელნიც დღეს ტყეშელაშვილებად იწერე- 
ბიან (გ.ბოქორიძე, იმერეთის ისტორიული ძეგლები, თბ., 1995, გვ. 
50), საქართველოში, როგორც აღმოსავლეთში, ისე დასავლეთში 
განსახლებული არიან კანდელაკები. გვარი პროფესიული ტიპის 
ქართულ გვარსახელთა რიცხვს მიეკუთვნება (საბას განმარტებით: 
"კანდელაკი –– მნათე, მესანთლე"). ამ პროფესიის წარმომადგენ- 
ლებს ბევრს კანდელაკობა გაუგვარდათ. თანაც საქართველოს 
სხვადასხვა კუთხეში კანდელაკის გვარს სხვადასხვა გვარის ადამი- 

ანებმა ჩაუყარეს საფუძველი. მაგალითად, იმერელი კანდელაკების 
ადრინდელი გვარი გადმოცემით ქორიძე იყო. გადმოცემა ეპიგრა- 
ფიკული ძეგლით დასტურდება. გ.ბოჭორიძეს გამოჩინებულის წმინ- 
და გიორგის ეკლესიის საქალებო შესავლის კარის თავზე ამოუკით- 
ხია: "მოიხსენევი აზნაური გამოჩინებულის (კანდელაკი გ–ს გიორ- 
გის ლაზარეს და) ნიკოლოზის ძენი (ქორიძენი)” (გ.ბოჭორიძე, იმე- 
რეთი, გვ. 39). 

დიდი ხნის ისტორია აქვს დვალების (დვალაძეების) გვარს რაჭა- 
ში. რაჭის სოფელ შავრაში დვალაძეები დასახელებული არიან 1544 
წლის საბუთში (პალ, II, 74). XVII ს. | ნახევარში შავრაში მცხოვრებნი 

უკვე დვალის გვარსახელს ატარებდნენ (იქვე) –– დასახელებულია 
„შაგვრას გლეხი ნასხიდა დვალი”. 1581 წლის საბუთით დვალებს 
(“დვალი ბიჭუაი") რაჭის სოფელ ქუეღვარდიასაც უცხოვრიათ. 1904 

წლის აღწერით აქ რაჭველი დვალები კვლავ აგრძელებდნენ მკვიდ- 
რობას. “დვალთ სამარხი" ფიქსირებულია XV ს. II ნახევრის საბუთში 
(პალ, II, 74). დვალების გვარი მოხსენიებულია ქართლში 1527-1558 
წწ. საბუთში. ისინი ჯავახიშვილების ყმები ყოფილან. დვალები ქარ- 
თლის სოფელ კულბითს მოხსენიებულნი არიან XVII ს-ის II ნახევრის 
აღწერის დავთარში. დვალიშვილების გვარი კი ქართლის არაერთ 
სოფელშია მოხსენიებულია XVI-XVII სს-ის საისტორიო საბუთებში. 
XI-XIV სს. კალის ლაგურკაში გრაფიტზე გვხვდება გვარი „დვალია- 
ნი": “წმინდაო კჯრიკე, შეიწყალე დემეტრე დვალიანი“ (ვ.სილოგავა, 
ზემო სვანეთის გრაფიტები, –- “სვანეთი – II", თბ., 1979, გვ. 115). ეს 
გვარები (დვალი, დვალიძე, დვალიანი, დვალიშვილი) ეთნონიმურ 
გვართა რიცხვს მიეკუთვნებიან. მათი წინაპრები საქართველოს 
ერთ-ერთი უძველესი და მნიშვნელოვანი ისტორიულ-გეოგრაფიუ- 
ლი მხარიდან –- დვალეთიდან იყვნენ მიგრირებულნი. საქართვე- 

ლოს სხვადასხვა პროვინციაში დვალის, დვალიძის, დვალიშვილის 
გვარები საკმაოდ ადრეა ნარმოქმნილი, როცა დვალეთიდან დანარ- 
ჩენ საქართველოში დვალთა გადმოსახლება ინტენსიური იყო. საის- 
ტორიო, მონაცემების გააზრებას იმ დასკვნისაკენ მივყავართ, რომ 
აღნიშნული გვარები XV ს-მდე უნდა ნარმოქმნილიყო. უდავოდ, დვა- 
ლის გვარსახელთან გვაქვს საქმე XI-XIII სს ცნობილი კალიგრაფების 

იოანე დვალის, მიქელ დვალის, სტეფანე დვალის, გიორგი დვალის 
სახელწოდებებში, აშკარაა, დვალების გვარში მემკვიდრეობით გ> 
დადიოდა თაობიდან თაობაზე კალიგრაფის პროფესია. სამწუხა- 
როდ,ისე მოხდა, რომ დვალიშვილების გვარის ნაწილი (ისე როგორც 
თვით დვალთა თემი) ოსთა შიდა ქართლის მთაში მიგრაციის შედე- 
გად, ოსურ ენობრივ-ეთნიკურ გარემოში გაოსდა, რის შემდეგაც 
გვარმა დაკარგა „დ" თანხმოვანი და მივიღეთ გვარი ვალიშვილი, 

შემდეგ კი ვალიევი. 
1455 წ. საბუთით სამეგრელოში ცხოვრობდნენ ნადარაიები, მას- 

ხულიები, წუწუნავები, ბერიები, ყურუები, სხუიტავები, შონიები... 
ხოლო უფრო ადრინდელ, XIV ს-ის დოკუმენტით: ძიძიები, შამიგიები, 
გვაგინავები (პალ, II, გვ. 11). დასახელებული გვარების უმეტესობა 
ხომ დღესაც მკვიდრობს სამეგრელოში, 1628 წ. საბუთში სამეგრე- 
ლოს სოფელ თეთლათში დასახელებულია სალაყაიას გვარი (პალ, II, 
6). სალაყაიები დლესაც თეკლათში ცხოვრობენ. 1904 წ. აღნერაში 
თეკლათში სალაყაიების 17 კომლი დავითვალეთ, რომელთაგან 8 
კომლი აზნაური და 9 კომლი გლეხი იყო. 1628 წლის საბუთში პაჭკო- 
რიების (მაშინ პაპაჭკორიებად იწერებოდნენ) გვარი დასახელებუ- 
ლია სოფელ ზანათს. პაჭკორიები ხომ დღესაც ჩვენი თანამედროვე- 
ნი არიან. საარქივო მასალებით დგინდება, რომ პაჭკორიებს (პაპაჭ- 
კორიებს) სამეგრელოში საცხოვრისი გამოუცვლიათ. ისინი ზანათი- 
დან საწულეისკიროში გადასახლებულან. 1689 წელს სამეგრელოს 
სოფ. ხორგაში დასახელებულნი არიან: ლეფონავები, ბერაიები, მერ- 
ცხულავები, წულაიები. ეს გვარები ხორგაში აღირიცხებოდნენ 1904 
წელსაც. სამეგრელოს რეგიონში გვარების დიდი ხნით არსებობის 
მიმანიშნებელია წალენჯიხის ტაძრის წარწერები. ერთ-ერთი ასეთი 
წარწერა გვამცნობს, რომ ვამეყ დადიანმა (1384-1396) კონსტანტი- 
ნეპოლში მხატვარ მანუილ ევგენიკოსის მოსაყვანად გააგზავნა ორი 
ბერი: ანდრონიკე გაბისულავა და მახარებელ ქვაბალია. ესაა ერთ- 
ერთი ბედნიერი შემთხვევა ქართული გვარსახელების XIV ს-ში მოს- 
სენიებისა. ეს გვარები ხომ დღესაც მკვიდრობენ სამეგრელოში. ქ”- 
ბალიების გვარი ერთ-ერთი დიდი გვარია. გადმოცემით, ისინი სვა- 
ნეთიდან არიან მიგრირებული. ადრინდელი გვარი ყოფილა ქობალი- 
ანი. სალოცავადაც სვანეთში წმ. კვირიკეს ეკლესიაში დადიოდნენ. 

63



წმინდა კვირიკეს ეკლესია აუგიათ სამეგრელოშიც. მათ დიდ სო- 
ფელს დღესაც „ლექობალე“ ჰქვიან (გ.ელიავა, გ.ფარულავა, გ.შენ- 
გელია, ჩხოროწყუს რაიონის ტოპონიმიკის კატალოგი, თბ., 1983, გვ. 
82-83). 

ზემო იმერეთში დევაძეების (დევიძეების) გვარი პირველად 1480 
წელს არის მოხსენებული სოფ. ჩხარში, აგრეთვე სოფ. ციცქიურში 
1628 წელს, XVII ს-ის სხვა საბუთში. დევიძეები ზემო იმერეთში დღე- 
საც ცხოვრობენ. 1904 წელს ისინი აღირიცხებოდნენ საირხეში, ნაკა- 
ლოვარში, ბარბაწმინდაში, 

(518 წელს „წიგნი მოცემული შიშოშ ფალავანდიშვილის მიერ გი- 

ორგი გულიკაშვილისადმი“ გვაუწყებს: “შეგიწყალეთ და გიბოძეთ 

ესე წყალობის წიგნი და სიგელი უკუნისამდე ჟამთა გასათავებელი 
ჩუენ, პალავანდიშვილმა პატრონმა შიოშ და შვილმა ჩუენმა პატ- 
რონმან ვარდან და ძეთა ჩუენთა: პატრონმა ფეშანგი და მზეჭაბუკ 
თქუენ, ჩუენსა ერთგულსა ყმასა გულიკაშვილსა გიორგის და 
შენსა შვილსა ამოანს, გიორგის, იოთამს, დავითს, ბეჟანს და მო- 
მავალთა სახლითა თქუენისათა, ... არიან ამისი მოწამენი: სალთხუ-, 
ცესი ნაგლაძე ზაალ, შალბალიქიშვილი გივი, ნაგორი შალბელივქიშ- 
ვილი, ისპან სამალანიშვილი, გარსევან სამაღანიშვილი, ჯაზდან 
შალბელიქიშვილი, ავთანდილ სამაღანიშვილი, გიორგი სამაღანიშ- 
ვილი, ბეჟან დუჩიძე, გიორგი სირაძე, გოდერძი სირაძე, გიორგი მაკ- 
რახიძე. დაიწერა ხელითა თევდორე გოგატიშვილისათა" (დოკუმენ- 
ტები, I, გვ. 5-6). საბუთში დასახელებული არიან ისტორიული საფა- 
ლავანდიშვილოს სოფლებში (ფრონეების ხეობა) განსახლებული 
გვარები: დასახელებული გვარები იმავე რეგიონში მკვიდრობდნენ 
1715 წელსაც (იხ. "რუისის სამწყსოს დავთარი”), XIX საუკუნეშიც. 
გულიკაშვილები სოფელ დირბში დღესაც ცხოვრობენ. აღნიშნული 
სიგელით აშკარაა, რომ ერთი და იგივე გვარები (თავადის, აზნაუ- 
რის, გლეხის) ერთიდაიმავე რეგიონში მკვიდრობდნენ თითქმის 500 
წლის განმავლობაში, 

ზემოთ მხოლოდ მცირე მაგალითები მოვიყვანეთ ქართული მემ- 
კვიდრეობითი სახელისა (გვარსახელისა) საქართველოს სხვადასხვა 
კუთხიდან, რომლებიც აქ დოკუმენტურად აღირიცხებიან უკანასკ- 
ნელი სამი, ოთხი, ხუთი საუკუნის განმავლობაში. თუმცა დასახელე- 
ბული გვარსახელების ასაკი, რა თქმა უნდა, მხოლოდ სამი-ხუთი სა- 
უკუნით არ განისაზღვრება. მათი დიდი ნაწილი უფრო ადრე, რამდე- 
ნიმე საუკუნის წინ იყო წარმოქმნილი. 

ქართულ სინამდვილეში გვაქვს ერთი ჯგუფი გვარსახელებისა, 
რომლებიც არავითარ შემთხვევაში არ შეიძლებოდა წარმოქმნილი- 
ყო XIX საუკუნეში, საქართველოში რუსული მმართველობის დროი- 

დან. მხედველობაში გვაქვს პროფესიული ტიპის გვარსახელების 
ერთი ჯგუფი, რომლებსაც აღმოსავლური (არაბული, სპარსული, 
თურქული) პროფესიული ტერმინები უდევთ საფუძვლად. ქვემოთ 
ასეთი პროფესიული ტიპის გვარსახელების ნაწილს ჩამოვთვლით, 
რომლებიც ჩვენში ფეოდალური პერიოდის ხანგრძლივ მონაკვეთში 

არიან წარმოქმნილნი: ქილიფთარი (მეღვინე, ღვინისა და სასმელე- 
ბის მნე მეფეთა და დიდებულთა სასახლეებში); მუჯირი, მუჯირიშ- 
ვილი ("ხორბლის მნე") –– იგივე შინაარსიკაქვს ამბარდანს და ამბარ– 
დნიშვილს; მელიქიშვილი, მელიქიძე ("მელიქი" სოფლის ან ქალაქის 
მმართველი); ქალანთარი (ქალაქის თავი, პოლიციის უფროსი); სა- 
დუნიშვილი ("სადუნი“ სხვადასხვა ენათა მცოდნეს ნიშნავს); შათი– 
რიშვილი (მალემსრბოლი, შიკრიკი); ჩუბინაშვილი, ჩუბინიძე (“ჩუბი- 
ნი" –- მარჯვე მსროლელს ერქვა. თუმცა ქართულ საისტორიო სა- 
ბუთებში "ჩუბინი“ მამაკაცის სახელადაც არის დადასტურებული); 

ქეშიკაშვილი ("ქეშიკი" სპარსულად გვამის მცველია, რუსულად 
იI6I0XდეIII6ხ“ რომ ჰქვია); ჯოლბორდი (იმავე სოფელში, სადაც 
ისინი დღესაც ცხოვრობენ – ძევერა ზოგიერთ დოკუმენტში ჯოლ- 

ბორდიშვილებადაც არიან ჩაწერილი; “ ჯოლბორდი" იზრის მთლელს 
ნიშნავს); ჯილავდარი (მეაღვირეს ნიშნავს); ბაზიარი, ბაზიერაშვი- 
ლი ('ბაზიერი" –– ქორშევარდენთა მწვრთნელი და ყურისმგდებე- 
ლი); ეჯიბია, ეჯიბიძე, ეჯიბაშვილი (არაბულად „ეჯიბი“ მეფის მეკა- 
რეა. “ეჯიბი" ერქვა ქორწილში ნეფის მაყრების ხელმძღვანელსაც); 
დაბალიშვილი ("დაბალღი" –– ტყავის დამამზადებელი); თოფჩიშვილი 
("თოფჩი“ –- მეთოფე, მეზარბაზნე. პირველად ნახსენებია 1537- 
1538 წლების საბუთში. საბუთებში გვხვდება თოფჩიბაშიშვილის 
გვარიც); ჯომარდიძე ("ჯომარდი“ სპარსულად მხნეს, შემმართე- 
ბელს ნიშნავს); სარაჯიშვილი (“სარაჯი" უნაგირისა და ცხენის ასა-_ 
კაზმის მკეთებელი); ქილარჯიშვილი ("ქილარჯი“ –– თურქ. მეკუჭ- 
ნავე); ქურქჩიშვილი (ქურქების ოსტატი, ადრინდელი გვარია ტივა- 
ძე); ხაბაზიშვილი ("ხაბაზი" არაბულად მეპურეა); ჩილინგარიშვილი 
(“ნჩილინგარი" –– სპარსულად ზეინკალი. ძირი-გვარია ვარდიძე); 
შპეტიშვილი ("შპეტი" –– ზედამდეგი. იხ. დ. ჩუბინაშვილის ქართულ- 
რუსული ლექსიკონი, თბ., 1984. არის გვარსახელ შპეტიშვილის წარ- 
მოქმნის მეორე გზაც. ქართლურ დიალექტში „შპეტს" მეტიჩარა 
ადამიანს ეტყოდნენ – იხ. ქართლური დიალექტის ლექსიკონი -– 
მასალები, შემდგენლები თ.ბეროზაშვილი, მ.მესხიშვილი, ლ.ნოზაძე, 
თბ., 1981. გარე კახურში შპეტს კეკლუც ადამიანს უწოდებდნენ. რას 
შპეტობ? – ნიშნავს: რას მიკეკლუცობ?). საერთოდ, თურქულძირი- 
ანი ქართული გვარსახელები მეცნიერებს XIV ს-დან აქვთ ფიქსირე- 
ბული (იხ. მ.ჯიქია, თურქიზმები ქართველურ ანთროპონიმიკონში, 

სადოქტორო დისერტაციის „სადისერტაციო მაცნე", თბ., 1995). 
აქვე არ შეიძლება არ გავიხსენოთ კიდევ ერთი გვარი –– ფხოვე- 

ლიშვილი (მკვიდრობენ კახეთში). ეს გვარი ტოპონიმისმიერ ქარ- 
თულ გვარსახელთა რიცხვს მიეკუთვნება. გვარს უდავოდ საფუძვე- 
ლი ჩაუყარა ფხოვიდან მიგრირებულმა პიროვნებამ. ცნობილია, 
რომ XV ს-დან ისტორიული ფხოვის ტერიტორია მოიხსენიება ფშა- 
ვად და ხევსურეთად, ე.ი. აღმოსავლეთ საქართველოს მთიანეთის 
ისტორიულ-გეოგრაფიული მხარე –– ფხოვი XV ს-დან აღარ არსე- 
ბობს. აქედან გამომდინარე, ფხოველიშვილის გვარი შეიძლებოდა 
მხოლოდ XV ს-მდე წარმოქმნილიყო. 

ცნობილია, რომ ეპონიმიურ გვარსახელებს საფუძვლად უდევთ 
როგორც საკუთრივ ქართული, ისე კანონიზებული ქრისტიანული 
სახელები (ებრაული, ბერძნულ-ბიზანტიური) და სხვა მეზობელ 
ხალხთა (ჩრდილოეთ კავკასიური, არაბული, სპარსული, თურქული) 
საკუთარი სახელები. ეს სახელები ისტორიულად ვრცელდებოდა 
ქართველ ხალხში და ისინი შესაბამისად შემდეგ ქართულ გვარებს 
ედებოდნენ საფუძვლად. XIX ს-დან საქართველოში გავრცელდა რუ- 
„სული და სხვა ევროპული სახელები. აღსანიშნავია, რომ არც ერთი 

რუსული და ევროპული სახელი არ უდევს“საფუძვლად ქართულ 
გვარსახელეშრს, რაც ერთ-ერთი მიმანიშნებელია იმისა, რომ ქართუ- 
ლი გვარების აბსოლუტური უმრავლესობა XIX საუკუნემდეა წარ- 
მოქმნილი. 

თუ რამდენად ძველია ქართული გვარსახელების უმეტესობა, შე- 
იძლება ორიოდე მაგალითი მოვიყვანოთ ხევიდან. ხევში ერთ-ერთი 

ძველი და ყველაზე დიდი გვარია ღუდუშაურების გვარი. ღუდუშაუ- 
რების გვარი დასახელებულია 1439 წლის „ჭერგეტის მატიანეში": 
"კვირაის ძალთაით –– ღუდუშაური შალვა"; "სულსა მოძღვრისა ღუ- 
დუშაურის ჯერასიმესსა შ–ს ღ–ნ“ (ქსძ, II, 272, 276). 1774 წელს, ხევ- 
ში ღუდუშაურების 34 კომლი მკვიდრობდა, თანაც მათი უმეტესობა 
დიდ ოჯახებად ცხოვრობდა. 1886 წელს ღუდუშაურებმა 76 კომლს 
გადააჭარბეს. ამასთანავე, მათი გარკვეული ნაწილი უკვე XVIII ს-ის 
დასაწყისში განსახლებული იყო მთიულეთში და ამ დროისათვის, 
ღუდუმაურების გვარს რამდენიმე შტო-ნაყარი გვარი ჰქონდა ნა- 
ბარტყი. ხევის ერთ-ერთი უძველესი გვარია ბადაშვილების გვარი, 
რომელთა გვარის ფინალი ადრე -ძე იყო. ბადაძეებს თავდაპირვე- 
ლად სოფელ მნაში უცხოვრიათ, საიდანაც სოფელ ხურთისში გადა- 
სულან. 1774 წელს მნაში მკვიდრობდნენ „ბადაძე კაცის შვილი კოზ- 
მან და გივი", "ბადაძე ზადაგის შვილი ნაცვალი დოლა, შავხალ და 
იოსებ“ (ე.თაყაიშვილი, მასალანი საქართველოს სტატისტიკურის 
აღწერილობისა XVIII ს-ში, თბ., 1907, გვ. 427). პირველად კი, ბადაძე- 

ბადაშვილების გვარი 1439 ნლის გერგეტის მატიანეშია ნახსენები: 
"მნით-ბადაისძე“ (გვ. 272). 

აღმოსავლეთ საქართველოს მთიანეთში დიდი რაოდენობით 
ცხოვრობდნენ გიგაურები. ისინი განსახლებულნი იყვნენ ხევსუ- 
რეთში, ხევში, ჭართალში და ქსნის ხეობაში, აგრეთვე, შიდა ქართ- 
ლის ბარში (სოფელი ბერბუკი). ჭართალში, 1774 წლის აღწერით, 34 
კომლი გიგაური მკვიდრობდა, რომლებიც გადმოცემით XVII ს. პირ– 
ველ ნახევარში, ხევსურეთის ორი სოფლიდან (დათვისი და გველე- 
თი) ზურაბ არაგვის ერისთავს გადმოუსახლებია. ეს გადმოცემა დო- 
კუმენტურადაც დასტურდება. 1794 წლის არზით, ჭართლელი გიგა- 
ურები გიორგი ბატონიშვილს მოახსენებენ: “მერე ამას მოვახსე- 
ნებთ: ყმაც თქვენი ვართ და მამულიც თქვენია, მაგრამ ზურაბ ერის- 
თავმა რომ აგვყარა, ის მამული იქვე გაოხრდა" (ქსძ, VIII, გვ. 292). 
ცნობისათვის, საისტორიო საბუთებით და ეთნოგრაფიული მონაცე- 
მებით ირკვევა, რომ გიგაურთა გვარიდან 50-ზე მეტი შტო-ნაყარი 
გვარია გამოსული. 

საინტერესოა, გ.ხორნაულს „ონომასტიკის ყველაზე დიდი რუსი 
“მკვლევარის" (როგორც თვითონ უწოდებს) ვ.ა. ნიკონოვის წიგნი 
„I 00I'0900I(8 ძ)0MMIIIII" (M.,1988) ერთხელ მაინც თუ აუღია ხელში, 
რომელშიც დაბეჭდილია ნაშრომი „)ლი”ისსსი («სის – 
30M0)1C10/01I9 C0Vვ3IIIII",რომელიც, უფრო ადრე, ცალკე სტატიის სა- 
ხით, ჟურნალ „სოვეტსკაია ეტნოგრაფიაში" (M1, 1983) გამოქვეყნ- 
და. დასაწყისშივე ვ.ნიკონოვი წერს: “X01% «ხა ვიდ Iს ()IMIIIIII V2 
Mლ6CM0Mხ%0 01096 CI20IVC 0VCCMIIX, IC00ცხ!6 II3 IIIX ციეხIIMIII ნ 
XIII 8. III /(2X6C ი0მMXMII6. C6Mიისმ9 M20ლ00 (ი0MVIXIIM I0%8102C%, 
MC009I”M0, M0იIი2 I იწვე რC6სI2 |:0:3/0M6M6MI2 #2გ ყსევლრ!დIIIC II 
8იმXIIVICIIIIIC M0ლ002XIV C06011 ძ)C0/:LხIM5I6 სიმი III“ (გვ. 150). საინ- 
ტერესოა, თუ ქართულის არმცოდნე მკვლევარმა იმდენი შეძლო, 
რომ XIII ს-ითა და უფრო ადრე განესაზღვრა ქართული გვარების 
წარმოქმნა, რაღა უშლის ხელს ქართველ მკვლევარს? ალბათ, ახი- 
რება. რუსი ავტორი გასაგებად წერს, რომ ქართული გვარსახელები 
რამდენიმე საუკუნით ძველია რუსულ გვარსახელებზეო და ჩვენი 
ავტორი კი გაიძახის: არა, ბატონებო, ქართველებს გვარები არა 
გვქონდა, და, აი, სულ ახლახანს, საქართველოს რუსეთთან „შეერ- 

თების" შემდეგ, რუსებმა დაგვიწესეს, გაგვიხადეს სავალდებულოდ 
მათი ხმარებაო. იმედია, გ.ხორნაული გადაატრიალებს საქართვე- 
ლოსა და რუსეთის არქივებს და იმპერატორის გამოცემულ სუკაზ- 
საც“ იპოვის ქართველთათვის გვარების შემოღების შესახებ. ისე, 
უბრალო ლოგიკითაც მიხვდება კაცი, რუსებს ჩვენთვის რომ შემოე- 
ღოთ გვარსახელები, ჩვენში გვარები რუსული ფინალებით გაფორმ- 

დებოდა და არა ქართული მრავალრიცხოვანი სუფიქსებით, რითაც, 
არსებითად, ჩვენი ენის მდიდარი შესაძლებლობები ჩანს. 

უფრო შორს მიდის გ.ხორნაული, მთური გვარების „კვლევის“ სა- 
კითხში. XIX ს-ში გვარების წარმოქმნა საქართველოში მხოლოდ 
ბარში ხდებოდაო: "ეს ხდებოდა უმთავრესად ბარში. მთაში კი ამ კა- 
ნონებს (იგულისხმება რუსის კანონები – რ.თ.) ნაკლები ძალა ჰქონ- 
და“ (გვ. 86). “მოგვიანებით, მაგრამ მაინც ეს კანონი, რა თქმა უნდა, 
მთასაც შეეხო" –- გვმოძღგრავს გ.ხორნაული და აგრძელებს – 
“ცხვრის პატრონ ხალხს, მომთაბარეებს, სხვა საქმით მიმსვლელ- 
მომსვლელთ საბუთი ეთხოვებოდა, საბუთი კი გვარის გარეშე ვერ 
იქნებოდა. მთიელნიც იღებდნენ გვარებს, ზოგი თემის სახელით 
ეწერებოდა, ზოგი მამის სახელით (უმთავრესად) და სხვა". ე.ი. ჩვენს 
მთაში, გვარსახელების წარმოქმნის მიზეზი, თურმე, მეცხვარეობა, 
თანაც გადარეკვითი მეცხვარეობა ყოფილა. მეცხვარეებს კი, თურ- 
მე, საბუთის გარეშე, არ შეეძლოთ მისვლა-მოსვლა, საბუთში კი გვა- 
რი უნდა წერებულიყო და ამით გადაწყდა ეს პრობლემა მთაშიო. 
ზოგს თემის სახელი უქცევია გვარად, ზოგსაც მამის სახელი. უცო- 
დინარობის (და მე არ მინდა სხვა ტერმინი ვიხმარო) ამაზე დიდი ნი" 
მუშის მოძებნა წარმოუდგენელია. როგორც ჩანს, გ.ხორნაულმა არ 
იცის, რომ მეცხვარეობის გადარეკვითი ფორმა საქართველოს მთი- 
ანეთის ყველა კუთხისათვის არ იყო დამახასიათებელი. მეურნეობის 
აღნიშნული ფორმა ძირითადად მხოლოდ ფშავსა და თუშეთში გავრ- 
ცელდა. საქართველოს ამ ორი კუთხის წარმომადგენლები XVI-XVII 
სს-შიც მომთაბარეობდნენ. საინტერესოა, მაშინ პიროვნების დამა- 
დასტურებელი საბუთები არ სჭირდებოდათ ქართველ მთიელ მეცხ- 
ვარეებს? გ.ხორნაულმა ის მაინც უნდა იცოდეს, რომ მეცხვარეობის 
მთაბარული ფორმა მთლად უცნობი იყო ხევსურეთისათვის. მისი 
ლოგიკით, როგორც ჩანს, ხევსურებიც აჰყვნენ მოდას, გვარების 
გავრცელების მოდას. იქნებ გ.ხორნაულს სონომასტიკის ყველაზე 
დიდი რუსი მკვლევარისათვის”, ვ.ნიკონოვისათვის მაინც გაეწია ან- 
გარიში, რომელიც წერდა, რომ ქართული მთური გვარსახელები 
წარმოიშვა „არა უგვიანეს" XVII საუკუნისაო (ვ.ნიკონოვის დასახ. 

წიგნი, გვ. 159). თუმცა, ჩვენ შესაძლებლობა გვაქვს დოკუმენტურად 
დავადასტუროთ აღმოსავლეთ საქართველოს მთიანეთში გვარსახე- 
ლების არსებობა 1439 წლისათვის (გავიხსენოთ ზემოთ თქმული ღუ- 
დუშაურებისა და ბადასძე-ბადაშვილების შესახებ) და დასავლეთ 
საქართველოს მთიანეთში –- სვანეთში XIII ს-დან. 

გ.ხორნაულს მიაჩნია, რომ ჩვენი მთიელებიდან ზოგი თემის სა- 
ხელს ილებდა გვარსახელად. როგორც ჩანს, ხორნაულმა ელემენტა- 
რულად არ იცის, რომ ჩვენი მთის ტერიტორიული თემების სტრუქ- 

ტურა ერთმანეთისაგან აშკარად განსხვავდებოდა. ხევსურული, 
ფშაური, თუშური, მოხევური, მთიულური, გუდამაყრული თემები 
ერთმანეთს არ ჰგავთა. ხევი მთლიანად აღებული ერთი თემი იყო და 
აქ ისეთი თემები არ გვქონდა, როგორც საქართველოს მთიანეთის 
სხვა კუთხეებში. ავტორის ლოგიკით, თუ მთიელები თემის სახელს 
იღებდნენ გვარსახელად, ხევში ყველას ერთი, ალბათ მოხევის (ან 
ხეველის) გვარი უნდა მიეღო. 

გ.ხორნაული ფშავის შესახებ მსჯელობს და, სამწუხაროდ, სრულ 
უცოდინარობას ამჟღავნებს ფშავის ეთნოგრაფიული ყოფის შესა- 
ხებ, არადა, ეთნოგრაფიულად ფშავი ყველაზე სრულყოფილადაა 
შესწავლილი, საქართველოს სხვა მთიან კუთხეებთან შედარებით. 
ის ციტირებას ახდენს ს.მაკალათიას წიგნიდან და ასკვნის: “ფშავის 
ეს თემის სახელწოდებანი (ასევე სხვა კუთხეების თემებისაც) ბატონ 
სერგისაც და სხვებსაც გვარებად მიაჩნიათ, რაც არ შეეფერება სი- 
ნამდვილეს. ისინი იყო მხოლოდდამხოლოდ თემის სახელები. გვარე- 
ბი რომ ყოფილიყო, მაშინ რატომ უარყოფდნენ ასე ხელაღებით ყვე- 
ლანი თავის გვარს და რაღაცა გვარებს მიიღებდნენ. ვთქვათ, "გო- 
გოლაურნი" რატომ დაიწერებოდნენ ტუნტურიშვილებად, მაჩურიშ- 
ვილებად, საღირიშვილებად, თურმანაულებად, ბუთხაშვილებად და 
მგელაშვილებად (მხედველობაში არ არის მისაღები ბოლო ხანს „გო- 
გოლაურის“ აღდგენა -- ვითომ ძველი გვარის")”-– გვ. 86. 

ფშავის თემის სახელწოდებანი არც ერთ ეთნოგრაფს გვარებად 
არ მიაჩნდა (ამ მთიანი კუთხის ერთ-ერთ თეზს ერქვა „უკანაფშა- 
ველთ თემი". ჩემთვის ცნობილი არაა, გვარსახელი „უკანაფშავე- 
ლი”). უბრალოდ, ფშავის თითოეული თემი ატარებდა იმ გვარის სა- 
ხელს, რომლის ირგვლივაც მოხდა ფშავის ამა თუ იმ თემის ტვრი- 
ტორიული წარმოქმნა. გ.ხორნაულის გასაგებად უნდა ვთქვათ, რომ 
ფშავში თერთმეტი თემი არსებობდა და მხოლოდ თერთმეტი გვარი 
არ ყოფილა. ფშავში გვქონდა გოგოჭურთ, გაბიდაურთ, გოგოლა- 
ურთ, ქისტაურთ, ჭიჩოელთ, გოდერძაულთ, მათურელთ (ზურაბა- 

ულთ), წოწკოლაურთ, უძილაურთ, წითელაურთ და უკანაფშაველთ 
თემები. უკანასკნელი –- მე-11 თემის გარდა, ფშავის ყველა თემი 
გვარის სახელს ატარებდა, იმიტომ, რომ აქ თითოეული ამ გვარის 
გარშემო მოხდა ტერიტორიული თემის ჩამოყალიბება. ამ თემებმა 
შემდეგ'არაერთი სხვა გვარის წარმომადგენელიც შეითვისეს, შეი- 
ერთეს, ხელოვნურად დაინათესავეს და თავის თემისად, თავის გვა- 
რისად აქციეს. ისტორიულ-ეთნოგრაფიული მონაცემების შესწავ- 
ლით უდავოა, რომ ფშავში გოგოლაური, ქისტაური, წოწკოლაური, 
გოგოჭური... თემის სახელიც იყო და გვარის სახელიც. აქ უბრალოდ 
მოხდა ის, რომ უპირატესობის მქონე გვარმა, უფრო ძლიერმა გვარ- 

მა საფუძველი ჩაუყარა ახალი ტყის თემს –– ტერიტორიულ თემს 
და ამ ტერიტორიულ თემს მიაკუთვნა თავისი სახელი. ამ ძლიერი 
გვარების გარშემო მოხდა სხვადასხვა გვარების შეყრა. სოციალურ- 
რელიგიური თვალსაზრისითაც გაფორმდა მათი ერთ ტერიტორი- 
ულ თემში გაერთიანება. ხელოვნური დანათესავება ბუნებრივ ნა- 
თესაობას გაუტოლდა. საერთო სალოცავგადაც აღიარებულ იქნა ამ 
უპირატესობის მქონე გვარის ხატი. რადგან ჩვენს ავტორს მთელი 
აქცენტი გოგოლაურთა გვარსა და თემზე აქვს გადატანილი, ამ თე- 
მის მაგალითს მოვიყვან ისევ: გოგოლაურთა თემში შედიოდა 'თურ- 
მანაულთა გვარი. ამ ორ გვარს საერთო წარმომავლობა არ ჰქონია. 
თურმანაულთა გვარი გოგოლაურთა თემში (სათემო გვარში) შედი- 
ოდა, მაგრამ არა გოგოლაურთა გვარში. თუმცა ამ თემში შემავალ 
ყველა გვარს ერთმანეთს შორის ისეთი სოციალური ურთიერთობა 
ჰქონდათ, როგორც ერთი გვარის წარმომადგენლებს. მსგავსი სო- 
ციალური პროცესი, ძლიერ გვარებში სუსტი და მცირერიცხოვანი 
გვარების შესვლისა,ხევსურეთშიც დასტურდება. მაგალითისათვის 
ვიტყვით, რომ თავის დროზე ასე შევიდნენ არაბულთა გვარში (ხე- 

ლოვნურად დაუნათესავდნენ): რკინაულები, ველგუჯაურები, ბი- 
ჩინგაურები, ხოშურაულები. ალუდაურების გვარში შესულან: წიქა- 
რაულები, გამღვირაულები, გილაურები, ბაჩიკაურები. XIX ს-ის მო- 
სახლეობის აღწერის დავთრებში ზოგჯერ არაბულთა გვარის ზე- 
მოთ დასახელებული ნაწილები ცალკე გვარებადაც არიან ჩაწერილი 
(დაწვრილებით იხ. რ.თოფჩიშვილი, ხევსურული გვარები – ზოგი- 
ერთი ეთნოისტორიული და სოციალური საკითხი, –– კრ.: "ქართულ- 
კავკასიური ეთნოგრაფიული შტუდიები -–– 1987", თბ., 1990, გვ. 49- 
73). რადგან ფშავისა და ხევსურეთის სოციალური განვითარება 
სხვადასხვა გზით წარიმართა (თავდაპირვგელადვე სხვადასხვა 
სტრუქტურის ტერიტორიული თემები ჩამოყალიბდა), გვარსახელე- 
ბის შემდგომი ფორმირებაც სხვადასხვანაირად მოხდა.'ფშავში თუ 
XVI ს-დან მოხდა დედა-გვარებიდან, ძირი-გვარებიდან, სათემო გვა- 
რებიდან ახალი გვარსახელების ინტენსიური გამოყოფა, ხევსურეთ- 
ში ასეთი რამ არ განხორციელდა. ყოველივე ეს იმიტომ მოხდა, რომ 
ფშავი სოციალური განვითარების თვალსაზრისით ხევსურეთზე 
ბევრად წინ წავიდა. ეს კუთხე ტრადიციული ინსტიტუტების კონ- 
სერვგატიულობით გამოირჩეოდა. მხედველობაშია აგრეთვე მისაღე- 
ბი საქართველოს ბართან ფშავის უფრო ინტენსიური კონტაქტები, 
ვიდრე ხევსურეთისა. გ.ხორნაული საერთოდ უარყოფს ფშავში გვა- 
რების არსებობას XIX ს-ის მეორე ნახევრამდე. ქისტაურთ თემში XIM 
ს-ის მეორე ნახევარში ქისტაურად მცირე ნაწილი იწერებოდა. ამ 
დროს, ქისტაურთა გვარიდან რამდენიმე გვარი იყო შტონაყარი, 

მაგრამ ეს ახალი წარმოქმნილი გვარები თავიანთ ძირგვარად ქის- 
ტაურს თვლიდნენ. ქისტაურიდან გამოსულ ყველა ახალ გვარს 
ჰქონდა საერთო შეგნება ერთი მამიდან წარმომავლობის შესახებ. 
მიუხედავად იმისა, რომ იმ დროს ისინი უკვე -შვილი ფინალიან სხვა- 
დასხვა გვარებს ატარებდნენ, მათ იცოდნენ: ძირად იყვნენ ქისტაუ- 
რები, რომ მათი ადრინდელი გვარი იყო ქისტაური. ყველა ამ თემის 
წარმომადგენელს ჰქონდა საერთო შეგნება ბიძაშვილური ურთიერ- 
თობისა და ისევე, როგორც სხვა ქართულ გვარებში, აქაც გვარის 
შიგნით ერთმანეთზე არავინ დაქორწინდებოდა. თუმცა ისეთი გვა- 
რებიც დაიძებნება, რომლებიც ძირად ქისტაურები არ იყვნენ და ხე- 
ლოვნური დანათესავების გზით იყვნენ შესული ქისტაურთა გვარში, 
ქისტაურთა თემში. ახალი გვარების ნარმოქმნის პროცეზი ფშავში 
XVI ს-დან დაიწყო და XIX ს-მდე გრძელდებოდა და განპირობებული 
იყო იმ სოციალური ძვრებით, რომელიც ამ კუთხეში ხდებოდა. ახა- 
ლი გვარსახელების წარმოქმნა იმას სულაც არ ნიშნავს, თითქოს ამ 
ახალი გვარების წარმოქმნამდე ფშავში გვარსახელები არ იყო. ახა- 
ლი გვარსახელების წარმოქმნა, საერთოდ, მუდმივი პროცესი იყო 
მთელი საქართველოსათვის. ჩევსურეთში ასეთი სოციალური ძვრე- 
ბი არ განხორციელებულა და არც გვარების დაშლის, ახალი გვარე- 
ბის წარმოქმნის პროცესი მომხდარა. ფშავში უბრალოდ მოხდა დიდი 
გვარების (თუნდაც სათემო გვარები ვუწოდოთ მათ) დაშლა, ერთი 
დიდი გვარის რამდენიმე მამიშვილობის (გვარის დანაყოფის) გვარ- 
სახელში გადაზრდა. ზემოთაც აღვნიშნეთ და კვლავ გავიმეორებთ, 
რომ ასეთი პროცესები, საერთოდ, უცხო არ იყო მთელი საქართვე- 
ლოსათვის, როდესაც ერთ დიდ გვარს სხვადასხვა სოციალური მი- 
ზეზით ახალი შტო-გვარები გამოეყოფოდა. მაგალითად, ახალი გვა- 
რები ხშირად წარმოიქმნებოდა მოსახლეობის მიგრაციის დროს. 

ფშავში დაბადებული კაცისათვის ცნობილი უნდა იყოს ხუცურა- 
ულების გვარი, რომლებიც სოფელ ვანხევში მკვიდრობდნენ, ცალკე 
გვარს წარმოადგენდნენ და ქისტაურთა ტერიტორიულ თემში შედი- 
რდნენ. იგივე შეიძლება ითქვას ბერიკაულ-ბერიკაშვილებზე, არახი- 
ჯელ ციგრაულ-ციგროშვილებზე. არც ერთი ეს გვარი არ იყო ქის- 
ტაურთა გვარიდან გამოსული. ისინი, როგორც დამოუკიდებელი 
გვარები, შედიოდნენ ქისტაურთა ტერიტორიულ თემში და თუგინდ 
ქისტაურთა სათემო გვარში. ქისტაური რომ გვარი იყო, ჩანს XVIII ს- 
ის დასაწყისის მოსახლეობის აღწერის დავთრიდან. მაგალითად, 
ფშავიდან ერწო-თიანეთში მიგრირებულნი ამ გვარს (ქისტაურს) 
ატარებდნენ. ერწოს რუსთველის ყმად დასახელებულნი არიან „ქის- 
ტაური ჩიტო", "ქისტაური როსტია", "ქისტაური ბასილა”, „ქისტაუ” 
რი ბაცაცა", "ქისტაური თევდორა' (ივ.ჯავახიშვილი, სეძძ, I, გვ. 48). 

კახეთის სოფელ მაღრანში კი ცხოვრობდა „ვაჟიკა ქისტაური“ (გვ. 

66). XVIII ს-ის დასაწყისში კახეთში მრავალი კომლით დასახლებული 
სოფელი არსებობდა ქისტაურის სახელწოდებით, რომელშიც ფშა- 
გის სოფელ შუაფხოდან გადმოსახლებული ქისტაურები მკვიდრობ- 
დნენ და ზოგიერთი მათგანი „ქისტაურიშვილადაც“" იყო ჩაწერილი. 

(გვ. 70). 
ფშავში ცხოვრობდნენ ჩორხაულებიც, რომლებიც უძილაურთ 

თემში შედიოდნენ. ფშავის ერთ-ერთი დიდი ტერიტორიული თემი 
იყო გოგოჭურთ (ცაბაურთ) თემი. XIX ს-ში ამ თემის ბევრი წარმო- 
მადგენელი გოგოჭურის გვარს აღარ ატარებდა. მათ, იურიდიული 

თვალსაზრისით, მამიშვილობის სახელიდან უკვე ახალი გვარები 
ჰქონდათ მიღებული. თუმცა რიგი გვარები ჯერ კიდევ საუკუნეების 
წინ ატარებდნენ სხვა გვარებს და არც გოგოჭურებთან ჰქონდათ სა- 
ერთო წარმომავლობა. მათ შეინარჩუნეს თავდაპირველი გვარი: 
მჭედლური, გედეხაური, გორაზმაული, გურასპაული, მეგრელაური, 
ხოშურაული... 

ასევე უარყოფს გვარების უარმყოფელი ავტორი გოგოლაურის 
გვარობას. მის გასათვალისწინებლად უნდა გთქვათ, რომ არაერთი 
ისტორიულ-ეთნოგრაფიული მასალით, გოგოლაური თემის სახე- 
ლიც იყო და გვარსახელიც. და ფშავში მიმდინარე სოციალური პრო- 
ცესების შედეგად, რომელსაც ახალი გვარსახელების წარმოქმნა 
მოჰყვა, გოგოლაურთა გვარიდანაც ბევრი ახალი გვარი წარმოიშვა, 
თუმცა ყველა ახლად წარმონაქმნი გვარის წარმომადგენელი თავის 
თავს მაინც გოგოლაურად გაიცნობიერებდა, გოგოლაურთ საერთო 
გვარს მიაკუთვნებდა. გოგოლაურის გვარი არაერთგზისაა მოხსენი- 
ებული XVIII ს-ის აღწერის დავთარში, "გოგოლაური ბერი“ და „გო- 
გოლაური გოგლია" დასახელებულნი არიან XVII ს-ის საისტორიო სა- 
ბუთებშიც (პალ, I, გვ. 695). 1747 წლის „განაჩენში ერეკლე II-ისა 
გრიგოლ სალთხუცესის საქმეზე" ვკითხულობთ: “ქ. ესე განაჩენის 
წიგნი დაგვიდვია ჩვენ, მეფე ერეკლეს; – ასე, რომ გრიგოლ სალთ- 
ხუცესი გავგზავნეთ ფშავს. ჩვენის მოძმის კარზე იყო (იგულისხმება 
ფშაველთა საერთო სალოცავი „ლაშარის ჯვარი“ –– რ.თ.) და ფშა- 
გელთ სტუმარი იყო. წამოსვლაში იმასთან გოდერძი იყო ასათაშვი- 
ლი, დემეტრე ვედრაული, პაპა კუსრა ნაცვალი. გზაზე გოგოლაური 
ჩეშჯდომოდა, თოფი რომ უნდა დაეკრა, სასხეპი მოსტყდომოდა, ვე- 
ღარა ექნა რა..." "...თუ სიტყვა ქონდეს ... ჩვენ მოგვახსენოს იმ გო- 
გოლაურმა“ (დოკუმენტები, I, თბ., გვ. 417). 

ახლა მოვიყვანოთ ამონაწერი 1750 წლის ფშავ-ხევსურთა მიერ 
გრიგოლ ჩოლოყაშვილისადმი შერიგების წიგნიდან:. “ქ. ესე წიგნი 
მოგართვით თქვენ, ფშავისა, ჭევსურეთისა და თიანეთის მოურავს 

ჩოლოყაშვილს ბატონ სალთხუცეს გრიგოლს; -– ასე, რომე მე ჭინ- 
ჭარაულმა იოსებმა, ასათაშვილმა გიორგიმ, დავითმა, პეტრემ, 
გაბრიელ მამიაურმა შალვამა, ჯოლაურმა (უ.ი. ჯველაური –– რ.თ.) 
ლაგაზამა, თამარიძემა ჭევსურმა გაიდაურმა, ჩვენის გვარისამ 
მთისამ და ბარისამა: დემეტრე ასათაშვილი თავისი დღით მომკვდა– 
რიყო; მტრის ენით იმის სიკვდილს მოწამლით თქვენ გედავებოდით, 
მეფე ერეკლე ქართლითა და კახეთით და ორსავ საერისთაოთი თუ- 
შეთს ამობძანდა. სულ ფშაველნი და ჭევსურნი იქ იყვნენ, ვილაპარა- 
კეთ და იმის სიკვდილზე სიმტყუვნე ვერა ვიპოვეთ რა. ამაში გავშ- 
ველდით. ასე რომე, თქვენთან სამსახურის მეტი საქმე არა გქონდეს 
რა არას ჩემს გვარსა და ნათესავსა. ამისი დამსწრე და გამრიგე ლა- 
შარის ჯვრის დეკანოზი ჩოველაშვილი ნადირა, ბედრაული პაპა, 
გოგოჭური მამისიმედი, გოგოლაური გამიხარდი, ჯუთუ დავითის- 
შვილი, როსტევან წითელაური, კურდღელა მათურელი, თორღა 
ჭიჩოელი, კურდღელა გოდერძაული, ქავთარ თიანელი, მოსე გან- 
ჯილაშვილი, ქამხაძე აბრამა, ივანეურისშვილი გახუტელი. არის 
ამისი მოწამე თუში საყურაიძე გიორგი, ცისკარა, კახო, კლიტიური, 

ჭევსური ნათელიძე ომაშვილი, ლიქოკელი იმედა, კისტნელი ცისკა- 
რა" (დოკუმენტები, I, გვ. 424). 

ზემოთ მოყვანილი ორივე საბუთი მრავალმხრივაა საყურადღე- 
ბო. მათში დასახელებულია გვარსახელი გოგოლაური. მეორე სა- 
ბუთში ფიქსირებულია პიროვნება „გოგოლაური გამიხარდი". რა 
თქმა უნდა, აქ გოგოლაური გვარსახელია, გამიხარდი კი სახელი. 
გარდა გოგოლაურის გვარისა, დოკუმენტში სხვა მთიელთა გვარე- 
ბიცაა დასახელებული, რომელთა არსებობასაც ასე უარყოფს დასა- 
ხელებული ავტორი. ეს გვარებია: ჭინჭარაული (ჭინჭარაული თემის 
სახელი არ შეიძლება ყოფილიყო, რადგან ხევსურეთში ფშავისაგან 
სტრუქტურით განსხვავებული თემები გვქონდა. ხევსურეთში თემე- 
ბი ამა თუ იმ გვარის სახელს არ ატარებდნენ. ხევსურეთში თითოეუ- 
ლი სოფელი ცალკე თემს წარმოადგენდა. ამავე დროს, ჭინჭარაულ- 
ნი განსახლებულნი იყვნენ პირიქით და პირაქეთ ხევსურეთის რამ- 
დენიმე სოფელში), ასათაშვილები. (ძირად წელაურები. კახეთის სო- 
ფელ მატანში XVII ს-ის დასაწყისში გადასახლებული უკანაფშავე- 
ლები. გადასახლებულმა ასათ წელაურმა საფუძველი ჩაუყარა ახალ 
გვარს –– ასათაშვილს), მამიაურები (მამიაურები ბოლო დროს ხევ- 
სურეთის სოფელ ხახაბოში ცხოვრობდნენ, რომლებიც ფშავის სო- 
ფელ ცაბაურთიდან იყვნენ მისული. ისინი მკვიდრობდნენ „უკანაფ- 
შავის თემის სოფელ ელიაგზაშიც), ჯველაურები (უკანაფშავის თე- 
მის სოფელ ჭიდალეში მცხოვრებნი), ხევსური თამარიძე, გაიდაური 
(თამარიძე მამაკაცის სახელია. გაიდაური კი ჭინჭარაულთა გვარის 

ერთ-ერთი დანაყოფის სახელი, მეორე მემკვიდრეობითი სახელი 
იყო), ჩოხელაშვილი (ის ლაშარის ჯვრის დეკანოზია, ე.ი. ფშაველი. 
ჩოხელაშვილები სოფ. ინოში მკვიდრობდნენ და წონწკოლაურთ თემ- 
ში შედიოდნენ. ეს გვარი წოწკოლაურთა გვარიდან იყო შტო-ნაყარი. 
ასე რომ, არა მარტო -ურ(-ულ) სუფიქსიანი, არამედ -შვილი ფორ- 
მანტიანი გვარებიც ადრე ყოფილა ფშავში გაჩენილი და, არა XM ს- 
ის მეორე ნახევარსა და XX ს-ის დასაწყისში), ბედრაული-ვედრაული 
(მშარასევში ცხოვრობდნენ. დღეს ეს გვარი აღარაა. ამ გვარიდან 
არიან გამოსული ხარანაულები და ბოძაშვილები), გოგოჭური (ამ 
გვარისანი ცხოვრობდნენ ფშავშიც და ხევსურეთშიც), დავითისშვი- 
ლი (თიანელი უნდა იყოს. ძირად ჯალაბაური ხევსურეთის სოფელ 

შატილიდან), წითელაური (ფშავის სოფელ წითელაურთას მცხოვრე- 
ბი), მათურელი (თიანეთის სოფელ ჟებოტის მკვიდრნი. ძირად ზუ- 
რაბაულები, გადმოსახლებულნი ფშავის სოფელ მათურიდან), ჭიჩო- 
ელი (ფშავის სოფელ ქიჩოს მკვიდრნი), გოდერძაული (ფშავის სო- 

ფელ ახადში მცხოვრებნი. ხშირად იწოდებოდნენ მეორე გვარითაც 
–_ ახადელი. XIX ს-ის აღწერის დავთარში ჩაწერილი არიან ორი გვა- 
რით: "გოდერძაული-ახადელი"), განჯილაშვილი (თიანელი გონ#ჯი- 
ლაშვილი. ძირად ხევსური სისჯური), ქამხაძე (ახლა ხამხაძეები. თი- 
ანელები. ძირად ქისტები), ივანეურიშვილები (ახლაც და XVIII-XIX 
სს-ში ივანეურები. ცხოვრობდნენ თიანეთის სოფელ ჟებოტაში. 
გადმოსახლებული არიან ფშავის სოფ. მათურიდან. ძირი-გვარია 
ზურაბაული), ლიქოკელი (ხევსურული გვარი. ლიქოკის ხეობის 
მკვიდრნი. ადრინდელი გვარია სისაური). კლიტიური იგივე კრიტიუ- 
ლია, ძირად ხევსურები არიან, გათუშებულნი. ახლა მისი შთამომა- 
ვალნი ახალ გვარს (გრიგოლაიძეს) ატარებენ. 
» გოგოლაური რომ გვარი იყო და რომ ახლა არ გაუფორმებიათ 
ფშაველებს ის გვარად, კარგად ჩანს 1873 წლის კამერალური აღწე- 
რიდან. სათემო:.სოფელ გოგოლაურთაში ყველაზე მეტი რაოდენო- 
ბით (15 კომლი) გოგოლაურის გვარისაა აღრიცხული. არ მიაჩნია 
გვარების უარმყოფელ ავტორს გვარსახელად წოწკოლაურიც,. 1873 
და 1886 წლების მოსახლეობის აღწერის მასალებში ფშავშიც და 
ფშავს გარეთაც (ნოჯაში, ხეობაში), სადაც ისინი იყვნენ გადასახლე- 
ბული, წოწკოლაურთა გვარის 70 კომლზე მეტი დავითვალეთ. ასე 
რომ, ფშაველებს თავიანთი გვარები, როგორც გ.ხორნაული წერს, 
ხელაღებით არ უარყვიათ და „რაღაც გვარები“ არ მიუღიათ. რაც 
შეეხება ახალი გვარსახელების წარმოქმნას, როგორც ზემოთაც აღ- 
ვნიშნეთ, ის ჩვეულებრივი მოვლენა იყო არა მარტო საქართველოს 
პატარა კუთხის ფშავისათვის, არამედ მთლიანად საქართველოსათ- 
ვის და ყველა იმ ცივილიზებული ქვეყნისთვისაც, სადაც გვარსახე- 

ლები არსებობდა. ვიმეორებთ, ახალი გვარსახელების ნარმოქმნა 
ჩვეულებრივი მოვლენა იყო. გვარსახელი სწორედ ამით განსხვავ- 

დებოდა ადრინდელი გვარისაგან, პირველყოფილი გვარი (ადრეკ- 
ლასობრივი საზოგადოების ნარმოქმნამდე) უცვლელი იყო, გვარსა- 
ხელისაგან კი ახალი გვარსახელის გამოყოფა პრობლემას არ წარ- 
მოადგენდა. ასევე არ იყო პრობლემა კლასობრივი საზოგადოების 
გვარში უცხო ნევრის მიღება. ჩვენთან იყო უწყვეტი პროცესი გვა- 
როვნული გვარიდან გვიანდელ გვარში (ანუ თავდაპირველ, ადრინ- 
დელ გვარსახელში) და აქედან გვარსახელში გადაზრდისა. სწორედ 
ამ თვალსაზრისით, ჩვენი მთის ეთნოგრაფიულ მასალებს აქვს გან- 
საკუთრებული მნიშვნელობა. საქართველოში რომ ასეთი პროცესი 
უდავოდ მიმდინარეობდა, დასტურდება ჩვენი გვარების ეგზოგამი- 
ურობითაც, რაც ტრადიციით პირველყოფილი გვარიდან გამოყო- 

ლილ მოვლენად ითქლება. 
კიდევ ერთი ციტატა უნდა მოვიყვანოთ დასახელებული ავტო- 

რის სტატიიდან: “ასევეა სხვა თემთა გვარებად დაშლის ამბავიც. ეს, 
როგორც ჩანს, ხდებოდა სტიქიურად, ხშირად გაუაზრებლად. “თუ 
რუსის კანონი ეგრე ითხოვს, ჯანდაბას, რაც გინდათ, ის ჩაწერეთო" 

და უფრო მეტწილად „შვილით“ დაბოლოებულ მამის სახელებს აწე- 
რინებდნენ (ფშავში, კახეთში)" –– გვ, 87. ასე იოლ და ადვილ საქმედ 

წარმოუდგენია მას ქართული გვარსახელების (ამჯერად ფშაური და 
კახური გვარების) წარმოქმნა. თურმე, რაღაც რუსის კანონებით, 

ქართველი გლეხები სტიქიურად, გაუაზრებლად იღებდნენ გვარებს. 
ავტორი აგრძელებს თავის „მსჯელობას“ და წერს: “გოგოლაური“ 
გვარი რომ არ იყო (და არც სხვა თემის სახელი), ეს იქიდანაც ჩანს, 

ზოგს სახელად უწერია. ამის უამრავი მაგალითია თუშ-ფშავ-ხევსუ- 
რეთის საეკლესიო ჩანაწერებში“ (გვ. 87), “1859 წელს სოფელ ხილი- 

ანაში (ფშავი) გარდაცვლილა მაგარა ბრიყვას ძე გოგოლაური. იმავე 

წელს სოფ. ხომის საეკლესიო ჩანაწერებში ბავშვის ნათლიად დასა- 
ხელებულია პაპი გოგოლაურის ძე კაცობაშვილი. სოფ. ხილიანაშივე 

ჯვარდაწერილის მოწმედ ყოფილა გამიხარდი გოგოლაურის ძე ხა- 

ხანაშვილი. 
როგორც ვხედავთ, “გოგოლაური აქ არც გვარია და არც სახე- 

ლი, ის თემის წარმომადგენელს ზედმეტ სახელად მიეწერება" (გვ. 
87), · 

ამდენი გაუგებრობა? ჯერ ერთი, გ.ხორნაულის მიერ მოყვანილ 
პირველ მაგალითში ("მაგარა ბრიყვას ძე გოგოლაური") გოგოლაუ- 
რი გგარია, აბა რა არის? რა ზედმეტი სახელივით მიეწერება ის თე- 
მის წარმომადგენელს, გაუგებარია. პიროვნება დასახელებულია 
სამწევრიანი ანთროპონიმული მოდელით. სახელი (მაგარა)+მამის 

სახელი (ბრიყვას ძე)+გვარსახელი (გოგოლაური). ავტორს იდეაფიქ- 
სი აქვს, რომ გოგოლაური გვარი არაა და ზედმეტ სახელად ნათლავს 
მას. ასევე არ თვლის ის გვარსახელად უძილაურს, გაბიდაურს, ქის- 
ტაურს, წითელაურს, წოწკოლაურს... როგორც ჩანს, ისინიც ავტორს 
მხოლოდ და მხოლოდ თემის სახელებად და აგრეთვე ზედმეც სახე- 
ლებად მიაჩნია. საინტერესოა, XVIII ს-ის პირველი მეოთხედის ერწო- 
თიანეთისა და კახეთის აღწერებში მოხსენიებული უძილაურები, გა- 
ბიდაურები, ქისტაურები, წითელაურები, წოწკოლაურები (ივ. ჯავა- 
ხიშვილი, სეიძ, I, გვ. 41-73) გვარსახელები არაა? ახლა გ.ხორნაულის 
მიერ მოყვანილ შემდუგ მაგალითს შევეხოთ: “პაპი გოგოლაურის ძე 
კაცობაშვილი", "გოგოლაურის ძე" აქაც ზედმეტი სახელია? სულ 
ცოტა ზემოთ „გოგოლაური“ სახელად მიაჩნდა გ.ხორნაულს. შემ- 
დეგ სულ სხვა რამეს გვთავაზობს და გვეუბნება: “როგორც ვხე- 
დავთ, “გოგოლაური“ აქ არც გვარია და არც სახელი"-ო. ამ შემთხვე- 
ვაში „გოგოლაური“ სწორედ რომ სახელია. პაპი საკუთარი სახელია, 
გოგოლაური – მამის სახელი (გოგოლაურის ძე), კაცობაშვილი – 
გვარსახელი. ასევე, გამიხარდი მამაკაცის საკუთარი, სახელია, გო- 
გოლაური – გამიხარდის მამის სახელი და ხახანაშვილი –– გვარსა- 
ხელი. წინასწარ ვიტყვით, რომ კაცობაშვილისა და ხახანაშვილის 
გვარები ფშავში გოგოლაურთა დიდი გვარიდან შტონაყარი გვარები 
იყო. როგორც ირკვევა, საქართველოში ერთგვარი წესი, ტრადიცია 
არსებობდა ადრინდელი გვარის საკუთარ სახელებად ქცევისა. ამით 
ქართველები ერთგვარ პატივს მიაგებდნენ თავიანთ ადრინდელ 
გვარსახელს, წინაპრებს. ეს იყო გარკვეული კავშირის გამოხატუ- 
ლება ადრინდელ გვართან. განსაკუთრებით შეიმჩნევა ეს მოვლენა: 
-ურ(-ულ) და -ძე ფინალიან გვარებთან. მაგალითად, ქსნის ხეობანი, 
ჭურთისხევზე მდებარე სოფელ დორეულთკარში მოსახლეობდნენ 
დორეულები, რომლებიც XVIII-XIX სს. მიჯნაზე აქედან აიყარნენ და 
ერწოში გადასახლდნენ. 1774 წლის დორეთკარის აღწერაში დასახე- 
ლებულია „დორეული სისოურის შვილი აბრამ" (ივ.ჯავახიშვილი, სე- 
იძ, I, გვ. 184). დღეს ეს ასე დაიწერებოდა: აბრამ სისოურის ძე დორე- 
ული". აბრამი საკუთარი სახელია, სისოური, ამ შემთხვევაში, მამის 
სახელი და დორეული – გვარსახელი. ეთნოგრაფიული და დოკუ- 
მენტური მასალებით დასტურდება, რომ დორეულების ადრინდელი 
გვარია სისაური. და დორეულები, არ ივიწყებდნენ რა თავიანთ ად- 
რინდელ გვარს, ერთგვარად პატივს მიაგებდნენ მას და ხშირად თა- 
ვიანთ გვარში დაბადებულ ვაჟებს სახელად ადრინდელი გვარის სა- 
ხელს არქმევდნენ. იმავე აღწერიდან სხვა მაგალითებიც შეიძლება 
მოვიყვანოთ. დორეულთკარში ცხოვრობდა: “დორეული ოსების 
შვილი სისოური", "დორეული ძაღლიას ობოლი, თავი ბ, ქიტესა და 

76



სისოური” (გვ. 185). პირველ შემთხვევაში, “სისოური" საკუთარი სა- 
ხელია, “ოსება" – მამის'სახელი და „დორეული“ -–– გვარსახელი. მე- 
ორე შემთხვევაშიც, “სისოური" საკუთარი სახელია, ძაღლია –– მა- 
მის სახელი და „დორეული“ –– გვარსახელი. 

დასახელებული აღწერიდან კიდევ ერთ ამონაწერს მოვიყვანთ. 
სოფელ თინიკაანთკარში მკვიდრობდა კომლი: "თინიკანთ ბერის 
შვილი, თავი ბ, ბასილი და გაბიდაური" (გვ. 188). ამ შემთხვევაშიც 
„გაბიდაური“ საკუთარი სახელია, “ბერი“ –– მამის სახელი და „თინი- 
კანი“ (თინიკაშვილი) –– გვარსახელი. საისტორიო საბუთებითა და 
ეთნოგრაფიული მონაცემებით დგინდება, რომ თინიკაშვილები 
ქსნის ხეობაში მიგრირებული არიან ფშავიდან და მათი ადრინდელი 
გვარი იყო გაბიდაური. თინიკაშვილების გვარშიც ადრინდელი 
გვარსახელი საკუთარ სახელად იქცა. სოფელ კორინთაში მკვიდ- 
რობდა „თინიკანთ ავთანდილის შვილი გაბიდაური" (გვ. 189). 

გადმოცემით, ქსნელი ბუნტურების ადრინდელი გვარია ბურდუ- 
ლი. 1774 წ. აღწერაში „ცვხავატში მოხსენიებული „ბუნტური ბასილას 
შვილი ბურდული“ (გვ. 195). ამ შემთხვევაშიც, “ბურდული“ ოჯახის 
უფროსი მამაკაცის სახელია. XVIII ს-ის აღწერის დავთრით, ასევე 
დასტურდება მამაკაცის სახელებად: ღუდუშაური, სამხარაული (გვ. 
111, 195) და სხვ. 

მსგავსი მაგალითების (სუფიქსური საკუთარი სახელების) მოტა- 
ნა მხოლოდ XVIII ს-ის აღწერის დავთრებიდან როდი შეიძლება. სახე- 
ლის რქმევის ეს ტრადიცია XIX ს-შიც გრძელდებოდა. 1842 წლის აღ- 
წერით, აფციაურის გვარში ატარებდნენ სახელს –- ჯალაბაური. 
ცნობილია, რომ აფციაურთა გვარის ერთი ნაწილი ხევსურეთიდან 
გადმოსახლებული ძირად ჯალაბაური იყო. 

ქსნის ხეობიდან გადმოსახლებულნი იყვნენ დორეულები ერწოს 
სოფელ ჭუჭულიანთკარში (იგივე წიაბეთი, ახლანდელი დორეულე- 
ბი). 1842 წლის აღწერაში, ისინი ორი გვარით -– “დორეული-სისოუ- 
რი“ არიან ჩაწერილი. ამასთანავე, ერთ-ერთ დორეული-სისაურს სა- 
ხელად ერქვა „სისაური". ამავე სოფელში ცხოვრობდნენ თინიკაშვი- 
ლებიც, რომლებიც ასევე ქსნის ხეობიდან იყვნენ გადმოსახლებულ- 
ნი. როგორც აღვნიშნეთ, მათი ადრინდელი გვარი იყო გაბიდაური. 
1842 წლის აღწერით, ერთ-ერთ თინიკაშვილს სახელად ერქვა „გაბი- 
დაური". ადრინდელი გვარის სახელს –– სისაურს ატარებდა სახე- 
ლად ერთ-ერთი გონჯილაშვილი თიანეთში. აქვე გვარად „ტუშურ- 
ბიტოშვილს“ ერქვა „ქისტაური". ამ გვარისანიც ძირად ქისტაურები 

იყვნენ, გადმოსახლებულნი ფშავის სოფელ შუაფხოდან. იგივე შეიძ- 
ლება ითქვას სიმონიანთხევში მოსახლე ბიჩინაშვილებზე. 1843 წლის 
აღწერით, ერთ-ერთ ბიჩინაშვილს სახელად ერქვა ადრინდელი გვა- 

რის სახელი „ქისტაური / 
ძირად ხამხაძეები იყვნენ თიანეთში მოსახლე მოსახლიშვილები, 

1822 წლის აღნერით, ერთ-ერთ მოსახლიშვილს სახელად "ერქვა 
„ხამხაძე ჯამაგიძეების ადრინდელი გვარი იყო ზარიძე (ერწოს 
სოფ. ხევსურთსოფელში). 1842 ნელს ერთ-ერთ ჯამაგიძეს სახელად 
ერქვა „ზარიძე". სხვათა შორის, მთიულ ზაქაიძეებს შორის გავრცე- 
ლებული სახელი იყო „ზარიძე". აფციაურების გვარში ხშირად 
გვხვდებოდა მამაკაცის სახელი „საბიჯური", ბაზალების გვარში – 
როგორც „საბიჯური", ისე „აფციაური. სოფელ საყდრიონში ცხოვ- 

რობენ მოხევიშვილები, რომლებიც ძირად მოხევეები არიან და მათი 
თავდაპირველი გვარი იყო ჩქარეული. ერთ-ერთ მოხევიშვილს სახე- 
ლად ერქვა “ჩქარეული”. ხამხაძეების გვარიდან წარმომავლობენ 
თიანელი აბრამიშვილები. 1873 წლის აღწერით, ერთ-ერთ აბრამიშ- 
ვილს ერქვა „ხამხაძე". გიგაურის სახელი გავრცელებული იყო ფრი- 
დონაშვილების, ქადაგიშვილების, კოტორაშვილების, ხარებაშვილე- 
ბის გვარებში. ყველა ჩამოთვლილი ეს გვარი გიგაურთა გვარიდან 
შტო-ნაყარი გვარი იყო. გავრცელებული სახელი იყო „ზარიძეც". 
ასეთი სახელი დადასტურებული გვაქვს ბადაგაძეების, ზაქაიძეე- 
ბის, ასტამაძეების, კარელიძეების გვარებში (XVIII ს. II ნახევრის დავ- 
თრით ერთ-ერთ კარელიძეს ზარიძე ერქვა (ქსძ -– III –– 1047). ეთ- 
ნოგრაფიული მონაცემებით ქსნის ხეობაში მოსახლე კარელიძეები 
ზარიძეებიდან წარმომავლობენ). მოხევე ეფხოშვილების ადრინდე- 
ლი გვარია ღუდუშაური. 1774 წლის აღწერით, სტეფანწმინდელ 
ერთ-ერთ ეფხოშვილს სახელად „ღუდუშაური“ ერქვა. მთიულეთში, 
სოფელ ჟოჟონში მამულაიძეების გვარი მკვიდრობდა. 1774 წლის 
აღწერით, ერთ:ერთ მამულაიძეს სახელად ერქვა „გოგოლაური. მა- 
მულაიძეების გვარში კი დაცულია გადმოცემა, რომ მათი ადრინდე- 
ლი გვარი იყო გოგოლაური. 

საქართველოში სახელების რქმევის ასეთი ტრადიციაც გვქონდა. 
პიროვნებებს არქმევდნენ არა მარტო ყოფილი, ანუ ადრინდელი 
გვარის სახელს, არამედ გვარსახელს. ე.ი. გვარსახელი უშუალოდ 
გამოიყენებოდა რქმევის სახელად, საკუთარ სახელად. XVIII და XIX 
საუკუნეების აღწერის დავთრებში, არაერთგზის გვაქვს დაფიქსი- 
რებული ასეთი სახელები გვარსახელებთან: “ბუნტური ბუნტურიშ- 
ვილი“ (დავაკვირდეთ, აქ გვარსახელ ბუნტურთან მეორე სუფიქსი 
– შვილიც ჩნდება. ამ შემთხვევაში, პირველი -–– ბუნტური საკუთა- 
რი სახელია, მეორე –– ბუნტურიშვილი გვარსახელს გამოხატავს); 
"წიპტაური წიპტაურიშვილი"; “ბაშარული ბაშარულიშვილი"; "შერ- 
მადინი შერმადინისშვილი”; "ზარიძე ზარიძიშვილი”; "ბექაურ ბექა- 
ური"; "ფსუტურ ფსუტური”; "ხრიკულ ხრიკული"; “კაიშაურ კაიშაუ- 

რი"; “ამირიძე ამირიძე”; "პატაშური პატაშური”; "გვიანაურ გვიანა- 
ური”; "ჩრდილელ ჩრდილელიშვილი" (აზნაური); “ქისტაურ ქისტაუ- 

რი"; "კურკუმელ კურკუმელი”; “გაგაძე გაგაძიშვილი"; "ქვიცურ ქვი- 
ცურიშვილი"; "ბუჩუკურ ბუჩუკური”; "გიგაურა გიგაური"; “ხადურა 
ხადურიშვილი”; "მცხეთელაძე მცხეთელაძე"; “ტუმურა ტუშური”; 
"მახატელი მახატელი”; "ღაზნელიძე ღაზნელი" (1620 წლის საბუთ- 
ში); "ქინქლაძე ქინქლაძე"; "ნიაურ ნიაურიშვილი"; “წიკლოურ წიკ- 
ლაური'; "სამხარაულ სამხარაული"; "ვეშაგურ ვეშაგური". XIV ს-ის 
ერთ სვანურ დოკუმენტში დასახელებულია „ქურდიანილ ქურდია- 
ნი" (პ.ინგოროყვა, სსძ, II, თბ., 1944, გვ. 95). გვარსახელების საკუ- 
თარ სახელებად გამოყენების ტრადიციის შესახებ სვანეთში მიუთი- 
თებდა რ.ხარაძე წიგნში „დიდი ოჯახის გადმონაშთები სვანეთში“ 
(თბ., 1939). მას მოყვანილი აქვს ასეთი მაგალითი: “რატიან რატია- 

ნის ძე რატიანი" (გვ. 18). 
რახან სიტყვამ მოიტანა, ბარემ ვიტყვით, ქართველ ხალხში სახე- 

ლების რქმევის კიდევ ერთი ტრადიციის შესახებ. აღწერის დავთარ- 
ში ხშირად გვხვდებიან: "ქუცნა ქუცნიაშვილი", “გოდერძი გოდერძა- 
ული", “სამაღან სამაღანიშვილი”, "ბეჟიტა ბეჟიტაშვილი", "ქუფრია 
ქუფრიაშვილი", "ღრუბელა ღრუბელაძე", “თვალია თვალიაშვილი", 

“თეთრა თეთრაძე", “ბედო ბედოიძე”, “ჩიტო ჩიტოშვილი“, “აფაქ 
აფაქიანი", "რატი რატიანი", "რატი რატიშვილი", “ბაია ბაიაშვილი", 
“ხუცურა ხუცურაული", "ჩეკურა ჩეკურაშვილი", "თავაქარ თავაქა- 
რაშვილი", “ჯამარი ჯამარაული", "ხიზანა ხიზანაშვილი", "ხარება 
ხარებაშვილი", "ხატია ხატიაშვილი", "რუსია რუსიშვილი", “მაისურ 
მაისურაძე", “ჯარმიზა ჯარმიზაული", “ბულალა ბულალაური”... 
გვარის საფუძვლის ჩამყრელის ნახელიც ასეთ გვარებში ტრადიცი- 
ული იყო. წიკლაურების გვარიდან მომდინარეობს ქსნის ხეობაში 
მოსახლე შატაკიშვილების გვარი. შატაკთკარში 1774 წელს მკვიდ- 
რობდა კომლის უფროსი „შატაკთ ბალის შვილი წიკვლია". შატაკიშ- 

ვილების გვარშიც დავიწყებას არ ეძლეოდა შორეული წინაპრის – 
წიკვლიას სახელი, რომლისაგანაც წიკლაურთა დიდი გვარი წარმო- 
მავლობს, სისაურების გვარის საფუძვლის ჩამყრელი იყო „სანაგის 
სანაგი". სისაურებისა და სისაურებიდან შტონაყარ გვარებშიც ტრა- 
დიციული სახელი იყო სანაგი. 

ასე რომ, გამორიცხული არაა ქართული გვარების უარმყოფელს 
სადმე ამოეკითხა „გოგოლაურ გოგოლაურის ძე გოგოლაური" (1774 
წლის გუდამაყრის სოფ. ლიდას აღწერაში გვხვდება „თლოშიაური 
თლოშიას შვილი თლოშია“ –- ე.თაყაიშვილი, მასალაწი... გვ. 466). სა- 
ინტერესოა, ასეთ ანთროპონიმულ ფაქტს როგორ ინტერპრეტაციას 
მისცემდა ჩვენი ავტორი? 

გ-.ხორნაულის ცინიზმს ქართული გვარსახელების მიმართ საზღ- 
ვარი არა აქვს. ის წერს: "იმავე ჩანაწერებიდან ვნახოთ ახლა სხვა 
ცომცხვარა, ვითომ „გვარები. ამოწერილი აქვს: "მწარია ხუმარას 
ძე აფშუელი", “მამუკა ჭიჩოელის ასული ელენე", “გოდერძი ბერის 
ძე ახადელი", "ბაიდო ახადელის ასული დედუნა”", “სოსო ივანეს ძე 
ხახაბოელი", “გიორგი მჭედლის ძე გუდამაყრელი" ,"ივანე ჯოყოლას 
ძე შატილიონი", “იმედა როშკიონის ასული ლელა”, “ანდრია ქურსი- 
კის ძე უკანაფშაველი", "გიორგი ღვინიას ძე მუცუელი“, "როსტია 
ჩეკურათ შვილის ასული ჯავარა", “ბოიგარ ცეცხლას ძე ჩეკურანი” 
“შალვა თინიბექის ძე ჩეკურანი", "როსტია ხულას ძე ჩეკურანი“ და 
სხვ. სამწუხაროდ, ავტორი არ უთითებს იმას, თუ რომელი რეგიონის 
რომელი სოფლების საეკლესიო სიებიდან აქვს ეს მაგალითები ამო- 
წერილი. უამისოდ მის მოყვანილ მაგალითებს დოკუმენტის (საის- 
ტორიო წყაროს) ძალა არა აქვს. საჭიროა თითოეულის ცალ-ცალკე 
განხილვა. ჩვენთვის. ცნობილია, რომ მთიდან მიგრირებულებს 
მთისწინეთსა და ბარში, XIX ს-ის აღწერის დავთრებში ზოგჯერ მი- 
წერილი აქვთ ასეთი „გვარსახელები": აფშუელი, ხახაბოელი, გუდა- 
მაყრელი, შატილიონი, უკანაფშაველი, მუცუელი... ასეთი ახალი 
„გვარსახელები" ეწერებოდათ მათ, ვინც გადმოსახლებული იყო აფ- 
შოდან, ხახაბოდან, გუდამაყრიდან, შატილიდან, უკანაფშავიდან, 
მუცოდან... აქ „გვარსახელი“ ბრჭყალებში იმიტომ ჩავწერე, რომ 

ისინი საბოლოოდ გვარსახელებად არ გაფორმდნენ. მიგრანტებმა 
საბოლოოდ ისევ თავდაპირველი გვარები დაიტოვეს. XIX ს-ში იყო 
ტენდენცია ახალი გვარსახელების წარმოქმნისა, განსაკუთრებით 
მიგრანტ მოსახლეობაში. ამ შემთხვევაში ეს ტენდენცია ტენდენცი- 
ად დარჩა. რაც შეეხება ჭიჩოელს, ის გვარი იყო. გვარი იყო ახადე- 
ლიც. ფშავის სოფელ ახადში მცხოვრები გუდერძაულები ატარებდ- 
ნენ მეორე გვარსაც –-– ახადელი. ამის შესახებ ზემოთაც გვქონდა 
ნათქვამი, რომ XIX ს-ის აღწერის დავთარში ისინი ჩაწერილი არიან 
ასე: “გოდერძაული-ახადელი“ (ისევე როგორც ხევის სოფელ ახალ- 
ციხეს -– "ფიცხელაური-ქოსელი"). რაც შეეხება „ხახაბოელად", “შა- 

ი” “ 
ფტილიონად”, "როშკიონად", “მუცუელად" ჩაწერილებს, ყველა მათ- 
განს ხომ თავისი საკუთარი გვარი ჰქონდა. მაგალითად, “შატილიო- 
ნი" (ე.ი. შატილელი) გვარად ჭინჭარაული იყო, “როშკიონი“ (ე.ი. 
როშკელი) –– გვარად წიკლაური, "მუცუელი“ –- გვარად ზვიადაური 
და ა.შ. 

გ-ხორნაული წერს: “ხელთაშვილის" "ჩეკურანის" მსგავსი „გვა- 
რები", რა თქმა უნდა, კომლების სახელებია და არა გვარები" (გვ. 
87). რას ნიშნავს „კომლის სახელი”, ვერაფერს გეტყვით. კომლის სა- 
ხელი თუ გვქონდა საქართველოში, მაშინ ყველა კომლს სხვადასხვა 

სახელი, ინდივიდუალური სახელი უნდა ჰქონოდა. თუ სახელი მემკ- 
ვიდრეობით გადადიოდა, ის უკვე გვარსახელია. მაშინ, რაღას ვის- 
ჯებით და მას „კომლის სახელს" ვუწოდებთ? ისე, სხვათა შორის, ევ- 
როპელი მეცნიერები გგარს (გვარსახელს), როგორც ოჯახის სა- 
ხელს, ისე განმარტავენ. ავტორს ოთხი მაგალითი მოაქვს “ჩეკურა- 
ნის" (იგივე ჩეკურაშვილის) მემკვიდრეობითი სახელისა (გვარსახე- 
ლისა). თანაც, თუ დავაკვირდებით, “ჩეკურანის“ გვარით დასახელე- 
ბული პიროვნებანი სხვადასხვა მამის შვილები არიან. ერთის მამას 
ჰქვია როსტია, მეორისას –- ბოიგარი, მესამისას –– შალვა, მეოთხი- 
სას –– სულა. აქედან გამომდინარე, ნათელია, რომ ამ შემთხვევაში 
საქმე არ გვაქვს არც „კომლის“ სახელთან, არც მამიშვილობასთან. 
ცხადია, რომ ჩეკურანი აშკარად მემკვიდრეობითი სახელია (გვარ- 
სახელია). თიანეთში გვაქვს სოფელი ჩეკურნი (ჩეკურაანთგორი), 
რომელიც, რა თქმა უნდა, ჩეკურაშვილებით (ჩეკურან-ებით) იყო 
დასახლებული. ეს გვარი XVIII ს-ის აღწერის დავთრებშიც არაერთ- 
ხელაა ფიქსირებული. ჩეკურაშვილების გვარი ხალხურ სამეტყვე- 
ლო ენაში ხშირად "ჩეკურანის"“ ფორმით გამოითქმოდა. ხშირად - 
შვილ ფინალს -ან ფინალი სცვლიდა (მსგავსად თინიკაშვილისა, იტ- 
ყოდნენ და წერდნენ: "თინიკანი", სულაშვილისა – “სულანი"...). 

კადნიერებად ნუ ჩამოგვერთმევა, თუ ჩვენი ჯერ კიდევ დაუბეჭდავი 
ნაშრომიდან ("ფშაური გვარები") ერთ ამონაწერს მოვიყვანთ: 
"...ფშავში -შვილი სუფიქსით ნაწარმოები გვარები ხალხურ მეტყვე- 
ლება-საუბარში იხმარებოდა -ან და -იან სუფიქსებით. ჩვეულებრივ 
იტყოდნენ არა ვოქიშვილი, არამედ ვოჭქიანი, არა შამქიაშვილი, არა- 
მედ შამქიანი, არა ვარდანაშვილი და დაქუზაშვილი, არამედ ვარდა– 
ნიანი და დაქუზიანი და ა.შ. XX ს-ის დასაწყისში ა.შანიძის მიერ 
ფშავში შეკრებილი ფოლკლორული ნიმუშებიდან ირკვევა, რომ გვა- 
რები და მამიშვილობები აქ იწარმოებოდა -თ სუფიქსით. მაგალი- 
თად, “კრინწათ ლომია", “მუშტათ ჭრელა”, "ყორანაი ვარ ტვირთა- 
თი", "წიწოთ კარატიელი ვარ“ (აქ კარატიელი სახელია), “ტოლათ 
მერცხალაი ვარ", "დაბერდა ჭუჭათ ზურაბი", "ფეტვიათ ჟულაკაი 
ვარ", “ჩიოდა მუშტათ ჭრელათ"“ (რ.თოფჩიშვილი, ქართული გვარსა- 
ხელების ისტორიიდან, წიგნი | –– მთის რეგიონების გვართა ეთნოის- 
ტორიული შესწავლის ცდა, თბ., 1991 წ. (წიგნის მაკეტი), გვ. 51). 

ქართული გვარების უარმყოფელი აგტორი აგრძელებს: "იმედას 
–-– ვაჟა-ფშაველას დიდ წინაპარს (ერეკლე მეფის „სამხედრო საბჭოს 
წევრი" რომ ყოფილა (5IC –– რ.თ.) მიუღია მაშინ გვარად რაზიკაშვი- 
ლი (ხორნაული აქ თავის თავს ეწინააღმდეგება. ე.ი. რუსეთთან შე- 
ერთებამდეც ხდებოდა საქართველოს მთიანეთში გვარსახელების 
წარმოქმნა – რ.თ.). მისი ჩამომავლები რაზიკაშვილებად ეწერე- 

ბოდნენ, მაგრამ, ეტყობა, ვერ ესადაგებოდნენ ამ გვარს და სხვადას- 
ხვა ფორმით აწერინებდნენ საეკლესიო წიგნში. არის ნადირა ბერას 
ძე რაზიკანი და ბერი ბესიას ძე რაზიკანი. იქვე: პავლე რაზიკოვი – 
ჩარგლის ეკლესიის „პრიჩეტნიკი“ (ეს ვაჟა-ფშაველას მამა უნდა 
იყოს)” (გვ. 87). საოცარია, რომ ენათმეცნიერი უბრალო ენათმეცნი- 
ერულ ნიუანსებშიც კი ვერ ერკვევა. აქ მხედველობაში მაქვს ის, რომ 
ქართულ ენაში გვარსახელების წარმოებისას -შვილი, -ძე, -ან, -ურ(- 
ულ) სუფიქსებს ხშირად ერთი დატვირთვა აქვთ. ერთი და იგივე 
გვარსახელი ხშირად იწერებოდა -ძე და -შვილი ფორმანტებით. - 
შვილს ხშირად (ვვლიდა -ან უძველესი სუფიქსი, განსაკუთრებით 
ხალხურ სამეტყველო ენაში. რაზიკაშვილის გვარსახელთან დაკავ- 
შირებით ზემოთ მოყვანილი გვქონდა ალ.ჭინჭარაულის სიტყვები, 
რომ ამ გვარის თავდაპირველი ფორმა იყო „რაზიკაული" ასე რომ, 
ერთი და იგივე გვარი როდესაც სხვადასხვა სუფიქსებით არის გა- 
ფორმებული (დოკუმენტებსა თუ ხალხურ სამეტყველო ენაში), გა- 
საკვირი არაფერია და ამან არ უნდა დაგვაბნიოს. რაც შეეხება რაზი- 
კანის (რაზიკაულის, რაზიკაშვილის) გვარსახელის რუსული -ოვ სუ- 
ფიქსით გაფორმებას, ესეც ჩვეულებრივი მოვლენა იყო XIX ს-ის სა- 
ქართველოში. ის, ვინც რუსეთის საიმპერიო სამსახურში იდგა, ჩვე- 
ულებრივ, რუსული ფინალით იფორმებდა გვარსახელს. 

კიდევ ერთი საყურადლებო დეტალი: ცნობილია, რომ კვანტალი- 
ანების გვარი სამეგრელოში მკვიდრობს. “კვანტალიანი" ოფიცია- 
ლურ დოკუმენტებში იწერება, მაგრამ მეგრულ სასაუბრო მეტყვე- 
ლებაში მას გამოთქვამენ, როგორც „კვატაია"-ს. ... . 

გ-ხორნაულს რომ ჰკითხოთ, მთაში გვარსახელების საბოლოო ჩა- 
მოყალიბება საბჭოთა ხელისუფლების დროს, XX ს-ის 30-იან წლებ- 
ში მომხდარა, რადგან მთაში მთიელი გამოუსვლელად ცხოვრობდა 
და გვარი თურმე არაფერში სჭირდებოდა. ისინი მხოლოდ მამა-პა- 
პური „მამიშვილობის", "ჯიშჩამომავლობის”, კომლობის სახელით 

კმაყოფილდებოდნენ. "მაგრამ ეს სახელები არ იმყოფინა საბჭოთა 
სისტემამ და უგვარო და აურიცხავი არავინ დატოვა“ (გვ. 88). ე.ი. 
მთაში გვარების ჩამოყალიბება თურმე გასვლა-გამოსვლასთან ყო- 
ფილა დაკავშირებული; დაკავშირებული ყოფილა აგრეთვე აღრიცხ- 
ვიანობასთან, რომელსაც საბჭოთა სისტემა ატარებდა. კი, მაგრამ 
საბჭოთა ხელისუფლების დამყარებამდეც რომ ატარებდა აღრიცხ- 
ვას რუსეთის იმპერია? უფრო ადრე ქართველი მეფეები შვიდ წელი- 
წადში ერთხელ რომ აწარმოებდნენ ხალხის აღწერას, მაშინ არ 
სჭირდებოდათ პიროვნებებს გვარსახელებით აღრიცხვა? საერთოდ 
კი აღრიცხვასთან არავითარ კავშირში არაა გვარების წარმოქმნა. 
მაჰმადიანებს გვარები არა ჰქონდათ და ცარიზმი მათ მაინც აღრიც- 

ხავდა სახელითა და მამის სახელით. გ-ხორნაულს სხვათა შორის 
რომ დაეთვალიერებინა XIX ს-ის მოსახლეობის აღწერის მასალები, 
ალბათ ასეთ გაუგებრობას არ შეთხზავდა, თუმცა ალბათ მაინც და- 
წერდა, რადგან მას იდეაფიქსი აქვს. დგას და ეძებს ამ იდეაფიქსის 
ჯდამადასტურებელ“" მასალებს. ბარელებსაც და მთიელებსაც, ფძა- 
ველსაც და ხევსურსაც, მთიულსაც და გუდამაყრელსაც, მოხევესაც 
და თუშსაც, ხანდოელსაც და ჭართლელსაც, ქსნელსაც და დვალ- 
საც, რაჭველ-ლეჩხუმელსაც და სვანსაც, ქართლელსაც და კახელ- 
საც, იმერელსაც და გურულსაც, სამცხელსაც და ჯავახელსაც, 
კლარჯსაც და შავშელსაც, აჭარელსაც და ინგილოსაც, მეგრელსაც 

და იმერხეველსაც გვარები ყველას ჰქონდა და სჭირდებოდა ერთი 
უბრალო მიზეზის გამო –- გვარი ჩვენში (მთაშიც და ბარშიც, დასავ- 
ლეთშიც და აღმოსავლეთშიც, სამხრეთშიც და ჩრდილოეთშიც) სა- 
ქორწინო ურთიერთობას აწესრიგებდა. ერთი გვარისანი, რომლე- 
ბიც ერთი წინაპრისაგან მომდინარეობდნენ, ერთმანეთზე არ ქორ- 
წინდებოდნენ. ამას მოითხოვდა ქართული წეს-ჩვეულება, ტრადი- 
ცია, მიუხედავად იმისა, რომ მართლმადიდებელი ეკლესია შვიდი 
თაობის შემდეგ დაქორწინების ნებას რთავდა. იმდენად დიდი იყო 
საქართველოში ეგზოგამიურობის ტრადიცია, რომ ჩვენში ერთმა- 
ნეთზე არ ქორწინდებოდნენ არა მარტო ერთი გვარის წარმომად- 
გენლები (იმ შემთხვევაშიც კი, როდესაც იურიდიულად ერთი გვა- 
რის მოზიარეებს საერთო ნინაპარი არ ჰყოლიათ. მაგალითად, დავი- 
თაშვილი, პეტრიაშვილი, პაპუაშვილი ერთი გვარია, მაგრამ საქართ- 
ველოს სხვადასხვა კუთხეში, ხშირად ერთ კუთხეშიც, ისინი ერთმა- 
ნეთისაგან დამოუკიდებლად არიან წარმოქმნილნი), არამედ ხშირად 
სხვადასხვა გვარისანიც, რომლებიც ერთი სხვა ადრინდელი, საერ- 
თო გვარისაგან მომდინარეობენ. მაგალითად, დიდი ხნის წარმოქმ- 
ნილია შიდა ქართლის სოფელ არანისში მოსახლე თეთრუაშვილების 
გვარი (XVI-XVII სს. მიჯნა. XVIII ს-ში თეთრაულად იწერებოდნენ). 
თეთრუაშვილებმა გადმოცემით იციან, რომ მათი ადრინდელი გვა- 
რია ბუჩუკური, რომელთა წინაპარიც არაგვის ხეობის დაბლობში 
მთიულეთის სოფელ გვიდაქედან გადმოსახლებულა. არც ერთი 
თეთრუაშვილი ბუჩუკურზე არ დაქორწინდებოდა. ხევსური სისაუ- 
რებიდან (ახლა ისინი ხევსურეთში ლიქოკელის გვარს ატარებენ) 
არიან გამოსული ქსნის ხეობელი დორეულები და მწითურები. სისა- 
ურებიდან წარმომავლობენ თიანელი პატურაშვილები, გონჯილაშ- 
ვილები, უშიკიშვილები... იმდენად ძლიერია ერთი წინაპრიდან მომ- 
დინარე ადამიანთა კოლექტივისტური შეგნება, რომ ისინი ერთმა- 
ნეთზე არ ქორწინდებოდნენ. ასეთივე კოლექტივიცისტური შეგნე- 
ბის იყვნენ ერთი ხატის ყმანიც. ერთი ხატის (სალოცავის) ყმებს შო- 

რისაც ეგზოგამიური აკრძალვა გვქონდა. 
ერთი წინაპრის შთამომავალთა (ანუ ერთი გვარის მატარებელ- 

თა) კოლექტივისტური შეგნების შესანიშნავი მაგალითი მოყავს 
ბ.ნიჟარაძეს: “თემი იყო ერთი გვარეულობა, შთამომავლობა საერ- 
თო წინაპრისა. ერთი გვარეულობის წევრნი ყოველს ადგილს, მხა- 
რეს და ყოველს დროს, რა გინდ ძლიერაც გამრავლებულეყვნენ, 
იცავდნენ, ინახავდნენ ურთიერთს შორის მჭიდრო კავშირს. მაგალი- 
თები: სადადიანო სვანეთში ლაშხეთის საზოგადოებაში რვა სოფელ- 
ში, ერთი მეორეზე დაშორებულში, სცხოვრობს ერთი გვარეულობა 
– “ონიანი“ 60 კომლამდე. ეგენი ერთმანეთს ისე სახავენ, თითქო 
ძლიერ ახლო მონათესავენი იყვნენ, თუმცა მათი ერთი მეორისაგან 
დაშორება შორს წარსულს ეკუთვნის. ონიანების თემი ჭირსა და 
ლხინში განუყრელნი არიან. ლაშხეთელი ჭელიძე ისრე ესტუმრება 
უშგულელს (თავისუფალ სვანეთში) თავის მეგვარეს, თითქო მათი 
წინაპრები ახლო განაყოფები იყვნენ. უშგულელი მუშკუდიანი რომ 
ლახამულას (სადადიშქილიანო სვანეთის უკანასკნელი საზოგადოე- 
ბა) მივა, უთუოდ თავის მეგვარეს კითხულობს და ნახვის შემდეგ, 
თუმცა იგინი პირველად ხედავენ ერთმანეთს, ლახამულელი მუშკუ- 
დიანი ისე მიიღებს მას, როგორც ნამდვილს ახლო ნათესავს. მულა- 
ხელი (თავისუფალ სვანეთში) ჯაჭვლიანი აგეთივე მიღებულია თა- 
ვის მეგვარისაგან ს.ცხომარში –– სადადიშქილიანო სვანეთში (ბ.ნი- 
ჟარაძე, ისტორიულ-ეთნოგრაფიული წერილები, I, თბ., 1962, გვ. 
106. ნაშრომი დაწერილია 1885-1886 წლებში). 

ახლა კიდევ რამდენიმე ციტატას მოვიყვანთ ქართული ეთნოგ- 
რაფიული ნაშრომებიდან. გავაგრძელოთ სვანეთის თემა: "ერთი წი- 
ნაპრიდან მომდინარე გვარები (ლაპარაკია სვანეთზე – რ.თ.) ცდი- 
ლობენ დაიცვან გვარის მთლიანობა, როგორი შორს წასულიც არ 
უნდა იყოს ნათესაობა“ (ც.ჩართოლანი, ნათესაური ურთიერთობა 
სვანეთში, "მაცნე" –– ისტორიის... სერია, M2, 1980, გვ. 87). “მრავალ- 
სამხუბიანი ეგზოგამიური გვარის საილუსტრაციოდ შეიძლება და- 
ვასახელოთ გუჯყხჯიანების გვარი. ისინი ცხოვრობენ მესტიის რაიო- 
ნის სოფ. მულახში, ეცერში, ბეჩოში, აფხაზეთის სვანეთში. ნათესა- 
ობა ამ გვარში ისე შორს არის წასული, რომ მთლიანი გენიალოგიის 
შედგენა არც ხერხდება, მიუხედავად ამისა გუჯეჯიანები ინარჩუნე- 
ბენ ეგზოგამიურობას“" (გვ. 88). "დიდი მნიშვნელობა ენიჭება საერ- 

· თო წარმოშობის საკითხს. ეგზოგამიას იცავს ის სხვადასხვა გვარიც, 
რომელიც თავს საერთო წარმოშობისად თვლის. მაგ., ჩხვიმიანები, 
მარგველანები, ხერგიანები, ანსიანები და სამსიანები, ჩართოლანე- 
ბი, ივეჩიანები, ბერჩიანები და სხვ“ (გვ. 91). “რაც შეეხება სასაფლა- 
ოს, იგი ხომ გამოკვეთილად საგვარეულოა. მამის ხაზით ნათესავე- 

ბი ერთ ადგილას იმარხებოდნენ, სადაც არ უნდა მომკვდარიყო სვა- 
ნი,მის ნეშტს საგვარეულო სასაფლაოზე დაკრძალავდნენ“ (გვ. 93). 
“გვარებსა და სამხუბებს ჰქონდათ არა მარტო საკუთარი დღესასწა- 
ულები, არამედ სალოცავებიც. თითოეულმა გვარმა იცის, ვისი 
მლოცველია, რომელი ხატისა და ჯვარის მოსახელეა იგი“ (გვ. 100). 

ამონაწერი რ.ხარაძის ნაშრომიდან:“ 8 MიიIMIII0M«0M ლCლულ!!!!!! 
39M0-#ტ!III1, CVVI6CI8VCI I8ან! MIMVII2LII (გვარი მგლიანი), X0+0ჩ006 
06იგვიჩმM0ლხ M0C00/10780M 66IM0IIგL! 01.0! C0#ხII0! CCMსV!, 
M23ხ)8ე6M0! ი MMC) რ6ლ0უხმI – MI 0ნI/ყMი. CლMხ. 310, 

I60ლლლ/IIსIსყიი Mვ ლლულყმიმი ჩმMV0Xლ8I, Iი I#0ი0/(0IVI10, 
ინმა ხსი·2 XC8CV0CXCMV 00” IIIIIIXC/I0IVს),.. )12MV0XCცCMIIL 
IIIIL(XCI2V (XII MX MნწიმიII CMIII2IXLL ი იVIC იიVლი C0X»IIM2CII (სახლიკა- 
ცი) I C06#9M/VII010I M6X/IL/ C060!! 2M30”2M#ხI6 ვენ 001ხ!“ (1I.I/I. X202/36, 
CIნVIIVი2 06MCVII01 0ნ!!!!!!!ხ! 8 20-94, – “სიიიიის! 2IVI0Lი0გდ!!!! 
#28684236”, 16., 1952,C. 270). ასევე მკაცრად ეგზოგამიური იყო გვა- 
რი მთიულეთში, ხევსა და ხევსურეთში (იხ. ი.ჭყონია, ქორწინების 
ინსტიტუტი მთიულეთში, ნაწ. I, თბ., 1955; ვ. ითონიშვილი, ქართველ 
მთიელთა საოჯახო ურთიერთობის ისტორიიდან, თბ., 1960; ლ.მე- 
ლიქიშვილი, საქორწილო წეს-ჩვეულებების სტრუქტურის ანალიზი 
და ინოვაცია, თბ., 1986) და, საერთოდ, მთელ საქართველოში: 
"Cინ) I20C0»CMII89 806X დი06”MI0M008 I,დ0V3!(4 CI000 3ვეიილწ(იIC% II 
0CI0/MI9 320 06LI026+CM9 608L MCXI/IV I 06/(C128II7609MMIC 0/III01! ძ02MI4XMIII 
(L.8ც8. I18630I8MXMM, ნიგ2ყMხIC 06-I92M IM ირდხყMეხ! 8 I 0V3MI XIX-XX 
88. ტ81006თ6ი21 /0MIV00C#0!! /III66იXმIII,16.,1991,C. 12). ყოველი- 
ვე ეს, რაც ზემოთ ითქვა, იმდენად საყოველთაო და ქართული სოცი- 
ალური ურთიერთობისათვის დამახასიათებელი მოვლენა იყო, რომ 
მის შესახებ მსჯელობდა XIX ს-ის ავტორი მ.კოვალევსკი. ამ ავტორს 
თავს დავანებებთ და ციტირებას მოვახდენთ სულ ახლახანს მოს- 
კოვში გამოცემული წიგნიდან (C6M6IIIIხIVI 6ხIL M200/08 CCCჩ”, M., 
1990), რომელშიც საქართველოს ნაწილის ავტორია ეთნოგრაფი 
ლ.სოლოვიოვა. აი, რას წერს ის: “VC/08M8 6იხ2Mხ0-0 8ხ160ი2 
იიხხიინიიIMიხ ზ -ი0ლ008ზხი” M#M00იMმMს ი06ხყყიი იდხ2ზ. II 
ხბიIIM03LIხIMს XVCI2M08M6CII9MVი. 8 რიძიხსI9CI%. დი2IM0M08 VI0 
M00M2M 0რ6ხI9M00C0 იიხვ82 32იი0ი6VL2VVCს 602MIM M6 I0XხM0 Mი008I0:IX 
იიაიუზგი9ოIML0ი8 «ი2MხIX 01I”I2ICIIMხM% 6CICIICMICI დიი/CI82, #Mი M 
ი„თითრგMM»უხI6ს, ილIყნM 8 ხ0M010იხს" ი2მ9I0MIგ2» C9IMX2MIVCხ 
#M6%#6I/I276/ხIხIMV /0X6 რ6ი02MI C 0/I(80002MIIIხII8MII M2016იII, X0I# 
XიMIMCIM29MCM09§ იტრMIII98 ლხევსისსე,აგ რ602M.I რ00/0186I9MIM08 /12/066 
6ნIM00 M0Mნსგ” “სნივსყMხს!. C0ს0ვხ ვვიიტშ მ Iს ”" MC:%IXV 
იინიX28M16M9VMM 023M%IX ძ2MVIIIMM, 60XM C0Xნ020V9I0Cხ ი2MMოსხ 06 

MX  III)0I”CXCX/IოIIII 0» ი/ყილწი იილ/M2“ (ლ. 379). იმავე ავტორს 
უფრო ღრმად ჩაუხედია საქართველოს სოციალურ ურთიერთობათა 
ეთნოგრაფიულ ყოფაში: “" წი აIIII 3. 1I0I(00))IXX. |)0I10II0X. 6))0MII 

სI(XV/0II. 200MIIMIIII. /0IIVCIIIIIIICს.. ILXIIC IIIXXIIIIII0, XIX 6სIII0 სც 60#სIსI!IX 
(ხიMIIIII9VX, 01/0Mსსს> )I0:003/0IლII” ILი0IისხX C9IIXIIILCს 
III0011CX0/LMIILIIMII. 0” |XI3IსIX. III00I-ის“ (C. 379). ეს დასკვნები რუს 
ავტორს საკუთარი ეთნოგრაფიული მასალებისა და არსებული მრა- 
ვალრიცხოვანი საისტორიო და ეთნოგრაფიული მასალებისა და არ- 
სებული საისტორიო და ეთნოგრაფიული ლიტერატურის ანალიზის 

შედეგად აქვს მიღებული და არა ჰაიჰარად, როგორც გ.ხორნაულს, 
რომელიც საერთოდ არ იცნობს ქართულ ეთნოგრაფიულ და საის- 
ტორიო სამეცნიერო ლიტერატურას და მისი ცოდნა ქართული ეთ- 

ნოგრაფიის შესახებ XX ს-ის 30-იან წლებში დაწერილი ს.მაკალათი- 
ას წიგნების იქით არ მიდის. თუმცა ამ უკანასკნელი ავტორის დასკ- 
ვნებსაც არასწორ ინტერპრეტაციას უკეთებს. 

ჩვენს მთაში ბოლო დრომდე ფუნქციონერებადი ჩვეულებითი სა- 
მართლით, გვარის შიგნით ქორნინების აკრძალვას მკაცრად იცავდ- 
ნენ. თუ ასეთი რამ მოხდებოდა, გვარის გამტეხთ თუ ჩაქოლვა არა, 
უკეთეს შემთხვევაში, მოკვეთა მაინც არ ასცდებოდათ. ქართველ სა- 
მართლისმცოდნეებს ფშავში ასეთი ეთნოგრაფიული მასალა აქვთ 
ფიქსირებული: “სოფ. მაღაროში ნათესავებს შეუყვარდათ ერთმანე- 
თი. ისინი ერთი გვარისანი იყვნენ. თემმა არ მისცა დაქორწინების 
უფლება. ამიტომ მათ ისღა დარჩენოდათ, რომ თავები ჩამოეხრჩოთ, 
რადგან იცოდნენ, მაინც დასჯიდათ თემი" (ქართული ჩვეულებითი 
სამართალი, 3, თბ., 1991, გვ. 24). 1982 წ. მთიულეთში ჩვენ ჩავიწერეთ 
ასეთი ეთნოგრაფიული მასალა: "სოფელ სეთურთას არის საქოლავი. 
ერთმანეთი ბიძაშვილებს შეუცოდავთ. ისინი ცოცხლად დაუმარხი- 
ათ, ჩაუქოლიათ. დღესაც რომ საქოლავთან ვინმე გაივლის, მიაფურ- 
თხებს და სამ ქვას მიაგდებს“ (მთხრობელი სოფიო ჯაღმაიძე-ბუჩუ- 
კური, 65 წლის, სოფ. ქვეშეთი). ამ მასალას კომენტარს აღარ გავუკე- 
თებთ და ჩვენს მთაში პიროვნებისა და კოლექტივის (გვარის) ურთი- 
ერთმიმართების სამართლებრივი და სოციალური ურთიერთობების 
ამსახველ დასკვნას ეთნოგრაფ მ.კანდელაკს დავესესხები: "ერთობა- 
კოლექტივიზმი ნათლად არის გამოკვეთილი მთიელთა სამართლებ- 
რივ სფეროში, კოლექტიური პასუხისმგებლობის პრინციპში: მაგ., 
ფშაველის მიერ ჩადენილი დანაშაული მძიმედ აწვებოდა მის მოგვა- 
რეებს, დანაშაული მათი ყველა წევრზე გადადიოდა. მაგალითად, სა- 
ქორწინო ეგზოგამიის დარღვევა მთელი ნათესაობის უბედურების 
მომასწავებლად აღიქმებოდა“ (მ.კანდელაკი, ერთობის ფენომენი 
ქართველ მთიელთა ტრადიციულ ყოფაში, 1995, გვ. 8, ხელნაწერი). 

არ შეიძლება არ ვთქვათ, რომ შემორჩენილი იყო გვარი და დაცუ- 
ლი იყო მისი ეგზოგამიურობა აჭარაშიც (იხ.!! MIIVIII/I90, CLIICI(CM2 
M008II0(0 ს0/ სი 8. /V)(XIXI0IIII, 122VMIII, 1988) ამ შემთხვევაში აშკა- 
რად ჩანს ქართული ტრადიციის, წეს-ჩვეულებების სიმტკიცე იდეო- 
ლოგიურ სიტუაციასთან (ისლამის გავრცელება) შედარებით. 

საქორწინო ურთიერთობის მონესრიგების გარდა, გვარს საქარ- 
თველოში და განსაკუთრებით მთიან რეგიონებში სხვა ფუნქციებიც 
ჰქონდა. გვარის წევრებს ერთმანეთთან რიგი ვალდებულებებისა 
აკავშირებდათ. ერთ-ერთ მაგალითად სისხლის ალების ჩვეულება 
შეიძლება მოვიყვანოთ. ამ ვშემთხვევაში მხოლოდ ვაჟა-ფშაველას 
ერთი ლექსის ნაწყვეტის მოყვანით დავკმაყოფილდებით: 

“შენ რომ სხვა მაჰკლა, შენც მოგკვლენ, 
მკვლელს არ შაარჩენს გვარია”. 

დაბოლოს, უნდა გავიხსენოთ ხევსურული ტერმინი „საგვარო 
საკლავი". ისტორიკოს ივ.წიკლაურის მიერ მოწოდებული ეთნოგრა- 
ფიული მასალით, ხევსურული „თავ-სისხლის“ სამართალში არის 
ასეთი წესი: მკვლელობის დროს მოკლულის მოგვარენი, რომელთაც 
„საძმო“ (ე.ი. ძმა-სახლიკაცობა) არა აქვთ გაყრილი, მკვლელის „მე- 
საძმოეთაგან" ითხოვენ „საგვარო საკლავს". მკვლელის „მესაძმოე- 
ნი“ ვალდებულნი არიან დაუკლან საკლავი მოკლულის მოგვარეებს. 
როგორც ხევსურეთში იტყვიან, გვარი უძღვება გვარს –- ამ საკ- 
ლავს ეწოდებოდა „საგვარო საკლავი". ასე რომ, "საგვარო საკლავი" 
აუცილებლად შესასრულებელი ვალდებულება იყო თავ-სისხლში. ამ 
ეთნოგრაფიულ მასალას კომენტარს აღარ გავუკეთებთ, ოღონდ 
იმას აღვნიშნავთ, რომ ჩვენს მთაში მოქმედი ჩვეულებითი (ხალხუ- 

რი) სამართალი საუკუნეების მიღმაა წარმოქმნილი და არა საქართ- 
ველოს რუსეთთან მიერთების შემდეგ. 

ქართული ეთნოგრაფიული ყოფიდან სხვა მაგალითებიც შეიძ- 
ლება მოვიშველიოთ. ცნობილია, რომ საქართველოს სხვადასხვა 
კუთხეებში გვქონდა ე.წ. “საგვარო ხატ-სალოცავები". ამა თუ იმ 
ჯვარ-ხატს მხოლოდ კონკრეტული გვარისანი ლოცულობდნენ. მა- 
გალითები ძალიან ბევრი შეიძლება მოვიყვანოთ. ქსნის ხეობის სო- 
ფელ საძეგურში რამდენიმე გვარის ხალხი მკვიდრობდა. პირველ 
რიგში ისინი ცალ-ცალკე უბნების მიხედვით იყვნენ განსახლებულ- 
ნი და რაც მთავარია სალოცავებიც თავ-თავიანთი ჰყავთ. აქ ყველა 
მიგითითებთ: “კობათ ხატს", "მილათ ხატს", “გიგაურთ ხატს", “კაშა- 
ურთ ხატს“ და სხვ., რომლებიც კობაურების, მილაძეების, გიგაურე- 
ბის, კაიშაურების სალოცავები იყო. შესაბამისად საგვარო სალო- 
ცავებთან იყო საგვარო სასაფლაოებიც. მთისწინეთსა და ბარის 
დიდ სოფლებში თუ ერთი სასაფლაო გვქონდა, აქაც გვარებს ცალ- 

ცალკე ზონები ჰქონდათ გამოყოფილი. ისინი ერთმანეთში შერეუ- 
ლად არ იმარხებოდნენ. თუმცა ბარის დიდ სოფლებშიც არის დადას- 
ტურებული საგვარო სასაფლაოებიც. მაგალითად, სოფელ დიღომ- 
ში ცალკე სასაფლაოები ჰქონდათ ქობელაშვილებს (“ჩხაიკა"), შოში- 
ტაშვილებს ("კავთა"), მძევაშვილებს ("თევდორე") და სხვ. უ.სალთ- 
ხუციშვილის მიერ მოწოდებული მასალით ასეთივე ვითარება 
გვქონდა მარტყოფში. აქ ახლაც არის „ითაანთ წმინდა გიორგი", სა- 
დაც ითაშვილები იკრძალებოდნენ. მარტყოფშივე „ბოჭორმის წმინ- 
და გიორგი“ ოსიაშვილების სალოცავი იყო. ეს გვარები მარტყოფში 
მკვიდრობენ დღესაც და მკვიდრობდნენ XVIII ს-ის დასაწყისშიც 
(ივ.ჯავახიშვილი, სეიძ, I, გვ. 22). სოფელ პატარძეულში (გარე კახე- 
თი) XVII ს, დასაწყისში ერწოდან გადმოსახლდნენ ჯიღაურები (ერ- 
წოში 1850-იან წლებამდე გვქონდა სოფელი, რომელსაც „ჯიღაურ- 
თა" ერქვა. ახლა ეს სოფელი „ხადუელთას“ სახელს ატარებს). იქ, სა- 
დაც ისინი დასახლებულან, იმ ადგილს ჰქვია „ჯიღაურთ ხევი". ჯი- 
ღაურთ ხევში კი არის სალოცავი „ჯიღაურთ ეკლესია", სადაც ამ 
გვარისანი იკრძალებოდნენ. შიდა ქართლის სოფლებში გვქონდა სა- 
ლოცავები (ეკლესიები), რომლებსაც მხოლოდ ამა თუ იმ გვარისანი 
ლოცულობდნენ. ეს ეკლესიები ხშირად გვარის სახელს ატარებდ- 
ნენ; მათი სახელწოდებანი რომელიმე გვარისადმი კუთვნილებას მი- 
უთითებდნენ. შეიძლება რამდენიმე მათგანი ჩამოვთვალოთ: “ოქ- 
როიანთ საყდარი" (დიდი ატენი), "შალიკაშვილების ეკლესია“ – 
ღვთისმშობლის ეკლესია (სოფ. კოშკები), "კიკილაანთ ეკლესია“ 
(უფლისციხე), “კაციაანთ ეკლესია“ (სოფ. გუდალეთი), “წეროაანთ 
წმ. გიორგის საყდარი“ (დოესი), “ისიდორიანთ საყდარი" (ხოვლე), 
“კიკოლაანთ საყდარი“ (ქვემო ნიჩბისი), “"ფაფელაანთ საყდარი" 
(სოფ. ჭანდრები), “ჯანიაურების ეკლესია“ (სოფ. ალი) –– იხ. საქარ- 
თველოს ისტორიისა და კულტურის ძეგლთა აღწერილობა, ტ. 5,თბ., 

1990, გვ. 60, 77, 89, 154, 155, 158, 221, 412, 424. 
საგვარო სალოცავები გვქონდა სამეგრელოშიც. მაგალითად, სო- 

ფელ სეფიეთში არის „მეიეფიში ნაოხვამუ" –- მელიების გვარის 

ჯინჯი (ძირი) სალოცავი, რომლებიც დღეს ძველ აბაშაში მკვიდრო- 
ბენ. გიორგობას ყველა მელია სეფიეთში იკრიბებოდა. ძველ აბაშა- 
შივე მცხოვრებ კორძახიებს კი ჯინჯი-ხატი ნოქალაქევში ჰქონიათ. 

სოფ. ლეხაინდრაოში ცალკე ეკლესია ("ოხვამე”) ჰქონდათ დანელი- 
ებსაც. “დანელიების ეკლესიასაც ეძახდნენ მას. დანელიებს ახლაც 

აქვთ ეკლესიის შუა ადგილას ვეებერთელა ქვევრი, რომელსაც ავ- 
სებდნენ, თურმე, შონურით. ქვევრს მოხსნიდნენ აღდგომა დღეს. 
ჯერ ოდუდოს საოხვამუროს ყველა წესს შეასრულებდნენ, შემდეგ 
აქვე ეკლესიაში მოუსხდებოდნენ საერთო სუფრას და ილხენდნენ. 

ცერემონიალს ხელმძღვანელობდა მორიგეობით გვარის თითო 
მხცოვანი წევრი" (გ.ელიავა, აბაშისა და გეგეჭკორის რაიონების 
ტოპონიმიკა, თბ., 1977, გვ. 76). 

ცალკე საგვარო სალოცავი ჰქონდათ მთიანი რაჭის სოფელ ღებ- 
ში მცხოვრებ გობეჯიშვილებსაც. "საღმრთოსათვის საჭირო სანო- 
ვაგეს და საკლავებს საგვარეულო-იძენდა და მთავარანგელოზში 
წინდაწინ აგზავნიდა. ღებში წირვის გადახდის შემდეგ უხუცესების 
წინამძლოლობით გობეჯიშვილები მთავარანგელოზში მიემგზავრე- 
ბოდნენ. აქ გვარი იხდიდა ვედრებას და ხატს შესთხოვდა გობეჯიშ- 
ვილების.გამრავლება-გაძლიერებას“ (ს.მაკალათია, მთის რაჭა, თბ., 
1987, გვ. 94). 

აღნიშნული სოციალურ-რელიგიური სისტემა კი ქართველ ხალსხ- 
ში საუკუნეების წინ იყო ჩამოყალიბებული და მან ჩვენში დღევანდ- 
ლამდე მოაღწია, გადაეცემოდა რა ტრადიციით თაობიდან თაობაზე. 
საუკუნეების წინ იყო წარმოქმნილი საქართველოში მიწის გასხვისე- 
ბის წესი. რ.ხარაძე ხევის მაგალითზე წერს: “მიწის გაყიდვისას, რო- 
გორც თვითონ მთხრობელები გადმოგვცემენ – ჯერ თვითონ გორს 
უნდა დაჰკითხებოდნენ, თუ გორის ხალხი მიწის ნაკვეთის შესყიდ- 
ვას არ მოისურვებდა, მხოლოდ მაშინ ექნებოდა უფლება მიწის მესა- 
კუთრეს, რომ ის სხვისთვის მიეყიდა“ (რ.ხარაძე, თემური მმართვე- 
ლობის გადმონაშთები ხევში, გვ. 167). სოციალურ ურთიერთობათა 
ეს წესი ჩვეულებითი სამართლის კატეგორიას განეკუთვნება და იგი 

ქართველ ხალსში კლასობრივი საზოგადოების წარმოშობამდე იყო 

წარმოქმნილი. რ.ხარაძის მიერ აღწერილი ტრადიცია მიწის გასხვი- 
სებისა მეტ-ნაკლებად საქართველოს ყველა პროვინციისათვის იყო 
დამახასიათებელი. 

გვარსახელების წარმოქმნა საქართველოში სხვა სოციალური მი- 
ზეზებითაც იყო განპირობებული. ამ მიზეზების ჩამოთვლა ძალიან 
შორს წაგვიყვანს. ქართული ფეოდალური სისტემა მოითხოვდა მემ- 
კვიდრეობითი სახელის (გვარსახელის) არსებობას. ქართველ ფეო- 
დალს ყმა გლეხი მამულზე მემკვიდრეობით ეჯდა. მიწაზე მჯდომი 
გლეხის. მამული მემკვიდრეობით გადადიოდა, და, საჭირო იყო მემკ- 
ვიდრეობითი სახელი, სოციალური ურთიერთობის გასაადვილებ- 
ლად. ეს მკვეთრად უშლიდა ხელს ქართველი გლეხის ერთი ადგილი- 
დან მეორეში თავისუფლად გადანაცვლებას, ერთი მებატონიდან მე- 
ორე მებატონესთან წასვლას. აქ ციტატას მოვიყვან გვარსახელები- 
სადმი მიძღვნილი ერთი ნაშრომიდან: “ფეოდალური ხანის კანონმ- 
დებლობა საკუთრების უფლების დოკუმენტურ მტკიცებას მოით- 
ხოვდა, რამაც, თავის მხრივ, წარმოშვა იურიდიული პირის ზუსტი 
განსაზღვრის საჭიროება. ამავე დროს, მიწაზე ფეოდალური საკუთ- 

რების ყველა ფორმა მემკვიდრეობითობის ძლიერ ტენდენციას ამჟ- 
ღავნებს, რაც თავისებურად აისახა საკუთარ სახელთა სისტემა- 
ზეც“ (მ.სურგულაძე, ორწევრიანი გვარსახელები ქართულ ისტორი- 
ულ საბუთებში –– “მრავალთავი – XIII", თბ., 1986 წ. გვ. 18). საქარ- 
თველოში გვარსახელის წარმოქმნა ქართული ფეოდალური სისტე- 
მით, მიწაზე გლეხის მემკვიდრეობით ჯდომით რომ იყო განპირობე- 
ბული, კარგად ჩანს ერთი გვიანდელი პერიოდის, 1796 წლის საბუ- 
თით. წინასწარ ვიტყვით, რომ ეს ურთიერთობები საქართველოში 
ფეოდალიზმის თითქმის მთელ პერიოდს ახასიათებს. აი, დოკუმენ- 
ტი: "ქ. ნინია (სახელი –– რ.თ.) ჩიოდა: მამა ჩემი ბერძნიშვილის 
(გვარსახელი –– რ.თ.) ზაგრადას შვილი (მამის სახელი –– რ.თ.) იყოო 
და მამა ჩემი რომ ყიზილბაშში დაიკარგა, მისი მამული მირზაშვი- 
ლებმა იშოვეს ბარძიმ ერისთავისაგან და ჩემს განაყოფებს ბერძნიშ- 
ვილებს ნასყიდობის წიგნი მიუციათ და ასე დაუმტკიცებიათ: თუ გე- 
დაოს ვინმე, პასუხი ჩვენ გავცეთო. ჩვენ ამათი საჩივარი დიდს ხანს 
მოვისმინეთ და მრავალიჯერ მოციქულით და ცალ-ცალკე ვკითხეთ 
ბერძნიშვილებს და იმათ ასე იფიცეს მრავალჯერ, როცა მაგისი ბერ- 
ძნიშვილობა ვთქვით, მირზაშვილის მტრობით ვთქვით, თორემ ეგ 
არას გზით ბერძნიშვილი არ არისო. ყოვლად სანატრელს მისს უწ- 
მინდესობას, ბატონიშვილს, ყოვლისა საქართველოს კათოლიკოზ- 
პატრიარქსაც მოავკსენეს ბერძნიშვილებმა და შეჩვენებაში თავი შე- 
იგდეს, რომ ნინია ბერძნიშვილი არ არისო. ...........ა--ენონნნონთოხონროეიბოთი- 
ამაში წადგნენ ამ განაჩენით ბერძნიშვილები და დაიფიცეს, რომ 
სწორედ ბერძნიშვილის ზავრადას შვილი არისო. აწ, რადგან იფი- 
ცეს, ეს ნინია შეიქნა სწორედ ბერძნიშვილის ზავრადას შვილი, მაგ- 
რამ, რადგან ამდენი სიცრუე შეაჩნდათ ბერძნიშვილებსა, რომ სა- 
მართალში მრავალი რიგი ტყუილი თქვეს და ბოლოს ფიცმა გვარწ- 
მუნა, ამ ზემო წერილის ძალით, ჩვენ ქართლისა და კახეთის მსა- 
ჯ'ულთ, ამის სამართალი ასე განვაწესეთ: პირველ რადგანაც მეპატ- 
რონეს ბარძიმ ერისთავს სიგლით მიუცია მირზაშვილებისათვის ის 
მამული და მისის შვილებისაგანაც დამტკიცებული აქვს და ბერძ- 
ნიშვილებსაც ნასყიდობის სიგელი მიუციათ მირზაშვილებისათვის, 
სრული ფასი ავიღევით, სიგელი ასე აცხადებს და მირჭზაშვილს იმ მა- 
მულში ჭირნახულიც ბევრი აქვს, ამ საქმეებით მირზაშვილებს ის მა- 
მული სამართლით ვეღარ გამოვართვით და რომელიც მირზაშვი- 
ლებს ზავრადას შვილის მამული უჭირავს, მით ფარდი სასახლისა 
წილ, სასახლე გლეხისა წილ, გლეხი ვენახისა წილ, ვენახი ნაფუზრი- 
სა წილ, ნაფუზარი ბაღისა წილ, ბაღი მინდვრისა წილ, მინდორი და 
რისიც მქონებელი ყოფილა იმისი შეფარდებული ყოველივე ზომით 
და ფარდით მიეცეს ბერძნიშვილების მამულიდამ სრულად და უკ- 

ლებლად ნინიას და მის ძმას იაკობს. ამას გარდა სასაფლაო თავისი 
სამკვიდრო მიეცეს, ორთვალი ნისქვილი და კოშკი თავისის ჭალით 
და კოლაშვილი, რისაც მამულის მქონებელი იყოს. დღეს რაც კო- 
ლაშვილის მამული ბერძნიშვილებს ეჭიროს, ესენი ყველა ნინიასა და 
მის ძმას იაკობს უნდა მიეცეს. 

ქ. ჩვენ ცხებულის მეფის თეიმურაზის ძე ირაკლი, მეფე ყოვლისა 
ზემოისა საქართველოსა, ამ მსაჯულთაგან განწესებულს განაჩენს 
ვამტკიცებ. ეს ნინია ბერძნიშვილად აღმოჩნდა, ამ მამულზედ 
დაგვიმკვიდრებია ნინია და მისი ძმა იაკობ და ბერძნიშვილად 
დაგვიმტკიცებია“ ("“საქართველი4რ სიძველენი";!III, გვ. 212-213). 

თითქმის მთელი განჩინების გადმოწერა დაგვჭირდა იმიტომ, 
რომ გვეჩვენებინა, თუ რა ფუნქცია ჰქონდა ქართულ ფეოდალურ 
ურთიერთობებში გვარსახელს. ბერძნიშვილებისა და მირზაშვილე- 
ბის გვარები აზნაურული გვარები იყო (1783 წ. ტრაქტატის დანარ- 
თით). ერთ-ერთი ბერძნიშვილის, ნინიას (და მისი ძმის იაკობის) მამა 
ყიზილბაშში დაკარგულა. იმ დროს ნინია და იაკობ ბერძნიშვილები 
მცირენწლოვნები ყოფილან. მათი განაყოფი ბერძნიშვილები სარგებ- 
ლობენ ამით და ნინიასი და იაკობის (ზარვანდას შვილების) მამულს, 
როგორც საკუთარ მიწას, ისე ჰყიდიან. შემდეგში მთელი დავა მიმ- 
დინარეობს იმაზე, რომ ნინია და იაკობი ბერძნიშვილები და თანაც 
ზარვანდას შვილები არიან თუ არა. ამის მტკიცება მიმდინარეობს 
იმიტომ, რომ მოიპოვონ მამა-პაპათა მამულის ფლობის, მემკვიდრე- 

ობით მიღების უფლება. ამავე დროს, მათი მტკიცება წინაპართა მა- 
მულზე, მიწაზე ხდება არა მარტო გვარით, არამედ მამის სახელი– 
თაც. სამართალმა დაადგინა: ნინია და იაკობი ნამდვილად ზარგანდა 
ბერძნიშვილის შვილები იყვნენ. მათ მიიღეს კუთვნილი მამული. და 
რა კარგადაა მეფე ერეკლე II-ის განჩინების დამტკიცებაში ნათქვა- 
მი: “ეს ნინია ბერძნიშვილად აღმოჩნდა, ამ მამულზედ დაგვიმკ- 
ვიდრებია ნინია და მისი ძმა იაკობ და ბერძნიშვილად დაგვიმტ- 
კიცებია“ (ხაზგასმა ჩვენია, –– რ.თ.). ასე რომ, ქართველი გლეხიცა 

და აზნაურიც მიწაზე მემკვიდრეობის უფლებით იჯდა და მიწის მემ- 
კვიდრეობით ფლობას მემკვიდრეობითი სახელიც ესაჭიროებოდა. 
ეს მემკვიდრეობითი სახელი კი გვარსახელი იყო და მეტი არაფერი. 

ქართველ თავადს აუცილებლად რომ სჭირდებოდა, მის ყმას 
გვარსახელი (მემკვიდრეობითი სახელი) ჰქონოდა, კარგად ჩანს 1762 
წლის ერთი საბუთიდან. ესაა „ზაალ დავითაშვილ (ბაგრატიონის) 
არზა მეფისადმი" (ივ. ჯავახიშვილი, სეიძ, II, გვ. 102-103). ცნობი– 
სათვის მოკლედ ვიტყვით: თავად დავითაშვილ-ბაგრატიონებს სა- 
თავადო ფრონეების ხეობაში ჰქონდათ. XVIII ს. პირველ ნახევარში 
ეს მხარე (მისი მთაც, მთისწინეთიც და ბარიც) ინტენსიურად დასახ- 

ლებული იყო ქართული მოსახლეობით. XVIII ს-ის შუა ხანებიდან 
ფრონეების ხეობაში მოსახლეობა თითქმის მთლიანად ამოწყდა. ზე- 
მოთ დასახელებულ საბუთში პირდაპირ ნათქვამია: "ხომ მოგეხსე- 
ნება, ჩვენს მამულში ცეცხლი აღარ ანთია, აღარც ყმა დაგრჩომია. 
რაც ლეკს მოურჩა, დაიფანტნენ". მცირე რაოდენობით გადარჩენი- 
ლი ყმები დავითიშვილს კახეთში დაჰფანტვია. მიუგნია მათთვის 
(გვარებითა და სახელებით უპოვნია) და მეფე ერეკლეს მიართმევს 
არზას, სთხოვს შემწეობას, მათ უკან დაბრუნებას, თან აცნობებს, 
ესა თუ ის გლეხი კახეთის რომელ სოფელში იმყოფება. გაქცეული 
გლეხები არზაში გვარსახელითა და სახელით არიან მოხსენიებულ- 
ნი: "საცა ჩემი კაცი იყოს ამ კახეთში, იმისი წყალობა მიყავით, რომ 
ავყარო და აქავ ერთს კაცს მივაბარო.. ორი კომლი ველისციხეს 
არის: ერთი კურტანიძე ზაქარია, ერთი კოჭატაძე (სხვათა შორის, ამ 
კოჭატაძეთა შთამომავლებმა ველისციხეში გრიგორიანობა მიიღეს 
და სომხებად და კოხტიევებად იქცნენ -–– რ.თ.). მაგრამ იმათზე თავს 
ვეღარ გაწყენ და ვერც რას მოგახსენებ და მისი წყალობა მიყავით, 
თუ არ გამიწყრებით. 

ქ. ანამზეშვილი სიხარული თელავს არის 
ქ. ხოტორაშვილი ღთისა გრემს არის 
ქ. ვიშელიშვილი გავაზს არის ხიზნად, ამისი სახლის კაცი (5IC) 
ქ. კბილაშვილი ურიათუბან არის 
ქ. ჯოხაძე თევდორე და იმისი ძმა ჩუმლაყს არიან 
ქ. ჭავჭავაძე გიორგი ვეჯინს არის 
ქ. ხუციშვილი საგარეჯოს არის 
ქ. ელისაშვილი პატარძეულელებთან არის 
ქ. ნანიტაშვილი კიდევ ჩუმლაყს არის 
ქ. რაზმაშვილი რუისელი ველისციხეს 
ქ. ლომიძე ადამა ველისციხეს 
ქ. კობალაძე ველისციხეს 
ქ. ხუციშვილი ბინა გიორგი აწყურს". 
როგორც ვთქვით, აღნიშნული საბუთი 1762 წლისაა. 1715 წლის 

რუისის სამწყსოს დავთარს თვალს თუ გადავავლებთ, ვნახავთ,'რომ 
ეს გვარები ფრონეების ხეობაში მკვიდრად ცხოვრობდნენ. რაც ყვე- 
ლაზე მთავარია, ესევე გვარები ფრონეების ხეობის სოფლებში და- 
სახელებული არიან XVII ს-ის შუა ხანების აღწერებში (ივ. ჯავახიშვი- 
ლი, სეიძ, II, გვ. 4-171). 

ქართულ საისტორიო საბუთებსა და წყაროებში არაერთგზის 
გვხვდება ტერმინი „გვარი”, ზუსტად იმ გაგებით, რა შინაარსიც 
დლეს დევს მასში, აი, ერთი მაგალითი 1477 წლის საბუთიდან: “..ესე 
მტკიცე ნასყიდობისა სიგელი დაგიწერეთ და მოგეცით ჩუენ, პალა- 

ტისშვილთა: ნიკოლოზ, ზაალ, ავთანდილ, ბეშქენ, დემეტრე და 
შვილთა ჩუენთა, რამინ, ერანგი, და ჯანგიშერ, და ზავრან და შვი- 
ლისშვილთა და მომავალთა გუარისა ჩუენისათა..." (დოკუმენტე- 
ბი, I, გვ. 3). ამავე საბუთიდან: “ვინცა და რამანცა გუარისა კაცმან, 
ანუ ჩუენისა გუარისა კაცმან, ანუ სხუისა გუარისა კაცმან შეც- 
ვალოს, რისხვამცა დაუსაბამო ღმერთო".." (გვ. 4). XV ს. ბოლო მეოთ- 
ხედის საბუთიდან: “ასრე ვთქუი: ჩემი გვარის კაცი მის დღემჩიგა 

თათარჩიგა არ დატყვევებულა..." (პალ, II, 329). ამონაწერები სვანე- 
თის საისტორიო საბუთებიდან: “"..სადამდის სუანეთი ივსენიებო- 
დეს, ან ჯაფარიძეთა გვარი იყოს, ან ივსენიებოდეს“ (1503 წ. სვანე- 
თის წერილობითი ძეგლები, I, ვ.სილოგავას გამოცემა, თბ,, 1986, გვ. 
115). “ჩუენი გვარის ცოცხლისა და მკვდრის საქმე ყუელა თქუ- 
ენთჯნ მოგჯიბარებია, სეტის ხეო" (1505-1539 წწ. გვ. 167); "დღეისით- 
გან წაღმა არას ჩემისა გუარის კაცმან არ მიკსენოს“ (XIV ს. გვ. 175); 
“დაგიწერეთ და გიბოძეთ ჩუენ, მჯაფარიანმან, თქუენ, ხერგიანთა, 
მტკიცე და უქცეველი: თუ ხერგიანი ასი მოსახლე იყოს, ამ ორი 
საკლავის მეტი არა ჰმართებდეს..." (XV ს. გვ. 199); “ხერგიანის გუ- 
არი კაცი -- აზნაჯრი კაცი, თუ შეგაკვდეს, სისხლი ყოველი მან გარ- 
დაიხადოს..." (XVII ს. გვ. 202); “...თუ ამ გულზე შეიქენით, ჩუენ მო- 
გახსენეთ, რომ ჯაფარიძის გვარი იყოს ესე, ფიცი არ გაგიტეხოთ. 
თუ ასი მოსახლე შეიქმნას, ამ ორ საკლაუს იქით არა ემატოს" (XVI- 
XVII სს. გვ. 203). უპრიანი იქნება აქვე გავიხსენოთ ერეკლე II-ის სიტ- 
ყვები, რითაც მიუმართავს თავისი მეომრებისათვის ერევნის ბრძო- 
ლაში აზატ ხანის წინააღმდეგ ("აზატხანს ეჰყრა მიდია (რომელ არს 
ადრიბეჟანი) და იწოდებოდა პყრობელად სპარსეთისად”): "ასე ყვე+ 
ლამ უწყით, რომ სიკვდილის შვილნი ვართ და ჩვენს გვარსა და სა- 
ხელს ორი დღის სიცოცხლისათვის ნუ მოვაყივნებთო" (ომან ხერხე- 
ულიძე, მეფობა ირაკლი მეორისა, ლელა მიქიაშვილის გამოცემა, 
თბ., 1989, გვ. 51). 1771 წლის საბუთში „სამართალი ქართლის მდი- 
ვანბეგებისა თეიმურაზ ჯავახიშვილისა და ნინიაშვილის საქმეზე“ 
ვკითხულობთ: "ეს გლეხი კაცი ამასაც ამბობდა, მე გვარათ ზაქა- 
რაშვილი არ ვარო, ფარნაძე ვარო“ (დოკუმენტები საქართველოს 
სოციალური ისტორიიდან, II, ნ-ბერძენიშვილის რედაქციით, თბ., 
1953, გვ. 77). 1817 წლის საბუთში წერია: "...მე, რაჭველმა სოფელსა 
ძეგლეგს მცხოვრებელმა აზნაურმა გოგია ბერის შვილმა გვარად 
ზუცის შვილმა..." (იქვე, გვ. 292-293). ბ.ეგნატაშვილის „ახალი ქარ- 
თლის ცხოვრება"-ში ვკითხულობთ: "ხოლო ჟამსა ამას იყო გვარეუ- 
ლად უნდილაძე, სახელით დაუთხან და ესე უფლებდა განჯას, თ:თ 
აღზრდილი ყიზილბაშსა შინა" (ქც, II, გვ. 416). ჟამთააღმწერელი 
“წერდა: "ხოლო სარგის, დაღათუ ყრმა იყო, არამედ მვნედ იბრძოდა, 

რამეთუ გუარისაგან მოაქუნდა სიმვნე და მამაცობა მამურ-პაპეუ- 
ლად“ (ქც, II, 314). 1335 წ. გიორგი V-ის მიერ შედგენილ სძეგლის და- 
დებაში“ არაერთგზისაა ნახსენები ტერმინი „გვარი”, როგორც მემკ- 
ვიდრეობითი სახელი. აღნიშნული სამართლის ძეგლიდან მხოლოდ 

რამდენიმე ციტატას მოგიყვანთ: "და თუ ვის ღმერთი შერისხდეს და 
შეცოდება აზომ დიდი დაემართოს და მოკლას ერისთავი... გარდა- 
ხუეწა, მამულის წაღება და სისხლი მის გუარსა ზედა დაიურვოს 
და გარდაიხუეწოს"; "და თუ აზნაური იყოს განმგებლად და მოკლან, 
მის გუარსა ზედა დაიურვონ სისხლი”; "და თუ მის ჭევისბერის გუ- 
არის კაცი იყოს...” "და თუ ვევისბერის განაყოფი და მისი გუარის 
კაცი მოკლას ვინმე..." "კაცმან თუ ცოლი დააგდოს უბრალოდ, და 
მის შეუცოდარი იყოს და გაეყაროს ესეთსა, ნახევარი სისხლი დაუ- 
ურვოს მის დიაცის გუარსა ზედა”; "კაცმან თუ გარგჯნ ნაკურთხი 
ცოლი წაგუაროს, თუ არ შეყროდეს, ნახევრის სისხლით დაიურვოს 

მათსა გუარსა ზედა”; “და თუ მათის გვარისა აღარა დარჩეს რა კა- 
ცი..." (ქსძ, I, 1963, გვ. 403-421). 

1621 წლის „აფხაზეთის საკათალიკოზო გამოსავალი მოსაკრებ- 
ლობის დავთარში“ ვკითხულობთ: “ქ. ნაჟანაურს ერთი ასისთავისე- 
ული გლეხი დოხვადი კონჯარიას უბოძეთ. ჩვენს დროში ვიცოდით 
ვერ გაისხიდოდა და იმ გლეხის კაცი თუ ამ კონჯარიას გვარმან 
კაცმან გაყიდოს და კზმან შეიტყოს და მოსახლეობით არ წაართვას, 
ჩვენიმც ცოდვა აქუს" (ქსძ,!III, 423). 

ახლა შედარებით გვიანდელ, მაგრამ მნიშვნელოვან ორ საბუთში 
ჩავიხედოთ. პირველი მათგანი არის 1765 წლის „განჩინება გიორგი 
ზარიძის ყმობის საქმეზე”: “ამას წინათ ამილახორიშვილი იესე ქისი- 
ყის მოურავათ რომ ყოფილიყო, იქ ზარიძე გიორგი დაეჭირა, ჩემი 
ყმა ხარო...” “ეხლა ეს გიორგი სამართალში მოვიდა და ეს თავის სა- 
ჩივარი შემოგვჩივლა". “ჩვენ მდივანბეგებმა ამის მოკითხული ვქე- 
ნით, სარწმუნოს მოწმობით და ძველის წიგნებით ზედმიწევნით შე- 
გიტყევით, რომ ეს გიორგი ზარიძე გვარათ ჩაჩუნაშვილი იყო მემ- 
კვიდრეთ თელათგორს ნასახლები და ქვათახევის წმინდის 
ღმრთისმშობლის მკვიდრი ყმა არის, ამილახვრიანთ ამასთან ხელი 
არა აქვთ“ (ქსძ, IV, 511). 1794 წლის „არზაში ნოზაძეებისა ყმობის თა- 

ობაზე ერეკლე II-ის ოქმით“ ვკითხულობთ: “ღმერთმან ბედნიერის 
ხელმწიფის ჭირი სურამიდამ ფონელებს ნოზაძეებს მოგვცეს. ამას 
მოვახსენებთ: ძველთაგან თქვენი სახასონი ყმანი გახლავართ, ჩვე- 
ნი გვარის კაცი სამოცდახუთი კომლი გახლავართ, ათი კომლი 
სურამში და ქართლში გახლავართ, სხვა იმერეთსა და ოსმალოში 
არიან დაფანტული. ჩვენი გვარის კაცი მეფე ვახტანგს ჩხეიძეე- 
ბისათვის მიუბარებივართ, რომ მიბარებული ვართ, ჩვენ ჩხეიძეე- 

94



ბის სამკვიდრო არა ვართ. დღეს ახლა ისე გაგვიჭირდა ჩხეიძეებისა- 
გან, რომ დაკარგვის მეტი ღონე არა გვაქვს. მოგეხსენებათ, სურამი 
და ხეფინისხევი და ფონა ერთი ბატონის ყმა ყოფილა სახასოთ“ (ქსძ, 
VIII, გვ. 264). დავუმატებთ, რომ საბუთის შედგენის დროისათვის ნო- 
ზაძეების გვარიდან რამდენიმე შტო-ნაყარი გვარი იყო წარმოქმნი- 
ლი. მაგალითისათვის შეიძლება ცაცანაშვილების გვარი დავასახე- 
ლოთ, რომელიც პირველად 1715 წლის რუისის სამწყსოს დავთარშია 
ფიქსირებული. 

ქართული საბუთები, რომლებშიც მემკვიდრეობით სახელებზე 
– გვარებზეა საუბარი, ასეულობით შეიძლება დავიმოწმოთ. მხო- 
ლოდ ერთი მათგანიდანღა მოვიყვანთ ამონაწერს. ესაა 1799 წლის 
„განჩინება ზაალ ტერიშვილისა და გოძია ლომიტაშვილის მამულის 
საქმეზე“ (ქსძ-VI- 1 10): “გრემის ხევის მოურავმა ტერისშვილმა ზაალ 
უჩივლა თავის სახელოს ლომიტაშვილს გოძიას და იმის ძმას ქიტე- 
სას: ჩემის ყმის საურმაგის ერთი დღის მიწა უჭირავსო და ვენახად 
აშენებსო; მოიკითხეთ და სამართალი მიყავითო. ჩვენ ლომიტაშვი- 
ლები სამართალში მოვაყვანინეთ და ვალაპარაკეთ. ლომიტაშვი- 
ლებმა უპასუხეს: ნასყიდი გვაქვს და დიდი ხანია რომ გვიჭირავს და 
არავინ გუდავებიაო და. ნასყიდობის წიგნიც მოიტანეს. ნასყიდობის 
წიგნი გავშინჯეთ და გვარი სულ არ ეწერა და სახელებიც წაშლი– 
ლი იყო და სხვა სახელები იყო ჩაწერილი. ჩვენ ამისი სამართალი ასე 
განვსინჯეთ: თუ იმ წიგნში გამყიდავის გვარი ეწეროს და ის ნასყი- 
დობის წიგნი ისე განრყუნილი არ იყოს, ზაალ ველარას შეუვიდოდა. 
მაგრამ რადგან არც გამსყიდავის გვარი სწერია და სახელებიც 
მოშლილია და ჩაწერილი". 

დასაფუძვლების გარეშეც ცხადია, რომ მოყვანილ ციტატებში 
მხოლოდ და მხოლოდ მემკვიდრეობით სახელზეა ლაპარაკი და არა 
„მამიშვილობაზე“ და „ჯიშჩამომავლობაზე”, "კომლობის სახელზე", 
როგორც ქართული გვარების უარმყოფელი ავტორი გვმოძღვრავს. 

ზემოთ მოყვანილი ერთი ციტატის თანახმად, გ.ხორნაულის მახ- 
ვილი, გარდა მთური (ფშაური) გვარებისა, მიმართულია კახური გვა- 
რებისკენაც. მათი გვარებიც თურმე „ცომცხვარა" ყოფილა. დასაწ- 
ყისში ნახსენები გვქონდა დონაურებისა (IX ს. დასაწყისი) და ტოხა– 
ისძეების (XI ს-ის დასაწყისი) გვარები, რომლებიც კახეთის რეგიონ- 
ში მკვიდრობდნენ. კახეთში გვარსახელები დიდი ხანია გვაქვს, სა- 
ბუთიანობისათვის 1579 წლის შეწირულობის წიგნში ჩავიხედო “: 
"..რაც ბატონს ჩუენს ძმა გიორგის შემოეწირა, ისიც ჩუიდმეტი კუ- 
ამლი კაცი იანბერისძენი, ჯანაანი, ყუერწითელაანი, ცუგაანი, ბაზი- 
ერნი, გენგასძენი, ჩხუპიანბ, მთავარაანი..." (დოკუმენტები, I, გვ. 10). 
აქ ხომ სწორედ მემკვიდრეობით სახელებზეა (გვარებზეა) საუბარი 

და არა სხვა რამეზე. პირდაპირ დასახელებული არიან: იანბერიძეე- 
ბი და გენგაძეები, ჯანაანი (ჯანაშვილები), ყუერწითელაშვილები 
(ყუერწითელაანი), ცუგაშვილები (ცუგაანი), ბაზიერაშვილები (ბა- 
ზიერნი), ჩხუპიაშვილები (ჩხუპიანი) და მთავარაშვილები (მთავარა- 
ანი). 

გაუგებრობის კლასიკურ ნიმუშად უნდა ჩაითვალოს გ.ხორნაუ- 
ლის კიდევ ერთი „ნააზრევი". თურმე ქართველი თავადების ნაწილი, 

შემდეგ დაბალი ფენები და მთიელები გვარებს არ ღებულობდნენ 
რუსული კანონებისადმი პროტესტის ნიშნად. უფრო ზუსტად: “ად- 
რე თავადების გარკვეული ნაწილისაგან, შემდეგ დაბალი ფენებისა- 
გან, ხოლო ბოლოს, მთიელებისაგან გვარების მიუღებლობა, ჩვენი 
აზრით, გამოწვეული იყო რუსის კანონებისადმი პროტესტის, ეროვ- 
ნული დამოუკიდებლობის დაცვის სურვილით“ (გვ. 88). გასაოცა- 
რია! დასაწყისში გ.ხორნაული გვმოძღვრავდა, რომ ქართველებმა 
რუსეთთან შეერთების შემდეგ მივიღეთ გვარებიო. ბოლოს ამბობს, 
რომ მთლად ასე არ იყო, ქართველები რუსებს წინააღმდეგობას ვუ- 
წევდით რუსული კანონებისადმი პროტესტის, ეროვნული დამოუკი- 
დებლობის დაცვის სურვილითო. ამის გამო, ქართველებს გვარსახე- 
ლების მიღება საბჭოთა ხელისუფლების დროს, XX ს-ის 30-იან 
წლებში დაგვიმთავრებია. ამ ლოგიკით, რუსთა დროს ქართველთა 
მიერ გვარების მიუღებლობა შეიძლება ეროვნულ-განმათავისუფ- 
ლებელი მოძრაობის რანგშიც იქნეს აყვანილი. საერთოდ, ზემოთ 

მოყვანილ ციტატას მეცნიერებასთან საერთო არაფერი აქვს. 
ქართული გვარების უარმყოფელს რომ დავუგდოთ ყური, ქართ- 

ველი ხალხის ეროვნული გრძნობა შეურაცხყოფილი იყო, როდესაც 
რუსები მათ გვარებს უკანონებდნენ და, პროტესტის ნიშნად, “თავი- 
სი თავის შეურაცხმყოფელი ზედმეტი სახელების მიხედვით შედგე- 
ნილ გვარებს აწერინებდნენ. ასეთი კი უამრავია: ნაბიჭვრიშვილი, 
ღორიგლეჯაშვილი, ქვახარშიაშვილი, კვერცხიწონაშვილი, ბატიაშ- 
ვილი, თითილოკაშვილი, აწკარუნაშვილი, ბოჩოლაშვილი, ძროხე- 

ლაშვილი, გველუკაშვილი, გიჟიმყრელი, გოგრისყელაშვილი, ექვს- 
შაურაშვილი, კვერცხიშვილი, კოპტონაშვილი, კოჭიბროლაშვილი, 
ლოქაფიშვილი, პოლორჭქიკაშვილი, ქვასროლიაშვილი, ღორაშვილი, 
ყელბერაშვილი, ყელიგრეხაშვილი, ჩინჩალაკაშვილი, ჩიტირეკიაშ- 
ვილი, ცხრაკბილაშვილი, წინწალაშვილი, წანაწყენაშვილი,. წარე- 
ტაშვილი, ჭიანაშვილი, ჭუჭულაშვილი, ხეკაკუნაშვილი, ხურდაყუ- 
ლიშვილი და სხვა მრავალი" (გვ. 88-89). 

მეცნიერს, რომელსაც ამ „ნააზრევით“ დოქტორის ხარისხის მი- 
ღება სურს, არ ეპატიება ის, რაც ახლა წავიკითხეთ. ცუდი გვარი არ 
არსებობს. ყველა გვარს თავისი ისტორია აქვს და თითოეული მათ- 

განი ჩვენი ენისა და ერის ისტორიის პატარა აგურია და არც ერთის 
გამოკლება არ შეიძლება. შეურაცხმყოფელი გვარი არ არსებობს. 
ერთგვარი უხერხულობა მხოლოდ ნაბიჭვრისშვილის გვარმა შეიძ- 
ლება შექმნას. ქართული გვარების უმეტეს ნაწილს, ცნობილია, რომ 
მამაკაცის სახელი უდევს საფუძვლად, მცირე ნაწილს –-– ზედმეტი 
სახელი. ასეთი ზედმეტი სახელებისგანაა წარმოქმნილი ზემოთ ჩა- 
მოთვლილი ზოგიერთი გვარიც (ღორიგლეჯაშვილი – "ღორიგლე- 
ჯა"-დან, ქვახარშიაშვილი –- “ქვახარშია"-დან, კვერცხიწონაშვილი 
– "კვერცხიწონა"-დან, ქვასროლიაშვილი – "ქვასროლია"-დან და 
ა.შ... ამ გვარების მატარებელნი შეურაცხყოფილად არ გრძნობენ 
თავს. ასეა ეს ყველა ცივილიზებულ ქვეყანაში. ონომასტიკის 
მკვლევარმა არ შეიძლება არ იცოდეს ევროპაში გავრცელებული 
გვარები. მათ თუ გვარების დაწუნება დაიწყეს, ალბათ ბევრი აღარ 
შერჩებათ ხელში (მაგალითად, უკრაინული გვარი კუჩმა გაჩეჩილს, 
აბურძგნილს, აჩაჩულ-დაჩაჩულს, ფეთხუმს ნიშნავს). ნაბიჭვრიშვი- 
ლის გვარს რაც შეეხება, ისინი აზნაურები იყვნენ და ეს გვარი რუ- 
სეთთან შეერთების შემდეგ კი არა, რუსეთთან შეერთებამდე კარგა 
ხნით ადრე იყო წარმოქმნილი. შეიძლება ჩავიხედოთ გეორგიევსკის 
ტრაქტატის დანართში, რომელშიც ჩამოთვლილია აღმოსავლეთ სა- 
ქართველოს თავადაზნაურული გვარები, და ვნახავთ, რომ პრივი- 
ლეგირებულ გვარებს შორის ნაბიჭვრიშვილის გვარიცაა მოხსენიე- 
ბული (ქსძ. II, 487). იქვე ვიპოვით კოჭიბროლაშვილებისა და გიჟიმყ- 
რელების (გიჟიყრელების) გვარებსაც. საინტერესოა, რა აქვს დასა- 
წუნი კოჭიბროლაშვილის გვარს. მართალია, ეს გვარი ზედმეტი სა- 
ხელიდან მომდინარეობს, მაგრამ არა ისეთი ზედმეტი სახელიდან, 
რომელიც ადამიანის ფიზიკურ ნაკლს გამოხატავს. პირიქით! რაც 
შეეხება გიჟიმყრელის გვარს, ის სულაც არაა დაკავშირებული სუ- 
ლით ავადმყოფ წინაპართან. ტოპონიმისმიერმა ამ გვარმა დროთა 
განმავლობაში ფონეტიკურად სახე იცვალა. ასეთ ნიუანსებში ენათ- 
მეცნიერი უნდა ერკვეოდეს. გიჟიმყრელის თავდაპირველი ფორმა 
იყო გიჯიყრელი და უკავშირდება ოიკონიმ „გიჯიყარს", საიდანაც 
მივიღეთ ეს გვარი (ქართველ ენათმეცნიერთა მიერ შენიშნულია, 
რომ ქართულ და ქართველურ ენებში „უჟ“ და „ჯ" თანხმოვნები ხში- 
რად ერთმანეთს ენაცვლება -– იხ. შ.აფრიდონიძე,. "ზანური ანთრო- 

პონიმიის ზოგიერთი საკითხისათვის (კვლავ ჯაკობია, ჟორდანიას 
ტიპის გვარების შესახებ)" –– "ონომასტიკა I", თბ., 1987). გიჯიყრელ- 
თა (გიჟიმყრელთა) გვარიც რუსების საქართველოში შემოსვლის 

შემდეგ არ წარმოქმნილა. პირველად გიჯიყრელნი საისტორიო სა- 
ბუთებში ნახსენები არიან XVI ს-ის მეორე ნახევრის საბუთში (პალ,I, 
668, 669). ასეთი პრინციპით თუ მივუდექით ქართული გვარსახელე- 

ბის შესწავლას, შეიძლება გვითხრან, რომ კარგარეთელის გვარი 
სიტყვა „კარგს“ უკავშირდებაო. ამ გვარსაც ფონეტიკური სახეცვ- 
ლილება განუცდია. ისინი თავდაპირველად გარგარეთელები იყვ- 
ნენ. ნაწარმოებია სოფლის სახელზე (გარგარეთი) სადაურობის მა- 
წარმოებელი -ელ სუფიქსის დართვით. ძროხელაშვილის, ბოჩოლაშ- 
ვილის, ბატიაშვილის, ღორაშვილის, ჭუჭულაშვილის გვარებს მამა- 
კაცის სახელები (ძროხელა, ბოჩოლა, ბატია, ღორა, ჭუჭულა) უდევთ 
საფუძვლად. ქრისტიანობამდე ასეთი სახელები იყო ქართველ ხალ- 
ხში გავრცელებული. შემდეგ კი ისინი კანონიზებული ქრისტიანული 
სახელების გვერდით, როგორც ზედმეტი სახელები კვლავ განაგრ- 
ძობდნენ არსებობას. ასეთი სახელები არაერთი გვაქვს ამოწერილი 
XIX ს-ის მოსახლეობის აღწერის დავთრებიდან და განსაკუთრებით 
რქმევის სახელად ითვლებოდა გვიანი პერიოდის საქართველოს 
მთიანეთში. 1774 წლის ხევის, მთიულეთის, გუდამაყრის აღწერის 
დავთრიდან, XIX ს-ის ფშავის, ხევსურეთის, თუშეთის აღწერებიდან 
მრავალგზისა გვაქვს ამოწერილი შემდეგი სახელები: ბოჩოლა, ჯი- 

ხო (ჯიხვი), ჩიტა, გოჭი (გოჭა), მგელა (მგელია, მგელი, გელა), ძალ– 
ლია (ძაღლუა იმერეთში, ძაღლიკა –– ხევსურეთში), თაგო (თაგვი- 
დან, წოდებითში), ლომი, კურდღელა, ზაქი, ბატა, დათვა, ფოცხვერი 

(ფოცხვერა), ვეფხო, გუგულა, ირემა, ქურციკი, ლაგაზი (ნაგაზი), 
აფთარი, ტურა (ტურია), შაშვა, ბუაი, ჭიალა, გვრიტი,ლეკვია, ჭოტა, 
ყოჩო, ნარჩიტა, ფუტკარა, ჩხიკვი, ნუკრია, კვერნა, მერცხალი (მერ- 
ცხალა), შოშია, ჭია, ხარა (ქალისა), ხარია (კაცისა), ტრედა, ბახალა, 
ქორია, წიწილა, ჭუკია, ნიბლო, ნებიერი, ხოხობა, ვერძა. 

რადგან ქართული გვარების შესახებ საუბარი ასე გაგვიგრძელ- 
და, დასკვნამდე ბარემ იმასაც ვიტყვით, რომ სინამდვილეში მემკ- 
ვიდრეობითი სახელი მხოლოდ გვარი (გვარსახელი) არ იყო. მემკ- 
ვიდრეობითი სახელი იყო აგრეთგე გვარის დანაყოფის სახელიც, 
რომელიც საქართველოში დიდი მდგრადობით გამოირჩეოდა. მეო- 
რე მემკვიდრეობითი სახელის (გვარის დანაყოფის სახელწოდების) 
აღსანიშნავად საქართველოს სხვადასხვა ისტორიულ-ეთნოგრაფი- 

ულ (ისტორიულ-გეოგრაფიულ) კუთხეში სხვადასხვა სიტყვა (ტერ- 
მინი) გამოიყენება: "მამანი”, “მამიშვილობა", "ბუდობა”, “კომობა", 
"ბაბუიშვილობა", "ბუნე", "სახიჯარი", "თოხუმი", "ქექილი", "ნარ- 

ყი”, "მეტსახელი”, “გვარზე+მეტი", "განაყრობა”, "სამხუბი", “ლამ- 
ხუბი”, "თური”, “დინო”, “გამნარყი"... სამეცნიერო ლიტერატურაში 

გვარის დანაყოფის სახელადაა მიჩნეული „კილიც", მაგრამ როგორც 
ინეზა გაბელაიას მიერ აბაშის ხეობაში შეკრებილი ეთნოგრაფიული 
მასალებით ირკვევა, აქ „კილი“ მხოლოდ გვარის მეტსახელია და არა 
გვარის დანაყოფის სახელი. 

გვარის დანაყოფის, განაყრობის სოციალური ერთეული საქართ- 
ველოს სხვადასხვა კუთხეში სხვადასხვა მდგრადობა-სიმტკიცით 
ხასიათდებოდა. ერთი რამ ცხადია, რომ ის ცვალებადობას, ახლის 
წარმოქმნას უფრო ექვემდებარებოდა, ვიდრე გვარსახელი. თუმცა 
საქართველოს ზოგიერთ რეგიონში, როგორც საისტორიო, ისე ეთ- 
ნოგრაფიული და ლინგვისტური მონაცემებით ჩანს, მეორე მემკ- 
ვიდრეობითი სახელიც თავისი წარმოშობით უაღრესად ძველია და 
თითემის იმავე ხნოვანებისაა, რა ხნოვანებისაც არიან გვარსახელე- 
ბი, რომელშიც ისინი შედიან. აქ. შეიძლება გავიხსენოთ რ.ხარაძისა 
(“ხევსურული „ძირი“ და „გვარი" –– მიმომხილველი, I, თბ,, (949) და 

იზ. ჩანტლაძის ("შტო-გვარის აპღმნიშვნელ სახელთა წარმოება და 
ბრუნება სვანურში”, "მაცნე", M6, 1967) ნაშრომები ხევსურული და 
სვანური გვარებისა და გვარის დანაყოფთა შესახებ. უფრო დიდ სო- 
ციალურ ერთეულსა (გვარსახელი) და მცირე სოციალურ ერთეულს 
(გვარის დანაყოფის სახელწოდება) შორის განსხვავება ისიცაა, რომ 
პირველი ძირითადად ფიქსირებული იყო და ფიქსირდება ოფიცია- 
ლურ იურიდიულ და სხვა სახის დოკუმენტებში. მეორე სახელი კი 
არსად არ ფიქსირდება, მას იურიდიული ძალა არა აქვს და ის მხო- 
ლოდ ხალსის მეხსიერებაში არსებობს. ამასთანავე, მას ყოველთვის 
გარკვეული სოციალური შინაარსი ჰქონდა და აქვს. მეორე მემკვიდ- 
რეობითი სახელის მატარებელნი უფრო მრავალი სოციალური ვალ- 
დებულებებით იყვნენ ერთმანეთთან დაკავშირებულნი, ვიდრე 
გვარსახელის მატარებელნი. სოფელში სახელდებისას ძირითადად 
მეორე მემკვიდრეობითი სახელი გამოიყენებოდა. გვარისა და გვა– 
რის დანაყოფის მემკვიდრეობითი სახელები მხოლოდ ქართული 
მოვლენა არ იყო (ძველი ჩინეთი, ძველი რომი). რაც შეეხება ტერმინ 
„გვარს”, ნ.ებერძენიშვილი მას „გორს" (შემაღლებულ ადგილს) უკავ- 
შირებდა. თუმცა არის მოსაზრება ტერმინ „გვარის“ ირანული ენი- 
დან სესხების შესახებ (ილ.აბულაძე, მ. ანდრონიკაშვილი). ერთი რამ 
აშკარაა, რომ ძველ ქართულში გვარის (გვარსახელის) პარალელუ- 
რი ტერმინი „სახლი“ იყო. დავით აღმაშენებლის ისტორიკოსი წერ- 
და: “დასრულდა სახლი ბაღვივაშთა, სახლი განმამწარებელთა..." 
(ქც, ს გვ. 326). რა თქმა უნდა, “სახლი ბაღვივაშთა"-ში ბაღვაშთა 
გვარი იგულისხმება. ბაღვაშთა – ამ მსხვილ ფეოდალთა საგვარეუ- 
ლო – საქართველოს ისტორიაში IX საუკუნიდანაა ცნობილი. 

ამრიგად, გ.ხორნაულს სურდა ქართულ მეცნიერებაში ახალი 
სიტყვა ეთქვა და „გაეხარებინა“ ქართველი მეცნიერი კოლეგები და 
ქართველი მკითხველი, მაგრამ ამაოდ დაშვრა. მისი ხუთ-ექვს გვერ- 
დიანი „ნაშრომი“ მთლად გაუგებრობაზეა აგებული. საერთოდ მის 
წერილს მეცნიერებასთან საერთო არაფერი აქვს. დარწმუნებული 

ვარ, ოთხი-ხუთი წლის წინათ ასეთი წერილი დღის სინათლეს ვერ 
იხილავდა, მაგრამ, როგორც ჩანს, ყველაფერი საერთო ქაოსისა და 
არეულობის ბრალია. კიდევ კარგი, რომ ასეთ ნაცოდვილარს ვერ 
მოესწრნენ მარი ბროსე, ნიკო მარი, ექვთიმე თაყაიშვილი, ივანე ჯა- 

ვახიშვილი, ნიკო ბერძენიშვილი, სიმონ ჯანაშია, ვარლამ დონდუა, 
აკაკი შანიძე, არნოლდ ჩიქობავა, ვარლამ თოფურია, გიორგი ჩიტა- 
ია, ვერა ბარდაველიძე, რ.ხარაძე... 

საბოლოოდ ვიტყვით, რომ საქართველოში გვარსახელს დიდი 
ხნის, საუკუნეების ისტორია აქვს. ქართული გვარსახელების არ- 
სებობა დოკუმენტურად დასტურდება VIII-IX სს-დან, თუმცა, რა 
თქმა უნდა, ის ამ დროს არ წარმოქმნილა. გვარსახელი ჩვენში 
უფრო ადრეა წარმოშობილი. საერთოდ კი, ქართული ეთნოგრა- 
ფიული მასალების გააზრებას იმ დასკვნამდე მივყავართ, რომ 
საქართველოში მოხდა უწყვეტი გადასვლა პირველყოფილი გვა- 
რისა გვიანდელ გვარში და გვიანდელი გვარისა – გვარსახელში. 
ამ უწყვეტი სოციალური პროცესის შესახებ ნ.ბერძენიშვილს ადრე- 
ფეოდალური საქართველოს ბარის შესახებ შემდეგი დებულება აქვს 
ჩამოყალიბებული, რასაც ძნელია ვინმემ რაიმე დაუპირისპიროს: 
"რაც დრო გადის, ნათლად შესამჩნევი ხდება ტენდენცია: ერთის 
მხრივ ჩნდება შესანიშნავი ხუროთმოძღვრული ძეგლები მეფე-ფეო- 
დალების მიერ ნაგები (მეფენი, დიდაზნაურნი, მონასტერ-ეპისკო- 
პოსნი), მეორე მხრით კი მრავლდება, ყოვლად მარტივი სამლოცვე- 
ლოები... ასეთი სამლოცველო ზოგიერთ სოფელში „ათეულობით“ 
შეიძლება აღირიცხოს (მაინცდამაინც მათი სძმრავლე ცნობილია). 
და ეს გარემოება უმთავრესად ორი რამით შეიძლება აიხსნას: სოფე- 
ლი როგორც ერთიანი ნათესაური გაერთიანება დაიშალა, მცირე 
გვარებად იქცა. თითოეული ასეთი გვარი თავის სალოცავს იშე- 
ნებს.. სოფლის ძლიერი ტერიტორიული თემი არ ჩამოყალიბდა, 
ან უკეთ თემს გამაერთიანებელი კულტი არ გაუჩნდა, მაგრამ მან 
ნათესაობით გაერთიანება გვარი ვერ მოსპო“ (ნ.ბერძენიშვილი, 
სის, წ. VIII, თბ., 1975, გვ. 421-422). 

ესაა ჭეშმარიტება! 
ზემოთაც აღვნიშნეთ და დასასრულსაც უნდა გავიმეოროთ, რომ 

ქართული გვარების სუფიქსები თავდაპირველად იყო -იან(-ან), - 
ურ(-ულ) და -ეთ(-თ). საქართველოს ფეოდალური ურთიერთობების 
ტეხილის პერიოდში, კერძოდ VIII ს-დან ჩნდება -ელ სუფიქსიანი 
გვარსახელები, ცოტა მოგვიანებით კი -ძე და -შვილი სუფიქსიანები. 
ასე რომ, ფორმანტების მიხედვით ჩვენ ქართული გვარსახელების 
მხოლოდ ორ ეტაპზე შეიძლება ვილაპარაკოთ და არა ოთხ ეტაპზე, 
როგორც ნ.ბერძენიშვილი წარმოიდგენდა. ამასთანავე, ხაზგასმით 

უნდა ითქვას,რომ ქართული გვარების ზემოთ ჩამოთვლილი სუფიქ- 

სები, განსაკუთრებით მის პირველ ეტაპზე წარმოქმნილნი (-იან(-ან), 
-ურ(-ულ),-თ) მთელი საქართველოსთვის იყო დამახასიათებელი და 
აწარმოებდნენ ისინი ქართულ გვარსახელებს VIII ს-მდე. -ურ(-ულ) 
სუფიქსი დღეს რომ ძირითადად აღმოსავლეთ საქართველოს მთია- 
ნეთისათვისაა დამახასიათებელი, ადრე საქართველოს ყველა მხა- 
რეში აწარმოებდა ქართულ გვარებს, რის დამადასტურებელ მონა- 
ცემებს ვხვდებით „ტბეთის სულთა მატიანესა" და სხვა ქართულ ნე- 
რილობით ძეგლებში. იგივე შეიძლება ითქვას -იან(-ან) ფინალის შე- 
სახებაც. დღეს ეს სუფიქსი ქართულ გვარებს ხომ სვანეთსა და ლეჩ- 
ხუმში, ნაწილობრივ რაჭასა და სამეგრელოში აწარმოებს. VIII ს-მდე 
ის მთელ საქართველოს მოიცავდა. ს.ჯანაშია შენიშნავდა, რომ 
გვარსახელის -იან(-ან, -უან) სუფიქსიანი ფორმა ფართოდ იყო გავ- 

რცელებული ძველად საქართველოს ყველა კუთხეში „და იგი აქ ფე- 
ოდალიზმმა (ფეოდალურმა ინდივიდუალიზმმა) ამოაგდო, როდე- 
საც, კერძოდ, ფეოდალური საკუთრება საბოლოოდ დამკვიდრდა“ 
(ს.ჯანაშია, შრომები, ტ.III, გვ. 37). განვითარებულ და გვიანფეოდა- 
ლურ პერიოდში -იან(-ან) ფორმანტს ისეთივე დატვირთვა და შინა- 
არსი ჰქონდა, როგორც -ძე და -შვილი სუფიქსებს. ზემოთაც ალვ- 
ნიშნეთ და აქაც გვინდა გავიმეოროთ, რომ ერთსა და იმავე ქართულ 
საისტორიო საბუთებში გვაქვს არაერთი შემთხვევა, როდესაც ერთი 
და იმავე პიროვნების გვარსახელი იწარმოება ხან -ძე(-შვილი) და ხან 
-იან(-ან) ფინალებით. აღმოსავლეთ საქართველოს ხალხურმა სა- 
მეტყველო ენამაც დღემდე გვარსახელებში -იან(-ან) ფორმანტი შე- 
მოინახა. ამ ფაქტის შესახებ ჯერ კიდევ ადრე მიუთითა გ.ჩიტაიამ, 
რომელიც წერდა, რომ ქართლში „იშვიათად, მაგრამ მაინც გვხვდე- 
ბა ერთი გვარით გაშენებული სოფელი, რომლის სახელი მასში მო- 
სახლე გვარის სახელიდანაა შექმნილი და როგორც თვით გვარის, 
ისე სოფლის სახელიც -იან სუფიქსითაა გაფორმებული“ (გ.ჩიტაია, 
ქართლის ეთნოგრაფიული ექსპედიცია 1948 წლისა, "მიმომხილვე- 
ლი”, I, თბ., 1949, გვ. 383). იგივე მოვლენა ასახულია XVIII ს-ის ხალ- 
ხის აღწერის 'დავთრებში (აგრეთვე სხვა საბუთებში), როდესაც პი- 
როვნებანი ნაცვლად უთნელიშვილისა, ძელყორაშვილისა, ბასიკაშ- 
ვილისა, მახარაშვილისა, დვალიშვილისა, ყველაშვილისა, ოდიშვი- 
ლისა, ჩაწერილი არიან -იან(-ან) სუფიქსიანი გვარებით: უთნელიანი, 
ძელყორიანი, ბასიკანი, მახარანი, დვალიანი, ყველიანი, ოდიანი 
(რ.თოფჩიშვილი, ქსნის ხეობის მოსახლეობის ზოგიერთი ეთნოის- 
ტორიული საკითხი, “მაცნე", ისტორიის... სერია, M4, 1987, გვ. 40- 
41). 1818 აღწერის დავთარში ერწოს სოფელ საყდრიონში ოჯახის 
უფროსები ასე არიან ჩაწერილი: "დავითო თოფჩიანთი", "ბერიკო 

თოფჩიანთი" (ე.ი. თოფჩიშვილი), “გიორგი სიმონაანთი“ (სიმონიშვი- 
ლი), “ხახა მარაანთი“ (მარაული), “ქიტია ნაცვლიანთი" (ნაცვლიშვი- 
ლი), “მოსე გონჯილაანთი“ (გონჯილაშვილი), “დავითო პატურაან- 
თი" (პატურაშვილი), ვაგრანეთსა და ვეძათხევში: "ლეგა მამალაან- 
თი”, "ბაბხო ფეტვიანთი”, "ნადირა ფეტვიანთი", "როსტომ და გუთია 

ორტოლანთი", "თევდორე პაპიანთი" (სცსსა, ფ. 254, ან. 1, საქ. 
M804). რაც შეეხება სამხრეთ საქართველოს (სამცხე), აქ ხი სა– 
მეტყველო ენაში ოფიციალურად -შვილით ნაწარმოებ გვარებს 
ერთ-ერთი უძველესი ქართული ფინალი (-ათ, -ეთ) ცვლიდა. თამა- 
რაშვილის, პეტაშვილის, იველაშვილის ნაცვლად იტყოდნენ: თამა- 
რათი, პეტათი, იველათი. ასევე იყო ხევში: ბ ბულაშვილი! | | ბულეთი, 
ქუშაშვილი| |ქუშეთი, ს სუჯაშვილი! | |სუჯეთი... 

თავდაპირველად ასევე -იან(-ან) ფორმანტიანი გვარები იყო გავ- 
რცელებული სამეგრელოშიც. ს.ჯანაშიამ დაასაბუთა და არაერთი 
ქართული საისტორიო საბუთით დასტურდება, რომ დღეს სამეგრე- 
ლოში -ია, –უა და -ა (ლიტერატურულ ქართულ ენაში -გა-დ რომ გა- 
მოითქმის და იწერება) სუფიქსებით დაბოლოებული გვარები თავის 
დროზე -იან(-ან, -უან) სუფიქსებით იყო გაფორმებული. დროთა 
განმავლობაში (საკმაოდ ადრე) ამ გვარებმა თანხმოვანი (“ნ") და– 
კარგეს და ნაცვლად კვარაცხელიანისა მივიღეთ კვარაცხელია, აფა- 
ქიანისა –– აფაქია (აფაქიძე), გაბუნიანისა –– გაბუნია, კაჭარანისა 
–– კაჭარაა (კაჭარავა), ცავანისა და ცავანიანისა -–– ცავა, გოშუანი- 
სა –– გოშუა, ბაბლუანისა –– ბაბილუა, უბილიანისა -– უბილაა (უბი- 
ლავა), გობეჩიანისა –– გობეჩია, ქარჩიანისა –– ქარჩაა (ქარჩავა), 
სტეფანიანისა –– სტეფანია, გუარამიანისა (გვარამია), რუსიანისა 
– რუსია, ცანიანისა –- ცანაა (ცანავა), წიფურიანისა –– წიფურია, 
ბოკერიანისა –– ბოკერია, ჭითიანისა და ჭითანისა –- ჭითაა (ჭითა- 
ვა), ხაზალიანისა –– ხაზალია, კვირკველიანისა –- კვირკველია, ჯამ- 
ბურიანისა –– ჯამბურია... ჯოხიანები, ფანჯიკიანები, მჯაფარიანე- 
ბი იქცნენ ჯოხაძეებად, ფანჯიკიძუებად, ჯაფარიძეებად. გვაქვს 
გვარსახელები: ჩხეტიანი და ჩხეტია, რატიანი და რატია, წულუკია- 
ნი, წულუკიძე და წულუკია. გვარსახელის ფინალების ცვლასთან 
შემდეგიც გვაქვს შენიშნული: აღმოსავლეთ საქართველოს მთაში 
(მთიულეთი, ხევი) XVIII ს-მდე –ურ(-ულ)-ით ნაწარმოებმა ზოგიერთ- 
მა გვარმა გვარის ფინალი -ძე და -შვილი სუფიქსებით შეიცვალა. მა- 
გალითად, არგანაური-–->არგანაიძე–->არგანაშვილი; ბიბილაუ- 
რი––>ბიბილაშვილი; ბექიაური-->ბექიშვილი; კედელაური-––>კე- 

დელაშვილი; ოდიაური–->ოდიშვილი; გუდიაური-->გუდიაშვილი; 
ავსაჯანიაური– >ავსაჯანიშვილი;, დავითაური-->დავითაშვილი; 
ჩოჩოური–-2ჩოჩოშვილი... 

ქართული გვარსახელების ფინალები აღნიშნულით არ ამოიწუ- 
რება. შეიძლება დავასახელოთ: „სკირი”, „ჭკორი", „ში", „ტი", „ყვა 
ოღონდ ამ სუფიქსებით ნაწარმოები ქართული გვარების რაოდენო- 
ბა რამდენიმე ერთეულის ფარგლებშია. თავის დროზე აღნიშნულ 
სუფიქსიანი გვარები უფრო ფართოდ იყო გავრცელებული. დღეს 
ისინი ერთგვარ რელიქტებს წარმოადგენენ. -სკირი სუფიქსი სამეგ- 
რელოში გვხვდება და ის -შვილი ფორმანტს შეესატყვისება. შეიძ- 
ლება გავიხსენოთ: პაპასკირი, წულეისკირი, კვეკესკირი... 1621 
წლის საბუთში სამეგრელოს სოფელ თილითს დასახელებული არიან 
აგრეთვე მიხილია, შურითოლი და კუტალია სთეფანესკირები და 
ბაბუშერ და ქაღარა ჟვანესკირიები (ქესძ,!II, 429). „ჭკორი“ ყმას აღ- 
ნიშნავს: გეგეჭკორი, პაპაჭკორი (ახლანდელი პაჭკორია)... სხვათა 
შორის, გ.როგავა შენიშნავს, რომ „ფეოდალური წყობილების დაღი 
აზის მეგრულ გვარებს, რომელთაც დაერთვის ჭკორ კომპონენტი: 

გეგე-ჭკორ-ი (სიტყვასიტყვით „გეგეს-ყმა"), ვადა-ჭკორ-ია (სიტყ- 
ვასიტყვით „ვადას-ყმა"), პა-ჭკორ-(ია) (<-–პაპაშ-ჭკორ-ი) –– სიტყ- 
ვასიტყვით „მლვდლის-ყმა”( გ.როგავა, ზოგი ქართული გვარის სუ- 
ფიქსაციისათვის, –– ალ. წულუკიძის სახ. ქუთაისის სახელმწიფო პე- 
დაგოგიური ინსტიტუტის შრომები, XIII, 1955, გვ. 1-2). 

-ში ნათესაობითი ბრუნვის აღმნიშვნელია და ის გვარსახელებში 
გვარის საფუძვლის ჩამყრელისადმი მისი შთამომავლების კუთვნი- 
ლებას აღნიშნავს. თავდაპირველად ის მხოლოდ მამისადმი შვილის 
კუთვნილებას აღნიშნავდა (შეიძლება გავიხსენოთ ჩვენი მთის ეთ- 
ნოგრაფიული მონაცემებიდან: „ხოგაის მინდი", „სანაგის სანაგი”...) 

და მხოლოდ შემდეგ იქცა გვარის სუფიქსად. -ში სუფიქსიანი გვარე- 
ბიდან შეიძლება დავასახელოთ: ხალვაში, ტუღუში, ჯაში, ვანილიში, 
მემეშიში.. სხვათა შორის, -ში ფორმანტიანი გვარსახელები 1721 
წლის ქვემოთ ქართლის აღწერაშიც შეინიშნება. მაგალითად, კნა- 
ნისს დასახელებული არიან „ხერგეში ვარდია", „ხერგეში დათუნა”, 

„ხერგეში ჩიტა", ვარდისუბანს -– „ჯომუში სეხნია“ (ე.თაყაიშვილი, 
მასალანი საქართველოს სტატისტიკური აღწერილობისა XVIII ს-ში, 
თბ., 1907, გვ. 23, 202). ამავე კატეგორიას მიეკუთვნება გვარსახელი 

ხავთასი. 
-ტი და -ყვა სუფიქსიანი გვარსახელებიდან შეიძლება ღლონტი, 

ჯიბუტი, ინგოროყვა, ღელეყვა, როყვა დავასახელოთ. ამ სუფიქსე- 
ბით გვარები ძირითადად გურიაში გვხვდება. -ყვა სუფიქსის ვარიან- 
ტად მიიჩნევენ „ქვა“ (“კვა”)-ს, რომელიც დაცულია გვარებში: ბოლ- 
ქვა-ძე, თალა–-კვა-ძე, სალუ-ქვა-ძე... ეს შეხედულება სამართლიანა- 
დაა უგულველყოფილი გ.ბედოშვილის მიერ (გ.ბედოშვილი, ანთრო- 
პონიმული დაკვირვებანი –- III, კრ: „ეტიმოლოგიური ძიებანი", თბ., 

1991, გვ. 9), „სალუქვაძეში" ფუძე უნდა იყოს არა „სალუ”, არამედ 
„სალუქ", -ვა (ან -უა) კი ზანური სუფიქსის ნარჩენი. აბა, სხვა რით 
უნდა ავხსნათ, რომ აღმოსავლეთ საქართველოში გვაქვს გვარი „სა- 
ლუქაშვილი“ (მკვიდრობდნენ მთაში, ისროლის ხევის სოფ. ატენში). 
გვაქვს აგრეთვე გვარსახელი სალუქაური, რომლებიც პანკისის ხე- 
ობის სოფელ ყვარელწყალში მკვიდრობენ. ისინი ხევსურეთიდან 
გადმოსახლებულან. ხევსურული ანდრეზით, არდოტში ზვიადაურე- 

ბის დასახლებამდე სალუქაურებს უცხოვრიათ. სალუქაურები უკა- 
ცურად ყოფილან და ზვიადაურთა წინაპარი მიუღიათ. სალუქაურთა 
მცირერიცხოვანი გვარი არდოტში ახლაც დადის, „ზღვნობენ”. სხვა- 
თა შორის, თვით გურული სალუქვაძეების წინაპრებიც XVII-XVIII სა- 
უკუნეთა საისტორიო საბუთებში სალუქაძეებად არიან ჩაწერილი 
(იხ. დ.ბაქრაძე, არქეოლოგიური მოგზაურობა გურიასა და აჭარაში, 
ბათუმი, 1987, გვ. 245, 249, 257, 267). დავამატებთ, რომ სალუქაშვი- 
ლები ქვემო ქართლის სოფელ გორინჯუკშიც მკვიდრობდნენ. 1721 
წლის აღწერით ამ სოფელში მკვიდრობდა „სალუქაშვილი სალუქა" 
(ე.თაყაიშვილი, მასალანი..., გვ. 83). „სალუქი“ კი, როგორც გ.ბედოშ- 
ვილის ნაშრომშია გარკვეული, სპარსულიდან შემოსული სახელი 
ყოფილა და ის კოხტას, მოხდენილს, ნაზს, ფაქიზს, ნატიფს ნიშნავ- 
და. 

როგორც ზემოთ აღვნიშნეთ, გვქონდა და გვაქვს -არ სუფიქსიანი 
გვარსახელებიც, მაგალითად, ხოტივარი, თაბაგარი. მიღებულია, 
რომ „ხოტივარი“ ხოტეველს ნიშნავს, სოფელ ხოტევიდან გამო- 
სულს. თუმცა აქ ერთი კითხვის ნიშანი ისმის. 1706 წ. სიგელში ვკით- 
ხულობთ: „კიდევ კონტუათს რუხუვაძე გუგუტა და მისი ძმა მეფის 
ხოტივარი იყო...” (ქსძ, III, 648). რას ნიშნავს „მეფის ხოტივარი"? ამ 
ციტატის მიხედვით, „ხოტივარი“ პროფესიის აღმნიშვნელი უნდა 
იყოს. იქნებ ხოტივართა გვარს ტრადიციით მოსდგამდა ესა თუ ის 
თანამდებობა და გვარის სახელი თანამდებობის აღმნიშვნელად იქ- 
ცა? 

ევროპის ზოგიერთ ხალსში დღეს უსუფიქსო გვარებია გავრცე- 
ლებული. უსუფიქსო გვარსახელები არც ქართულისთვისაა უცხო. 
შეიძლება დავასახელოთ: ბუთხუზი, კვატიტი, სიმსივე, მესტუმრე 
(ლეხურას ხეობის სათავეში მდებარე სოფ. ქოლოთის მკვიდრები. 
ადრინდელი გვარია გიგაური), მეკონდახე (აღაიანი, დოესი. ადრინ- 
დელი გვარია ოქროპირიძე), შერმადინი (ძირად ქავთარაძეები), 
ილარიონი (მკვიდრობენ ქართლის სოფელ ხოვლეში, თავდაპირვე- 
ლი გვარია ნუსხელაძე), კროჭი (იმერელი აზნაურები. XX ს-ში გვარი 

შეიცვალეს), ლაბარი (ხოვლელები. 1791 წ. საბუთში ბასილა და მისი 
ძმა გოგია ლაბარის გვარით არიან ჩაწერილი, 1792 წ. კი იგივე პი- 

როვნებანი -– ლაბარიშვილად (დოკუმენტები !I, გვ. 158, 164) –- ლა- 
ბარების ადრინდელი გვარია გოგალაძე, ჯალალი (არაბულად მეამ- 
ბოხეს, მშფოთვარეს ნიშნავს. ბატონის მოკვლის გამო შეუცვლიათ 
თავდაპირველი გვარი ხმალაძე. ეთნოგრაფიული მასალებით ჯალა- 
ლების საგვარეულო სალოცავი ყოფილა წალკის მხარეს, „ტამის 
ლღვთიშობელი". ატენის ხეობაში კი სახორცეს წმ. გიორგის ეყმობოდ- 
ნენ), ხარატი, ხარაზი, ხაბაზი, მებუკე, მებადური, ციცაგი, კანდელა- 
კი, ხატისკაცი (XVII ს. შუა ხანების საამილახვროს დავთრით გვქონ- 
და გვარი ჯვარისკაციც, რომლებიც ქვემო სობისს მკვიდრობდნენ), 
ახალკაცი, მეღვინეთუხუცესი, მესხი, ჯავახი, მეგრელი, დვალი, 
ძურძუკი, თხისჭირი (სოფ. მლაშე), მარტოლეკი (მცხეთა)... შიდა 
ქართლის სოფელ მხურვალეთში XVII ს-ში დასტურდება გვარსახე- 
ლი „მგლისჯოგი". ერთ შემთხვევაში მოხდა სახელისა და პროფესი- 
ის პირდაპირ გაგვარება (შერმადინი, ილარიონი, ხარატი, კანდელა- 
კი), მეორე შემთხვევაში ადამიანის ფიზიკური ნიშან-თვისება გვა- 
რად იქცა (ბუთხუზი, კვატიტი “– თავმრგვალის სინონიმია, კროჭი 
– კოლოფის, ზანდუკის აღმნიშვნელია), მესამე შემთხვევაში ტო- 
მობრივი სახელი გვარსახელად იქცა (მესხი, დვალი, ძურძუკი. ძურ- 
ძუკებს ძველ საქართველოში ჩეჩნებს უწოდებდნენ), მეორე შემთხ- 
ვევაში, ზოგიერთმა სუფიქსიანმა გვარსახელმა დროთა განმავლო- 
ბაში სუფიქსი დაკარგა. მაგალითად, თავდაპირველად გვქონდა: 
ახალკაციშვილი, მეღვინეთხუციშვილი, მდივნიშვილი... 

საისტორიო საბუთებით ქართლსა და კახეთში ხშირად გვარსახე- 
ლიცა და მამის სახელიც (ან მამიშვილობა, გვარის დანაყოფის სახე- 
'ლი) ერთი და იგივე სუფიქსით (-შვილი) იწარმოებოდა. ხალხურ სა- 
მეტყველო ენაში კი უმეტესად როგორც ერთი, ისე მეორე მემკვიდ- 
რეობითი სახელისათვის -ან(-იან): სუფიქსი გამოიყენებოდა. ზოგი- 
ერთი მკვლევარისათვის ძნელია გაარჩიოს, რომელია გვარსახელი 
და მამის სახელი (ან მამიშვილობა). სვანეთში გვარსახელი და გვა- 
რის დანაყოფის სახელი სხვადასხვა ფორმანტით იწარმოებოდა და 
იწარმოება. აქ გვარსახელი, ჩვეულებრივ, როგორც ცნობილია, - 
იან(-ან) ფინალს ირთავდა, გვარის დანაყოფები (სვანურად „სამ- 
ხუბ", „ლამხუბ“ კი -შ-ერ, -შა, -შე-რე, -არე, -შე-რა სუფიქსებს. მაგა– 
ლითად, ქურდიანების გვარი ორ ლამხუბად იყოფა: გელა-შ-ერ-ალ 
(ე.ი. გელასიანები) და ციოყ-შ-ერ-ალ (ციოყისიანები). კიდევ რამდე- 
ნიმე ტიპიურ მაგალითს მოვიყვანთ. კვანჭიანების გვარში: „ფიფი- 
შე-რე სამხუბ”, „უზან-შა სამხუბ”, „ბედან-შე-ერ-ალ სამხუბ", „ბაკა- 
შა სამხუბ”. ფარჯიანების გვარში ორი სამხუბი შედის: „დათუარე" 
და „ნუაშერ". ხერგიანთა გვარის ერთ-ერთი სამხუბის სახელწოდება 
იყო „გეგი-არე"'( დაწვრილებით იხ. რ.ხარაძე, დიდი ოჯახის გადმო- 

ნაშთები სვანეთში, ტფ., 1939. ამ თვალსაზრისით ფრიად მნიშვნე- 
ლოვანი მასალაა თავმოყრილი იზ. ჩანტლაძის ნაშრომში „შტო-გვა- 
რის აღმნიშვნელ სახელთა წარმოება და ბრუნება სვანურში“ – 
„მაცნე", M6, 1967, გვ. 265-304, რომელშიც დასაბუთებულია რო- 
გორც სვანური გვარსახელების, ისე მეორე მემკვიდრეობითი სახე- 
ლების (გვარის დანაყოფის სახელების) უაღრესი არქაულობა). მოყ- 
ვანილი მაგალითებიდან ერთი დასკვნა გამომდინარეობს: XIII-XIV 
სს-დან სვანურ საბუთებში მოხსენიებული -იან(-ან) სუფიქსიანი ან- 
თროპონიმები მხოლოდ და მხოლოდ გვარსახელებია. ისინი არავი- 
თარ შემთხვევაში არ შეიძლება მამის.სახელებს ან გვარის დანაყო– 
ფის სახელებს (ლამხუბ) აღნიშნავდეს. 

მოკლედ უნდა აღვნიშნოთ ისიც, რომ ქართული გვარების მრა- 
ვალრიცხოვანი სუფიქსები სრულიადაც არაა განპირობებული ქარ- 
თველთა ეთნოტომობრივი სიჭრელით, როგორც მითითებულია წიგ- 
ნში „CIMICI6MდI! XIIVIხIX IIM6M V M0000M08 MMი2”, M., 1986,C. 109-110 

(ავტორი გ.წულაია). პირველ რიგში, ხაზი უნდა გავუსვათ იმას, რომ 
ქართული ეთნოსი (ქართველი ერი) სხვადასხვა ეთნოსების შერევის 
შედეგად არაა მიღებული. თავის დროზე (კლასობრივ საზოგადოე- 
ბამდე) ქართველური ტომები ერთი ეთნოსის შემადგენელი ნაწილე- 
ბი იყვნენ. ქართული გვარსახელების სუფიქსების მრავალფეროვნე- 
ბა ძირითადად ქართული ენის მრავალმხრივი შესაძლებლობებით 
აიხსნება. ყველა სუფიქსს ძირითადად ერთი დატვირთვა და შინაარ- 
სი აქვს. ისინი ძირითადად კუთვნილების და კრებითობის გამომხატ- 
ველნი არიან. არც ისაა სწორი, რომ ფინალი -ძე ძირითადად დასავ- 
ლურ ქართულ გვარსახელებს აწარმოებს, -შვილი კი აღმოსავლურ 
ქართულს. ყველა საისტორიო და ეთნოგრაფიული მონაცემი ამ მო- 
საზრებას აქარწყლებს. დღეს შეიძლება -ძე სუფიქსს პრიორიტეტი 
დასავლეთ საქართველოში აქვს მოპოვებული, -შვილს კი აღმოსავ- 
ლეთ საქართველოში, მაგრამ ისტორიულად აღმოსავლეთ საქართ- 
ველოშიც (და სამხრეთშიც) პრიმატი -ძე ფორმანტს ჰქონდა. დღე- 
საც აღმოსავლეთ საქართველოს მთიანეთის ორ ისტორიულ-გეოგ- 
რაფიულ მხარეში –– თუშეთსა და მთიულეთში ძირითადად -ძე ფინა- 
ლიანი გვარები გვხვდება. 

ზემოთ დასახელებულ წიგნში შეცდომაა ისიც, რომ დღეს აღმო- 
სავლეთ საქართველოს მთიანეთის გვარსახელებისათვის დამახასი- 
ათებელი -ურ(-ულ) სუფიქსი თითქოს ტერიტორიულ მიკუთვნებუ- 
ლობას მიუთითებს. არც ერთი -ურ(-ულ)-ით ნაწარმოებ გვარს სა- 
ფუძვლად ტოპონიმი არ უდევს. ეს ფინალი მამაკაცის სახელს ერთ- 
ვის და კუთვნილებას აღნიშნავს. არაბული, ცისკარაული, ანთაური 
ნიშნავს მხოლოდ არაბას, ცისკარას, ანთას შთამომავლებს. დასახე- 

ლებულ წიგნში ასევე შეცდომაა ისიც, თითქოს –ელ სუფიქსს ისეთი- 
გე როლი ჰქონდა მინიჭებული, როგორც აღმოსავლეთ საქართვე- 
ლოს მთაში -ურ(-ულ) ფორმანტს. მართალია, ზოგიერთ ქართულ 
დიალექტში სადაურობის მიმანიშნებელ -ელ სუფიქსს -ურ სუფიქსი 
შეესატყვისება (ფშაურში, კახურში), მაგრამ არც ერთ ქართულ 
გვარსახელში –ელ და -ურ(-ულ) სუფიქსებს ერთნაირი დატვირთვა 
და შინაარსი არა აქვს. -ელ ფინალი ქართულ გვარსახელებში მხო- 
ლოდ ტოპონიმისმიერ (სადაურობა-წარმომავლობის ტიპის) გვარ- 
სახელებს ერთვის, -ურ(-ულ) კი, როგორც აღვნიშნეთ, მხოლოდ სა- 
კუთარ სახელებს. ასევე არ მიუთითებს ტერიტორიულ მიკუთვნებუ- 
ლობას -იან(-ან) სუფიქსი, როგორც გ.წულაია შენიშნავს. ეს სუფიქ- 
სებიც მხოლოდ საკუთარ (ინდივიდუალურ) სახელს ერთვის. ზემოთ 
აღვნიშნეთ, რომ დღეს სამეგრელოში გავრცელებული გვარები, 
რომლებიც -ია, -უა, -ა(-ვა) სუფიქსებით ბოლოვდება, მიღებულია 
„ნ" თანხმოვნის დაკარგვის შემდეგ. თავის დროზე სამეგრელოში 

გავრცელებული გვარსახელებიც საერთო ქართულ-ქართველურ 
სუფიქსს -იან(-ან, -უან) ირთავდა. ასე რომ, გ.წულაიას ვერც იმაში 

დავეთანხმებით, რომ სამეგრელოში გავრცელებული ქართული გვა- 

რების სუფიქსების ფუნქცია გაურკვეველია. აღნიშნული ფორმან- 
ტების შესახებ მეცნიერულად დამაჯერებელი ახსნა მოცემული 

ჰქონდა ს.ჯანაშიას (იხ. ს.ჯანაშია, თუბალ-თაბალი, ტიბარენი, იბე- 
რი – „შრომები", ტ.III, 1959, გვ. 1-74. იხ. აგრეთვე გ.როგავას „ზოგი 

ქართული გვარის სუფიქსაციისათვის") და ავტორი ვალდებული 

იყო ქართულ გვარსახელებზე სტატიის დაწერისას ეს ნაშრომი გა- 

მოეყენებინა. 
ა.ჩიქობავას დადგენილი აქვს, რომ ქართველური ენებისათვის 

დამახასიათებელი ყოფილა 6 ფუძის ბოლო ბგერის მასობრივი და- 

კარგვის შემთხვევები (ა.ჩიქობავა, სახელის ფუძის უძველესი აგე- 

ბულება ქართველურ ენებში, 1942, გვ. 8). როგორც გ.როგავა შენიშ- 

ნავს, “-უა უძველესი სუფიქსი ჩანს, იგი დიდი ხანია გაქვავებულია 

გვარსახელებში, ამას ადასტურებს ის ფაქტი, რომ -უა სუფიქსი არა 

აქვს დართული ასურულ-ბერძნული თუ არაბულ-სპარსულ-თურ- 

ქული ენებიდან შეთვისებულ არც ერთ სახელს, მაშინ როდესაც 

ასეთ სახელებს დაერთვის როგორც -ია, ისე ა-ვა სუფიქსები“ (გვ. 6). 

ასევე მეტი სიფრთხილე გვმართებს, როდესაც ამა თუ იმ ქარ- 

თულ გვარსახელს ხელაღებით არაქართული წარმოშობისად ვაცხა- 

დებთ. მართალია გ.წულაია, როდესაც წერს, რომ ქართული გვარსა- 

ხელების ფუძეები, ისევე როგორც მსოფლიოს სხვა ხალხების ანთ- 

როპონიმები, განსაკუთრებულ აზრობრივ დატვირთვას ატარებენ, 

რომ გვარსახელები საშუალებას გვაძლევენ თვალყური გავადევ- 

ნოთ მრავალსაუკუნოვან ეთნიკურ თუ მიგრაციულ პროცესებს. 
ფრთხილად თუ არ შევისწავლეთ ჩვენ ხელთ არსებული ყველა მონა- 
ცემი, შეიძლება ერთგვარ ეტიმოლოგიურ უხერხულობაში ჩავვარ- 
დეთ. ასეთი უხერხულობის ნიმუშად იმავე გ.წულაიას მოყვანილი 
მაგალითები მიგვაჩნია, რომ თითქოს ქართული გვარები ხურციძე 
(ე.ი. ხურცია და ხურცილავაც) და სტურუა ოსური წარმოშობისაა, 
რადგან ამ ენაში „ხურც" ცხელს ნიშნავს, ხოლო „სტირ კი დიდს. ავ- 
ტორი ცდება. ხურციძის გვარს ოსური სიტყვა არ უდევს საფუძვ- 

ლად და „ხურც" არც ცხელს ნიშნავს. ოსურად „ცხელის“ აღმნიშვნე- 
ლი სიტყვაა „თავდ“ (იხ. LVCC%0-000IVCIIII CI0სიიხ, C0CI08II» 8.II. 
#6208, M., 1970). ამ გვარის ფუძეა მამაკაცის ძველი ქართული სახე- 
ლი „ხურსი". მაგალითად, 1633 წლის ერთ-ერთ საბუთში დასახელე- 
ბულია პიროვნება „ხურსი რევაზიშვილი" (პალ, I, გვ. 196). მართა- 
ლია, დღეს ქართველ ხალხში შეიძლება ლეკის (დაღესტნელის), 
ოსის, ჩერქეზის, თათრის, თურქის, არაბის, ბერძნის, რუსის შთამო- 
მავალი შეგვხვდეს, მაგრამ ამის დამადასტურებელი ყოველთვის 
არაა გვარები: ლეკიშვილი, ოსიშვილი, ჩერქეზიშვილი, თათრიშვი– 
ლი, თურქიაშვილი (თურქია, თურქაძე), არაბული (არაბიძე, არაბიშ- 
ვილი), ბერძენიშვილი, რუსიშვილი. შეიძლება ერთ სოფელში გან- 
სახლებული ამ გვარების წარმომადგენლები მართლაც იყვნენ ძი- 
რად ლეკები, ოსები, ჩერქეზები... მაგრამ მეორე შემთხვევაში ქარ- 
თული საისტორიო საბუთები და ეთნოგრაფიული მონაცემები სხვა 
დასკვნის გამოტანის საშუალებას გვაძლევს. ქართველ ხალხში მა- 
მაკაცის სახელები იყო: ლეკი (ლეკია), ოსია, ჩერქეზა, ბერძენა, თა- 
თარა, თურქა, არაბა, ფრანგა, რუსა... ასე რომ, აღნიშნულ გვარებს 
უფრო ხშირად ეს საკუთარი სახელები უდევთ საფუძვლად, ვიდრე 
ეთნონიმები. შეიძლება ორიოდე მაგალითის მოყვანით დავკმაყო- 
ფილდეთ. ქსნის ხეობის სოფელ საძეგურში მცხოვრები ოსიშვილები 
ოსის შთამომავალნი კი არ არიან, არამედ ვინმე ოსიასი, რომლის 
გვარიც იყო რაზმაძე. ოსია რაზმაძემ საფუძველი ჩაუყარა ახალ 
გვარს –– ოსიშვილს (იგივე შეიძლება ითქვას ოიკონიმ „ოსიაურზე"). 
ოსიშვილებმა თავიანთი ადრინდელი გვარი გადმოცემითაც იციან 
და დასტურდება ის 1860 წლის მოსახლეობის აღწერითაც. კახეთის 
სოფელ კოშკში მცხოვრები ოსიშვილები კი ბერუკაშვილებიდან წარ- 
მომავლობენ. ასევე შეიძლება ითქვას თურქიაშვილების შესახებაც. 
თურქიაშვილების ადრინდელი გვარია სისაური. კახეთის რამდენიმე 
სოფელში მკვიდრობენ ლეკიშვილები და ლეკიაშვილები. XIX ს-ის 
მოსახლეობის აღწერის სხვადასხვა დავთრებით ცხადი ხდება, რომ 
ამ გვარების გარკვეული ნაწილი სხვადასხვა ქართული გვარებისა- 
გან მომდინარეობენ. მაგალითად, გრემელი ლეკიშვილები გამსა- 

ხურდაშვილები ყოფილან, კალაურელი ლეკიშვილები –- ნაპირელე- 
ბი (ნაპირელიშვილები), ბოდბისხეველი ლეკიშვილები – მათეშვი- 
ლები. რაც შეეხება ბოდბელ ლეკიაშვილებს, ისინი გიგოშვილებიდან 
წარმომავლობენ. 

ასეთია მოკლედ ქართული გვარსახელების წარმოქმნისა და გან- 
ვითარების რთული და ხანგრძლივი გზა, რომლის დაწვრილებითი 
და გამოწვლილი მონოგრაფიული შესწავლა მომავლის საქმეა, რო- 
დესაც სრულად იქნება გამოცემული ქართული საისტორიო საბუ- 
თების კორპუსი და მხარეების მიხედვით გამოიკვლევა გვარსახელ- 
თა ეთნოისტორიული და ეთნოსოციალტური საკითხები. ამასთანავე, 
იდეალურ პირობებში ქართული გვარსახელების შესწავლა უნდა 
მოხდეს კომპლექსურად ისტორიული, ეთნოგრაფიული და ენათ- 
მეცნიერული ასპექტებითა და მეთოდებით. 

1995 წელი 

